
         Բովանդակություն

      
  
    
      	
        Առաջնորդողների և աշխատողների պարտականությունները (1)
      
        	
          Ինչու է անհրաժեշտ զանազանել կեղծ առաջնորդողներին
        

        	
          Առաջնորդողների և մշակների տասնհինգ պարտականությունների ընդհանուր տեսություն
        

        	
          Առաջին կետ. առաջնորդել մարդկանց՝ ուտելու և խմելու Աստծու խոսքերը, հասկանալու դրանք և մտնելու Աստծու խոսքերի իրականությունը
        
          	
            Կեղծ առաջնորդողները չունեն Աստծու խոսքերն ընկալելու արժանիք և ընդունակություն
          

          	
            Կեղծ առաջնորդողները չեն կարող մարդկանց առաջնորդել դեպի ճշմարտության իրականությունը
          

        

        

        	
          Երկրորդ կետ. ծանոթ լինել յուրաքանչյուր տեսակի մարդու վիճակներին և լուծել նրանց իրական կյանքում հանդիպող կյանքի մուտքի հետ կապված տարբեր դժվարությունները (առաջին մաս)
        
          	
            Կեղծ առաջնորդողները չեն կարող թափանցել յուրաքանչյուրտեսակի մարդու վիճակների մեջ
          

          	
            Կեղծ առաջնորդողներն ի վիճակի չեն լուծելու այն դժվարություններն ու խնդիրները, որոնց մարդիկ բախվում են կյանքի մուտքի ժամանակ
          

        

        

      

      

      	
        Առաջնորդողների և աշխատողների պարտականությունները (2)
      
        	
          Երկրորդ կետ. ծանոթ լինել յուրաքանչյուր տեսակի մարդու վիճակներին և լուծել նրանց իրական կյանքում հանդիպող կյանքի մուտքի հետ կապված տարբեր դժվարությունները (երկրորդ մաս)
        
          	
            Կյանքի մուտքի ութ տեսակի դժվարություններ
          
            	
              I. Պարտականությունը կատարելու հետ կապված դժվարություններ
            

            	
              II. Խնդիրներ, որոնք կապված են իր հեռանկարների և ճակատագրի նկատմամբ մարդու վերաբերմունքի հետ
            

            	
              III. Միջանձնային հարաբերությունների հետ կապված դժվարություններ
            

            	
              IV. Մարդկային զգացմունքների հետ կապված խնդիրներ
            

            	
              V. Մսեղիի հարմարավետությունները տենչալու հետ կապված խնդիրներ
            

            	
              VI. Ինքնաճանաչողության հետ կապված դժվարություններ
            

            	
              VII. Աստծու հետ վարվելիս մարդկանց տարբեր դրսևորումները
            

            	
              VIII. Ճշմարտության հետ վարվելիս մարդկանց վերաբերմունքը և տարբեր դրսևորումները
            

          

          

          	
            Կեղծ առաջնորդողների աշխատանքի հակառակ ազդեցությունները և հետևանքները
          

        

        

        	
          Երրորդ կետ. հաղորդակցվել ճշմարտության սկզբունքների մասին, որոնք պետք է հասկանալ՝ յուրաքանչյուր պարտականություն պատշաճ կերպով կատարելու համար (առաջին մաս)
        
          	
            Կեղծ առաջնորդողները կարող են միայն խոսքեր և վարդապետություններ խոսել` մարդկանց հորդորելու համար
          

          	
            Կեղծ առաջնորդողները չեն կատարում իրական աշխատանք կամ չեն զբաղվում իրենց պատշաճ աշխատանքով
          

        

        

      

      

      	
        Առաջնորդողների և աշխատողների պարտականությունները (3)
      
        	
          Երրորդ կետ. հաղորդակցվել ճշմարտության սկզբունքների մասին, որոնք պետք է հասկանալ՝ յուրաքանչյուր պարտականություն պատշաճ կերպով կատարելու համար (երկրորդ մաս)
        
          	
            Կեղծ առաջնորդողները չեն կարող հաղորդակցվել աշխատանքի կատարման սկզբունքների մասին
          

        

        

        	
          Չորրորդ կետ. տեղյակ լինել տարբեր աշխատանքների ղեկավարների և տարատեսակ կարևոր գործերի համար պատասխանատու աշխատակազմի իրավիճակներին և ժամանակին կարգավորել նրանց պարտականությունների բաշխումը կամ անհրաժեշտության դեպքում ազատել նրանց, որպեսզի կանխվեն կամ մեղմացվեն անհամապատասխան մարդկանց օգտագործումից առաջացած վնասները և երաշխավորվի աշխատանքի արդյունավետությունն ու սահուն առաջընթացը
        
          	
            Առաջնորդողներն ու մշակները պետք է ըմբռնեն տարբեր աշխատանքների ղեկավարների իրավիճակները
          

          	
            Տարբեր աշխատանքների վերակացուների ընտրության չափանիշները
          

          	
            Կեղծ առաջնորդողների դրսևորումները տարբեր աշխատանքների վերակացուների նկատմամբ
          
            	
              I. Ինչպես են կեղծ առաջնորդողները վերաբերվում այն վերակացուներին, որոնք իրական աշխատանք չեն կատարում
            

            	
              II. Ինչպես են կեղծ առաջնորդողները վերաբերվում այն ղեկավարներին, որոնք ցածր որակ ունեն և չունեն աշխատունակություն
            

            	
              III. Ինչպես են կեղծ առաջնորդողները վերաբերվում այն վերակացուներին, որոնք տանջում են ուրիշներին և խանգարում եկեղեցու գործին
            

            	
              IV. Ինչպես են կեղծ առաջնորդողները վերաբերվում այն վերակացուներին, որոնք դեմ են գնում աշխատանքային կարգավորումներին և գործում են իրենց ձևով
            

            	
              V. Ինչպես են կեղծ առաջնորդողները վերաբերվում այն վերակացուներին, որոնք հակաքրիստոսներ են և ստեղծում են անկախ թագավորություններ
            

          

          

        

        

      

      

      	
        Առաջնորդողների և աշխատողների պարտականությունները (4)
      
        	
          Հինգերորդ կետ. ապահովել արդի ըմբռնում և հասկացողություն յուրաքանչյուր աշխատանքի կարգավիճակի և առաջընթացի վերաբերյալ, կարողանալ ժամանակին լուծել աշխատանքի խնդիրները, ուղղել շեղումները և վերացնել թերությունները, որպեսզի այն սահուն կերպով առաջ ընթանա
        
          	
            Կեղծ առաջնորդողները տրվում են հարմարավետությանը և խորապես չեն ներգրավվում հիմքերում՝ հասկանալու աշխատանքը
          

          	
            Կեղծ առաջնորդողները չեն հետևում աշխատանքին և դրան առնչվող ուղղություն չեն տալիս
          

          	
            Կեղծ առաջնորդողները չեն կատարում իրական աշխատանք, ինչի պատճառով աշխատանքի առաջընթացն ուշանում է
          

        

        

      

      

    

  


Առաջնորդողների և աշխատողների պարտականությունները (1)

Ինչու է անհրաժեշտ զանազանել կեղծ առաջնորդողներին

Այժմ, երբ ավարտել ենք հակաքրիստոսների տարբեր դրսևորումների մասին հաղորդակցվելը, այսօր կհաղորդակցվենք մի նոր թեմայի՝ կեղծ առաջնորդողների տարբեր դրսևորումների մասին։ Աստծուն հավատալու այս տարիներին դուք հանդիպել եք կեղծ առաջնորդողների բոլոր տեսակի դրսևորումներին և կիրարկումներին։ Աստծու տան՝ բոլոր մակարդակներում կեղծ առաջնորդողներին հեռացնելու գործընթացում մարդկանց մեծամասնությունը քիչ թե շատ զանազանելու ունակություն է ձեռք բերում կեղծ առաջնորդողների վերաբերյալ, այսինքն՝ մարդկանց մեծամասնությունը փոքր-ինչ հասկացողություն ունի կեղծ առաջնորդողների որոշ առանձնահատուկ դրսևորումների մասին։ Բայց անկախ ձեր ըմբռնումից կամ այն բանից, թե որքան եք հասկանում, ի վերջո դա բավարար չափով կանոնավոր կամ առանձնահատուկ չէ։ Եկեղեցու ընտրությունների ժամանակ շատերը չեն հասկանում առաջնորդողներ ընտրելու սկզբունքները. թե ինչպիսի մարդու պետք է ընտրել որպես առաջնորդողի, և ինչպիսի մարդը որպես առաջնորդող կարող է եղբայրներին և քույրերին առաջնորդել դեպի Աստծու խոսքերի իրականությունը և արդյոք որպես առաջնորդող համապատասխանում է չափանիշին։ Նրանք այդքան էլ լավատեղյակ չեն կամ հստակ պատկերացում չունեն այս բաների մասին։ Նույնիսկ որոշ մոլորված և զանազանություն չունեցող մարդիկ կան, որոնք ընտրությունների ժամանակ բացահայտորեն ընտրում են կեղծ առաջնորդողների՝ ընտրելով նրան, ով նման է կեղծ առաջնորդողի, և կույր են նրա հանդեպ, ով իսկապես որակավորված է և ի վիճակի է առաջնորդող լինելու՝ ունենալով առաջնորդողի արժանիք և մարդկայնություն։ Նրանք, ովքեր հիմնովին չունեն առաջնորդողներ լինելու արժանիք և մարդկայնություն, ընտրվում են իրենց արտաքին խանդավառության կամ որոշ լավ վարքագծերի պատճառով, և այն պատճառով, որ համապատասխանում են մարդկանց՝ «լավը» լինելու պատկերացումներին, մինչդեռ նրանք, ովքեր իրականում առաջնորդելու բոլոր որակավորումներն ունեն, երբեք չեն ընտրվի։ Նրանք, ովքեր ձգտում են ուշադրության կենտրոնում լինելու և խանդավառությամբ ծախսվում են, սակայն աշխատունակություն ամենևին չունեն, միշտ կհայտնվեն ամեն տեսակ միջավայրերում՝ առանձնապես ակտիվ երևալով, և մարդկանց մեծամասնությունը կմտածի, որ նմանատիպ մարդը որակավորված է և պետք է ընտրվի։ Արդյունքն այն է, որ նման մարդիկ ընտրվելուց հետո չեն կարողանում որևէ աշխատանք ստանձնել։ Նրանք նույնիսկ ի վիճակի չեն իրականացնելու Բարձրյալի աշխատանքային կարգավորումները, ոչ էլ գիտեն, թե ինչպես դա անել։ Թեև նրանք միշտ զբաղված են այդքան խանդավառությամբ, որոշ ժամանակ առաջնորդելուց հետո եկեղեցու որևէ աշխատանքում բարելավում և աննշան առաջընթաց չի լինում, և հաճախ ստեղծվում են իրավիճակներ, երբ եկեղեցու գործը խառնաշփոթի մեջ է հայտնվում, կամ մարդիկ պառակտվում են՝ չար մարդկանց առաջացրած խափանումների կամ իշխանության յուրացման պատճառով։ Սրանք են այն հետևանքները, որոնք առաջացնում է կեղծ առաջնորդողների աշխատանքը։ Կեղծ առաջնորդողի ընտրվելուց հետո ոչ միայն եղբայրների ու քույրերի կյանքի մուտքը ներգործության կենթարկվի և կտուժի, այլև միաժամանակ եկեղեցական տարբեր աշխատանքներ բացասական ազդեցություն կկրեն, այնպես որ ավետարանը տարածելու գործը չի կարողանա սահուն կամ արդյունավետ կերպով ընթանալ։ Սա մասամբ խնդիր է, որն առաջացել է հենց կեղծ առաջնորդողի պատճառով, բայց այն նաև մասամբ կապված է նրան ընտրողների հետ։ Եթե չես հասկանում ճշմարտության սկզբունքները, չունես զանազանելու ունակություն և կույր ես ու չես կարողանում թափանցել մարդկանց էության մեջ, ուստի արդյունքում կեղծ առաջնորդող ես ընտրում, ապա ոչ միայն ինքդ քեզ և ուրիշներին ես վնասում, այլև տուժում է եկեղեցու գործըը։ Սրանք են այն ազդեցությունն ու վնասը, որ կեղծ առաջնորդողները հասցնում են Աստծու ընտրյալ մարդկանց կյանքի մուտքին և եկեղեցու գործին։ Հետևաբար, մենք պետք է զանազանենք և թվարկենք կեղծ առաջնորդողների տարբեր դրսևորումները, և դրա հիման վրա Ես հնարավորություն կտամ ձեզ հասկանալու, թե ինչպիսի վարքագիծ պետք է ցուցաբերի չափանիշին համապատասխանող առաջնորդողը, ինչ աշխատանք պետք է կատարի, և ճշգրտորեն որն է նրա պարտականությունների շրջանակը։ Կեղծ առաջնորդողներին զանազանելու թեման մեծ նշանակություն ունի, քանի որ այն առնչվում է եկեղեցու գործին, Աստծու ընտրյալ մարդկանցից յուրաքանչյուրի կյանքի մուտքին և, մասնավորապես, թե ինչպես է ընթանում յուրաքանչյուր պարտականություն։ Ոմանք գուցե ասեն. «Ես մտադիր չեմ մասնակցել ընտրություններին, ոչ էլ որևէ փափագ կամ ցանկություն ունեմ՝ առաջնորդող կամ մշակ լինելու։ Ես ինքնագիտակից եմ, և դա բավական է սովորական հավատացյալ լինելու համար, ուստի ճշմարտության սկզբունքների այս տեսանկյունն ինձ հետ որևէ կապ չունի։ Եթե ուզենամ լսել, ինչ-որ բան կլսեմ իմ սեփական կյանքի մուտքի և փրկության վերաբերյալ։ Կեղծ առաջնորդողների տարբեր դրսևորումները և դրանցում ներառված ճշմարտություններն առնչություն չունեն իմ սեփական կյանքի մուտքի հետ, ուստի ես պարտավոր չեմ լսել, կամ կարող եմ լսել անուշադիր կերպով ու անտարբերությամբ և պարզապես անցնել այդ գործընթացի միջով՝ առանց այն սրտիս մոտ ընդունելու»։ Արդյո՞ք սա լավ վերաբերմունք է։ (Ո՛չ, այդպես չէ։) Մյուսներն ասում են. «Ես փառասեր չեմ և չեմ ուզում առաջադրվել որպես առաջնորդող։ Մանկուց ի վեր երբեք պաշտոնյա դառնալու կամ մյուսներից առանձնանալու մտադրություն չեմ ունեցել, ես պարզապես սիրում եմ լինել հասարակ, սովորական մարդ։ Ես ուզում էի հետևորդ լինել այն պահից, երբ սկսեցի հավատալ Աստծուն։ Ես սիրում եմ հետևել ուրիշների կարգադրություններին և անում եմ այն ամենը, ինչ ինձ խնդրում են։ Որքա՜ն պարզ է նման մարդ լինելը։ Ես պարզապես հասարակ մարդ եմ, որը չի ուզում անհանգստանալ կամ ծանրաբեռնվել, ուստի այս բաները լսելու կարիք չունեմ, ոչ էլ ցանկանում եմ»։ Այս տեսակետը ճի՞շտ է, թե՞ ոչ։ (Ճիշտ չէ։) Ի՞նչը ճիշտ չէ դրանում։ (Թեև նրանք չեն ուզում առաջնորդող լինել, եթե չեն հասկանում ճշմարտության այս տեսանկյունը և չեն կարողանում զանազանել կեղծ առաջնորդողներին, ապա ընտրությունների ժամանակ շատ հավանական է, որ նրանք կընտրեն կեղծ առաջնորդողի, ինչը կազդի եկեղեցու գործի և Աստծու ընտրյալ մարդկանց կյանքի մուտքի վրա։) Սա մի տեսանկյունն է։ Ուրիշ բան կա՞։ (Կեղծ առաջնորդողների խնդիրը գոյություն ունի մեզանից յուրաքանչյուրի մեջ, և մենք պետք է ստուգենք, խորհենք և հասկանանք ինքներս մեզ։) (Եթե չկարողանանք զանազանել կեղծ առաջնորդողներին, ապա նույնիսկ չենք իմանա, թե երբ ենք մոլորեցվել նրանցից մեկի կողմից, և մեր սեփական կյանքը կտուժի։) (Այսպիսի տեսակետը ճշմարտությանը չձգտելու դրսևորում է։ Աստծու տան մեջ առաջնորդող լինելը նույնը չէ, ինչ աշխարհում հավակնոտ լինելն ու պաշտոնյա դառնալ ցանկանալը։ Առաջնորդող լինելը նշանակում է ավելի լավ ձգտել ճշմարտությանը, հոգս կրել եկեղեցու գործի համար և հաշվի առնել Աստծու մտադրությունները։ Սա է ճշմարտությանը ձգտելը։) (Որպես Աստծու ընտրյալ մարդկանցից մեկը՝ մենք պարտավորություն և պատասխանատվություն ունենք հայտնելու կեղծ առաջնորդողների մասին։ Եթե չկարողանանք զանազանել կեղծ առաջնորդողներին, ապա կարող ենք թույլ տալ, որ նրանցից մեկը վերցնի իշխանությունը և ազդի եկեղեցու գործի վրա։) Քանի՞ տեսանկյուն է դա։ (Հինգ տեսանկյուն։) Այս հինգ տեսանկյունից յուրաքանչյուրը ճիշտ է և բավականին ճշգրիտ։ Վերլուծելով այս խնդրի էությունը այն տեսակի մարդու տեսակետի հիման վրա, որին հենց նոր հիշատակեցի, հիմնականում գոյություն ունի այս հինգ տեսանկյունը։ Անկախ այն բանից՝ ուզում ես առաջնորդող լինել, թե ոչ, որպես Աստծու ընտրյալ մարդկանցից մեկը՝ պետք է վերահսկողական դեր ստանձնես առաջնորդողների և մշակների նկատմամբ։ Աստծու տունը նաև քո տունն է, իսկ առաջնորդը նման է փոքրիկ տնտեսվարի։ Եթե նրանք լավ չեն կառավարում գործերը, դու նույնպես ներգործության կենթարկվես ու կներքաշվես, ուստի պարտականություն և պատասխանատվություն ունես վերահսկելու նրանց ողջ աշխատանքը։

Առաջնորդողների և մշակների տասնհինգ պարտականությունների ընդհանուր տեսություն

Կեղծ առաջնորդողներին զանազանելը դժվար չէ, քանի որ այս տեսակի մարդիկ եկեղեցու ներսում հազվադեպ չեն. նրանք գոյություն են ունեցել այն ժամանակից ի վեր, երբ գոյություն են ունեցել եկեղեցու առաջնորդողները և եկեղեցու գործը։ Նրանց արժանիքն ու ըմբռնման ունակությունը, բնավորությունը և ընտրած ուղին բազմաթիվ հստակ դրսևորումներ ունեն։ Նախքան այս հստակ դրսևորումները վերլուծելը, մենք նախ պետք է հասկանանք, թե որոնք են առաջնորդողների և մշակների պարտականությունները, և ինչ առանձնահատուկ աշխատանք է հիմնականում ներառված։ Միայն նրանք, ովքեր ի վիճակի են լավ կատարելու այս առանձնահատուկ աշխատանքը, որակավորված են որպես առաջնորդողներ և մշակներ. նրանք, ովքեր չեն կարողանում կատարել այս աշխատանքը, կեղծ առաջնորդողներ են։ Գուցե մարդկանց մեծամասնությունը դեռևս կեղծ առաջնորդողներին զանազանելու միջոց չունի, չի կարողանում ընկալել հիմնական սկզբունքները և չգիտի, թե զանազանելու համար որ տեսանկյուններն են ամենակարևորը ։ Այսօր եկեք նախ համակարգված կերպով հաղորդակցվենք այն մասին, թե որոշակիորեն որոնք են առաջնորդողների և մշակների պարտականությունները՝ թվարկելով դրանք մեկ առ մեկ, որպեսզի բոլորի համար դրանք պարզ լինեն։ Այս սկզբունքները հասկանալուց հետո, երբ նորից առաջնորդող կամ մշակ ընտրեք, կունենաք ստույգ չափանիշ, որով կչափեք, թե որոշակիորեն ինչպես պետք է ընտրել նրանց, և որոշակիորեն ով է այն համապատասխան անձը, ում պետք է ընտրել։ Ուստի, եկեք նախ թվարկենք առաջնորդողների և մշակների պարտականությունները։

Առաջնորդողների և մշակների պարտականությունները

1. Առաջնորդել մարդկանց՝ ուտելու և խմելու Աստծու խոսքերը, հասկանալու դրանք և մտնելու Աստծու խոսքերի իրականությունը

2. Ծանոթ լինել յուրաքանչյուր տեսակի մարդու վիճակներին և լուծել նրանց իրական կյանքում հանդիպող կյանքի մուտքի հետ կապված տարբեր դժվարությունները

3. Հաղորդակցվել ճշմարտության սկզբունքներով, որոնք պետք է հասկանալ՝ յուրաքանչյուր պարտականություն պատշաճ կերպով կատարելու համար

4. Տեղյակ լինել տարբեր աշխատանքների ղեկավարների և տարատեսակ կարևոր գործերի համար պատասխանատու աշխատակազմի իրավիճակներին և ժամանակին կարգավորել նրանց պարտականությունների բաշխումը կամ անհրաժեշտության դեպքում ազատել նրանց, որպեսզի կանխվեն կամ մեղմացվեն անհամապատասխան մարդկանց օգտագործումից առաջացած վնասները և երաշխավորվի աշխատանքի արդյունավետությունն ու սահուն առաջընթացը

5. Ապահովել արդի ըմբռնում և հասկացողություն յուրաքանչյուր աշխատանքի վիճակի և առաջընթացի վերաբերյալ, կարողանալ ժամանակին լուծել աշխատանքի խնդիրները, ուղղել շեղումները և վերացնել թերությունները, որպեսզի այն սահուն կերպով առաջ ընթանա

6. Խթանել ու զարգացնել բոլոր տեսակի որակյալ տաղանդները, որպեսզի բոլոր նրանք, ովքեր ձգտում են ճշմարտությանը, որքան հնարավոր է շուտ հնարավորություն ունենան ուսուցանվելու և մուտք գործելու ճշմարտության իրականությունը

7. Խելամիտ կերպով բաշխել և օգտագործել տարբեր տեսակի մարդկանց՝ հիմնվելով նրանց մարդկայնության և ուժեղ կողմերի վրա, որպեսզի յուրաքանչյուրը լավագույնս օգտագործվի

8. ժամանակին հաղորդել և փնտրել աշխատանքի ընթացքում հանդիպող խառնաշփոթի և դժվարությունների լուծումները

9. Ճշգրիտ կերպով հաղորդել, հրապարակել և կիրառել Աստծու տան տարբեր աշխատանքային կարգավորումները՝ ըստ դրա պահանջների՝ ապահովելով ուղղորդում, վերահսկում և խթանում, ինչպես նաև ստուգել և հետևել դրանց իրականացման վիճակին

10. Պատշաճ կերպով պահպանել ու խելամիտ կերպով բաշխել Աստծու տան տարատեսակ նյութական միջոցները (գրքեր, տարատեսակ սարքավորումներ, հացահատիկ և այլն) և իրականացնել կանոնավոր ստուգում, սպասարկում և նորոգում՝ վնասը և վատնումը նվազեցնելու համար, ինչպես նաև կանխել չար մարդկանց՝ դրանց տիրանալը

11. Ընտրել վստահելի մարդկանց, որոնց մարդկայնությունը համապատասխանում է չափորոշիչներին, հատկապես ընծաների համակարգված գրանցման, հաշվառման ու պահպանման համար. պարբերաբար ստուգել մուտքերն ու ելքերը, որպեսզի վատնումը կամ շռայլությունը, ինչպես նաև անհիմն ծախսերը ժամանակին բացահայտվեն. կանգնեցնել դրանք և պահանջել խելամիտ փոխհատուցում. նաև՝ ամեն կերպ կանխել, որ ընծաները չընկնեն չար մարդկանց ձեռքը և չվերցվեն նրանց տիրապետության տակ

12. ժամանակին և ճշգրտորեն բացահայտել տարբեր մարդկանց, դեպքերն ու բաները, որոնք խանգարում և խափանում են Աստծու գործը և եկեղեցու բնականոն կարգը. կանգնեցնել ու սահմանափակել դրանք, շտկել իրավիճակը. նաև հաղորդակցվել ճշմարտությամբ, որպեսզի Աստծու ընտրյալները զանազանություն զարգացնեն նման բաների միջոցով և սովորեն դրանցից

13. Պաշտպանել Աստծու ընտրյալներին հակաքրիստոսների կողմից անհանգստացվելուց, մոլորվելուց, վերահսկվելուց և ծանր վնաս կրելուց և նրանց հնարավորություն տալ զանազանելու հակաքրիստոսներին ու դուրս թողնելու նրանց իրենց սրտերից

14. ժամանակին զանազանել և ապա մաքրել կամ արտաքսել բոլոր տեսակի չար մարդկանց և հակաքրիստոսներին

15. Պաշտպանել բոլոր տեսակի կարևոր աշխատակազմերը՝ նրանց պահպանելով արտաքին աշխարհի միջամտությունից և ապահով պահելով, որպեսզի կարևոր աշխատանքներն առաջ ընթանան կարգավորված կերպով

Առաջնորդողների և մշակների պարտականություններն ամփոփված են ընդհանուր առմամբ տասնհինգ կետերում, և մենք կհաղորդակցվենք դրանց հիման վրա։ Եկեք նախ նայենք այս տասնհինգ կետերի յուրաքանչյուր առաջադրանքին։ Առաջին երեքը վերաբերում են ճշմարտությունը հասկանալուն և կյանքի մուտքին։ Սա ամենահիմնական աշխատանքն է, որ առաջնորդողներն ու մշակները պետք է կատարեն, և խոշորագույն բաժիններից մեկն է։ Որպես առաջնորդող կամ մշակ՝ ամենահիմնական բանն այն է, որ պետք է ի վիճակի լինես կատարելու այս առաջադրանքները, ունենաս այսպիսի արժանիք, կրես այսպիսի հոգս և կարողանաս ստանձնել այս պարտականությունը։ Սրանք ամենահիմնական բաներն են, որոնք պետք է ունենաս։ Առաջնորդողներն ու մշակները պետք է կարողանան հաղորդակցվել Աստծու խոսքերի շուրջ, դրանցից գտնել կիրարկման ուղի, մարդկանց առաջնորդել հասկանալու Աստծու խոսքերը, մարդկանց առաջնորդել փորձառաբար ապրելու և մտնելու Աստծու խոսքերի մեջ իրական կյանքում և կարողանալ դրանք բերել իրական կյանքի մեջ՝ դրանք օգտագործելով լուծելու իրական կյանքում և պարտականությունը կատարելու ընթացքում հանդիպող տարբեր խնդիրներ կամ դժվարություններ։ Եթե Աստծու ընտրյալ մարդիկ խնդիրներ ունեն, որոնք պետք է լուծի առաջնորդողը կամ մշակը, բայց առաջնորդողը կամ մշակը չի կարողանում օգտագործել ճշմարտությունը՝ լուծելու այդ խնդիրները, ապա այդ առաջնորդողը կամ մշակն անօգուտ է, անընդունակ անգամ ամենահիմնական աշխատանքը կատարելու։ Այս տեսակի առաջնորդողը կամ մշակը չափանիշին համապատասխան չէ։ Չորրորդ և հինգերորդ կետերը վերաբերում են եկեղեցու գործի տարբեր ուղղություններին և այդ աշխատանքների ղեկավարներին։ Եթե առաջնորդողներն ու մշակները պատշաճ կերպով չեն վերահսկում ղեկավարներին, ապա եկեղեցու գործը կարող է անկարգության մատնվել կամ խափանվել չար մարդկանց կողմից, դա կազդի աշխատանքի արդյունավետության և առաջընթացի վրա, և աշխատանքն ինքնին անգամ կարող է կաթվածահար լինել։ Ուստի չորրորդ և հինգերորդ առաջադրանքները նույնպես այն գործերն են, որոնք չափանիշին համապատասխանող առաջնորդողը պետք է լավ կատարի։ Վեցերորդ և յոթերորդ կետերը վերաբերում են բոլոր տեսակի մարդկանց խթանմանը, զարգացմանը և օգտագործմանը։ Մարդկանց օգտագործելու սկզբունքն այն է, որ լավագույնս օգտագործվի յուրաքանչյուրը, և բոլոր տեսակի մարդիկ կարող են կատարել իրենց պարտականությունը, քանի դեռ նրանց մարդկայնությունը համապատասխանում է չափանիշին, և նրանք կարող են բավարարել Աստծու տան համար պահանջվող չափանիշները։ Այսինքն՝ թույլ տալ բոլոր տեսակի մարդկանց կատարել համապատասխան պարտականություններ. կարիք չկա ստիպելու ձկներին ապրել ցամաքում կամ խոզերին թռչել, բավական է, որ մարդը համապատասխան լինի առաջադրանքին, կարողանա այն լավ կատարել և իրավասու լինի։ Ավելին՝ որոշ առաջադրանքներ ներառում են տեխնիկական, մասնագիտական տեսանկյուններ, և ոմանք կարող են լավ տիրապետել դրանց, բայց իրականում երբևէ աշխատանք չեն կատարել այդ ոլորտում, ոչ էլ հասկանում են համապատասխան սկզբունքները։ Այս մարդկանց դեպքում, եթե նրանք համապատասխանում են Աստծու տանը խթանման և զարգացման չափանիշին, ապա պետք է հնարավորություն տրվի, որ խթանվեն ու զարգանան, որպեսզի կարողանան սովորել։ Այսպիսով՝ Աստծու տան տարբեր առաջադրանքների համար կլինեն էլ ավելի համապատասխան մարդիկ, որոնք կստանձնեն դրանք, և երբեք թափուր տեղեր չեն լինի, երբ եկեղեցուն տարբեր առաջադրանքների համար մարդիկ անհրաժեշտ լինեն։ Սրանք վերաբերում են մարդկանց խթանման ու զարգացման և օգտագործման երկու տեսանկյունների հարցերին։ Եկեք ուշադրություն դարձնենք ութերորդ և իններորդ կետերին. այս երկու կետերն առնչվում են այն վերաբերմունքին, որով առաջնորդողներն ու մշակները վերաբերում են աշխատանքին, այսինքն՝ արդյոք նրանք կարող են կատարել իրենց պարտականությունները, ունենալ հավատարմություն և կարողություն՝ լավ աշխատանք կատարելու Աստծու պահանջների և Աստծու տան կարգավորումների նկատմամբ իրենց վերաբերմունքի մեջ և աշխատանքում դժվարությունների հանդիպելիս։ Տասներորդ և տասնմեկերորդ կետերն առնչվում են Աստծու տան ընծաների և բոլոր տեսակի ունեցվածքի նկատմամբ վերաբերմունքի սկզբունքներին։ Մի կողմից՝ այս երկու կետերը վերաբերում են մարդկանց արժանիքին և աշխատունակությանը, մյուս կողմից՝ դրանք շոշափում են մարդկայնության հարցեր, թե արդյոք մարդն ունի հավատարմություն, և արդյոք կարող է կատարել իր պարտականությունները։ Այնուհետև եկեք ուշադրություն դարձնենք տասներկուերորդ, տասներեքերորդ և տասնչորսերորդ կետերին, որոնք վերաբերում են եկեղեցում տեղի ունեցող որոշ բացառիկ հանգամանքների, օրինակ՝ եթե ինչ-որ մեկը խանգարում և խափանում է և շրջում է եկեղեցու բնականոն կյանքը։ Իհարկե, ամենալուրջը հակաքրիստոսների կամ այլ տեսակի մարդկանց ի հայտ գալն է, որոնք պետք է մաքրվեն կամ վտարվեն։ Թե ինչպես պետք է վարվել նման մարդկանց հետ, և ինչ սկզբունքներով, նույնպես աշխատանք է, որը մտնում է առաջնորդողների և մշակների պարտականությունների շրջանակի մեջ։ Կարողանալ Ժամանակին հայտնաբերել խնդիրները, և երբ պարզում ես, որ որևէ մեկը խանգարումներ և խափանումներ է առաջացնում, կարողանալ ժամանակին կանգնեցնել, զբաղվել դրանով, լուծել այն և երաշխավորել, որ եկեղեցու գործն ու եկեղեցական կյանքը չխափանվեն. սրանք այն հարցերն են որոնց առնչվում են այս երեք կետերը։ Վերջին կետը վերաբերում է բոլոր տեսակի կարևոր աշխատակազմերի անձնական անվտանգության հարցին, ինչպես նաև այն հարցին, թե արդյոք բոլոր տեսակի կարևոր աշխատանքները կարող են երաշխավորվել։ Աշխատանքը կարող է առաջընթաց ունենալ, երբ աշխատակազմն ապահով է, բայց եթե աշխատակազմի անվտանգության հետ կապված խնդիրներ կամ թաքնված վտանգներ ի հայտ գան, ապա հարց է դառնում, թե արդյոք աշխատանքը կարող է շարունակվել, թե ոչ։ Եկեք հետ նայենք և տեսնենք, թե ընդհանուր առմամբ քանի հիմնական կարգ կա։ Առաջին, երկրորդ և երրորդ կետերը պատկանում են առաջին կարգին՝ մարդկային կյանքի մուտք։ Չորրորդ և հինգերորդ կետերը պատկանում են երկրորդ կարգին եկեղեցու տարբեր գործերը և այդ գործերի ղեկավարները։ Վեցերորդ և յոթերորդ կետերը պատկանում են երրորդ կարգին բոլոր տեսակի մարդկանց օգտագործումը, զարգացումը և խթանումը։ Ութերորդ և իններորդ կետերը պատկանում են չորրորդ կարգին Աստծու տան աշխատանքային կարգավորումները և աշխատանքային դժվարությունները։ Տասներորդ և տասնմեկերորդ կետերը պատկանում են հինգերորդ կարգին Աստծու տան ընծաները և ունեցվածքը։ Տասներկուերորդ, տասներեքերորդ և տասնչորսերորդ կետերը պատկանում են վեցերորդ կարգին եկեղեցում տեղի ունեցող բացառիկ հանգամանքները։ Տասնհինգերորդ կետը պատկանում է յոթերորդին՝ եկեղեցու կարևոր գործը և աշխատակազմի անվտանգությունը։ Ընդհանուր առմամբ կա յոթ կարգ, որոնք ներառում են տասնհինգ կետեր։ Այս յոթ կարգերը գտնվում են առաջնորդողների և մշակների պարտականությունների շրջանակում և նրանց գործի մի մասն են։ Որպես առաջնորդող կամ մշակ՝ քո աշխատանքի ամենահիմնական առաջադրանքներն այս յոթ կարգեր են, և այս յոթ կարգերը ներկայացնում են Աստծու տան պահանջների շրջանակն առաջնորդողի կամ մշակի համար։ Եթե ուզում ենք չափել, թե արդյոք առաջնորդողը կարող է լավ աշխատանք կատարել, արդյոք ունի աշխատունակություն, արդյոք ունի առաջնորդող լինելու արժանիք, և արդյոք որպես առաջնորդող համապատասխանում է չափանիշին, մենք պետք է օգտագործենք այս յոթ կարգերը։ Սա հասկանալով, այս յոթ հիմնական կարգերի հիման վրա մենք կհաղորդակցվենք և մեկ առ մեկ կվերլուծենք կեղծ առաջնորդողների դրսևորումներն ու հատուկ կիրարկումները, ինչպես նաև այն, թե ինչ են նրանք արել որպես առաջնորդող իրենց պաշտոնավարման ընթացքում, որն ապացուցում է, որ նրանք կեղծ առաջնորդողներ են և ոչ թե չափանիշին համապատասխանողներ։ Երբ դա չափվում է այս յոթ կարգերի համաձայն, կան անհերքելի ապացույցներ, և դա համեմատաբար արդար և խելամիտ է։ Ասե՛ք Ինձ, մենք պետք է մեկ առ մեկ հաղորդակցվենք այս յոթ կարգերի շո՞ւրջ, թե՞ տասնհինգ կետերի շուրջ։ Ո՞ր ճանապարհն է ավելի լավը։ (Մեկ առ մեկ հաղորդակցվելը տասնհինգ կետերի շուրջ։) Դա համապատասխանում է ձեր նախասիրություններին. որքան մանրամասն, այնքան լավ, ճի՞շտ է։ Այնուհետև, մենք պաշտոնապես կսկսենք մեր հաղորդակցությունը կեղծ առաջնորդողների տարբեր դրսևորումների վերաբերյալ։

Առաջին կետ. առաջնորդել մարդկանց՝ ուտելու և խմելու Աստծու խոսքերը, հասկանալու դրանք և մտնելու Աստծու խոսքերի իրականությունը

Կեղծ առաջնորդողները չունեն Աստծու խոսքերն ընկալելու արժանիք և ընդունակություն

Ի՞նչ է կեղծ առաջնորդողը։ Անշուշտ, դա մեկն է, ով չի կարողանում իրական աշխատանք կատարել, մեկը, ով չի զբաղվում որպես առաջնորդող իր պարտականություններով։ Նրանք որևէ իրական կամ կարևոր աշխատանք չեն կատարում. նրանք պարզապես զբաղվում են որոշ ընդհանուր գործերով և մակերեսային առաջադրանքներով, բաներով, որոնք ոչ մի կապ չունեն կյանքի մուտքի կամ ճշմարտության հետ։ Որքան էլ նրանք կատարեն այս աշխատանքը, դրա կատարումը ոչ մի նշանակություն չունի։ Ահա թե ինչու են նման առաջնորդողները բնութագրվում որպես կեղծ։ Ուրեմն որոշակիորեն ինչպե՞ս պետք է զանազանել կեղծ առաջնորդողին։ Եկեք հիմա սկսենք մեր վերլուծությունը։ Նախ պետք է հստակեցվի, որ առաջնորդողի կամ մշակի առաջին պարտականությունն ուրիշներին Աստծու խոսքերն ուտելու և խմելու առաջնորդելն է, և ճշմարտության շուրջ հաղորդակցվելն այնպես, որ մյուսները կարողանան հասկանալ այն և մտնել ճշմարտության իրականությունը։ Սա ամենակարևոր չափանիշն է, որով ստուգվում է՝ առաջնորդողը ճշմարիտ է, թե կեղծ։ Տեսեք, թե արդյոք նրանք կարո՞ղ են ուրիշներին առաջնորդել Աստծու խոսքերն ուտելու ու խմելու և ճշմարտությունը հասկանալու, և արդյոք կարո՞ղ են օգտագործել ճշմարտությունը՝ խնդիրներ լուծելու համար։ Դա միակ չափանիշն է, որով կարելի է ստուգել, թե ինչպիսի արժանիք և Աստծու խոսքերը ընկալելու ընդունակություն ունի առաջնորդողը կամ մշակը և արդյոք նրանք կարող են Աստծու ընտրյալ մարդկանց առաջնորդել՝ մտնելու ճշմարտության իրականությունը։ Եթե առաջնորդողը կամ մշակն ունակ է մաքուր կերպով ընկալելու Աստծու խոսքերը և հասկանալու ճշմարտությունը, նա պետք է լուծի Աստծուն հավատալու վերաբերյալ մարդկանց ունեցած պատկերացումներն ու երևակայությունները՝ Աստծու խոսքերի համաձայն, և օգնի մարդկանց հասկանալու Աստծու աշխատանքի գործնականությունը։ Նրանք պետք է նաև ըստ Նրա խոսքերի լուծեն այն իրական դժվարությունները, որոնց հանդիպում են Աստծու ընտրյալ մարդիկ, հատկապես, երբ խոսքը վերաբերում է իրենց հավատքի մեջ ունեցած սխալ տեսակետներին կամ պարտականություն կատարելու վերաբերյալ նրանց ունեցած թյուրըմբռնումներին։ Նրանք պետք է նաև կիրառեն Աստծու խոսքերը՝ լուծելու այն խնդիրները, որոնք դրսևորվում են, երբ մարդիկ բախվում են տարբեր փորձությունների և նեղությունների, և ի վիճակի լինեն առաջնորդելու Աստծու ընտրյալ մարդկանց՝ հասկանալու և կիրարկելու ճշմարտությունը և մտնելու Նրա խոսքերի իրականությունը։ Միևնույն ժամանակ, նրանք պետք է վերլուծեն մարդկանց ապականված տարբեր խառնվածքները՝ հիմնվելով Աստծու խոսքերում բացահայտված ապականված վիճակների վրա, որպեսզի Աստծու ընտրյալ մարդիկ կարողանան տեսնել, թե դրանցից որոնք են վերաբերում իրենց, ինքնաճանաչողության հասնեն, ատեն և ապստամբեն Սատանայի դեմ՝ դրանով իսկ հնարավորություն տալով Աստծու ընտրյալ մարդկանց հաստատուն կանգնելու վկայության մեջ, պարտության մատնելու Սատանային և փառք տալու Աստծուն ամեն տեսակ փորձությունների մեջ։ Սա այն աշխատանքն է, որը պետք է անեն առաջնորդողներն ու մշակները։ Դա եկեղեցու ամենահիմնական, բեկումնային և էական աշխատանքն է։ Եթե որպես առաջնորդող ծառայող մարդիկ ունենան Աստծու խոսքերն ընկալելու ընդունակություն և ճշմարտությունը հասկանալու արժանիք, ապա նրանք ոչ միայն կկարողանան հասկանալ Աստծու խոսքերը և մտնել դրանց իրականությունը, այլև կկարողանան ուղղորդել, առաջնորդել և օգնել նրանց, ում իրենք են առաջնորդում, որպեսզի վերջիններս հասկանան Աստծու խոսքերն ու մտնեն դրանց իրականությունը։ Բայց Աստծու խոսքերն ընկալելու և ճշմարտությունը հասկանալու արժանիքը հենց այն է, ինչ պակասում է կեղծ առաջնորդողներին։ Նրանք չեն հասկանում Աստծու խոսքերը, նրանք չգիտեն ապականված խառնվածքները, որ մարդիկ բացահայտում են տարբեր հանգամանքներում, որոնք մերկացվում են Նրա խոսքերում, կամ թե որ վիճակներն են առաջացնում դիմադրություն, տրտունջ և դավաճանություն Աստծու հանդեպ, և այլն։ Կեղծ առաջնորդողներն ի վիճակի չեն խորհելու իրենց մասին կամ Աստծու խոսքերը կապելու իրենց հետ, նրանք միայն հասկանում են փոքր-ինչ վարդապետություն և մի քանի կանոններ Աստծու խոսքերի տառացի իմաստից։ Ուրիշների հետ հաղորդակցվելիս նրանք պարզապես արտասանում են Նրա խոսքերից մի քանիսը, ապա բացատրում են դրանց տառացի իմաստը։ Եվ դրանով նրանք կարծում են, թե հաղորդակցվում են ճշմարտության շուրջ և իրական աշխատանք են կատարում։ Եթե որևէ մեկը կարողանա իրենց պես կարդալ և արտասանել Աստծու խոսքերը, նրանք նրան կհամարեն մեկը, ով սիրում և հասկանում է ճշմարտությունը։ Կեղծ առաջնորդողը հասկանում է միայն Աստծու խոսքերի տառացի իմաստը. նրանք հիմնավորապես չեն հասկանում Աստծու խոսքերի ճշմարտությունը, ուստի անկարող են խոսելու դրանց վերաբերյալ իրենց փորձառական գիտելիքի մասին։ Կեղծ առաջնորդողները չունեն Աստծու խոսքերն ընկալելու ընդունակություն. նրանք կարող են միայն հասկանալ դրանց մակերեսային իմաստը, սակայն հավատում են, որ դա Նրա խոսքերն ընկալելն է և ճշմարտությունը հասկանալը։ Առօրյա կյանքում նրանք միշտ մեկնաբանում են Աստծու խոսքերի տառացի իմաստը՝ ուրիշներին խորհուրդ տալու և օգնելու համար՝ հավատալով, որ դա անելն աշխատանք կատարել է, և որ իրենք մարդկանց առաջնորդում են ուտելու և խմելու Աստծու խոսքերն ու մտնելու դրանց իրականությունը։ Փաստն այն է, որ թեև կեղծ առաջնորդողները հաճախ են այսկերպ հաղորդակցվում ուրիշների հետ Աստծու խոսքերի շուրջ, նրանք չեն կարողանում լուծել անգամ ամենաչնչին իրական խնդիրը, և Աստծու ընտրյալ մարդիկ անկարող են լինում կիրարկելու կամ փորձառաբար ապրելու Նրա խոսքերը։ Որքան էլ նրանք հավաքույթների հաճախեն կամ ուտեն և խմեն Աստծու խոսքերը, նրանք դեռևս չեն հասկանում ճշմարտությունը, ոչ էլ կյանքի մուտք ունեն, և նրանցից ոչ ոք ի վիճակի չէ խոսելու իր փորձառական գիտելիքի մասին։ Նույնիսկ եթե չար մարդիկ են և անհավատներ, որոնք խառնաշփոթ են առաջացնում եկեղեցում, ոչ ոք ի վիճակի չէ զանազանելու նրանց։ Երբ կեղծ առաջնորդողը տեսնում է, որ անհավատը կամ չար մարդը խափանում է առաջացնում, նա զանազանություն չի կիրարկում, այլ իր սերն ու հորդորներն է ուղղում նրանց՝ խնդրելով մյուսներին հանդուրժող և համբերատար լինել նրանց հանդեպ՝ տրվելով այս մարդկանց, մինչ նրանք շարունակում են խափանում առաջացնել եկեղեցում։ Սա հանգեցնում է նրան, որ եկեղեցու գործի յուրաքանչյուր կետ բավականին անարդյունք է լինում։ Սա կեղծ առաջնորդողի կողմից իրական աշխատանք չկատարելու հետևանքն է։ Կեղծ առաջնորդողները չեն կարողանում ճշմարտությունն օգտագործել խնդիրներ լուծելու համար, ինչը բավարար է ցույց տալու համար, որ նրանք չունեն ճշմարտության իրականությունը։ Խոսելիս նրանք պարզապես բառեր և վարդապետություններ են դուրս նետում, և այն ամենը, ինչ նրանք ուրիշներին պատվիրում են կիրարկել, վարդապետություններ ու կանոններ են։ Օրինակ, երբ ինչ-որ մեկը Աստծու նկատմամբ թյուրըմբռնում է զարգացնում, կեղծ առաջնորդողները նրան կասեն. «Աստծու խոսքերն արդեն ծածկել են այս ամենը. ինչ էլ որ Աստված անում է, մարդու փրկությունն է, սեր է։ Նայիր, թե որքան պարզ, որքան հստակ են Նրա խոսքերը։ Ինչպե՞ս կարող ես դեռևս սխալ հասկանալ Նրան»։ Այսպիսին է այն հրահանգը, որը կեղծ առաջնորդողները տալիս են մարդկանց։ Նրանք բառեր և վարդապետություններ են դուրս նետում մարդկանց հորդորելու, նրանց ստիպելու և կանոններին հնազանդեցնելու համար։ Սա ամենևին արդյունավետ չէ և չի կարող լուծել որևէ խնդիր։ Կեղծ առաջնորդողները կարող են միայն բառեր և վարդապետություններ խոսել՝ մարդկանց ուղղորդելու համար, ինչը ստիպում է այդ մարդկանց կարծել, թե վարդապետություններ խոսել կարողանալը նշանակում է, որ իրենք մտել են ճշմարտության իրականությունը։ Սակայն երբ նրանք բախվում են դժվարության, չգիտեն՝ ինչպես կիրարկել, նրանք ուղի չունեն, և բոլոր բառերն ու վարդապետությունները, որոնք նրանք հասկացել էին, մի կողմ են ընկնում։ Ի՞նչ է սա ցույց տալիս։ Սա ցույց է տալիս, որ վարդապետություններ հասկանալը ամենևին օգտակար կամ արժեքավոր չէ։ Միակ բանը, որ կեղծ առաջնորդողները հասկանում են, վարդապետությունն է։ Նրանք չեն կարողանում հաղորդակցվել ճշմարտության շուրջ՝ խնդիրներ լուծելու համար. նրանց գործողություններում սկզբունքներ չկան, և իրենց կյանքերում նրանք պարզապես հետևում են որոշ կանոնների, որոնք լավ են համարում։ Նման մարդիկ չունեն ճշմարտության իրականությունները։ Ահա թե ինչու, երբ կեղծ առաջնորդողները մարդկանց առաջնորդում են ուտելու և խմելու Աստծու խոսքերը, ճիշտ արդյունք չի լինում։ Նրանք ի վիճակի են միայն մարդկանց հասկանալ տալու Աստծու խոսքերի տառացի իմաստը, և չեն կարող օգնել նրանց լուսավորում ստանալու Աստծու խոսքերից կամ հասկանալու, թե ինչպիսի ապականված խառնվածքներ ունեն։ Կեղծ առաջնորդողները չեն հասկանում, թե ինչպիսին են մարդկանց վիճակները կամ ինչպիսի խառնվածքի էություն են դրսևորում մարդիկ՝ այս կամ այն իրավիճակին բախվելիս, Աստծու որ խոսքերը պետք է օգտագործվեն այդ սխալ վիճակներն ու ապականված խառնվածքները լուծելու համար, ինչ է ասվում դրանց մասին Աստծու խոսքերում, որոնք են Աստծու խոսքերի պահանջներն ու սկզբունքները, կամ դրանցում առկա ճշմարտությունները։ Կեղծ առաջնորդողները ոչինչ չեն հասկանում այս ճշմարտության իրականություններից։ Նրանք պարզապես խորհուրդ են տալիս մարդկանց՝ ասելով. «Ավելի շատ կերեք ու խմեք Աստծու խոսքերը։ Դրանց մեջ ճշմարտություն կա։ Կհասկանաք, երբ ավելի շատ կարդաք Նրա խոսքերը։ Եթե որոշ բաներ չեք հասկանում, ապա պետք է ավելի շատ աղոթեք, փնտրեք և խորհեք դրանց շուրջ»։ Այսպես են նրանք խրատում մարդկանց, և այդկերպ նրանք չեն կարողանում լուծել խնդիրները։ Անկախ նրանից, թե ով է որևէ խնդրի բախվում և գալիս նրանցից հարցնելու, նրանք նույն բանն են ասում։ Հետագայում այդ մարդը դեռևս չի ճանաչում իրեն և դեռևս չի հասկանում ճշմարտությունը։ Նա չի կարողանա լուծել իր սեփական իրական խնդիրը և չի հասկանա, թե ինչպես պետք է կիրարկի Աստծու խոսքերը, այլ պարզապես կհետևի Աստծու խոսքերի բառացի իմաստին և կանոնակարգերին։ Երբ խոսքը վերաբերում է Աստծու խոսքերը կիրարկելու ճշմարտության սկզբունքներին կամ թե որ իրականությունները իրենք պետք է մուտք գործեն, նրանք նախկինի պես չեն հասկանում։ Ահա թե ինչ է բխում կեղծ առաջնորդողների աշխատանքից՝ ոչ մի իրական արդյունք։

Աստված մարդկանցից պահանջում է հագնվել համեստ ու պարկեշտ կերպով՝ սրբին վայել պատշաճությամբ։ «Համեստ ու պարկեշտ կերպով՝ սրբին վայել պատշաճությամբ»՝ ընդհանուր առմամբ յոթ բառ, բայց հասկանո՞ւմ եք, թե ինչ են դրանք նշանակում։ (Բոլորս գիտենք, որ վարդապետորեն Աստված մարդկանցից պահանջում է հագնվել համեստ ու պարկեշտ կերպով՝ սրբին վայել պատշաճությամբ, բայց հագնվելիս չգիտենք՝ ինչպես գնահատել, թե ինչն է համեստ կամ պարկեշտ։) Սա շոշափում է այն խնդիրը, թե արդյոք ճշմարտությունը հասկացված է, թե ոչ։ Եթե չես կարող գնահատել սա, ապա դա ապացուցում է, որ չես հասկանում Աստծու խոսքերը։ Ուստի ի՞նչ է նշանակում Աստծու խոսքերը հասկանալը։ Դա նշանակում է հասկանալ համեստության և պարկեշտության չափանիշները, որոնց մասին խոսում է Աստված, կամ ավելի որոշակիորեն՝ հագուստի գույնն ու ոճը։ Ո՞ր գույներն ու ոճերն են համեստ և պարկեշտ։ Նրանք, ովքեր ունեն ճշմարտությունն ընկալելու նդունակություն, գիտեն, թե ինչն է համեստ և պարկեշտ, և ինչն է տարօրինակ։ Թեև որոշ հագուստներ համեստ և պարկեշտ են, դրանք հնաոճ են։ Աստված չի սիրում հնաոճ բաներ, և Նա մարդկանց չի խնդրում ընդօրինակել անցյալի ոճերը կամ դառնալ կեղծավոր փարիսեցիներ։ Այն, ինչ Աստված նկատի ունի «համեստ ու պարկեշտ» ասելով, բնականոն մարդու նմանություն ունենալն է, ազնվական, նրբագեղ և դասական երևալը։ Աստված չի խնդրում մարդկանց կրել տարօրինակ հագուստ, ոչ էլ ցնցոտիներ հագնել չքավորի պես, բայց Նա մարդկանց խնդրում է հագնվել համեստ ու պարկեշտ կերպով՝ սրբին վայել պատշաճությամբ։ Սա բնականոն մարդկանց ըմբռնումն է։ Սակայն սա լսելուց հետո մի կեղծ առաջնորդող բարկացավ՝ ասելով. «Աստծու խոսքերը մեզ տալիս են հագնվելու սահմանը։ «Համեստ ու պարկեշտ կերպով՝ սրբին վայել պատշաճությամբ»՝ եթե պահենք այս յոթ բառերը, ապա կփառավորենք Աստծուն, անպատվություն չենք բերի Նրա վրա և բարձր գնահատված մարդիկ կլինենք անհավատների շրջանում։ Ուստի, ի՞նչ է համեստ և պարկեշտը։ Այն է, որ պետք է խոսես և գործես մարդու նմանությամբ և պետք է ունենաս սրբին վայել պատշաճություն։ Խոսելով սրբերի մասին՝ ընդհանուր առմամբ նկատի ունենք հնադարյան սրբերին։ Եթե ուզում ենք ունենալ սրբին վայել պատշաճություն, ապա պետք է ընդօրինակենք հնադարյան սրբերի ոճը, բայց եթե հին հագուստ հագած շրջես, մարդիկ կկարծեն, թե խենթ ես։ Սա չի համապատասխանում Աստծուն պատվելու սկզբունքին, սակայն պետք է լինեն որոշակի ապացույցներ այն հագուստների վերաբերյալ, որոնք սրբերը կրել են վերջին ժամանակներում, որոնք կարող ենք գտնել։ Մի քանի տասնամյակ առաջ սոցիալական միջավայրն ավելի լավն էր։ Մարդիկ ավելի պարզ էին և հագնվում էին ավելի պահպանողական ու պատշաճ կերպով։ Եթե հագնվեիր այս չափանիշի համաձայն, կլինեիր համեստ ու պարկեշտ և կունենայիր սրբին վայել պատշաճություն։ Սա է կիրարկման ուղին»։ Պարզելով, որ 1970-ականներին և 1980-ականներին մարդիկ կրում էին սպիտակ վերնաշապիկներ և կապույտ տաբատներ՝ նա եղբայրներին և քույրերին ասաց. «Ես տեսել եմ Աստծու խոսքերի լույսը։ 70-ական և 80-ական թվականներին մարդիկ հագնվում էին բավականին պատշաճ և պարզ։ Նրանց չէր կարելի անվանել արժանապատիվ, բայց սա կարծես ավելի շատ է համապատասխանում Աստծու խոսքի պահանջներին, ուստի կհագնվենք այս չափանիշի համաձայն»։ Առաջնորդողն առաջինը հագավ, և բոլորը մտածեցին, որ այն լավ տեսք ունի, բավականին պարկեշտ և պարզ է։ Առաջնորդողն ասաց. «Աստված ասել է՝ տարօրինակ հագուստ մի՛ հագեք։ Նախ և առաջ վերնաշապիկի կոճակները պետք է կոճկված լինեն մինչև վիզը, և թևածալերի բոլոր կոճակները նույնպես պետք է կոճկված լինեն։ Դաստակները չպետք է երևան, վերնաշապիկը պետք է դրված լինի տաբատի մեջ, և ամեն ինչ պետք է ամուր կերպով փակված լինի՝ առանց բաց կրծքավանդակի կամ մեջքի։ Տեսե՛ք, թե որքան համեստ ու պարկեշտ է դա։ Մի՞թե սա համեստ ու պարկեշտ չէ, և մի՞թե չի համապատասխանում սրբին վայել պատշաճությանը, ինչպես պահանջում է Աստված»։ Առաջնորդողին հատկապես դուր էր գալիս այն հագուստը, որն այդ պահին ինքը հագել էր, և միևնույն ժամանակ պահանջում էր մյուսներից. «Ձեր հագուստները չափազանց ժամանակակից են, չափազանց նորաձև։ Դրանք անպատվություն են բերում Աստծու վրա, և Նա չի սիրում դրանք։ Բոլորդ արագ հագե՛ք այն, ինչ ես եմ հագնում, եղե՛ք ճիշտ ինձ պես»։ Զանազանության ունակություն չունեցող մարդիկ հետևեցին նրա օրինակին՝ գտնելով ու հագնելով մի այսպես կոչված համեստ ու պարկեշտ հագուստ, որը համապատասխանում էր սրբին վայել պատշաճությանը, և մարդկանց մեծ մասն անգամ մտածեց, որ դա լավ է։ Սակայն որոշ մարդիկ իրենց սրտերում մերժում էին այս հնաոճ բաները, և նրանք զգում էին, որ այսպես վարվելն անտեղի է, և Աստծու խոսքերի այս ըմբռնումը խեղաթյուրված է։ Այս մարդիկ, թեև չկարողանալով հստակ ասել՝ ճի՞շտ էր, թե՞ սխալ առաջնորդողին լսելը և չհամարձակվելով հետևություններ անել, կողմ էին ամբոխին կուրորեն չհետևելուն։ Նրանք հավատում էին, որ առաջնորդողի ասածն ամբողջովին ճիշտ չէ, և չհետևեցին դրան։ Միայն այդ բթամիտները՝ այն մարդիկ, որոնք չունեն Աստծու խոսքերն ընկալելու ընդունակություն, ինքնուրույն չէին կարդում Աստծու խոսքերը, համաձայնում էին կեղծ առաջնորդողի ասած ամեն ինչին և անում էին այն, ինչ իրենց ասվում էր, ինչպես որ ասվում էր։ Նրանք հետևում էին կեղծ առաջնորդողին և ընդօրինակում նրան՝ հագնվելով նույն կերպ, երբ դուրս էին գալիս։ Ամեն անգամ, երբ դուրս էին գալիս ամբոխի մեջ, իրենց բավականին երջանիկ էին զգում՝ մտածելով. «Մենք հավատում ենք Ամենակարող Աստծուն, և իմ հագուստի մեջ սրբին վայել այնքան շատ պատշաճություն կա։ Դուք ի՞նչ եք հագնում։ Որքա՜ն ճչացող է, որքա՜ն ժամանակակից, որքա՜ն անբարոյական։ Նայե՛ք մեզ, մենք ոչինչ բաց չենք թողնում»։ Նրանք կարծում էին, թե հրաշալի են։ Կեղծ առաջնորդողը ոչ միայն չգիտակցեց, որ սա Աստծու խոսքերի սխալ մեկնաբանություն է, այլև իրականում կարծում էր, թե կիրարկում է Աստծու խոսքերը և մտնում դրանց իրականությունը։ Ահա թե ինչ են անում կեղծ առաջնորդողները։ Քանզի մարդկանց նկատմամբ Աստծու անգամ ամենապարզ և ամենահեշտ հասկանալի պահանջների դեպքում կեղծ առաջնորդողները չեն կարողանում ճշմարտապես հասկանալ, թե ինչին են վերաբերում Աստծու խոսքերը, դրանց պահանջվող չափանիշները կամ սկզբունքները։ Կարո՞ղ են արդյոք նրանք հասկանալ, թե ինչ է ասում Աստված մարդկության ապականված խառնվածքի կամ բոլոր տեսակի մարդկային վիճակների մասին։ Կարո՞ղ են արդյոք նրանք ճշգրտորեն իմանալ, թե այստեղ որն է ճշմարտությունը։ Իհարկե, ոչ։

Կեղծ առաջնորդողները չունեն Աստծու խոսքերն ընկալելու ընդունակություն. նրանք պարզապես Աստծու խոսքերի բառացի իմաստից գիտեն, թե ինչ է ասել Աստված, բայց չեն հասկանում` ինչ ճշմարտություններ են արտահայտում Աստծու խոսքերը, ինչ է Աստված պահանջում մարդկանցից, կամ ճշմարտության ինչ սկզբունքներ պետք է հասկանան մարդիկ։ Հետևաբար, երբ նրանք հաղորդակցվում են Աստծու խոսքերի շուրջ, պարզապես դրանց բառացի մեկնաբանություններն են անում և մարդկանց տալիս են որոշակի կանոնակարգեր, հետևելու որոշակի կանոններ՝ դրանք օգտագործելով ապացուցելու, որ իրենք նույնպես հասկանում են Աստծու խոսքերը և աշխատանք են կատարել։ Որոշ կեղծ առաջնորդողներ նույնիսկ կարծում են, թե Աստծու խոսքերն արդեն պարզ են, պարզապես մարդիկ միշտ չեն կարողանում ուտել և խմել դրանք կամ ջանք չեն գործադրում։ Տեսնելով, որ բոլորի ձեռքին Աստծու խոսքերի գրքեր կան, նրանք ավելորդ են համարում Աստծու խոսքերն ուտելու և խմելու համար մարդկանց առաջնորդելը։ Ուստի, երբ նրանք հավաքույթների ժամանակ կամ իրենց պարտականությունները կատարելիս խնդիրներ են հայտնաբերում, մարդկանց ուղարկում են միայն Աստծու խոսքերից ընտրված որոշ հատվածներ՝ նրանց նման բաներ ասելով. «Կարդա՛ Աստծու խոսքերի այս հատվածը», «Կարդա՛ Աստծու խոսքերի այդ հատվածը» կամ «Այս տեսանկյան վերաբերյալ Աստծու խոսքերը սա են ասում, իսկ այն տեսանկյան վերաբերյալ՝ դա»։ Նրանք մարդկանց ուղարկում են միայն Աստծու խոսքերից ընտրված հատվածներ՝ համոզիչ կերպով քաջալերելով մարդկանց կարդալ Աստծու խոսքերը՝ հավատալով, որ հենց այսպես պետք է առաջնորդել մարդկանց՝ ուտելու և խմելու Աստծու խոսքերը, և որ իրենք կատարում են առաջնորդողի պարտականությունը։ Այս խոսքերը տեսնելուց հետո մարդիկ ասում են. «Ես նույնպես կարդացել եմ Աստծու այս խոսքերը. մի՞թե ավելորդ չէ, որ հավաքում ես այս խոսքերն ինձ համար»։ Սակայն կեղծ առաջնորդողները մտածում են. «Եթե ես դրանք չուղարկեմ քեզ, չես կարողանա գտնել, թե որ գլխում կամ որ էջում են այս խոսքերը։ Դու նույնիսկ չգիտես, թե ինչ համատեքստում է Աստված ասել այս խոսքերը։ Որպես առաջնորդող՝ ես պետք է ստանձնեմ ցանկացած պահի և ցանկացած վայրում Աստծու խոսքերը քեզ ուղարկելու այս պարտականությունը»։ Որոշ կեղծ առաջնորդողներ սիրո պոռթկումով ինչ-որ մեկին նույնիսկ օրական տասից քսան հատված են ուղարկում Աստծու խոսքերից՝ ցույց տալու համար իրենց հավատարմությունն իրենց աշխատանքին և իրենց վճռականությունը՝ մարդկանց դեպի Աստծու խոսքերի իրականությունն առաջնորդելուն։ Աստծու այս խոսքերն ուղարկվում են մարդկանց, բայց մի՞թե նրանց խնդիրները լուծվում են։ Մի՞թե նրանք կատարում են այն դերը, որը պետք է կատարի առաջնորդողը։ Հաճախ նրանք չեն կատարում այս դերը, որովհետև եթե մարդիկ կարողանային ինքնուրույն հասկանալ այս խոսքերը, նրանք առաջնորդողի կարիք չէին ունենա։ Կեղծ առաջնորդողների կողմից ուղարկված Աստծու խոսքերի հատվածներն իրականում քաջ հայտնի են նրանց, ովքեր հաճախ են կարդում Աստծու խոսքերը, բայց ի՞նչ է պակասում մարդկանց։ Որո՞նք են նրանց դժվարություններն ու խնդիրները։ Բանն այն է, որ երբ հերթը հասնում է այս ճշմարտություններին առնչվող խնդիրներին, երբ բախվում են դժվարությունների, մարդիկ չեն կարողանում խորամուխ լինել այս խնդիրների էության մեջ, չգիտեն, թե որտեղից սկսեն լուծել դրանք, նաև չգիտեն, թե ինչպես մտնեն այս ճշմարտությունների մեջ, և կեղծ առաջնորդողները նույնպես չգիտեն։ Այդ դեպքում մի՞թե նրանք կատարել են իրենց պարտականությունն այս հարցում։ Մի՞թե նրանք իրավասու են առաջնորդության աշխատանքում։ Ակնհայտ է, որ նրանք չեն կատարել այս պարտականությունը։ Օրինակ, երբ մարդիկ կարդում են Աստծու խոսքերում ազնիվ մարդ լինելու մասին, կեղծ առաջնորդողը, քանի որ չգիտի՝ ինչպես ուտել և խմել Աստծու խոսքերը և չունի ճշմարտությունն ընկալելու և հասկանալու որակ, կասի. «Աստծու պահանջները բարձր չեն։ Աստված պահանջում է ազնիվ մարդիկ լինել, իսկ ազնիվ լինել նշանակում է ճշմարտացիորեն խոսել։ Մի՞թե Աստծու խոսքերն ամեն ինչ չեն ասել. «Ձեր խոսքը պարզապես թող լինի՝ այոն՝ այո՛, և ոչը՝ ո՛չ» (ՄԱՏԹԵՈՍ 5:37)։ Որքա՜ն պարզ են Աստծու խոսքերը։ Պարզապես ասա այն, ինչ մտածում ես քո սրտում. որքա՜ն պարզ է դա։ Ինչո՞ւ չես կարող դա անել։ Աստծու խոսքը ճշմարտությունն է, մենք պետք է կիրարկենք այն։ Չկիրարկելն ապստամբություն է, և մի՞թե Աստված փրկում է նրանց, ովքեր ապստամբում են Իր դեմ։ Չի փրկում»։ Սա լսելով՝ մարդիկ արձագանքում են. «Այն ամենը, ինչ ասում ես, ճիշտ է, բայց մենք դեռ չգիտենք, թե ինչպես լինել ազնիվ մարդիկ։ Որովհետև ստելը շատ անգամ ակամա է լինում, կամ մի բան է, որը մարդն անում է, երբ այլ ելք չունի, և դրա հետևում պատճառ կա։ Ինչպե՞ս պետք է սա լուծվի»։ Ի՞նչ կասեր կեղծ առաջնորդողը։ «Մի՞թե սա հեշտ չէ լուծել։ Մի՞թե Աստծու խոսքերը պարզ չեն դարձրել դա։ Ազնիվ մարդ լինելը պարզապես երեխայի պես լինելն է. որքա՜ն պարզ է դա։ Անկախ նրանից, թե քանի տարեկան ես, մի՞թե չես կարող պարզապես երեխայի պես լինել։ Պարզապես նայիր, թե ինչպես են վարվում երեխաները»։ Ունկնդիրն այնուհետև խորհում է. «Երեխայի հիմնական վարքագծերն են միամիտ և աշխույժ լինելը, ցատկոտելը, ոչ հասուն լինելը և շատ բաներ չհասկանալը։ Քանի որ առաջնորդողն այդպես է ասել, ուրեմն, ես այսպես կանեմ»։ Հաջորդ օրը երեսուն կամ քառասուն տարեկան այս մարդն իր մազերը երկու փոքրիկ հյուսք է անում, վարդագույն ժապավեն ու մազակալներ է կապում, հագնում է վարդագույն վերնաշապիկ, կոշիկներ և գուլպաներ` ամբողջովին վարդագույն։ Սա տեսնելով՝ առաջնորդողն ասում է. «Ճիշտ է։ Երեխայի պես ավելի շատ քայլիր՝ ցատկոտելով։ Երեխայի պես ավելի անմեղ խոսիր՝ չարությունից զերծ աչքերով և ժպիտը դեմքիդ. մի՞թե սա երեխայի վարվելակերպին վերադառնալ չէ։ Սա ազնիվ մարդու կեցվածքն է»։ Առաջնորդողը բավականին գոհ է, մինչդեռ մյուսները սա համարում են հիմար, ոչ բնականոն վարքագիծ։ Այս կեղծ առաջնորդողը ոչ միայն չկարողացավ լուծել խնդիրը, այլև ընդհանրապես չգիտեր՝ ինչպես փնտրել ճշմարտության սկզբունքները՝ մարդկանց տանելով անհեթեթության ճանապարհով։ Նույնիսկ ազնիվ մարդ լինելու ամենապարզ ճշմարտության դեպքում կեղծ առաջնորդողը չգիտի, թե ինչպես այն ընկալել ճիշտ և մաքուր կերպով՝ դիմելով կանոնները կուրորեն կիրառելուն, ընկալելով այնքան խեղաթյուրված կերպով, որ զզվանք է առաջացնում լսողների մոտ։ Ահա թե ինչ են անում կեղծ առաջնորդողները։

Կեղծ առաջնորդողներն Աստծու խոսքերն ամենատարբեր ձևերով են ընկալում՝ հանդես գալով զանազան տարօրինակ և արտառոց տեսակետներով։ Նրանք նաև ծածանում են Աստծու խոսքերը կիրարկելու և դրանց հետևելու դրոշը՝ ուրիշներից պահանջելով ընդունել իրենց ընկալումը և հավատարիմ մնալ դրան։ Մի խոսքով, այս կեղծ առաջնորդողների պես մարդիկ հաճախ Աստծու խոսքերի մակերեսային և խեղաթյուրված ընկալում են ունենում։ Այն սահմանելու համար հոգևոր եզրույթ օգտագործելով՝ մենք կասեինք, որ նրանք «հոգևոր հասկացողություն չունեն»։ Նրանք ոչ միայն խեղաթյուրված կերպով են ընկալում Աստծու խոսքերը, այլև հաճախ պահանջում են, որ ուրիշներն էլ իրենց պես հետևեն այդ խեղաթյուրված վարդապետություններին և կանոնակարգերին։ Միևնույն ժամանակ նրանք օգտագործում են իրենց խեղաթյուրված ընկալումը՝ դատապարտելու նրանց, ովքեր ճշմարտության մաքուր ընկալում ունեն։ Այս կեղծ առաջնորդողները, հոգևոր հասկացողություն չունենալով, Աստծու խոսքերը չեն զննում և վերլուծում այնպես, ինչպես հակաքրիստոսներն են անում։ Արտաքուստ թվում է, թե նրանք Աստծու խոսքերին մոտենում են ուտելու, խմելու և ընդունելու ենթարկվող վերաբերմունքով։ Սակայն իրենց ցածր որակի և Աստծու խոսքերն ընկալելու անկարողության պատճառով նրանք Աստծու խոսքերին վերաբերվում են այնպես, ասես դրանք դասագիրք լինեն՝ հավատալով, որ Աստծու խոսքերը հետևում են «մեկին գումարած մեկ հավասար է երկուսի, երկուսին գումարած երկու հավասար է չորսի» տրամաբանությանը։ Նրանք չգիտեն, որ Աստծու խոսքերը ճշմարտությունն են, և Աստծու խոսքերի իրականության մեջ մտնելու համար պետք է հասկանալ, թե ինչին են վերաբերում Աստծու խոսքերում ասված ճշմարտությունները, և որոնք են այն տարբեր վիճակներն ու բովանդակությունը, որոնք այդ ճշմարտությունները ներառում են։ Երբ ուրիշներն Աստծու խոսքերը շատ կոնկրետ և գործնական կերպով են ընկալում, նրանք դա համարում են մակերեսային և լսելու ոչ արժանի՝ ասելով. «Ես հասկանում եմ այդ ամենը, ես ամեն ինչ գիտեմ։ Այն, ինչի մասին դու խոսում ես, արդեն հստակորեն բացատրված է Աստծու խոսքերում, ինչո՞ւ պետք է դա ասես»։ Իրականում նրանք անտեղյակ են, որ այն, ինչ ուրիշները քննարկում են, Աստծու խոսքերում առկա ճշմարտություններին առնչվող կոնկրետ բովանդակություն է պարունակում։ Քանի որ այս կեղծ առաջնորդողները հոգևոր հասկացողություն և Աստծու խոսքերն ընկալելու կարողություն չունեն, նրանք կարծում են, թե բոլոր ճշմարտությունները քիչ թե շատ նույնն են, և ճշմարտությունների շոշափած հարցերի միջև որոշակի տարբերություններ չկան. նրանք հավատում են, որ, չնայած այս բաների մասին անվերջ խոսելուն, դրանք բոլորն, ըստ էության, նույն հարցն են։ Այս համոզմունքը լուրջ խնդիր է մատնանշում և դատապարտում է նման անհատներին երբեք չհասկանալու ճշմարտությունը։

Կեղծ առաջնորդողները չեն կարող մարդկանց առաջնորդել դեպի ճշմարտության իրականությունը

Այժմ կան լավ որակ և ընկալման կարողություն ունեցող անհատներ, որոնք արդեն որոշակի փորձառություն են ձեռք բերել և մտել են Աստծու հիմնական խոսքերի մեջ և որոշ չափով ճշմարտության իրականություն ունեն, բայց նրանք ավելի որոշակի ուղղորդման և առաջնորդության կարիք ունեն, որպեսզի իրենց մուտքը լինի ավելի խոր և ավելի մանրամասն կերպով։ Միայն կեղծ առաջնորդողներն են, որ չեն հասկանում, թե այդ ճշմարտության որոշակի մանրամասներն ինչին են վերաբերում կամ ինչու է այդպես ասվում՝ կարծելով, որ դա անհարկի բարդացում կամ բառախաղ է։ Նրանք չեն հասկանում կամ չգիտեն՝ ինչպես ընկալել կամ փորձառաբար ապրել ճշմարտության մեջ պարունակված տարբեր տեսանկյունները։ Հետևաբար, այն, ինչ նրանք կարող են անել առաջնորդողներ դառնալուց հետո, պարզապես մարդկանց առաջնորդելն է՝ ուտելու և խմելու Աստծու այն խոսքերը, որոնց շուրջ սովորաբար հաղորդակցվում են, ապա՝ որոշ վարդապետությունների մասին խոսելը և կանոնակարգեր պահելու որոշ կիրարկման մեթոդների հանգելը, և այն, ինչ մարդիկ ստանում են նրանցից, պարզապես որոշ մակերեսային հոգևոր եզրույթներ են և սովորաբար ասվող խոսքեր ու վարդապետություններ, կանոնակարգեր և կարգախոսներ։ Նոր հավատացյալների համար կեղծ առաջնորդողների քարոզները գուցե հազիվ բավարարեն մեկ կամ երկու տարի, բայց մեկ կամ երկու տարի անց որոշակի ճշմարտություններ հասկացածները կսկսեն զանազանել կեղծ առաջնորդողների այդ ամբողջ պնդումներն ու մոտեցումները։ Ինչ վերաբերում է նրանց, ովքեր հիմնովին ընկալման կարողություն չունեն, անկախ նրանից, թե ինչպես են կեղծ առաջնորդողները քարոզում, նրանք ոչինչ չեն զգում, ոչ մի գիտակցում չունեն և չեն հասկանում, որ այն, ինչ այս առաջնորդողները քարոզում են, պարզապես բառեր և վարդապետություններ են, և որ այն, ինչ նրանք հասկանում են, պարզապես որոշ դատարկ տեսություններ, կարգախոսներ և կանոնակարգեր են, որոնք բնավ ճշմարտությունը չեն։ Հիմնվելով այս դրսևորումների վրա՝ կեղծ առաջնորդողները կարո՞ղ են կատարել հետևյալ պարտականությունը՝ «առաջնորդել մարդկանց՝ ուտելու և խմելու Աստծու խոսքերը, հասկանալու դրանք և մտնելու Աստծու խոսքերի իրականությունը»: Կարո՞ղ են արդյոք կատարել այս դերը։ Կարո՞ղ են արդյոք կատարել իրենց պարտականությունները։ (Ո՛չ։) Ինչո՞ւ չեն կարող։ Ո՞րն է հիմնական խնդիրը։ (Նման մարդիկ հոգևոր հասկացողություն չունեն և չեն կարող ընկալել ճշմարտությունը։) Նրանք հոգևոր հասկացողություն չունեն և չեն կարող ընկալել ճշմարտությունը, սակայն, միևնույն է, ցանկանում են առաջնորդել ուրիշներին. սա բացարձակապես անհնար է։ Ակնկալել, որ կեղծ առաջնորդողները կառաջնորդեն մարդկանց՝ հասկանալու Աստծու խոսքերը և մտնելու Աստծու խոսքերի իրականությունը, նույնն է, ինչ փորձել դոնդողը պատին մեխել. դա անհնար է։ Վերցնենք, օրինակ, ազնիվ մարդ լինելը. Աստծու խոսքերն այս հարցում բավականին պարզ են, դրանք ընդամենը մի քանի ոչ բարդ նախադասություններ են: Ցանկացած ոք, ով փոքր-ինչ կրթություն ունի, գիտի, թե ինչ են նշանակում այս խոսքերը։ Բայց կեղծ առաջնորդողները, ապացուցելու համար, որ իրենք ունակ են կատարելու աշխատանքը և կարող են առաջնորդել մարդկանց, Աստծու խոսքերի հիման վրա մանրամասնում են. «Ո՞րն է մարդկանց ազնիվ լինելու Աստծու պահանջի նշանակությունը։ Նշանակում է, որ ազնիվ մարդ լինելն այն է, ինչ Աստված սիրում է։ Անհավատներն ազնիվ չեն, նրանք ճշմարտությունը չեն ասում, և այն ամենն, ինչ նրանք ասում են, ստեր և խաբուսիկ խոսքեր են. ամբողջ աշխարհը ստության մեծ երկիր է։ Հետևաբար, առաջին բանը, որ Աստված պահանջում է, երբ Նա գալիս է այսօր, այն է, որ մարդիկ ազնիվ լինեն։ Եթե դու ազնիվ մարդ չես, Աստված չի սիրի քեզ. եթե դու ազնիվ մարդ չես, չես կարող փրկվել, ոչ էլ կարող ես մտնել թագավորությունը. եթե դու ազնիվ մարդ չես, չես կարող կիրարկել ճշմարտությունը, և քեզ, անկասկած, կդասեն նենգ մարդկանց շարքին. եթե դու ազնիվ մարդ չես, դու՝ որպես ստեղծված էակ, չափանիշին համապատասխան չես»։ Դուք հիմա հասկանո՞ւմ եք, թե ինչպես ազնիվ մարդ լինել։ (Ո՛չ։) Այդ ամենից հետո դեռ պարզ չէ։ Նոր հավատացյալները, սա լսելով, զգում են, որ այս խոսքերը հիանալի են, մի բան, որ նրանք չեն լսել կրոնում եղած իրենց քսան կամ երեսուն տարիների ընթացքում։ Ոմանք նույնիսկ ասում են. «Այս խոսքերը զորավոր են, յուրաքանչյուր նախադասություն արժանի է «Ամեն»-ի։ Այս քարոզն իսկապես լավն է, այն իսկապես Թագավորության դարաշրջանի քարոզ է»։ Այնուհետև կեղծ առաջնորդողները շարունակում են. «Աստված մեզնից պահանջում է ազնիվ մարդիկ լինել, արդյո՞ք մենք ազնիվ մարդիկ ենք»։ Ոմանք խորհում են սրա շուրջ. «Քանի որ Աստված մեզնից պահանջում է ազնիվ մարդիկ լինել, նշանակում է, որ մենք դեռ ազնիվ մարդիկ չենք»։ Ոմանք լռում են՝ մտածելով. «Ես ինձ բավականին անկեղծ եմ համարում։ Ես երբեք չեմ կռվում ուրիշների հետ, և առևտուր անելիս չեմ համարձակվում խաբել որևէ մեկին։ Երբեմն, եթե փոքրիկ օգուտ եմ քաղում, նույնիսկ գիշերը չեմ կարողանում քնել։ Ես ազնի՞վ մարդ եմ։ Կարծում եմ՝ ես պարզամիտ մարդ եմ, և մի՞թե դա նույնը չի նշանակում, ինչ ազնիվ մարդ լինելը»։ Մյուսներն ասում են. «Ես բնականից չեմ կարողանում ստել։ Դեմքս կարմրում է, երբ որևէ ոչ ճշմարիտ բան եմ ասում, ուստի ես պետք է որ ազնիվ մարդ լինեմ, այնպես չէ՞»։ Այնուհետև կեղծ առաջնորդողները հավելում են. «Անկախ նրանից, ազնիվ մարդ ես, թե ոչ, քանի որ Աստծու խոսքը մեզնից պահանջում է ազնիվ լինել, ստիպված ես ազնիվ մարդ լինել։ Եթե գործում ես Աստծու խոսքերի համաձայն, ազնիվ մարդ ես։ Այդժամ դու ազատվում ես նենգությունից, Սատանայի խավարի ազդեցության կապանքներից։ Երբ ազնիվ մարդ ես դառնում, մտնում ես ճշմարտության իրականության մեջ, կարող ես կատարել քո պարտավորությունները և կարող ես հնազանդվել Աստծուն»։ Դուք հիմա հասկանո՞ւմ եք, թե ինչպես լինել ազնիվ մարդ։ (Ո՛չ։) Սակայն ոմանք հիացած են. «Այս խոսքերը զորավոր են։ Ամե՛ն։ Յուրաքանչյուր նախադասություն ճիշտ է։ Դրանցից ոչ մեկն ուղղակիորեն Աստծու խոսքերից չէ, բայց բոլորն Աստծու խոսքերից են ընկալված։ Այս ընկալումը հիանալի է։ Ինչո՞ւ ես չեմ կարողանում այսպես ընկալել։ Կարծես թե այս առաջնորդողն իսկապես արժանի է այդ կոչմանը, նա իսկապես ստեղծված է առաջնորդության համար»։ Որակ և խորաթափանցություն ունեցող մարդիկ սա լսելուց հետո խորհում են. «Դու չես բացատրել, թե ինչ է ազնիվ մարդը։ Որոշակիորեն ինչպե՞ս ազնիվ մարդ լինել»։ Կեղծ առաջնորդողները շարունակում են. «Ազնիվ մարդ լինել նշանակում է չստել։ Օրինակ, եթե դու նախկինում պոռնկություն ես գործել, ապա աղոթում ես Աստծուն և խոստովանում, թե քանի անգամ ես դա արել և ում հետ։ Եթե զգում ես, որ չես կարող տեսնել կամ դիպչել Աստծուն, ապա պետք է խոստովանես առաջնորդողին՝ ամեն ինչ պարզաբանելով։ Անկեղծ խոստովանությունն ազնիվ մարդ լինելու ամենահիմնական պահանջն է։ Բացի դրանից՝ դա նշանակում է խոսել սրտիցդ բխածը, ոչ մի բանի մեջ կեղծիք չխառնել։ Այն, թե ինչպես ես մտածում որևէ բանի մասին, ինչ մտադրություններ ունես, ինչ ապականություն ես բացահայտում, ում ես ատում կամ անիծում քո սրտում, ում ես ուզում վնասել կամ ում դեմ դավ նյութել. այս ամենը պետք է խոստովանել այդ անհատներին։ Այդպես վարվելով՝ դու դառնում ես բաց և անկեղծ՝ ապրելով լույսի մեջ։ Ահա թե ինչ է նշանակում ազնիվ մարդ լինել։ Ազնիվ մարդը պետք է հրաժարվի իր «ես»-ից. նա պետք է կարողանա ցուցադրել և վերլուծել իր սրտի ամենաչար և ամենամութ մասերը»։ Սա լսելով՝ դուք հիմա հասկանո՞ւմ եք, թե ինչպես ազնիվ մարդ լինել։ (Դեռ ոչ։) Նույնիսկ լսելուց հետո մարդը միայն վարդապետություններ է հասկանում, ոչ թե կոնկրետ կիրարկումներ։ Աստծու խոսքերի նման ընկալմամբ կեղծ առաջնորդողներն այսպես են մարդկանց առաջնորդում ուտելու և խմելու Աստծու խոսքերը, և նրանք նաև այսպես են հաղորդակցվում՝ կարծելով, թե իրենք ամենաշատն են հասկանում Աստծու խոսքերը, ունեն Աստծու խոսքերն ընկալելու կարողություն և կարող են մարդկանց առաջնորդել դեպի Աստծու խոսքերի իրականությունը։ Իրականում այն, ինչ նրանք ըմբռնում են և ինչի շուրջ հաղորդակցվում են, պարզապես վարդապետություններ և կարգախոսներ են, որոնք որևէ օգնություն չեն ցուցաբերում նրանց, ովքեր ցանկանում են փնտրել ճշմարտության իրականությունը և հասկանալ ճշմարտության սկզբունքները։ Սակայն կեղծ առաջնորդողները դեռ հավատում են, որ իրենք ունեն ընկալման մեծ ընդունակություն, եզակի խորաթափանցություն Աստծու խոսքերի վերաբերյալ և գերազանցում են սովորական մարդկանց։ Նրանք շրջում են՝ քարոզելով այս վարդապետություններն ու կարգախոսները, նույնիսկ համեմատվելով ուրիշների հետ, հաճախ օգտագործելով այս վարդապետություններն ու կարգախոսները՝ բանավեճերի մեջ մտնելու համար, և նույնիսկ հաճախ օգտագործելով դրանք՝ մարդկանց խրատելու, էտելու, դատելու և դատապարտելու համար։ Նրանք կարծում են, թե այդպես վարվելով՝ իրենք աշխատանք են կատարում, Աստծու խոսքերը բերում են իրական կյանք և կիրառում են Աստծու խոսքերը։ Մի՞թե սա խնդրահարույց հարց չէ։ Կեղծ առաջնորդողները չեն կարող հասկանալ Աստծու խոսքերը, նրանք չեն կարող մարդկանց առաջնորդել դեպի Աստծու խոսքերի իրականությունը։ Աստծու խոսքերը կարդալուց հետո նրանք կարող են միայն հաղորդակցվել որոշ բառերի և վարդապետությունների շուրջ, և այդուհանդերձ շրջում են՝ քարոզելով և ի ցույց դնելով դրանք։ Իրականում, սակայն, նրանք չեն հասկանում Աստծու խոսքերի ոչ մի ճշմարտություն։ Օրինակ՝ նրանք չեն հասկանում որոշ նման հոգևոր եզրույթներ կամ նման արտահայտություններ, ոչ էլ գիտեն դրանց միջև եղած տարբերությունները կամ այն, թե ինչպես դրանք հարմարեցնել իրական իրավիճակներին։ Կանոններին հավատարիմ մնալուց և բառեր և վարդապետություններ արտաբերելուց բացի՝ նրանք չունեն Աստծու խոսքերի իսկական հասկացողություն և իսկապես չեն կիրարկում դրանք։ Հետևաբար, պարզ է, որ կեղծ առաջնորդողներն իրենք էլ չեն հասկանում ճշմարտությունը, ոչ էլ ի վիճակի են մարդկանց առաջնորդելու հասկանալու Աստծու խոսքերը և մտնելու ճշմարտության իրականությունը։ Մենք սա լուսաբանեցինք ազնիվ մարդ լինելու օրինակով։ Կեղծ առաջնորդողները, չիմանալով՝ ինչպես ընկալել ազնիվ մարդ լինելու ճշմարտությունը, դիմում են բառեր և վարդապետություններ արտասանելուն և կարգախոսներ քարոզելուն՝ մոլորեցնելով այն հիմարներին և բթամիտներին, որոնք չունեն հոգևոր հասկացողություն՝ թողնելով նրանց ապակողմնորոշված։ Այս բառերն ու վարդապետությունները լսելուց հետո նրանք առանձնապես կուռք են դարձնում կեղծ առաջնորդողներին և մի քանի տարի նրանց հետևելուց հետո ի վերջո չեն հասկանում նույնիսկ ամենահիմնական ճշմարտությունները՝ բացարձակապես մուտք չունենալով դրանց մեջ։ Այստեղ մենք կավարտենք մեր հաղորդակցությունն այս կետի շուրջ։

Երկրորդ կետ. ծանոթ լինել յուրաքանչյուր տեսակի մարդու վիճակներին և լուծել նրանց իրական կյանքում հանդիպող կյանքի մուտքի հետ կապված տարբեր դժվարությունները (առաջին մաս)

Կեղծ առաջնորդողները չեն կարող թափանցել յուրաքանչյուրտեսակի մարդու վիճակների մեջ

Առաջնորդողների և աշխատողների երկրորդ պարտականությունն է ծանոթ լինել յուրաքանչյուր տեսակի մարդու վիճակներին և լուծել նրանց իրական կյանքում հանդիպող կյանքի մուտքի հետ կապված տարբեր դժվարությունները։ Ինչպե՞ս են կեղծ առաջնորդողներն իրականացնում այս աշխատանքը։ Նրանք գիտա՞կ են այս առաջադրանքի համար։ Եկեք վերլուծենք այս կետը։ Ծանոթ լինել յուրաքանչյուր տեսակի մարդու վիճակներին. ինչի՞ հիման վրա է սա իրագործվում։ Սա իրագործվում է Աստծու այն խոսքերը հասկանալու հիման վրա, որոնք մերկացնում են տարբեր մարդկանց ապականված խառնվածքներն ու էությունները։ Տարբեր մարդկանց վիճակներն ըմբռնելու համար նախ պետք է հասկանալ Աստծու այն խոսքերը, որոնք մերկացնում են մարդկանց տարբեր վիճակները, ապականված խառնվածքները և ապականված էությունները, և կարողանալ դրանք համապատասխանեցնել իրենց հետ։ Աստծու մերկացրած խառնվածքների տեսակը վերաբերում է նրան, թե ինչ տեսակի մարդկանց մասին է խոսքը, ինչպիսին է նրանց մարդկայնությունը, ինչպիսի դրսևորումներ և բացահայտումներ ունեն նրանք, և որն է նրանց վերաբերմունքն Աստծու, Աստծու խոսքերի և իրենց պարտավորության նկատմամբ. այս վիճակները պետք է համապատասխանեցվեն Աստծու խոսքերին, և այդպես վարվելով՝ կարելի է ըմբռնել տարբեր անհատների վիճակները։ Հետևաբար, տարբեր մարդկանց վիճակներին ծանոթ լինելը նախևառաջ Աստծու խոսքերը հասկանալու և Աստծու խոսքերն ընկալելու կարողություն ունենալու հիման վրա է ձեռք բերվում։ Կեղծ առաջնորդողներն Աստծու խոսքերն ընկալելու կարողություն չունեն, ուստի կարո՞ղ են նրանք հասկանալ տարբեր տեսակի մարդկանց վերաբերյալ բարդ ճշմարտությունները՝ մերկացված Աստծու խոսքերով, ինչպես նաև այն տարբեր վիճակներն ու ապականված էությունները, որոնք մերկացվում են։ (Ո՛չ։) Նրանք չեն հասկանում, չգիտեն այստեղ ներառված հարաբերությունները և չգիտեն ներառված ճշմարտությունները։ Քանի որ նրանք չունեն Աստծու խոսքերն ընկալելու կարողություն, տարբեր մարդկանց վիճակներն ըմբռնելը՝ այս շատ վճռորոշ և կարևոր հարցը, շատ խնդրահարույց և դժվար առաջադրանք է կեղծ առաջնորդողների համար։

Ինչպե՞ս են կեղծ առաջնորդողներն ըմբռնում տարբեր մարդկանց վիճակները։ Նրանք մտածում են. «Այս մարդը խանդավառ է, այն մեկը՝ մանրախնդիր, սա սիրում է պճնվել, այն մեկը քիչ հավատք ունի...»։ Նրանք նայում են միայն այս մակերեսային երևույթներին, բայց թե իրականում ինչպիսին է ինչ-որ մեկի վերաբերմունքն Աստծու խոսքերի և ճշմարտության նկատմամբ, և թե իրականում ինչպիսին է նրա բնական էությունը, նրանք չգիտեն։ Օրինակ՝ ինչ-որ մեկն իսկական հավատք ունի և եռանդուն է՝ իր պարտավորությունը կատարելիս, բայց նրա ընտանեկան դժվարություններն ու խառը իրավիճակներն ազդում են նրա պարտավորությունների արդյունքների վրա. կեղծ առաջնորդողները, տեսնելով սա, սխալ պիտակ կկպցնեն նրան՝ ասելով. «Այս մարդը չհավատացող է։ Նա չի կարողանում կտրվել իր ընտանիքից։ Նա միշտ մտածում է իր երեխաների մասին։ Նա տանը խնայողություններ ունի, բայց չի զոհաբերում դրանք։ Ուստի այս մարդը շատ խնդրահարույց է, և ապագայում չի կարող օգտագործվել կարևոր առաջադրանքների համար»։ Իրականում այդ մարդու խնդիրը լուրջ չէ. պարզապես նա կարճ ժամանակ է, ինչ հավատում է Աստծուն և ճշմարտության մակերեսային հասկացողություն ունի, ուստի չի կարողանում թափանցել շատ բաների էության մեջ։ Նա չգիտի՝ ինչպես վերաբերվել իր ընտանիքին և երեխաներին, կամ ինչպես տնօրինել իր ունեցվածքը։ Նա դեռևս աղոթելու և փնտրելու շրջանում է և կիրարկման ճշգրիտ սկզբունքներն ու մեթոդները դեռ չի գտել։ Նա ունի ճշմարտությունը կիրարկելու վճռականություն, բայց երբ բախվում է ընտանեկան խառը իրավիճակների և դժվարությունների, ժամանակավորապես փոքր-ինչ թուլանում է և այնքան էլ ակտիվ չէ՝ իր պարտավորությունը կատարելիս։ Այնուամենայնիվ նա կարող է ջանասիրաբար ավարտել եկեղեցու կողմից իրեն հանձնարարված աշխատանքը, մի բան, որ մարդկանց մեծամասնությունը չի կարող անել։ Դատելով ըստ նրա որակի, մարդկայնության և ճշմարտության նկատմամբ նրա վերաբերմունքի՝ նա լավ մարդ է։ Բայց կեղծ առաջնորդողները այդպես չեն տեսնում, որովհետև նրանք չեն հասկանում Աստծու խոսքերը և չգիտեն՝ ինչպես որպես չափանիշ օգտագործել Աստծու խոսքերը՝ չափելու համար, թե ինչպիսին է ինչ-որ մեկի բնական էությունը, կամ այն վիճակը, որում մարդը գտնվում է, նրա բնական էության կամ ժամանակավոր թուլությա՞ն պատճառով է, թե՞ հասակի խնդիր է. նրանք չեն կարող չափել այս բաները։ Դժվարությունները, որոնց բախվում է այսպիսի մարդը, այն դժվարություններն են, որոնք տեղի են ունենում իրական կյանքում և վերաբերում են կյանքի մուտքին. կարո՞ղ են արդյոք կեղծ առաջնորդողները զբաղվել նմանատիպ խնդիրներով։ Կարո՞ղ են նրանք լուծել այս մարդկանց դժվարությունները։ (Ո՛չ։) Քանի որ կեղծ առաջնորդողները չեն կարող ճշգրտորեն ըմբռնել տարբեր մարդկանց վիճակները և չեն կարող ճշգրտորեն զանազանել տարբեր մարդկանց բնական էության լավն ու վատը, նրանք նաև չեն կարող ճշգրտորեն լուծել տարբեր մարդկանց դժվարություններն ու խնդիրները։ Ընդհակառակը, նրանք որպես մշակման հիմնական թիրախներ են դիտարկում նրանց, ովքեր, հենվելով միայն խանդավառության վրա, կարող են այսուայնկողմ վազել՝ ծախսվելով, դիմանալ դժվարություններին և գին վճարել, բայց ունեն ցածր որակ և չունեն ընկալման կարողություն, և նրանք հաղորդակցվում են՝ լուծելու նրանց դժվարությունները, երբ այս մարդիկ բախվում են դրանց։ Բայց իսկապես որակ և լավ մարդկայնություն ունեցողների դեպքում, երբ նրանք բախվում են դժվարությունների և փոքր-ինչ թույլ են, ինչպե՞ս են կեղծ առաջնորդողները լուծում դրանք և անդրադառնում դրանց։ Երբ այս մարդիկ բախվում են դժվարությունների, և նրանք իրականում պարզապես փոքր-ինչ թույլ են, ըստ իրավիճակի, նրանց պետք է աջակցել և օգնել. պետք է հաղորդակցվել նրանց հետ Աստծու մտադրությունների շուրջ. նրանց չպետք է ամբողջովին դուրս գրել, առավել ևս՝ պիտակավորել։ Բայց ինչպե՞ս են կեղծ առաջնորդողները լուծում նման մարդկանց դժվարությունները։ Նրանք ասում են. «Աստծու գործն արդեն հասել է այսպիսի փուլի, սակայն դու դեռ կառչած ես քո ամուսնուն, քո երեխաներին. դու նույնիսկ ստիպում ես քո երեխաներին հաճախել համալսարան և հետամուտ լինել իրենց հեռանկարներին։ Քանի որ աղետները գնալով ավելի ծանր են դառնում, այս աշխարհում դեռ կա՞ որևէ հեռանկար։ Դու նույնիսկ չես կարող հոգ տանել քո սեփական կյանքի մասին, ինչպե՞ս կարող ես հոգ տանել այդ բաների մասին։ Աստծու գործը գրեթե ավարտված է, որքա՜ն սուղ է ժամանակը։ Եթե դու ամբողջովին չնվիրվես, կարո՞ղ ես արդյոք դեռ ստեղծված էակ կոչվել։ Դու դեռ մա՞րդ ես»։ Այս մարդկանց դժվարություններն իսկապե՞ս սրա մասին են։ (Ո՛չ։) Պատճառը, որ այս մարդիկ փոքր-ինչ թույլ են, երբ բախվում են դժվարությունների, պարզապես նրանց քիչ հասունությունն է, ոչ թե այն, որ նրանք չեն սիրում ճշմարտությունը կամ չեն ցանկանում կատարել իրենց պարտականությունը։ Հետևաբար, կեղծ առաջնորդողների ասածը չի համապատասխանում նրանց վիճակին. դա ակնհայտորեն սխալ պիտակավորման դեպք է, նրանց վիճակի բուն էությունը կամ հիմնական տեսանկյունը չըմբռնելը, չըմբռնելը, թե իրականում ինչ են նրանք մտածում, ինչպիսի մարդիկ են նրանք, և ինչպես պետք է նրանց առաջնորդել և օգնել՝ լուծելու իրենց դժվարությունները։ Կեղծ առաջնորդողները չգիտեն՝ ինչպես լուծել այս խնդիրները։ Ուստի ինչպե՞ս պետք է լուծել նման հարցերը, երբ դրանք ծագում են։ Դու կարող ես ասել. «Խնդրին, որին դու բախվել ես, շատ մարդիկ են բախվում։ Նրանք, ովքեր իսկապես կարող են թողնել իրենց ընտանիքները և ամբողջ սրտով ծախսվել Աստծու համար, չեն գործում հույզերի ազդեցությամբ, այլ երկար ժամանակ պատրաստվել են։ Նախևառաջ, նրանք բավականաչափ հասկացել են ճշմարտությունը և իսկապես իրենց ընտանիքից կտրվելու, ամբողջ սրտով Աստծու տանը ծախսվելու վճռականություն ունեն և կարող են երաշխավորել, որ հետագայում չեն զղջա. նրանք մտածել են այդ ամենի մասին։ Ավելին՝ այս ընթացքում նրանք նաև աղոթում են Աստծուն՝ պատրաստելու և առաջընթացի ուղի բացելու համար, միաժամանակ շարունակելով իրենց զինել ճշմարտությամբ՝ թույլ տալով իրենց ավելի շատ ճշմարտություններ հասկանալ և ավելի շատ հավատք ունենալ, որպեսզի մի կողմ դնեն ամեն ինչ՝ ամբողջ սրտով Աստծու համար ծախսվելու նպատակով։ Սա պահանջում է ժամանակ, աղոթք և, իհարկե, Աստծու առաջնորդությունն ու կարգավորումները։ Եթե դու ունես այս վճռականությունը, մի՛ անհանգստացիր։ Աղոթի՛ր Աստծուն և հանգիստ սպասի՛ր, և Աստված կարգավորումներ կանի քեզ համար։ Եթե քո աղոթքներն ու վճռականությունը համահունչ են Աստծու մտադրություններին և ստանում են Աստծու հավանությունը, եթե դու պատրաստ ես և կհնազանդվես՝ անկախ նրանից, թե ինչ է անում Աստված, և չես զղջա, Աստված անպայման ճանապարհ կբացի քեզ համար։ Այս ընթացքում այն, ինչ մարդիկ պետք է անեն, պատրաստվելն ու սպասելն է. միակ բանը, որ նրանք կարող են անել, ճշմարտությամբ զինվելն է, Աստծու մտադրությունները հասկանալը և թույլ տալը, որ իրենց հասակն աստիճանաբար աճի։ Երբ Աստված տարբեր միջավայրեր է ստեղծում, եթե դու կարող ես ընտրել Աստծու գերիշխանությանն ու կարգավորումներին հնազանդվելը՝ առանց որևէ դժգոհության, նշանակում է հասակ ունես. անկախ նրանից, թե ինչ է անում Աստված կամ ինչպես է Նա կարգավորում, դու կկարողանաս հնազանդվել»։ Ի՞նչ եք մտածում այսպիսի առաջնորդության մասին։ (Այն լավն է։) Մի կողմից՝ դու կատարում ես քո պարտականությունը՝ օգնելով մարդկանց՝ հասկանալու Աստծու մտադրությունները. միևնույն ժամանակ, դու չես ստիպում նրանց իրենց կարողությունից վեր բաներ անել, այլ նրանց իրենց իրական իրավիճակի համաձայն ես վերաբերվում։ Մի՞թե սա խնդիրներն Աստծու խոսքերով լուծելը չէ։ Մի՞թե սա իրական կյանքում մարդկանց հանդիպող դժվարությունները նրանց վիճակի հիման վրա լուծելը չէ։ (Այո։)

Որոշ մարդիկ իրենց պարտավորությունները կատարելիս միշտ ձևական են և պատասխանատվություն չեն ցուցաբերում, նրանք միշտ պաշտոնական դիրք են ընդունում, ամբարտավան են, ինքնարդար և անկարող են համագործակցել ուրիշների հետ ու վնաս են հասցնում եկեղեցու գործին՝ առանց մեղքի նշույլ անգամ զգալու։ Կեղծ առաջնորդողը, նման իրավիճակ տեսնելով, նպատակ է դնում այս խնդրով զբաղվելու և այն լուծելու՝ ասելով. «Այս մարդը շատ կարևոր դեր է խաղում այս աշխատանքում։ Կարծես թե լիովին հարմար մեկը չկա՝ նրան փոխարինելու համար, ուստի մենք պետք է հաղորդակցվենք նրա հետ՝ նրա դժվարությունները լուծելու համար»։ Հաղորդակցության ժամանակ կեղծ առաջնորդողը հայտնաբերում է, որ այս մարդն ընդհանրապես չի ցանկանում կատարել իր պարտավորությունը։ Նա ցանկանում է աշխարհիկ բաներին ձգտել, գումար վաստակել իր կարիերայից և լավ կյանք ապրել և համարում է, որ իրեն ստիպելը, որ իր պարտավորությունը կատարի, չափազանց մեծ պահանջ է։ Նա կարծում է, թե Աստծու տանն իր պարտավորությունը կատարելը նշանակում է ամեն օր զբաղված լինել, ոչ միայն կործանել իր անձնական ընտանեկան կյանքը, այլև անհնար դարձնել ընտանիքի անդամների հետ հարաբերությունների պահպանումը, և որ եթե իր պարտավորությունը կատարելիս խախտի սկզբունքները, ստիպված կլինի հանդուրժել էտումը։ Այդպիսի կյանքը նա չափազանց դառն է համարում և չի ցանկանում այդպես ապրել։ Խնդիրը պարզ է. նրա վարքագիծը ցույց է տալիս, որ նա չհավատացող է։ Բայց ինչպե՞ս է կեղծ առաջնորդողը վարվում։ Կեղծ առաջնորդողը մտածում է. «Այս մարդը տաղանդավոր է անհավատների մեջ. հեշտ չէ նրա նման մեկին գտնել։ Նրա վիճակը դժվարին է դարձել. ես պետք է արագ մի կողմ դնեմ ձեռքիս ամենածանրաբեռնված գործը, որպեսզի հաղորդակցվեմ նրա հետ և օգնեմ՝ լուծելու այն։ Ինչպե՞ս լուծել։ Աստծու խոսքերն ամենազորավորն են. նախ նրա համար Աստծու խոսքերից մի քանի հատված կկարդամ՝ լուծելու իր պարտավորությունը կատարելու նրա դժկամության հարցը»։ Կեղծ առաջնորդողը նրան ասում է. «Հիմա, երբ աղետները եկել են, մարդիկ այլևս չեն կարող լավ կյանք ապրել։ Դու դեռ ուզում ես գումար վաստակել կարիերայի միջոցով և հասարակ ընտանեկան կյանք ապրել, բայց շուտով ամբողջ աշխարհը քաոսի մեջ կլինի, և այլևս հասարակ ընտանիքներ չեն լինի։ Չե՞ս կարողանում հասկանալ այս բաները։ Դու պետք է ավելի շատ աղոթես Աստծուն։ Աստծուն աղոթելը քեզ հավատք կտա։ Նաև պետք է ավելի շատ ուտես և խմես Աստծու խոսքերը։ Մի քանի անգամ Աստծու խոսքերն ուտելուց և խմելուց հետո քո խնդիրը կլուծվի»։ Այնուհետև նա Աստծու խոսքերից հինգ կամ տասը հատված է գտնում, որպեսզի կարդա և հաղորդակցվի նրա հետ։ Այդ մարդը պատասխանում է. «Բավակա՛ն է հաղորդակցվես։ Ես հասկանում եմ Աստծու այս բոլոր խոսքերը. ես ավելի կրթված եմ, քան դու։ Մի՛ ցուցադրիր քեզ»։ Մի ամբողջ օրվա հաղորդակցություն, և ոչ մի հարց չլուծվեց։ Կեղծ առաջնորդողն ինքն իրեն մտածում է. «Ես այսքան տարի եկեղեցու գործն եմ անում. չեմ հավատում, որ չեմ կարող լուծել քո խնդիրը»։ Երեկոյան նա շտապում է շարունակել հաղորդակցությունը. «Դու պետք է սիրես և երկրպագես Աստծուն։ Դու ունես չափանիշին համապատասխանող արարած դառնալու հույսը։ Այս պարտավորությունը հեշտությամբ չի գալիս. պետք է փայփայես այս հնարավորությունը, որովհետև եթե բաց թողնես, այլևս երբեք չի լինի ուրիշը։ Այդքան լավ որակ և պայմաններ ունենալով՝ մի՞թե ափսոս չէր լինի, որ չկատարեիր քո պարտավորությունը։ Քո տաղանդներն ունեցողը պետք է առաջխաղացում ունենա և օգտագործվի Աստծու տանը. դու այստեղ մեծ հեռանկարներ ունես»։ Այդ մարդն ասում է. «Դադարի՛ր խոսելուց։ Եթե ինձ ստիպես կատարել իմ պարտավորությունը, իմ դիրքորոշումը կմնա նույնը։ Եթե ինձ թույլ չտան դա անել, ես անմիջապես կհեռանամ։ Այնպես չէ, որ աղաչում եմ այստեղ մնալ»։ Կեղծ առաջնորդողը սպառում է իր բոլոր խոսքերը, բայց չի կարողանում համոզել այդ մարդուն կամ լուծել նրա խնդիրը։ Ինչո՞ւ է այդպես։ Պատճառն այն է, որ նա չի կարողանում հասկանալ, թե որն է այդ մարդու հիմնական խնդիրը։ Այդ մարդն իր պարտավորությունը կատարելիս երբ ցանկանում է, ձևական է, երբ ցանկանում է, խաբում է, և պարզապես ձևականություններ է անում, եթե այդպես է ցանկանում. Ինչ աշխատանք էլ անի, նա անպատասխանատու է։ Նա չի ցանկանում փոքր-ինչ լրացուցիչ ջանք գործադրել կամ մի քանի խոսք ավելի ասել՝ որոշ խնդիրներ լուծելու համար՝ համարելով դա անհանգստացնող և ձանձրալի։ Նա հստակորեն գիտի, թե ինչպես կատարի իր պարտականությունն այնպես, որ այն համապատասխանի չափանիշին, և ինչպես վարվի պատշաճ կերպով, բայց չի ցանկանում կիրարկել այդ կերպ։ Բայց և այնպես շարունակում է կատարել իր պարտականությունն Աստծու տանը։ Ո՞րն է այս իրավիճակի բնույթը։ Ո՞րն է այստեղ խնդիրը։ (Նա եկել է օրհնություններ ստանալու և գործարքներ կնքելու մտադրությամբ։) Նա եկել է նման հույսով. այսպիսի մարդիկ հայտնի են որպես օպորտունիստներ։ Նրանք ասում են. «Ես լսել եմ, որ աշխարհի վերջը մոտ է, ապոկալիպսիսը մոտ է, ուստի ես այլևս աշխատանքի գնալու կարիք չունեմ. արդեն բավականաչափ գումար եմ վաստակել։ Կարող եմ նաև գալ Աստծու տուն՝ անվճար սնվելու և ինձ համար տեղ ապահովելու համար, որպեսզի հետագայում օրհնություններ ստանալու հույս ունենամ»։ Նրանց վերաբերմունքից և իրենց պարտականությունը կատարելու մտադրությունից դատելով՝ Աստծու հանդեպ նրանց հավատը շահադիտական է. նրանք եկել են Աստծու տուն՝ ձրիակերության, այլ ոչ թե ճշմարիտ հավատքից դրդված։ Նրանց վերաբերմունքն իրենց պարտականությունը կատարելիս հատկապես արհամարհական է։ Նրանց օգտագործելու համար եկեղեցին պետք է համոզի և բանակցի նրանց հետ, և միևնույն է, նրանք լավ չեն կատարում։ Կարո՞ղ է արդյոք այն մարդը, որը նույնիսկ խիղճ չունի, ճշմարտապես կատարել իր պարտականությունը։ Նրանք պարզապես զբաղվում են օպորտունիզմով և ձրիակերությամբ, նրանք չհավատացող են։ Դիտարկելով այս խնդրի երկու տեսանկյունների բնույթը՝ արդյոք կեղծ առաջնորդողն ըմբռնե՞ց դրա էությունը՝ այն լուծել փորձելիս։ (Ո՛չ։) Չկարողանալով հասկանալ խնդրի էությունը՝ նա այս մարդուն դեռևս համարում է ճշմարիտ հավատացյալ, պարզապես՝ ճշմարտությունը չհասկացող, քիչ հասունություն ունեցող, ժամանակավորապես թույլ և աջակցության կարիք ունեցող։ Նա փորձեց հաղորդակցվել և օգնել այս տեսանկյուններից, բայց նրան ասվեց. «Դադարի՛ր խոսելուց։ Այդ վարդապետությունները, որոնց մասին դու խոսում ես, անօգուտ են։ Ես գիտեմ այդ ամենը, ես ավելին եմ հասկանում, քան դու։ Իրականում քանի՞ վարդապետություն ես հասկանում։ Որքա՞ն ես կրթված։ Ես ավելի շատ գրքեր եմ կարդացել, քան դու կերակուր ես կերել»։ Նրա բնությունը բացահայտել է ինքն իրեն, այնպես չէ՞։ Կեղծ առաջնորդողը դեռ հավատում է, որ ինքն աշխատանք է կատարում՝ չգիտակցելով, որ այս մարդն իրականում չհավատացող է։ Երբ չհավատացողներն իրենց պարտականությունն են կատարում Աստծու տանը, նույնիսկ նրանց տքնությունը չափանիշին չի համապատասխանում։ Արդյո՞ք նման մարդկանց պետք է պահել։ (Ո՛չ։) Հետևաբար, սա է Աստծու տանն այսպիսի մարդու հետ վարվելու սկզբունքը. եթե նրանք կարող են և ցանկանում են տքնել, պահե՛ք նրանց. եթե նրանք չեն ցանկանում, արագորեն մաքրեք-հեռացրեք նրանց՝ առանց հորդորելու, որ մնան կամ համոզելու։ Արդյո՞ք կեղծ առաջնորդողը գիտի այս սկզբունքը։ Չգիտի։ Նա մեռածներին վերաբերվում է այնպես, ասես նրանք ողջ լինեն՝ կերակրելով և ջուր տալով. մի՞թե դա հիմարություն չէ։ Կեղծ առաջնորդողները հենց նման հիմար բաներ են անում։

Կեղծ առաջնորդողներն ի վիճակի չեն լուծելու այն դժվարություններն ու խնդիրները, որոնց մարդիկ բախվում են կյանքի մուտքի ժամանակ

Տարբեր իրավիճակներում, երբ տարբեր մարդիկ տարբեր վիճակներ և դրսևորումներ են բացահայտում, կեղծ առաջնորդողները մշտապես չեն կարողանում ըմբռնել այս բացահայտումների էությունը և չեն կարողանում լուծել դրանցից ծագող խնդիրները։ Քանի որ նրանք չեն հասկանում ճշմարտությունը, սխալմամբ պիտակավորում են և անխոհեմ վարքագիծ դրսևորում՝ ժամանակավորապես թույլերին կամ երբեմն բացասական տրամադրվածություն ունեցողներին շփոթելով չհավատացողների և Աստծուն դավաճանող մարդկանց հետ։ Մինչդեռ այն չհավատացողները, որոնք մակերեսորեն որոշ շնորհներ ունեն, որոնք կարող են պարզ աշխատանք կատարել և որոշակի ջանք գործադրել, համարվում են աջակցման ենթակա հիմնական թիրախներ։ Այս մարդիկ ամաչում են ուղղակիորեն իրենց պարտականությունը կատարելու դժկամություն հայտնելուց, սակայն կեղծ առաջնորդողները չեն հասկանում դա և համառորեն փորձում են նրանց համոզել, որ մնան։ Կեղծ առաջնորդողները, հիմար արարքներ գործելուց բացի, ոչինչ չեն անում. չար մարդիկ խանգարում են եկեղեցուն, սակայն նրանք կույր են մնում դրա հանդեպ և չեն զբաղվում խնդրով։ Մի՞թե սա անխոհեմ վարքագիծ դրսևորել չէ։ Ինչպե՞ս է առաջանում կեղծ առաջնորդողների անխոհեմ վարքագիծը։ Նրանք չունեն Աստծու խոսքերն ըմբռնելու կարողություն և չեն հասկանում ճշմարտությունը, ուստի տարբեր իրավիճակների բախվելիս իրենց հասկացած ամենամակերեսային վարդապետություններին են դիմում՝ բազմիցս կիրառելով դրանք այնպես, որ միայն խանգարող և անհանգստացնող բաներ են առաջացնում։ Հաճախ նրանք ոչ միայն չեն կարողանում լուծել այն դժվարությունները, որոնց մարդիկ բախվում են կյանքի մուտքի ժամանակ, և ոչ միայն չեն կարողանում աջակցել մարդկանց, որ թուլությունից զորանան, այլև մարդկանց ստիպում են պատկերացումներ և թյուրըմբռնումներ տածել Աստծու վերաբերյալ՝ ստիպելով մտածել, թե եկեղեցին փորձում է նրանց հավաքագրել, որպեսզի օգտվի նրանց ծառայությունից, ասես Աստծու տունը տաղանդավոր անհատների պակաս ունի և չի կարողանում համապատասխան մարդկանց գտնել։ Սա է այն բացասական ազդեցությունը, որն առաջանում է կեղծ առաջնորդողների աշխատանքից։ Ինչպե՞ս է սա տեղի ունենում։ (Կեղծ առաջնորդողները չեն կարողանում ընկալել ճշմարտությունը, չեն հասկանում ճշմարտությունը և երբ բախվում են իրավիճակների, պարզապես կանոնակարգեր են կիրառում։) Նրանք չեն կարողանում ընկալել ճշմարտությունը, նրանք ի վիճակի են միայն մտապահելու որոշ կարծր խոսքեր և ասույթներ։ Նրանք չունեն ճշմարտության իրական փորձառական հասկացողություն և գնահատում։ Այսպիսով, երբ ի վերջո խնդիրներ են ծագում, նրանք կարող են միայն մի քանի չոր արտահայտություն ասել. «Սիրի՛ր Աստծուն»։ «Եղի՛ր ազնիվ»։ «Եղի՛ր հնազանդվող և ենթարկվող՝ իրավիճակների բախվելիս»։ «Լա՛վ կատարիր քո պարտավորությունը»։ «Դու պետք է հավատարիմ լինես»։ «Դու պետք է ապստամբես մսեղիի դեմ»։ «Դու պետք է ծախսվես Աստծու համար»։ Նրանք այս դատարկ վարդապետությունները, կարգախոսներն ու ասույթներն օգտագործում են՝ իրենց զարդարելու համար, և նաև դրանք ուրիշներին են սովորեցնում՝ հույս ունենալով ներգործելու և դրական ազդեցություն ունենալու նրանց վրա, բայց դա ոչ մի արդյունքի չի հասնում, և ոչինչ չի փոխում։ Հետևաբար, կեղծ առաջնորդողներն անկարող են որևէ աշխատանք իրականացնել։ Քանի որ նրանք նույնիսկ ի վիճակի չեն լուծելու այն դժվարությունները, որոնց Աստծու ընտրյալ մարդիկ բախվում են կյանքի մուտքի ժամանակ, ինչպե՞ս կարող են լավ աշխատանք կատարել՝ առաջնորդելով եկեղեցին։

Երբ մարդիկ իրական կյանքում բախվում են տարբեր դժվարությունների և չգիտեն, թե ինչպես առերեսվել դրանց, ոչ էլ, թե ինչպես կիրարկել ճշմարտությունը, նրանք պետք է Աստծու խոսքերում փնտրեն ճշմարտությունը՝ այս խնդիրները լուծելու համար։ Եթե քիչ հասունություն ունեցողը չգիտի, թե ինչպես Աստծու խոսքերում փնտրել ճշմարտությունը, ոչ էլ, թե ինչպես գտնել Աստծու համապատասխան խոսքերը, ապա նա պետք է ճշմարտությունը հասկացողների փնտրի՝ հաղորդակցվելու և խնդիրը լուծելու համար՝ միաժամանակ սովորելով, թե ինչպես գտնել Աստծու՝ համապատասխան խոսքերը և ինչպես ընկալել ճշմարտությունը։ Սա նշանակում է Աստծու խոսքերում գտնել, թե որոնք են սկզբունքները և Աստծու պահանջած չափանիշները, ինչպես է Աստված սահմանում այս հարցը և ինչ է Նա պահանջում դրա վերաբերյալ, և արդյոք կա՞ն որևէ կոնկրետ մանրամասներ, որոնք բացատրված են։ Եթե այս թեմայի վերաբերյալ Աստծու խոսքերը որոշ չափով պարզ են, և միայն ուրվագծում են սկզբունքները՝ առանց մանրամասն օրինակներ տրամադրելու, ապա դու պետք է սովորես խորհել։ Եթե խորհելու միջոցով չես կարողանում հասկանալ, փնտրիր ավելի շատ մարդկանց, որպեսզի հաղորդակցվես, հաղորդակցվիր հավաքույթներում և խարխափիր ու փնտրիր քո պարտավորությունը կատարելու գործընթացում՝ լուսավորում և պայծառացում ստանալով, և այդպիսով աստիճանաբար հասկանալով, թե որն է առկա խնդրի էությունը։ Ի վերջո, մուտք գործիր Աստծու խոսքերի սկզբունքների համաձայն՝ այս դժվարությունների լուծմանը հասնելու համար։ Օրինակ՝ որոշ մարդիկ ծույլ են և երբեք չեն կարողանում ուժ հավաքել՝ իրենց պարտավորությունը կատարելու համար, բայց հենց նշվում է ուտելու, խմելու և զվարճանալու մասին, նրանք պայծառանում են և լցվում եռանդով, ասես հանկարծակի կենդանացած լինեն։ Ինչպե՞ս են կեղծ առաջնորդողները լուծում նման խնդիրները։ Նրանք նույնպես միջոց ունեն. ավելի շատ առաջադրանքներ հանձնարարել այս մարդկանց՝ նրանց պարապ մնալու ժամանակ չթողնելով։ Կարո՞ղ է արդյոք այս մոտեցումը լուծել խնդիրը։ Որոշ մարդիկ դժկամությամբ են կատարում իրենց հանձնարարված նույնիսկ փոքր ծավալի աշխատանքը. նրանք պարզապես ուզում են ձրիակերությամբ զբաղվել՝ մտածելով, որ լավագույն բանը ընդհանրապես ոչ մի աշխատանք չանելն է։ Ո՞րն է չափազանց ծույլ մարդկանց խնդիրը։ Այն կապված է նրանց բնական էության հետ, այն բանի հետ, թե արդյոք նրանք սիրում են դրական բաներ, ինչպես նաև նրանց նախասիրությունների և ձգտումների հետ։ Կան որոշ մարդիկ, որոնք որոշակի աստիճանի որակ ունեն. եթե նրանք պարզապես սովորական հետևորդներ են՝ առանց իրենց վրա դրված որևէ հոգսի, էներգիա չունեն իրենց աշխատանքն անելու համար և դրանում ոչ մի հետաքրքրություն չեն գտնում։ Սակայն, եթե իրենց որակի և այն պարտավորության համաձայն, որը նրանք կարող են կատարել, նրանց տրվում է վերակացու լինելու հոգսը, թույլ է տրվում ունենալ որոշակի կոչում և ստանձնել որոշակի պարտավորություններ, աշխատանքի նկատմամբ նրանց հետաքրքրությունն արթնանում է։ Երբեմն, երբ նրանք անպատասխանատու են դառնում իրենց աշխատանքում կամ ծուլանում են, նրանց կարելի է էտել. այլ դեպքերում նրանց կարելի է որոշակի քաջալերանք և գովասանք տալ։ Այսպիսով, այս մարդիկ, որոնք հոգ են տանում իրենց հեղինակության մասին, սիրում են կարգավիճակ և հաճույք են ստանում շողոքորթվելուց, էներգիա են ստանում՝ իրենց պարտավորությունը կատարելու համար։ Երբ նրանք մտածում են ծուլանալու մասին, նրանք խորհում են. «Հանուն կարգավիճակի, հանուն այն հոգսի, որը ես կրում եմ՝ ես պետք է լավ կատարեմ այն»։ Այսկերպ նման մարդկանց ծուլությունը կարող է մասամբ լուծվել։ Երբ կեղծ առաջնորդողները բախվում են մարդկայնության հետ կապված այսպիսի խնդիրների կամ կյանքի մուտքի հետ կապված վիճակների, որոնք ծագում են պարտավորությունը կատարելու գործընթացում, դրանք շատ դժվար և բարդ են համարում լուծելու համար։ Նրանք չգիտեն՝ ինչպես լուծել այս վիճակներն ու խնդիրները, կամ Աստծու որ խոսքերն օգտագործել՝ նպատակային լուծման համար։ Մեծ մասամբ նրանց մոտեցումը մարդկանց համոզելն է կամ հորդորելը, որ լավ աշխատեն. եթե համոզելն ու հորդորելը չեն օգնում, նրանք դիմում են բարկանալուն և նրանց էտելուն։ Եթե նրանց էտելը չի օգնում, նրանք Աստծու խիստ խոսքերից մի քանի հատված են կարդում՝ որպես նախազգուշացում՝ մարդկանց տեղեկացնելու համար, որ նրանք պետք է ուղղվեն։ Եթե դա էլ ազդեցություն չի ունենում, նրանց վերջին միջոցը ինչ-որ մեկին նշանակելն է՝ նրանց վերահսկելու և կառավարելու համար։ Նրանք իրենց տրամադրության տակ միայն այս մի քանի միջոցներն ունեն, և եթե դրանք չեն օգնում, նրանք այլ ընտրություն չունեն։

Կարճ ասած՝ անկախ այն խնդրից, որին կեղծ առաջնորդողները բախվում են իրենց աշխատանքում, նրանք անկարող են թափանցել խնդրի էության մեջ, դժվարանում են ընկալել տարբեր մարդկանց ստույգ վիճակներն ու նախապատմությունները, և առավել ևս չեն կարողանում հասկանալ, թե որտեղ է խնդրի արմատը կամ որտեղից սկսել՝ առավելագույնս պատշաճ կերպով այն լուծելու համար։ Նրանք չունեն խնդիրները լուծելու այս սկզբունքներն ու մեթոդները, ուստի կեղծ առաջնորդողների աշխատանքը չի կարող լուծել տարբեր իրական խնդիրներ։ Նրանք ի վիճակի են միայն քարոզելու որոշ վարդապետություններ, բղավելու որոշ կարգախոսներ, հետևելու որոշ կանոնակարգերի և ձևականություններ անելու։ Ինչպե՞ս կարող են նման մարդիկ իրավասու լինել եկեղեցու առաջնորդողների աշխատանքում։ Որքան էլ նրանք ուսուցանվեն և քանի տարի էլ հավատան, նրանք իրավասու չեն լինի եկեղեցու առաջնորդողների աշխատանքում։ Դուք նման օրինակների հանդիպե՞լ եք։ (Մեր եկեղեցում կար մեկը, ով հյուրընկալելու պարտականություն էր կատարում և միշտ դատապարտող ու քննադատող դիտողություններ էր անում՝ ազդելով մեր պարտականության կատարման վրա և առաջացնելով խանգարող և անհանգստացնող բաներ։ Այն բանից հետո, երբ մենք այդ մասին հայտնեցինք առաջնորդողին, նա պարզապես պնդեց, որ մենք ճանաչենք ինքներս մեզ և ենթարկվենք Աստծու կողմից դասավորված միջավայրին՝ առանց լուծելու իրական խնդիրը, ինչն ազդեց եկեղեցու գործի վրա։ Խնդիրը լուծվեց միայն ղեկավարության փոփոխությունից հետո։) Սա կեղծ առաջնորդողների տիպիկ դրսևորում է։ Սա կեղծ առաջնորդողի տարածված տեսակ է՝ նրանց, ովքեր չեն կարողանում ճանաչել չար մարդուն կամ հակաքրիստոսին, երբ հանդիպում են նրան, և ուրիշներին պատվիրում են համբերատար հանդուրժող լինել, փորձառությունից սովորել և հնազանդվել չար մարդուն կամ հակաքրիստոսին։ Նրանք չեն զանազանում հակաքրիստոսներին կամ չար մարդկանց, ոչ էլ որևէ բան են անում նրանց դեմ։ Հակաքրիստոսների դրսևորման եղանակների մասին այդքան հաղորդակցվելուց հետո յուրաքանչյուր ոք, ով հասկանում է ճշմարտությունը, այժմ պետք է կարողանա ճանաչել նրանցից մի քանիսին։ Բայց արդյո՞ք կեղծ առաջնորդողների պես մարդիկ ի վիճակի են փնտրելու, թե ինչպես է այդ հաղորդակցությունը համապատասխանում հակաքրիստոսի դրսևորումներին։ Կարո՞ղ են արդյոք նրանք զանազանել հակաքրիստոսներին։ (Ո՛չ։) Եվ ի՞նչի է հանգեցնում հակաքրիստոսներին զանազանելու նրանց անկարողությունը։ Հնարավոր է, որ հակաքրիստոսը խլի նրանցից իրենց զորությունը, որ նրանք թույլ տան հակաքրիստոսին վերահսկել եկեղեցին և, ի վերջո, ոչինչ չանեն, երբ հակաքրիստոսը անկախ թագավորություն հիմնի։ Եթե նրանք չեն կարողանում զանազանել հակաքրիստոսին, նրանք ոչ մի կերպ չեն կարող հակաքրիստոսին որպես իրենց թշնամու վերաբերվել և մերկացնել, զանազանել ու մերժել նրան. եթե նրանք չեն կարողանում զանազանել հակաքրիստոսին, շատ հավանական է, որ հակաքրիստոսին վերաբերվեն որպես եղբոր կամ քրոջ՝ համբերությամբ և հանդուրժողականությամբ, ինչը հանգեցնում է նրան, որ հակաքրիստոսն իշխանության է գալիս եկեղեցում և վերահսկում է այն։ Ուստի հակաքրիստոսներին զանազանել չկարողանալու հետևանքները լուրջ են, աներևակայելիորեն աղետալի։ Կեղծ առաջնորդողները չեն հասկանում ճշմարտությունը. նրանք չեն կարողանում զանազանել տարբեր տեսակի մարդկանց էությունները։ Այն ամենը, ինչ նրանք անում են, բառեր և վարդապետություններ քարոզելն է և կանոնակարգեր կիրառելը՝ սեր տածելով յուրաքանչյուրի հանդեպ, թույլ տալով յուրաքանչյուրին ապաշխարել և հնարավորություն տալով յուրաքանչյուրին, ով էլ որ լինի։ Մի՞թե սա կրոնական հոգևորականության գործելակերպը չէ։ Մի՞թե սա փարիսեցիների գործելակերպը չէ։ Կեղծ առաջնորդողները, երբ հակաքրիստոսների են հանդիպում, սովորաբար ընտրում են փոխզիջման գնալը և զիջելը, նույնիսկ արդարացում կամ պատճառ են գտնում՝ պնդելու, թե սա ուրիշներին սիրով վերաբերվելն է։ Իմանալով, որ ինչ-որ մեկը խնդրահարույց է և հակաքրիստոս՝ նրանք ոչ համարձակվում են առերեսվել, ոչ էլ քաջություն ունեն զանազանելու և մերկացնելու նրան. սա հենց այն է, ինչ կեղծ առաջնորդողներն անում են։ Նույնիսկ երբ որոշ եղբայրներ և քույրեր արդեն զանազանել են, որ այդ մարդը չար է կամ հակաքրիստոս, կեղծ առաջնորդողները դեռ կասեն. «Մենք չենք կարող մարդկանց դատել կամ թեթևամտորեն դատապարտել։ Այդ մարդն այնքան եռանդուն է իրեն ծախսում և այնքան պատրաստակամ է գին վճարելու. նա հակաքրիստոս կամ չար մարդ չէ։ Միայն այն պատճառով, որ ինչ-որ մեկը մի քանի կոպիտ խոսք է ասում, նրան չար չի դարձնում, այնպես չէ՞»։ Կեղծ առաջնորդողները չեն կարողանում տեսնել մարդկանց էությունը, ոչ էլ կարող են տեսնել հակաքրիստոսների գործողությունների հետևանքները՝ շարունակելով սեր, հանդուրժողականություն և համբերություն ցուցաբերել հակաքրիստոսների հանդեպ, նույնիսկ քաջալերելով հակաքրիստոսներին խորհել, ճանաչել իրենց և ճշմարտապես ապաշխարել։ Անկախ նրանից, թե ինչպես է հակաքրիստոսը փորձում ճանաչել ինքն իրեն, կարո՞ղ է արդյոք նրա բնությունը փոխվել։ Կարո՞ղ է նա ճշմարտապես ճանաչել ինքն իրեն։ Բացարձակապես ո՛չ։ Թեև կարող է թվալ, թե հակաքրիստոսները թողնում են որոշ բաներ և մակերեսորեն փոքր-ինչ ծախսվում են, ներքուստ նրանք փառասիրություններ են տածում և մեծ ծրագրեր կազմում։ Պատճառը, որ կեղծ առաջնորդողները չեն կարողանում հասկանալ այնպիսի մարդկանց, ինչպիսիք հակաքրիստոսներն են, այն է, որ կեղծ առաջնորդողները չեն հասկանում ճշմարտությունը, ոչ էլ կարող են զանազանել տարբեր տեսակի մարդկանց։ Նրանք չեն կարողանում հասկանալ տարբեր մարդկանց բնական էությունը, ոչ էլ գիտեն՝ ինչպես վերաբերվել տարբեր տեսակի մարդկանց կամ վարվել նրանց հետ։ Երբ նրանք տեսնում են, որ ուրիշները մերկացնում են հակաքրիստոսներին, չեն համարձակվում միանալ և առավել ևս չեն համարձակվում գործողություններ ձեռնարկել հակաքրիստոսների դեմ՝ վախենալով վրեժխնդրությունից, եթե վիրավորեն հակաքրիստոսներին։ Նրանց մոտեցումը հակաքրիստոսների նկատմամբ սահմանափակվում է վարդապետություններ և հորդորներ քարոզելով։ Բացի չար մարդկանց և հակաքրիստոսներին զանազանել չկարողանալուց, կեղծ առաջնորդողները նաև չեն կարողանում լուծել այն տարբեր խնդիրները, որոնք գոյություն ունեն Աստծու ընտրյալ մարդկանց շրջանում։ Սա ապացուցում է, որ կեղծ առաջնորդողներն ընդհանրապես չունեն ճշմարտության հասկացողություն. նրանք անկարող են լուծել իրական խնդիրները և չեն կարող Աստծու ընտրյալ մարդկանց առաջնորդել դեպի ճշմարտության իրականությունը։ Ինչ էլ որ կեղծ առաջնորդողները ասեն կամ անեն, Սուրբ Հոգու լուսավորումից մղված լույսի որևէ խոսք չես լսի, առավել ևս չես տեսնի, որ նրանք որևէ ճշմարտության իրականություն ունեն։ Հետևաբար, կեղծ առաջնորդողները մարդկանց կյանքի մուտքի առումով ոչ մի օգուտ կամ օգնություն չեն տալիս. այն չնչին աշխատանքը, որ նրանք անում են, ներառում է բառեր և վարդապետություններ քարոզել, կարգախոսներ բղավել և ձևականություններ կատարել։ Նրանք բացարձակապես չեն կարողանում կատարել այն դերը, որը պետք է խաղա առաջնորդողը։

Առաջնորդողների և աշխատողների պարտականությունները (2)

Նախ եկեք վերանայենք նախորդ հավաքույթի մեր հաղորդակցության հիմնական բովանդակությունը։ (Անցյալ անգամ դուք թվարկեցիք առաջնորդողների և մշակների տասնհինգ պարտականությունները և հաղորդակցվեցիք գլխավորապես առաջին երկուսի մասին։ Առաջին կետ. առաջնորդել մարդկանց՝ ուտելու և խմելու Աստծու խոսքերը, հասկանալու դրանք և մտնելու Աստծու խոսքերի իրականությունը. և երկրորդ կետ. ծանոթ լինել յուրաքանչյուր տեսակի մարդու վիճակներին և լուծել նրանց իրական կյանքում հանդիպող կյանքի մուտքի հետ կապված տարբեր դժվարությունները։ Այս երկու կետերի հիման վրա դուք վերլուծեցիք կեղծ առաջնորդողների համապատասխան դրսևորումները։) Երբևէ մտածե՞լ եք, թե այս երկու պարտականություններից որը կկարողանայիք կատարել, եթե առաջնորդող լինեիք։ Շատ մարդիկ միշտ կարծում են, թեորոշակի արժանիք, ինտելեկտ և հոգսի զգացում ունեն, և հետևաբար ցանկանում են մրցել առաջնորդող դառնալու համար և սովորական հետևորդներ լինել չեն ուզում։ Ուստի նախ ուշադրություն դարձրու, թե արդյոք կարո՞ղ ես կատարել այս երկու պարտականությունները, և դրանցից ո՞րն ես ավելի ունակ կատարելու և ի վիճակի ստանձնելու։ Առայժմ չխոսենք այն մասին, թե ունե՞ս արդյոք առաջնորդող դառնալու արժանիք, կամ այդ աշխատանքը կատարելու ունակություն կամ հոգսի զգացում, այլ նախ տեսնենք, թե արդյոք կարո՞ղ ես լավ կատարել այս երկու պարտականությունները։ Երբևէ խորհե՞լ եք այս հարցի շուրջ։ Ոմանք գուցե ասեն. «Չեմ ծրագրում առաջնորդող լինել, ուստի ինչո՞ւ պետք է խորհեմ դրա շուրջ։ Պարզապես պետք է իմ գործը լավ անեմ. այս հարցն ինձ հետ ոչ մի կապ չունի։ Այս կյանքում երբեք չեմ ուզի առաջնորդող լինել և երբեք չեմ ուզի ստանձնել առաջնորդողի կամ աշխատողի պարտականությունները, ուստի երբեք կարիք չեմ ունենա նման հարցերի շուրջ խորհելու»։ Արդյոք այս պնդումը ճի՞շտ է։ (Ո՛չ։) Նույնիսկ եթե չես ուզում առաջնորդող լինել, մի՞թե դեռ կարիք չունես իմանալու, թե քեզ առաջնորդողն ինչպես է կատարում այս երկու պարտականությունները, արդյոք կատարե՞լ է իր պարտականությունները, արդյոք ունի՞ պահանջվող արժանիքը, ընդունակությունները և հոգսի զգացումը, և արդյոք համապատասխանո՞ւմ է այս երկու պահանջներին։ Եթե չես հասկանում կամ չես կարողանում թափանցել այս բաների էության մեջ, և եթե նա քեզ դեպի փոսն առաջնորդի, արդյոք կգիտակցե՞ս դա։ Եթե պարզապես շփոթված կերպով հետևես նրան և բթամիտ լինես, եթե չիմանաս, որ նա կեղծ առաջնորդող է, որ քեզ մոլորեցնում է, կամ թե ուր է քեզ տանում, վտանգի մեջ կհայտնվես։ Քանի որ չես հասկանում առաջնորդողների և մշակների պարտականությունների շրջանակը և չունես կեղծ առաջնորդողներին զանազանելու ունակություն, շփոթված կերպով կհետևես նրան և կանես այն ամենը, ինչ նա կխնդրի քեզ անել՝ չիմանալով, թե արդյոք այն, ինչի մասին նա հաղորդակցվում է քեզ հետ, համապատասխանո՞ւմ է Աստծու խոսքերի ճշմարտությանը, և արդյոք դա իրականությո՞ւնն է։ Կկարծես, թե քանի որ նա եռանդուն է, քանի որ վաղ առավոտից մինչև ուշ գիշեր վազվզում է և քրտնաջան աշխատում և կարող է գին վճարել, և քանի որ, երբ ինչ-որ մեկը դժվարության մեջ է, նա օգնության ձեռք է մեկնում և չի անտեսում նրան, ուրեմն, որպես առաջնորդող, համապատասխանում է չափանիշին։ Չգիտես, որ կեղծ առաջնորդողները չունեն Աստծու խոսքերն ընկալելու ունակություն, որ որքան էլ երկար աշխատեն, չեն հասկանա Աստծու մտադրությունները և չեն իմանա, թե որոնք են Աստծու պահանջները, նույնիսկ ի վիճակի չեն լինի զանազանելու, թե որոնք են վարդապետությունները և որոնք են ճշմարտության իրականությունները, չեն իմանա, թե ինչպես մաքուր կերպով ըմբռնեն Աստծու խոսքերն ու ճշմարտությունը, ոչ էլ կիմանան, թե ինչպես ուտեն և խմեն Աստծու խոսքերը. սա ակնհայտ է դարձնում, որ նրանք կեղծ առաջնորդողներ են։ Կեղծ առաջնորդողներն իրենց կատարած աշխատանքում ոչ մի արդյունքի չեն հասնում։ Նրանք քեզ հետ կհաղորդակցվեն և ձևական բաներ կանեն, բայց նրանց համար պարզ չի լինի, թե ինչ վիճակում ես, ինչ դժվարությունների ես բախվում, և արդյոք դրանք իրականում լուծվել են, և դու ինքդ էլ չես իմանա այս բաները։ Արտաքուստ նրանք կարդացած կլինեն Աստծու խոսքերը և քեզ հետ հաղորդակցված կլինեն ճշմարտության մասին, բայց դու դեռ սխալ վիճակում ապրելիս կլինես՝ առանց որևէ շրջադարձի։ Անկախ նրանից, թե ինչ դժվարությունների ես հանդիպում, կթվա, թե նրանք կատարում են իրենց պարտականությունները, բայց քո դժվարություններից ոչ մեկը նրանց հաղորդակցության կամ օգնության միջոցով չի լուծվի, և խնդիրները կշարունակեն գոյություն ունենալ։ Արդյոք այս տեսակի առաջնորդողը համապատասխանո՞ւմ է չափանիշին։ (Ո՛չ։) Ուստի ի՞նչ ճշմարտություններ պետք է հասկանաս՝ այս հարցերը զանազանելու համար։ Պետք է հասկանաս, թե արդյոք առաջնորդողներն ու մշակները Աստծու խոսքերի պահանջների համաձա՞յն են կատարում յուրաքանչյուր առաջադրանք և լուծում յուրաքանչյուր խնդիր, արդյոք նրանց ասած յուրաքանչյուր խոսք գործնակա՞ն է և համապատասխանո՞ւմ է Աստծու խոսքերի ճշմարտությանը։ Բացի դրանից՝ պետք է հասկանաս, թե արդյոք, երբ բախվում ես տարբեր դժվարությունների, խնդիրները լուծելու նրանց մոտեցումն առաջնորդո՞ւմ է քեզ՝ հասկանալու Աստծու խոսքերը և ձեռք բերելու կիրարկման ուղի, թե՞ նրանք միայն որոշ բառեր և վարդապետություններ են խոսում, կարգախոսներ են բղավում կամ խրատում են քեզ։ Որոշ առաջնորդողներ և մշակներ սիրում են մարդկանց օգնել հորդորի միջոցով, ոմանք՝ շահագրգռելու միջոցով, իսկ մյուսները՝ մերկացման, մեղադրանքի և էտման միջոցով։ Անկախ նրանից, թե ինչ միջոց են նրանք օգտագործում, եթե այն իսկապես կարող է առաջնորդել քեզ՝ մտնելու ճշմարտության իրականությունը, լուծելու քո իրական դժվարությունները՝ հասկացնելով, թե որոնք են Աստծու մտադրությունները, և դրանով իսկ հնարավորություն տալով ճանաչելու ինքդ քեզ և կիրարկման ճանապարհ գտնելու, ապա ապագայում նմանատիպ իրավիճակների բախվելիս հետևելու ուղի կունենաս։ Հետևաբար ամենահիմնական չափանիշը՝ որոշելու համար, թե արդյոք առաջնորդողը կամ մշակը համապատասխանում է չափանիշին, այն է, թե արդյոք նրանք կարող են ճշմարտությունն օգտագործել՝ լուծելու մարդկանց խնդիրներն ու դժվարությունները՝ նրանց ճշմարտությունը հասկանալու և կիրարկման ուղի ձեռք բերելու հնարավորություն տալով։

Անցյալ անգամ քիչ թե շատ հաղորդակցվեցինք առաջնորդողների և մշակների առաջին և երկրորդ պարտականությունների մասին և կեղծ առաջնորդողների որոշակի դրսևորումներ վերլուծեցինք՝ կապված այս երկու պարտականությունների հետ։ Նրանց հիմնական դրսևորումներն Աստծու խոսքերի ոչ խորքային և մակերեսային ընկալումն ու ճշմարտությունը չհասկանալն են։ Ակնհայտ է, որ, հետևաբար, նրանք չեն կարող ուրիշներին առաջնորդել Աստծու խոսքերը հասկանալու և Նրա մտադրություններն ըմբռնելու։ Երբ մարդիկ բախվում են դժվարությունների, կեղծ առաջնորդողները չեն կարող կիրառել իրենց սեփական փորձառական գիտելիքը՝ այդ մարդկանց առաջնորդելու, որ հասկանան ճշմարտությունը և մտնեն իրականությունը, որպեսզի հետևելու ուղի ունենան, ոչ էլ, թե կարող են ստիպել նրանց խորհել և ճանաչել իրենց տարբեր դժվարությունների մեջ, և միաժամանակ լուծել այդ դժվարությունները։ Ուստի այսօր նախ եկեք հաղորդակցվենք, թե որոնք են կյանքի մուտքի դժվարությունները, և ինչ տարբեր տարածված դժվարություններ կան՝ կյանքի մուտքի հետ կապված, որոնց մարդիկ հաճախ բախվում են իրենց առօրյա կյանքում։ Եկեք որոշակի ամփոփում անենք այս բաների վերաբերյալ։ Արդյոք կարիք կա՞ հաղորդակցվելու սրա մասին։ (Այո՛։) Այժմ որոշ չափով հետաքրքրված եք կյանքի մուտքի հետ կապված այս թեմաներով, այնպես չէ՞։ Երբ առաջին անգամ շփվեցի և խոսեցի ձեզ հետ, անկախ նրանից, թե ինչ էր ասվում, դուք թմրած էիք ու բթացած, ծույլ և արձագանքելիս՝ դանդաղ։ Թվում էր՝ ոչինչ չէիք հասկանում և հասունություն, առավել ևս՝ կյանքի մուտք չունեիք ։ Այժմ, երբ խոսում ենք կյանքի բնույթը փոխելու հետ կապված հարցերի մասին, ձեզնից շատերը համեմատաբար հետաքրքրված են այս թեմայով և որոշակի արձագանքներ ունեն։ Սա դրական երևույթ է։ Եթե չկատարեիք ձեր պարտականությունները, կկարողանայի՞ք հասնել այս բաներին։ (Ո՛չ, չէինք կարող։) Սա Աստծու շնորհն է. այս ամենը Նրա բարեհաճության շնորհիվ է։

Երկրորդ կետ. ծանոթ լինել յուրաքանչյուր տեսակի մարդու վիճակներին և լուծել նրանց իրական կյանքում հանդիպող կյանքի մուտքի հետ կապված տարբեր դժվարությունները (երկրորդ մաս)

Կյանքի մուտքի ութ տեսակի դժվարություններ

I. Պարտականությունը կատարելու հետ կապված դժվարություններ

Կյանքի մուտքի դժվարությունների վերաբերյալ նախ եկեք ավելի լայնորեն դիտարկենք պարտականությունը կատարելու հետ կապված դժվարությունները։ Երբ պարտականությունդ կատարելիս բախվում ես խնդիրների, որոնք կապված են ճշմարտությունը կիրարկելու հետ, և չես կարողանում գործել սկզբունքների համաձայն, մի՞թե սա կյանքի մուտքի դժվարություն չէ։ (Այո՛։) Պարզ ասած՝ դրանք տարբեր վիճակներ, գաղափարներ, տեսակետներ և որոշակի սխալ մտածելակերպեր են, որոնք առաջանում են պարտականությունը կատարելիս։ Ուստի՝ ի՞նչ կոնկրետ դժվարություններ կան այս առումով։ Օրինակ՝ պարտականությունը կատարելիս միշտ ձևականորեն գործել, խորամանկել և ծուլանալ փորձելը մի՞թե այն վիճակը չէ, որը սովորաբար դրսևորվում և բացահայտվում է պարտականությունը կատարելիս։ Կա նաև պատշաճ աշխատանքով չզբաղվելը և պարտականությունը կատարելիս անընդհատ ուրիշների հետ համեմատվելը, պարտականությունը կատարելու վայրը խաղահրապարակ կամ մարտադաշտ համարելը և պարտականությունը կատարելիս միշտ «չափանիշ» գտնելու մասին մտածելը՝ մտքում ասելով. «Կտեսնեմ, թե ով է ինձնից լավը և ով կարող է արթնացնել իմ մարտական ոգին, ապա կմրցեմ նրանց հետ, կպայքարեմ նրանց դեմ և կհամեմատվեմ նրանց հետ՝ տեսնելու համար, թե ով է ավելի լավ արդյունքների և բարձր արդյունավետության հասնում՝ իր պարտականությունը կատարելիս, և ով է ավելի լավը մարդկանց սրտերը շահելու հարցում։ Բացի դրանից՝ կա պարտականությունը կատարելու սկզբունքները հասկանալը, բայց դրանց հավատարիմ լինել, կամ Աստծու խոսքերի ճշմարտության կամ Աստծու տան պահանջների համաձայն գործել չցանկանալը, և միշտ նախընտրելը պարտականության կատարումը խառնել անձնական նախասիրությունների հետ՝ ասելով. «Ինձ դուր է գալիս այսպես անել, ինձ դուր է գալիս այնպես անել. պատրաստ եմ այսպես անելու, ուզում եմ այնպես անել»։ Կամակորություն է միշտ ցանկանալ հետևել սեփական կամքին և գործել ինչպես ուզում ես՝ սեփական նախասիրությունների համաձայն, խուլ ձևանալ Աստծու տան բոլոր պահանջների նկատմամբ և նախընտրել շեղվել ճիշտ ուղուց։ Մի՞թե սրանք այն իրական դրսևորումները չեն, որոնք մարդկանց մեծ մասը ցուցաբերում է իրենց պարտականությունները կատարելիս։ Ակնհայտ է, որ այս բոլոր խնդիրները կապված են պարտականությունը կատարելու դժվարությունների հետ։ Խնդրում եմ, ավելացրեք։ (Պարտականությունը կատարելիս ուրիշների հետ ներդաշնակորեն չհամագործակցելը և միշտ ինքնագլուխ գործելը։) Սա նույնպես դժվարություն է համարվում։ Պարտականությունը կատարելիս ուրիշների հետ ներդաշնակորեն չհամագործակցելը և միշտ ինքնագլուխ գործել ու վերջնական խոսքն ասել ցանկանալը, խնդիրների բախվելիս խորհուրդ հարցնելու և ուրիշների կարծիքները լսելու համար խոնարհվել ցանկանալը, բայց դա կիրարկել չկարողանալը և դա կիրարկել փորձելիս անհարմար զգալը խնդիր է։ (Պարտականությունը կատարելիս միշտ սեփական շահերը պաշտպանելը, եսասեր և ստոր լինելը և իրականում իմանալը, թե ինչպես լուծել խնդիրը, երբ այն ծագում է, բայց զգալը, որ դա իր հետ կապ չունի, սխալվելու դեպքում պատասխանատվություն կրելուց վախենալը և հետևաբար առաջ գալ չհամարձակվելը։) Խնդիրը տեսնելիս այն չլուծելը, այն իր հետ կապ չունեցող համարելը և անտեսելը նույնպես պարտականությունն առանց հավատարմության կատարել է համարվում։ Անկախ նրանից՝ պատասխանատու ես որևէ առաջադրանքի համար, թե ոչ, եթե կարող ես հասկանալ խնդրի էությունը և լուծել այն, պետք է կատարես այս պարտականությունը։ Սա քո պարտականությունն է և այն աշխատանքը, որը պարտավոր ես անել։ Եթե վերակացուն կարող է լուծել այն, կարող ես չմիջամտել, բայց եթե չի կարող, պետք է առաջ գաս և լուծես։ Մի՛ բաժանիր խնդիրներն ըստ այն բանի, թե ում պատասխանատվության շրջանակում են դրանք. դա Աստծու հանդեպ անհավատարմություն է։ Ուրիշ ի՞նչ կա։ (Պարտականությունը կատարելիս աշխատանքն անելու համար սեփական խելքին և շնորհներին ապավինելը և ճշմարտությունը չփնտրելը։) Շատ մարդիկ կան, որոնք այդպիսին են։ Միշտ կարծում են, թե խելք և արժանիք ունեն, և անտարբեր են այն ամենի հանդեպ, ինչ պատահում է իրենց. նրանք ընդհանրապես չեն փնտրում ճշմարտությունը և գործում են բացառապես իրենց սեփական կամքի համաձայն, և արդյունքում որևէ պարտականություն պատշաճ կերպով չեն կարողանում կատարել։ Սրանք բոլորը դժվարություններ են, որոնք մարդիկ բախվում են՝ իրենց պարտականությունները կատարելիս։

II. Խնդիրներ, որոնք կապված են իր հեռանկարների և ճակատագրի նկատմամբ մարդու վերաբերմունքի հետ

Իր հեռանկարների և ճակատագրի նկատմամբ մարդու վերաբերմունքը նույնպես կյանքի մուտքի հետ կապված նշանակալի խնդիր է։ Որոշ մարդիկ պատրաստ են գին վճարելու, եթե հավատում են, որ փրկվելու հույս ունեն, և բացասական են դառնում, եթե կարծում են՝ հույս չկա։ Եթե Աստծու տունը նրանց չի առաջխաղացնում և մշակում, նրանք չեն ցանկանում գին վճարել և իրենց պարտականությունները կատարում են պարզապես ձևականորեն՝ առանց պատասխանատվություն ստանձնելու։ Անկախ նրանից՝ ինչ են անում, միշտ հաշվի են առնում իրենց հեռանկարներն ու ճակատագիրը՝ իրենք իրենց հարցնելով. «Իրականում լավ հանգրվան կունենա՞մ։ Աստծու խոստումները նշե՞լ են, թե որոնք են լինելու ինձ նման մեկի հեռանկարներն ու հանգրվանը»։ Եթե ճշգրիտ պատասխան չեն գտնում, որևէ բան անելու ոգևորություն չեն ունենում։ Եթե առաջխաղացվում և մշակվում են Աստծու տան կողմից, լցվում են էներգիայով և իրենց արած ամեն ինչում առանձնապես նախաձեռնող են լինում։ Սակայն եթե չեն կարողանում լավ կատարել իրենց պարտականությունը և ազատվում են, անմիջապես բացասական են դառնում և հրաժարվում են դրանից՝ կորցնելով ամեն հույս։ Էտման բախվելիս մտածում են. «Աստված այլևս չի՞ սիրում ինձ։ Եթե այդպես է, պետք է ավելի շուտ ասեր, աշխարհի հանդեպ իմ ձգտմանը խոչընդոտելու փոխարեն»։ Եթե ազատվում են, մտածում են. «Արդյոք արհամարհանքով չե՞ն նայում ինձ։ Ո՞վ է հայտնել իմ մասին։ Ինձ հեռացնո՞ւմ են։ Եթե այդպես է, պետք է ավելի շուտ ասեին»։ Ավելին՝ նրանց սրտերը լի են Աստծու հետ գործարքներով, պահանջներով և անհիմն խնդրանքներով։ Անկախ նրանից՝ եկեղեցին ինչ է նախապատրաստում նրանց համար, որ անեն, լավ հեռանկարներ և լավ ճակատագիր, ինչպես նաև Աստծու օրհնություններն ունենալը նրանք դա անելու նախապայմաններ են համարում։ Առնվազն դեմքի լավ արտահայտության և վերաբերմունքի արժանանալը և ճանաչված լինելը նրանց նախապայմաններն են՝ ընդունելու և հնազանդվելու համար։ Մի՞թե սրանք իրենց հեռանկարների և ճակատագրի նկատմամբ իրենց վերաբերմունքի դրսևորումները չեն։ Դրան ավելացրեք։ (Եթե պարտականությունները կատարելիս շեղումներ կամ խնդիրներ են առաջանում, և նրանք էտվում են, գանգատվում Աստծուց և զգուշանում Նրանից. վախենում են բացահայտվելուց դուրս թողնվելուց և միշտ իրենց համար դուրս գալու ճանապարհ են թողնում:) Բացահայտվելուց և դուրս թողնվելուց վախենալը և իրենց համար միշտ դուրս գալու ճանապարհ թողնելը նույնպես իրենց հեռանկարների և ճակատագրի նկատմամբ իրենց վերաբերմունքի դրսևորումներ են։ (Երբ տեսնում են, որ Աստծու՝ մերկացման և բնորոշման խոսքերը համապատասխանում են իրենց կամ երբ էտման են բախվում և ամաչում են, եզրակացնում են, որ բթամիտ են, դև ու Սատանա, և որ ի վիճակի չեն ընդունելու ճշմարտությունը։ Նրանք որոշում են, որ փրկվելու հույս չունեն և բացասական են դառնում։) Երբ խոսքը վերաբերում է իրենց հեռանկարներին և ճակատագրին, մարդիկ չեն կարող լիովին հրաժարվել իրենց սեփական մտադրություններից և ցանկություններից։ Մշտապես վերաբերվում են որպես ամենակարևոր բաների և համապատասխանաբար ձգտում են դրանց՝ իրենց ձգտած բոլոր բաների համար շարժիչ ուժ և նախապայման համարելով։ Երբ բախվում են դատաստանի, պատժի, փորձությունների, զտման կամ բացահայտված լինելուն կամ հանդիպում են վտանգավոր հանգամանքների, անմիջապես մտածում են. «Աստված այլևս չի՞ ուզում ինձ։ Նա արհամարհանքով մերժո՞ւմ է ինձ։ Տոնը, որով Նա խոսում է ինձ հետ, շատ խիստ է. Մի՞թե Նա չի ուզում փրկել ինձ։ Նա ուզում է հեռացնե՞լ ինձ։ Եթե Նա ուզում է հեռացնել ինձ, պետք է որքան հնարավոր է շուտ ասի, քանի դեռ երիտասարդ եմ, որպեսզի չխոչընդոտի աշխարհի հանդեպ իմ ձգտմանը»։ Սա նրանց մեջ բացասականություն, դիմադրություն, հակադրություն և ծուլություն է առաջացնում։ Սրանք որոշ վիճակներ և դրսևորումներ են, որոնք ներառում են իրենց հեռանկարների և ճակատագրի նկատմամբ մարդկանց վերաբերմունքը։ Սա կյանքի մուտքին վերաբերող նշանակալի դժվարություն է։

III. Միջանձնային հարաբերությունների հետ կապված դժվարություններ

Դիտարկենք մեկ այլ տեսանկյուն՝ միջանձնային հարաբերությունները։ Սա նույնպես կյանքի մուտքի հետ կապված նշանակալի դժվարություն է։ Ինչպես ես վերաբերվում մարդկանց, որոնց չես սիրում, որոնց կարծիքները տարբերվում են քո կարծիքներից, մարդկանց, որոնք ծանոթ են քեզ, մարդկանց, որոնք ընտանեկան կապ ունեն քեզ հետ կամ բարություն են ցուցաբերել քո հանդեպ, և մարդկանց, որոնք քեզ միշտ ժամանակին նախազգուշացումներ են տալիս, ճշմարիտ խոսքեր են ասում և օգնում են և արդյոք կարող ես արդարացիորեն վերաբերվել յուրաքանչյուր մարդու, գումարած՝ ինչպես ես վարվում, երբ վեճեր են ծագում այլ մարդկանց հետ, ինչպես նաև ձեր միջև առաջացող նախանձն ու ընդհարումները, և ներդաշնակորեն շփվել կամ անգամ պարտականություններդ կատարելու ընթացքում ներդաշնակորեն համագործակցել չկարողանալը. սրանք միջանձնային հարաբերությունների հետ կապված որոշ վիճակներ և դրսևորումներ են։ Կա՞ն արդյոք ուրիշ վիճակներ և դրսևորումներ։ (Մարդկանց հաճեցնող լինելը և ուրիշի խնդիրները հայտնաբերելիս բարձրաձայնել չհամարձակվելը՝ նրանց վիրավորելու վախից։) Սա վիճակ է, որն առաջանում է, երբ մարդը վախենում է ուրիշներին վիրավորելուց։ (Նաև այն, թե ինչպես է մարդը վերաբերվում առաջնորդողներին և մշակներին, և նրանց, ովքեր իշխանություն և կարգավիճակ ունեն։) Ինչպես ես վերաբերվում առաջնորդողներին և մշակներին, կամ իշխանություն և կարգավիճակ ունեցող մարդկանց. շողոքորթությամբ և քծնանքո՞վ, թե՞ նրանց ճիշտ վերաբերվելով. սա կոնկրետ դրսևորումն է այն բանի, թե ինչպես ես վարվում իշխանություն և ազդեցություն ունեցողների հետ։ Միջանձնային հարաբերությունների դժվարությունները մոտավորապես սրանք են։

IV. Մարդկային զգացմունքների հետ կապված խնդիրներ

Եկեք փոքր-ինչ խոսենք մարդկային զգացմունքների մասին։ Ի՞նչ խնդիրներ են կապված զգացմունքների հետ։ Առաջինն այն է, թե ինչպես ես գնահատում քո իսկ ընտանիքի անդամներին և ինչպես ես մոտենում նրանց արածներին։ «Նրանց արածներն» այստեղ բնականաբար ներառում են այն, որ նրանք խաթարում և խափանում են եկեղեցու աշխատանքը, երբ մարդկանց դատում են իրենց մեջքի հետևում, երբ ներգրավվում են չհավատացողների որոշ կիրարկումներում և այլն։ Կարո՞ղ ես անաչառ կերպով մոտենալ այս բաներին։ Երբ անհրաժեշտ է, որ գնահատես քո ընտանիքի անդամներին, կարո՞ղ ես դա անել օբյեկտիվ և անաչառ կերպով՝ մի կողմ դնելով քո սեփական զգացմունքները։ Սա վերաբերում է սեփական ընտանիքի անդամների նկատմամբ ձեր վերաբերմունքին։ Ավելին՝ արդյոք զգացմունքներ տածո՞ւմ ես նրանց հանդեպ, ում հետ լավ ես լեզու գտնում, կամ ովքեր նախկինում օգնել են քեզ։ Կարո՞ղ ես օբյեկտիվ, անաչառ և ճշգրիտ կերպով դիտարկել նրանց գործողություններն ու վարքագիծը։ Եթե նրանք խաթարեն և խափանեն եկեղեցու աշխատանքը, կկարողանա՞ս ժամանակին հայտնել կամ մերկացնել նրանց՝ այդ մասին իմանալուց հետո։ Նաև, արդյոք զգացմունքներ տածո՞ւմ ես նրանց հանդեպ, ովքեր համեմատաբար մոտ են քեզ, կամ ովքեր նմանատիպ հետաքրքրություններ ունեն։ Ունե՞ս արդյոք անաչառ և օբյեկտիվ գնահատում, սահմանում և նրանց գործողությունների ու վարքագծի հետ վարվելաձև։ Ենթադրենք՝ այս մարդկանց հետ, որոնց հետ զգացմունքային կապ ունես, եկեղեցին սկզբունքների համաձայն է վարվում, և դրա արդյունքը չի համապատասխանում քո սեփական պատկերացումներին. ինչպե՞ս կվերաբերես դրան։ Կկարողանա՞ս հնազանդվել։ Կշարունակե՞ս գաղտնի կերպով խճճված մնալ նրանց հետ, և կկարողանա՞ն արդյոք նրանք մոլորեցնել քեզ և անգամ դրդել՝ ներողամիտ լինելու իրենց հանդեպ, արդարացնելու և պաշտպանելու իրենց։ Արդյոք օգնության կգայի՞ր և կրծքով կպաշտպանեի՞ր նրանց, ովքեր օգնել են քեզ՝ միաժամանակ ուշադրություն չդարձնելով ճշմարտության սկզբունքներին և անտեսելով Աստծու տան շահերը։ Մի՞թե այս տարբեր խնդիրները կապված չեն զգացմունքների հետ: Ոմանք ասում են. «Մի՞թե զգացմունքները չեն վերաբերում միայն ազգականներին և ընտանիքի անդամներին։ Մի՞թե զգացմունքների շրջանակը միայն քո ծնողներն են, եղբայրներն ու քույրերը և ընտանիքի այլ անդամներ»։ Ո՛չ, զգացմունքները մարդկանց լայն շրջանակ են ներառում։ Մոռացե՛ք սեփական ընտանիքի անդամներին անաչառ կերպով գնահատելու մասին. որոշ մարդիկ ի վիճակի չեն անաչառ կերպով գնահատելու անգամ իրենց լավ ընկերներին ու մտերիմներին, և աղավաղում են փաստերը, երբ խոսում են այդ մարդկանց մասին։ Օրինակ, եթե նրանց մտերիմը չի զբաղվում իր պատշաճ գործով և իր պարտականությունը կատարելիս միշտ ներգրավվում է անազնիվ և չար կիրարկումների մեջ, նրան կբնութագրեն որպես բավականին թեթևսոլիկ մարդու և կասեն, որ նրա մարդկայնությունը հասուն չէ և դեռ կայուն չէ։ Մի՞թե այս խոսքերի մեջ զգացմունքներ չկան։ Սա զգացմունքներով լի խոսքեր ասել է։ Եթե նրանց հետ կապ չունեցող մեկը չզբաղվի իր պատշաճ աշխատանքով և ներգրավվի անազնիվ և չար կիրարկումներում, նրա մասին ավելի կոշտ բաներ կունենան ասելու և կարող են անգամ դատապարտել։ Մի՞թե սա զգացմունքների հիման վրա խոսելու և գործելու դրսևորում չէ։ Արդյոք իրենց զգացմունքներով ապրող մարդիկ անաչա՞ռ են։ Արդյոք ազնի՞վ են։ (Ո՛չ։) Ի՞նչ խնդիր ունեն այն մարդիկ, որոնք խոսում են իրենց զգացմունքների համաձայն։ Ինչո՞ւ չեն կարող արդարացիորեն վերաբերվել ուրիշներին։ Ինչո՞ւ չեն կարող խոսել ճշմարտության սկզբունքների հիման վրա։ Երկերեսանի մարդիկ, որոնք իրենց խոսքերը երբեք չեն հիմնում փաստերի վրա, չարակամ են։ Խոսելիս անաչառ չլինելը, միշտ սեփական զգացմունքների համաձայն և հանուն սեփական շահի, այլ ոչ թե ըստ ճշմարտության սկզբունքների խոսելը, Աստծու տան աշխատանքի մասին չմտածելը և պարզապես սեփական անձնական զգացմունքները, համբավը, շահը և կարգավիճակը պաշտպանելը հակաքրիստոսների բնավորությունն է։ Այսպես են խոսում հակաքրիստոսները. այն ամենը, ինչ ասում են, չարակամ է, անհանգստացնող և խաթարող։ Մսեղիի նախասիրությունների և շահերի մեջ ապրող մարդիկ ապրում են իրենց զգացմունքներում։ Իրենց զգացմունքներում ապրող մարդիկ բացարձակապես չեն ընդունում կամ չեն կիրարկում ճշմարտությունը։ Նրանք, ովքեր խոսում և գործում են իրենց զգացմունքների հիման վրա, ճշմարտության իրականություն բացարձակապես չունեն։ Եթե նման մարդիկ առաջնորդողներ դառնան, անկասկած կեղծ առաջնորդողներ կամ հակաքրիստոսներ կլինեն։ Նրանք ոչ միայն անկարող են իրական աշխատանք կատարել, այլև կարող են ներգրավվել տարբեր չար գործերի մեջ։ Նրանք անպայման կհեռացվեն և կպատժվեն։

V. Մսեղիի հարմարավետությունները տենչալու հետ կապված խնդիրներ

Մսեղիի հարմարավետությունները տենչալը նույնպես լուրջ խնդիր է։ Ի՞նչ եք կարծում, որո՞նք են մսեղիի հարմարավետությունները տենչալու որոշ դրսևորումները։ Ի՞նչ օրինակներ կարող եք բերել ձեր սեփական փորձառություններում տեսածից։ Կարգավիճակի առավելություններից ստացած օգուտները վայելելը հաշվի առնվո՞ւմ է։ (Այո՛։) Ուրիշ ի՞նչ կա։ (Պարտականությունները կատարելիս դժվար առաջադրանքների փոխարեն հեշտերը նախընտրելը և միշտ թեթև աշխատանք ընտրել ցանկանալը։) Պարտականություն կատարելիս մարդիկ միշտ թեթև աշխատանք են ընտրում, աշխատանք, որը հոգնեցուցիչ չէ և որը չի պահանջում դիմակայել եղանակային պայմաններին։ Դա հեշտ գործեր ընտրելն է և դժվարներից խուսափելը, և մսեղիի հարմարավետությունները տենչալու դրսևորում է։ Է՞լ ինչ։ (Միշտ տրտնջալը, երբ իրենց պարտականությունը փոքր-ինչ դժվար է, հոգնեցուցիչ, երբ այն պահանջում է գին վճարել։) (Կերակրով և հագուստով և մսեղիի հաճույքներով տարված լինելը։) Սրանք բոլորը մսեղիի հարմարավետությունները տենչալու դրսևորումներ են։ Երբ նման մարդը տեսնում է, որ առաջադրանքը չափազանց աշխատատար է կամ ռիսկային, այն թողնում է ուրիշի վրա. ինքը միայն հանգիստ աշխատանք է կատարում և արդարացումներ գտնում՝ ասելով, որ իր արժանիքը թույլ է, որ չունի աշխատունակություն և չի կարող ստանձնել այդ առաջադրանքը, մինչդեռ իրականում պատճառն այն է, որ տենչում է մսեղիի հարմարավետությունները։ Չի ցանկանում տառապել՝ անկախ նրանից, թե ինչ գործ է անում կամ ինչ պարտականություն է կատարում։ Եթե նրան ասեն, որ աշխատանքն ավարտելուց հետո շոգեխաշած խոզի միս է ուտելու, շատ արագ և արդյունավետ կերպով կաշխատի, և կարիք չի լինի նրան շտապեցնելու, դրդելու կամ հսկելու. բայց եթե շոգեխաշած խոզի միս չկա, և պետք է իր պարտականությունն արտաժամյա կատարի, կհապաղի և ամեն տեսակ պատճառներ ու արդարացումներ կգտնի՝ այն հետաձգելու համար, և մի որոշ ժամանակ աշխատելուց հետո կասի. «Գլխապտույտ ունեմ, ոտքս թմրել է, ուժասպառ եմ եղել։ Մարմնիս ամեն մի մասը ցավում է, կարո՞ղ եմ փոքր-ինչ հանգստանալ»։ Այստեղ ո՞րն է խնդիրը։ Նա մսեղիի հարմարավետություններն է տենչում։ Նաև, երբ պարտականություն է կատարում, միշտ տրտնջում է դժվարություններից և չի ուզում որևէ ջանք գործադրել և հենց որ փոքր-ինչ ազատ ժամանակ է ունենում, հանգստանում է, դատարկաբանում կամ ժամանցի և զվարճանքի մասնակցում։ Իսկ երբ աշխատանքն ավելանում է, և խախտվում են նրա կյանքի ռիթմն ու առօրյան, դժգոհ է լինում և չբավարարված։ Նա փնթփնթում և տրտնջում է և իր պարտականությունները կատարելիս անփույթ է դառնում։ Սա մսեղիի հարմարավետությունները տենչալն է, այնպես չէ՞։ Օրինակ՝ որոշ կանայք իրենց կազմվածքը պահպանելու համար մարզվում են և գեղեցկության համար ամեն օր քնում են որոշակի ժամերի։ Սակայն հենց որ աշխատանքը շատանում է, և առօրյան խախտվում, դժգոհում են՝ ասելով. « Լավ չէ. այս աշխատանքն անելը չափազանց շատ է հետաձգում գործերս։ Չեմ կարող թույլ տալ, որ այն ազդի իմ անձնական գործերի վրա։ Ուշադրություն չեմ դարձնի որևէ մեկին, ով կփորձի շտապեցնել ինձ. կհետևեմ իմ սեփական տեմպին։ Երբ յոգայի ժամանակն է, յոգա կանեմ։ Երբ գեղեցկության համար իմ քնի ժամանակն է, կքնեմ։ Կշարունակեմ անել այնպես, ինչպես նախկինում էի անում։ Ես ձեզ պես հիմար և աշխատասեր չեմ։ Մի քանի տարի հետո բոլորդ ծեր, անհրապույր կանանց կվերածվեք, ձեր կազմվածքը կփոխվի, և այլևս սլացիկ չեք լինի։ Ոչ ոք չի ուզենա նայել ձեզ, և կյանքում ոչ մի վստահություն չեք ունենա»։ Հանուն իրենց մսեղիի վայելքը բավարարելու, հանուն գեղեցկության, ուրիշների կողմից սիրված լինելու և ավելի մեծ վստահությամբ ապրելու՝ նրանք հրաժարվում են իրենց մսեղիի հաճույքներն ու նախասիրությունները թողնելուց՝ անկախ նրանից՝ որքան են զբաղված պարտականություններ կատարելով։ Սա մսեղիի հարմարավետություններով տարված լինելն է։ Ոմանք ասում են. «Աստված անհանգիստ է, և պետք է հաշվի առնենք Աստծու մտադրությունները»։ Բայց այս կանայք ասում են. «Ես չեմ տեսել, որ Աստված անհանգիստ է. քանի դեռ ես անհանգիստ չեմ, ինձ համար լավ է։ Եթե հաշվի առնեմ Աստծու մտադրությունները, ո՞վ հաշվի կառնի իմը»։ Մի՞թե նման կանայք որևէ մարդկայնություն ունեն։ Մի՞թե նրանք դևեր չեն։ Կան նաև որոշակի մարդիկ, որոնք, անկախ նրանից, թե որքան զբաղված և անհետաձգելի է իրենց գործը, թույլ չեն տա, որ դա ազդի իրենց հագնվելու ձևի և հոգուստի վրա։ Նրանք ամեն օր ժամեր են ծախսում շպարվելու համար և ինչպես իրենց հասցեն են հստակ կերպով հիշում, այնպես էլ, թե ամեն օր որ հագուստի հետ որ կոշիկը պետք է համադրեն, երբ պետք է գեղեցկության համար խնամք անեն և երբ՝ մերսումներ՝ բացարձակապես չշփոթվելով այդ հարցում։ Սակայն, երբ խոսքը վերաբերում է նրան, թե որքանով են հասկանում ճշմարտությունը, ինչ ճշմարտություններ դեռ չեն հասկանում կամ որոնց մեջ դեռ մուտք չեն գործել, ինչ բաների են դեռևս ձևականորեն և առանց հավատարմության մոտենում, ինչ ապականված խառնվածքներ են բացահայտել և ճշմարտության հետ կապված նման այլ խնդիրների, որոնք վերաբերում են կյանքի մուտքին, բացարձակապես ոչինչ չգիտեն այդ բաների մասին։ Երբ նրանց հարցնում են դրանց մասին, լիովին անտեղյակ են։ Սակայն երբ խոսքը վերաբերում է մսեղիի հաճույքների հետ կապված թեմաներին՝ ուտելուն, խմելուն և զվարճանքին, կարող են անվերջ դատարկաբանել, անհնար է նրանց կանգնեցնելը։ Անկախ նրանից, թե որքան է զբաղված եկեղեցու գործը կամ որքան են նրանք զբաղված իրենց պարտականություններով, նրանց կյանքի առօրյան և սովորական վիճակը երբեք չեն խաթարվում։ Երբ խոսքը վերաբերում է իրենց մսեղավոր կյանքի ցանկացած մանրուքի, երբեք անփույթ չեն, կատարելապես կարգավորում են այս բաները և շատ խիստ ու լուրջ են այս հարցում։ Բայց երբ խոսքը վերաբերում է Աստծու տան գործին, անկախ նրանից՝ որքան մեծ է հարցը, և անգամ եթե այն վերաբերում է եղբայրների և քույրերի անվտանգությանը, անփութորեն են վերաբերվում դրան։ Անգամ չեն մտածում այն բաների մասին, որոնք վերաբերում են Աստծու հանձնարարությանը կամ այն պարտականությանը, որը պետք է կատարեն։ Նրանք բացարձակապես ոչ մի պատասխանատվություն չեն կրում։ Սա մսեղիի հարմարավետություններով տարված լինելն է, այնպես չէ՞։ Արդյոք մսեղիի հարմարավետություններով տարված մարդիկ հարմա՞ր են պարտականություն կատարելու համար։ Հենց որ ինչ-որ մեկը բարձրացնում է իր պարտականությունը կատարելու թեման, կամ խոսում է գին վճարելու և դժվարություններ կրելու մասին, նրանք շարունակում են տարուբերել են իրենց գլուխները։ Նրանք չափազանց շատ դժվարություններ ունեն, դժգոհությամբ լի են և բացասականությամբ լցված։ Նման մարդիկ անօգուտ են, որակավորված չեն իրենց պարտականությունները կատարելու համար և պետք է հեռացվեն։ Մսեղիի հարմարավետությունները տենչալու մասին այսքանը։

VI. Ինքնաճանաչողության հետ կապված դժվարություններ

Ինքնաճանաչողությունը կյանքի մուտքի ամենակարևոր տեսանկյունն է։ Բայց մարդկանց մեծամասնության համար, քանի որ նրանք չեն սիրում ճշմարտությունը կամ չեն ձգտում դրան, ինքնաճանաչողությունը դառնում է ամենամեծ դժվարությունը։ Հետևաբար կարելի է վստահ ասել, որ ճշմարտությունը չսիրողները չեն կարող իսկապես ճանաչել իրենց։ Ինքնաճանաչողության ի՞նչ տեսանկյուններ կան։ Առաջինն այն է, թե ինչ ապականված խառնվածքներ են բացահայտվում մարդու խոսքում և գործողություններում։ Երբեմն դա ամբարտավանություն է, այլ դեպքերում՝ խաբեություն կամ գուցե չարություն, անհաշտություն կամ դավաճանություն և այլն։ Բացի դրանից, երբ մարդուն որևէ բան է պատահում, նա պետք է քննի իրեն՝ տեսնելու, թե արդյոք ունի՞ մտադրություններ կամ դրդապատճառներ, որոնք չեն համապատասխանում ճշմարտությանը։ Պետք է նաև քննի, թե արդյոք իր խոսքում կամ գործողություններում կա՞ որևէ բան, որը դիմադրում է Աստծուն կամ ապստամբում Նրա դեմ։ Մասնավորապես, նա պետք է քննի, թե արդյոք ունի՞ հոգս և հավատարի՞մ է իր պարտականության հարցում, արդյոք անկեղծորեն ծախսվո՞ւմ է Աստծու համար, և արդյոք սրտա՞նց է աշխատում, թե՞ ձևականորեն։ Ինքնաճանաչողությունը նաև իմանալն է, թե արդյոք մարդն Աստծու վերաբերյալ ունի՞ պատկերացումներ և երևակայություններ, չափազանցված պահանջներ կամ թյուրըմբռնումներ և դժգոհություններ, և արդյոք ունի՞ հնազանդվելու մտադրություն։ Իմանալն է, թե արդյոք կարո՞ղ է փնտրել ճշմարտությունը, ընդունել Աստծուց և Աստծուն ենթարկվող սիրտ ունենալ՝ Նրա կազմակերպած իրավիճակներին, մարդկանց, իրադարձություններին և բաներին մոտենալիս։ Իմանալն է, թե արդյոք ունի՞ խիղճ և ողջամտություն և արդյոք սիրո՞ւմ է ճշմարտությունը։ Իմանալն է, թե արդյոք հնազանդվո՞ւմ է, թե՞ փորձում է վիճել, երբ ինչ-որ բան է պատահում իրեն, և այս հարցերին մոտենալիս ապավինում է պատկերացումներին և երևակայությունների՞ն, թե՞ ճշմարտությունը փնտրելուն։ Այս ամենը ինքնաճանաչողության շրջանակն է։ Մարդ պետք է խորհի, թե արդյոք սիրո՞ւմ է ճշմարտությունը և ճշմարիտ հավատ ունի՞ Աստծու հանդեպ՝ հաշվի առնելով իր վերաբերմունքը տարբեր իրավիճակների և մարդկանց, իրադարձությունների և բաների նկատմամբ։ Եթե նա կարողանա ճանաչել իր ապականված խառնվածքը և տեսնել, թե որքան մեծ է իր ապստամբությունն Աստծու դեմ, առաջընթաց կունենա։ Ավելին, երբ խոսքը վերաբերում է Աստծու հանդեպ նրա վերաբերմունքին, պետք է խորհի, թե արդյոք ունի՞ պատկերացումներ, երկյուղ կամ հնազանդություն Աստծու անվան և մարմնացման նկատմամբ, և մասնավորապես ինչպիսի՞ն է իր վերաբերմունքը ճշմարտության նկատմամբ։ Մարդ պետք է նաև իմանա իր թերությունները, իր հասունության չափը և թե արդյոք ունի՞ ճշմարտության իրականությունը, ինչպես նաև արդյոք իր ձգտումը և անցած ճանապարհը ճի՞շտ են և համապատասխանո՞ւմ են Աստծու մտադրություններին։ Սրանք այն բոլոր բաներն են, որոնք մարդիկ պետք է իմանան։ Կարճ ասած՝ ինքնաճանաչողության տարբեր տեսանկյունները հիմնականում բաղկացած են հետևյալից. գիտելիք այն մասին, թե արդյոք սեփական արժանիքը բարձր է, թե ցածր, գիտելիք սեփական բնավորության մասին, գիտելիք այն մտադրությունների և դրդապատճառների մասին, որոնք մարդն ունի իր գործողություններում, գիտելիք ապականված խառնվածքի և բացահայտած բնական էության մասին, գիտելիք սեփական նախասիրությունների և ձգտման մասին, գիտելիք այն ճանապարհի մասին, որով անցնում է, գիտելիք բաների վերաբերյալ սեփական տեսակետների մասին, գիտելիք կյանքի փիլիսոփայության և արժեքների մասին և գիտելիք Աստծու և ճշմարտության նկատմամբ սեփական վերաբերմունքի մասին։ Ինքնաճանաչողությունը հիմնականում այս տեսանկյուններից է:

VII. Աստծու հետ վարվելիս մարդկանց տարբեր դրսևորումները

Կյանքի մուտքի մասին հաջորդ բաժինը վերաբերում է Աստծու հետ վարվելիս մարդկանց տարբեր դրսևորումներին։ Օրինակ, երբ նրանք Աստծու վերաբերյալ պատկերացումներ ունեն, Նրա հանդեպ թյուրըմբռնումներ են զարգացնում և զգուշավոր են դառնում, Նրան անհիմն պահանջներ են ներկայացնում, միշտ ցանկանում են խուսափել Աստծուց, չեն սիրում Նրա ասած խոսքերը և անընդհատ փորձում են քննել Նրան։ Բացի դրանից՝ նրանք չեն կարողանում թափանցել Աստծու ամենակարողության խորքերը կամ ճանաչել այն, ինչպես նաև Աստծու գերիշխանության, կարգավորումների և իշխանության նկատմամբ միշտ կասկածամիտ վերաբերմունք են տածում և այս բաների մասին բացարձակապես գիտելիք չունեն։ Ինչ վերաբերում է անհավատների և աշխարհի կողմից Աստծու դեմ ուղղված զրպարտությանը և հայհոյանքին, ոչ միայն չեն խուսափում կամ հերքում դրանք, այլև ընդհակառակը, ցանկանանում են պարզել, թե արդյոք դրանք ճիշտ են կամ փաստերի վրա հիմնված։ Մի՞թե սա Աստծուն կասկածել չէ։ Բացի այս դրսևորումներից՝ ուրիշ ի՞նչ դրսևորումներ կան։ (Աստծուն կասկածելը և Աստծուն փորձելը։) (Աստծուն հաճոյանալ փորձելը։) (Աստծու զննումն ընդունել չցանկանալը։) Նաև՝ Աստծու զննումն ընդունել չցանկանալը՝ միաժամանակ կասկածելով, որ Աստված կարող է զննել մարդկանց ամենաներքին սրտերը։ (Կա նաև Աստծուն ընդդիմանալը։) Սա նույնպես դրսևորում է՝ Աստծուն ընդդիմանալ և Նրա դեմ բողոքով աղաղակել։ Կա Աստծու հետ վարվելիս, Նրա հետ խոսելիս և Նրա հետ շփվելիս արհամարհական և քամահրական վերաբերմունք ունենալը։ Ուրիշ ի՞նչ կա։ (Աստծու հետ անփույթ լինելը և Նրան խաբելը։) (Աստծուց դժգոհելը։) Կա հարցերի բախվելիս երբեք չհնազանդվելը կամ ճշմարտությունը չփնտրելը և միշտ սեփական անունից վիճելը և դժգոհելը։ (Կա նաև Աստծուն դատելը և հայհոյելը։) (Աստծու հետ կարգավիճակի համար մրցակցելը։) (Աստծու հետ սակարկելը և Նրան շահագործելը։) (Աստծուն ուրանալը, Աստծուն մերժելը և Աստծուն դավաճանելը։) Սրանք բոլորը էական խնդիրներ են. դրանք տարբեր վիճակներ և ապականված խառնվածքներ են, որոնք առաջանում են Աստծու հետ մարդկանց վարվելակերպում։ Սրանք հիմնականում այն բանի տարբեր դրսևորումներն են, թե ինչպես են մարդիկ վարվում Աստծու հետ։

VIII. Ճշմարտության հետ վարվելիս մարդկանց վերաբերմունքը և տարբեր դրսևորումները

Կյանքի մուտքի բովանդակության մեկ այլ տեսանկյուն այն է, թե ինչպես են մարդիկ վերաբերվում ճշմարտությանը։ Ի՞նչ դրսևորումներ կան այս առումով։ Ճշմարտությանը վերաբերվել որպես տեսության կամ կարգախոսի, որպես կանոնակարգի, կամ որպես եկեղեցու հաշվին ապրելու և դիրքի օգուտները վայելելու միջոցի։ Խնդրում եմ, դրան ավելացրե՛ք։ (Ճշմարտությանը՝ որպես հոգևոր սննդի, վերաբերվելը։) Ճշմարտությանը վերաբերվել որպես հոգևոր սննդի՝ սեփական հոգևոր կարիքները բավարարելու համար։ (Ճշմարտությունը չընդունելը և դրանից զզվելը։) Սա ճշմարտության նկատմամբ վերաբերմունք է։ (Մտածելը, որ Աստծու խոսքերը նախատեսված են ուրիշներին մերկացնելու համար, որ դրանք կապ չունեն իր հետ, և իրեն ճշմարտության տերը համարելը։) Բավականին տեղին նկարագրեցիք այս դրսևորումը։ Այս դրսևորումն ունեցող մարդիկ հավատում են, որ հասկանում են Աստծու ասած բոլոր ճշմարտությունները, և որ մարդու ապականված խառնվածքն ու էությունը, որոնք Նա մերկացնում է, վերաբերում են ուրիշներին, այլ ոչ թե իրենց։ Իրենց ճշմարտության տերեր են համարում՝ հաճախ օգտագործելով Աստծու խոսքերը՝ ուրիշներին խրատելու համար, կարծես՝ իրենք չունեն ապականված խառնվածք, արդեն իսկ ճշմարտության մարմնավորումն են և ճշմարտության խոսնակները։ Ինչպիսի՞ թափթփուկներ են նրանք։ Ուզում են լինել ճշմարտության մարմնավորումը. մի՞թե ճիշտ Պողոսի պես չեն։ Պողոսը ժխտում էր, որ Տեր Հիսուսը Քրիստոսն է ու Աստված. Նա ինքն էր ուզում լինել Քրիստոսը և Աստծու Որդին։ Այս մարդիկ Պողոսի պես են, նրա նույն տեսակից են, հակաքրիստոսներ են։ Էլի բան կա՞։ (Աստծու խոսքերին վերաբերվելը որպես սովորական մարդու խոսքերի, ոչ թե որպես կիրարկվող ճշմարտության, և Աստծու խոսքերի նկատմամբ արհամարհական ու մակերեսային վերաբերմունք ունենալը։) Աստծու խոսքերին ոչ թե որպես ընդունվող և կիրարկվող ճշմարտության վերաբերվելը, այլ որպես մարդկային խոսքերի. սա մեկ։ (Աստծու խոսքերն անհավատների փիլիսոփայությունների և տեսությունների հետ կապելը։) Աստծու խոսքերը փիլիսոփայությունների հետ կապելը, Աստծու խոսքերին որպես զարդարանքի կամ դատարկ խոսքերի վերաբերվելը, իսկ հայտնի և մեծ մարդկանց հանրահայտ ասույթները ճշմարտություն համարելը, և գիտությանը, ավանդական մշակույթին ու սովորույթներին որպես ճշմարտության վերաբերվելն ու դրանցով Աստծու խոսքերը փոխարինելը։ Այս դրսևորումն ունեցող մարդիկ իրավիճակների բախվելիս անդադար խոսում են ճշմարտությունը կիրարկելու և Աստծու խոսքերի մասին վկայելու ու դրանք տարածելու ցանկության մասին, բայց իրենց սրտերում հիանում են աշխարհիկ հասարակության հայտնի ու մեծ մարդկանցով և նույնիսկ շողոքորթում են հին Սուն դինաստիայի Բաո Գունին՝ ասելով. «Նա իսկապես խիստ և անաչառ դատավոր էր։ Երբեք անարդար վճիռ չէր կայացնում, նրա ձեռքով երբեք դատական սխալներ թույլ չեն տրվել, կամ նրա դահճի սրից անարդարացիորեն տուժած հոգիներ չեն եղել»։ Մի՞թե սա հայտնի մարդուն և իմաստունին շողոքորթել ու նրանով հիանալ չէ։ Հայտնի մարդկանց խոսքերն ու գործերը որպես ճշմարտություն ներկայացնելու փորձը ճշմարտության զրպարտություն և աստվածհայհոյություն է։ Եկեղեցում նման մարդիկ շատ են խոսում ճշմարտությունը կիրարկելու և Աստծու խոսքերը տարածելու ցանկության մասին, բայց այն, ինչ մտածում են իրենց մտքում և սովորաբար ասում են, պարզապես ժողովրդական ասացվածքներ ու առակներ են, որոնք իրենք շատ վարժ և սահուն կերպով են արտահայտում։ Այս բաները միշտ նրանց շուրթերին են և հեշտությամբ դուրս են թռչում նրանց լեզուներից։ Նրանք երբեք բառ անգամ չեն ասել Աստծու խոսքերի իրենց փորձառական հասկացողության մասին, և առավել ևս երբեք չեն ասել, թե Աստծու որ խոսքերն են իրենց գործողությունների և վարքագծի չափանիշը կամ հիմքը։ Այն ամենը, ինչ նրանք արտաբերում են, մոլորություն է, ինչպես օրինակ՝ «Մարդը ուր էլ գնա, իր անունն է թողնում, ինչպես սագը՝ իր ձայնը», «Գլուխ կտրելը միայն գլուխ գլորել է», «Խղճալի մարդկանց մեջ միշտ ատելի բան կա», «Միշտ քեզ համար նահանջի տեղ թող», «Նույնիսկ եթե ոչնչի չեմ հասել, գոնե դժվարություն կրել եմ. եթե ոչ, ապա՝ հոգնածությունը կա», «Գետն անցնելուց հետո կամուրջը մի՛ այրիր. ջրաղացքարը հանելուց հետո էշին մի՛ սպանիր», «Մեկին խստորեն պատժիր՝ մյուսներին վախեցնելու համար» և «Նոր պաշտոնյաները տպավորելու մոլուցք ունեն» և այլն. նրանց ասածներից ոչ մեկը ճշմարտությունը չէ։ Որոշ մարդիկ մտապահում են ժամանակակից բանաստեղծների խոսքերը և նույնիսկ տեղադրում են Աստծու տան տեսանյութերի մեկնաբանությունների բաժնում։ Մի՞թե սա հոգևոր հասկացողություն չունենալու դրսևորում չէ։ Այդ խոսքերը ճշմարտությո՞ւն են։ Դրանք կապ ունե՞ն ճշմարտության հետ։ Որոշ մարդիկ հաճախ այնպիսի բաներ են ասում, ինչպիսիք են՝ «Քեզնից երեք ոտնաչափ վերև աստված կա» և «Բարին ու չարն ի վերջո կհատուցվեն. պարզապես ժամանակի հարց է»։ Այս պնդումները ճշմարտությո՞ւն են։ (Ո՛չ։) Որտեղի՞ց են դրանք գալիս։ Աստծու խոսքերում կա՞ն։ Դրանք գալիս են բուդդայական մշակույթից և ոչ մի կապ չունեն Աստծուն հավատալու հետ։ Չնայած դրան՝ մարդիկ հաճախ փորձում են դրանք ձգել, հասցնել ճշմարտության մակարդակի. սա հոգևոր հասկացողություն չունենալու դրսևորում է։ Որոշ մարդիկ փոքր-ինչ վճռականություն ունեն՝ Աստծու համար ծախսվելու, և ասում են. «Աստծու տունն ինձ առաջադրել է, Աստված ինձ բարձրացրել է, ուստի պետք է արդարացնեմ «Բարեկիրթ մարդն իր կյանքը կզոհի իրեն հասկացողների համար»» ասացվածքը։ Դու բարեկիրթ մարդ չես, և Աստված քեզ չի խնդրել զոհել կյանքդ։ Անհրաժե՞շտ է արդյոք քաջության այդպիսի բարձր զգացում ունենալ՝ պարտականություններ կատարելիս։ Դու չես կարողանում պարտականություններդ կատարել նույնիսկ հիմա, երբ ողջ ես, հույս կա՞, որ դա կանես մահվան մեջ։ Այդժամ ինչպե՞ս ես կատարելու պարտականություններդ։ Ուրիշներն ասում են. «Բնույթով հավատարիմ եմ, խիզախ և կրքոտ մարդ եմ։ Սիրում եմ ամեն ինչ վտանգի ենթարկել ընկերներիս համար։ Նույնն էլ Աստծու դեպքում է. քանի որ Աստված ընտրել, առաջադրել և բարձրացրել է ինձ, պետք է հատուցեմ Աստծու շնորհը։ Հաստատ ամեն ինչ վտանգի կենթարկեմ Աստծու համար, նույնիսկ մինչև իմ մահը»։ Սա ճշմարտությո՞ւն է։ (Ո՛չ։) Աստված այնքան շատ խոսքեր է ասել, ինչո՞ւ դրանցից ոչ մեկը նրանք չեն հիշել։ Բոլոր ժամանակներում նրանց հաղորդակցությունը սա է. «Ուրիշ բան ասելու կարիք չկա։ Բարեկիրթ մարդն իր կյանքը կզոհի իրեն հասկացողների համար, և մարդը պետք է ամեն ինչ վտանգի ենթարկի իր ընկերների համար ու հավատարիմ լինի»։ Նրանք նույնիսկ չեն կարողանում արտաբերել «հատուցել Աստծու սերը» արտահայտությունը։ Այսքան տարի քարոզներ լսելուց և Աստծու խոսքերը կարդալուց հետո ոչ մի ճշմարտություն չգիտեն և նույնիսկ չեն կարողանում մի քանի հոգևոր եզրույթներ ասել. սա է ճշմարտության նրանց ներքին հասկացողությունն ու սահմանումը։ Ասացե՛ք Ինձ, մի՞թե սա խղճալի չէ։ Մի՞թե ծիծաղելի չէ։ Մի՞թե սա հոգևոր հասկացողություն չունենալու դրսևորում չէ։ Այսքան քարոզներ լսելուց հետո նրանք չեն հասկանում ճշմարտությունը և չգիտեն, թե ինչ է ճշմարտությունը, սակայն անամոթաբար օգտագործում են այդ դիվային, անմիտ, անհեթեթ և ծայրաստիճան ծիծաղաշարժ խոսքերը՝ ճշմարտությունը փոխարինելու համար։ Ոչ միայն նրանց ներքին մտածողությունն ու ըմբռնումն են այսպիսին, այլև նրանք դա անընդհատ տարածում և սովորեցնում են ուրիշներին՝ ստիպելով նրանց ունենալ նույն ըմբռնումը, ինչ իրենք։ Մի՞թե սա իր մեջ որոշ չափով չի կրում խափանելու և խաթարելու բնույթ։ Կարծես թե այս մարդիկ, որոնք չեն հասկանում ճշմարտությունը և չունեն հոգևոր հասկացողություն, վտանգավոր են. ունակ են խափանելու և խաթարելու և ծիծաղելի ու անհեթեթ բաներ անելու ցանկացած ժամանակ և ցանկացած վայրում։ Ուրիշ ի՞նչ դրսևորումներ կան այն բանի, թե ինչպես են մարդիկ վերաբերվում ճշմարտությանը։ (Ճշմարտությունն արհամարհելը, միայն սեփական պատկերացումներին համապատասխանող բաներն ընդունելը, իսկ չհամապատասխանող բաները մերժելն ու կիրարկելուց հրաժարվելը։) Միայն սեփական պատկերացումներին համապատասխանող բաներն ընդունելն ու կիրարկելը և չհամապատասխանող բաներն անխտիր կերպով մերժելն ու դատապարտելը. սա վերաբերմունք է։ (Չհավատալը, որ ճշմարտությունը կարող է լուծել մարդու ապականված խառնվածքը կամ փոխել իրեն։) Ճշմարտությունը չճանաչելը կամ դրան չհավատալը նույնպես վերաբերմունք է։ Մեկ այլ դրսևորում է այն, որ ճշմարտության նկատմամբ մարդու վերաբերմունքն ու տեսակետը փոխվում են՝ կախված նրա տրամադրությունից, միջավայրից և զգացմունքներից։ Այս մարդիկ, երբ մի օր իրենց լավ են զգում և բարձր տրամադրություն ունեն, մտածում են. «Ճշմարտությունը հիանալի է։ Ճշմարտությունը բոլոր դրական բաների իրականությունն է, ամենաարժանի բանը, որ մարդիկ պետք է կիրարկեն և տարածեն»։ Երբ նրանց տրամադրությունը վատ է, մտածում են. «Ի՞նչ է ճշմարտությունը։ Ի՞նչ օգուտ կա ճշմարտությունը կիրարկելուց։ Կարո՞ղ է այն քեզ փող բերել։ Ի՞նչ կարող է փոխել ճշմարտությունը։ Ի՞նչ կարող է պատահել, եթե կիրարկես ճշմարտությունը։ Ես չեմ կիրարկի այն. ի՞նչ տարբերություն»։ Նրանց դիվային բնույթն ի հայտ է գալիս։ Այս դրսևորումներն այն խառնվածքներն ու տարբեր վիճակներն են, որոնք մարդիկ բացահայտում են՝ ճշմարտության հետ վարվելիս։ Ուրիշ ի՞նչ կոնկրետ դրսևորումներ կան։ (Աստծու խոսքերին ոչ թե որպես ճշմարտության կամ կյանքի վերաբերվելը, այլ դրանք վերլուծելն ու զննելը։) Աստծու խոսքերին ակադեմիական վերաբերմունքով մոտենալը, միշտ ճշմարտությունը վերլուծելն ու զննելը՝ հիմնվելով սեփական գիտելիքների վրա՝ առանց ընդունելու և հնազանդվելու որևէ վերաբերմունքի։ Սրանք քիչ թե շատ այն դժվարություններն են ճշմարտության հետ մարդկանց վարվելակերպում, որոնք կարելի է սահմանել և դարձնել ամփոփիչ վերնագրեր։

Կյանքի մուտքի դժվարությունների վերաբերյալ մեր բովանդակությունն ընդհանուր առմամբ ութ տեսանկյուն ունի, և դրանք կյանքի մուտքի ու փրկության հասնելու հետ կապված հիմնական դժվարություններն են։ Այս ութ տեսակետների շրջանակում մարդկանց բացահայտած վիճակներն ու խառնվածքները բոլորը մերկացված են Աստծու խոսքերում. Աստված պահանջներ է դրել մարդկանց համար և նրանց ցույց է տվել կիրարկման ճանապարհը։ Եթե մարդիկ կարողանան ջանք գործադրել Աստծու խոսքերի առնչությամբ, որդեգրել լուրջ վերաբերմունք, մեծ ցանկության վերաբերմունք և հոգս կրել իրենց սեփական կյանքի մուտքի համար, ապա Աստծու խոսքերում կարող են գտնել համապատասխան ճշմարտություններ՝ լուծելու այս ութ տեսակի խնդիրները, և դրանցից յուրաքանչյուրի համար կան կիրարկման ճանապարհներ։ Դրանցից ոչ մեկն անլուծելի մարտահրավեր կամ որևէ տեսակի առեղծված չէ։ Սակայն եթե ընդհանրապես հոգս չես կրում քո սեփական կյանքի մուտքի համար և ամենևին հետաքրքրված չես ճշմարտությամբ կամ քո խառնվածքը փոխելով, ապա որքան էլ պարզ ու ճշգրիտ լինեն Աստծու խոսքերը, դրանք քեզ համար կմնան լոկ բառեր և վարդապետություններ։ Եթե չես ձգտում ճշմարտությանը կամ չես կիրարկում այն, ապա ինչ խնդիրներ էլ ունենաս, չես կարողանա լուծում գտնել, ինչը շատ կդժվարացնի քո՝ փրկության հասնելը։ Գուցե հավերժ մնաս տքնող լինելու փուլում. գուցե հավերժ մնաս փրկության հասնելու անկարողության և Աստծու կողմից արհամարհանքով մերժվելու ու հեռացվելու փուլում։

Կեղծ առաջնորդողների աշխատանքի հակառակ ազդեցությունները և հետևանքները

Երբ խոսքը վերաբերում է այն բոլոր դժվարություններին, որոնց մարդիկ բախվում են իրենց կյանքի մուտքի ժամանակ, ի՞նչ են անում կեղծ առաջնորդողները։ Երբ մարդիկ բախվում են այս ութ տեսակի դժվարություններից մեկի մեջ ընկնող որևէ վիճակի, կարո՞ղ են արդյոք կեղծ առաջնորդողները ճանաչել դա և Աստծու խոսքերն ու իրենց փորձառական հասկացողությունն օգտագործել՝ լուծելու այդ մարդկանց խնդիրները։ Ցավոք, երբ մարդիկ դժվարությունների են հանդիպում, այս կեղծ առաջնորդողները միայն մակերեսային ջանքեր են գործադրում՝ պարզապես առաջարկելով որոշ մակերեսային, նպատակին չծառայող և անտեղի դիտողություններ, որոնք ոչ մի կապ չունեն նրանց խառնվածքի և իրական դժվարությունների հետ՝ նրանց խնդիրները լուծելու համար։ Օրինակ՝ կեղծ առաջնորդողները հաճախ ասում են. «Դու պարզապես չես սիրում ճշմարտությունը»։ Ահա թե ինչպես են փորձում լուծել մարդկանց իրական դժվարությունները և բնութագրել նրանց էությունը։ Նրանք չեն կարողանում օգնել մարդկանց՝ պատասխաններ գտնելու Աստծու խոսքերում նույնիսկ աննշան խնդրի կամ վիճակի համար, ոչ էլ կարող են լուծել այն՝ ճշմարտության մասին հաղորդակցվելով։ Փոխարենը, որոշ վարդապետական և անկապ դիտողություններ են անում կամ կառչում են խնդրին և ճանճից փիղ են սարքում՝ խաչ քաշելով մարդկանց վրա՝ առանց նրանց ապաշխարելու հնարավորություն տալու։ Իրականում, եթե մարդն Աստծու խոսքերն ըմբռնելու ունակություն և հոգևոր հասկացողություն ունի, կկարողանա Նրա խոսքերում գտնել Աստծու կողմից վիճակների այս ութ տեսանկյուննեի մերկացումը. դա դժվար չէ։ Սակայն քանի որ կեղծ առաջնորդողները չունեն հոգևոր հասկացողություն, ունեն քիչ արժանիք և չունեն ըմբռնման ունակություն, գումարած այն փաստը, որ նրանցից ոմանք պարզապես խանդավառ են, պատրաստակամ են գործելու, կեղծավոր են և հոգևոր մարդիկ են ձևանում, ընդհանրապես չեն կարող լուծել ուրիշ մարդկանց խնդիրները։ Երբ խոսքը վերաբերում է տարբեր խնդիրներին, որոնց մարդիկ բախվում են, կեղծ առաջնորդողները նրանց խորհուրդ կտան՝ ասելով. «Աստծու գործն այսքան առաջ է գնացել. ինչո՞ւ ես դեռ նախանձում և վիճում ուրիշների հետ։ Ժամանակ ունե՞ս դրա համար։ Ի՞նչ օգուտ կա դրա շուրջ վիճելուց։ Չե՞ս կարող առանց վիճելու առաջ շարժվել»։ «Աստծու գործն այսքան առաջ է գնացել, բայց դու դեռ այնքան զգացմունքային ես և չես կարողանում բաց թողնել։ Վաղ թե ուշ այս զգացմունքները քո վերջը կտան»։ «Աստծու գործն այսքան առաջ է գնացել, ուրեմն ինչո՞ւ ես դեռ այդքան մտահոգված ուտելիքով և հագուստով։ Չե՞ս կարող գոյատևել առանց մի զգեստ հագնելու։ Չե՞ս կարող գոյատևել առանց մի զույգ կաշվե կոշիկ գնելու։ Պետք է ավելի շատ մտածես Աստծու խոսքերի և քո պարտականության մասին»։ «Երբ քեզ ինչ-որ բան է պատահում, ավելի շատ աղոթիր Աստծուն։ Անկախ նրանից, թե ինչի ես բախվում, մի դաս կա՝ սովորել հնազանդվել Աստծուն և հասկանալ Նրա գերիշխանությունն ու կարգավորումը»։ Կարո՞ղ է այս խորհուրդը լուծել իրական խնդիրները։ Ընդհանրապես չի կարող։ Կամ էլ ասում են. «Մարդիկ խորապես ապականվել են Սատանայի կողմից։ Զգացմունքային լինելով՝ մի՞թե չես ապստամբում Աստծու դեմ։ Ինքդ քեզ չճանաչելով՝ մի՞թե չես ապստամբում Աստծու դեմ»։ Անկախ նրանից՝ ինչ խնդիր կա, կեղծ առաջնորդողները չգիտեն, թե ինչպես հաղորդակցվել ճշմարտության մասին՝ մարդու էությունը կամ վիճակը վերլուծելու համար, չեն կարողանում հասկանալ, թե ինչպես են առաջանում մարդկանց վիճակները, և ապա, հիմնվելով նրանց վիճակների վրա, հաղորդակցվել ճշմարտության մասին՝ նրանց խնդիրները լուծելու համար՝ համապատասխան օգնություն և ապահովում առաջարկելով։ Փոխարենը, միշտ նույն բաներն են ասում. «Սիրի՛ր Աստծուն։ Ջանասիրաբար աշխատի՛ր՝ քո պարտականությունները կատարելու համար, պետք է հավատարիմ լինես Աստծուն և ավելի շատ աղոթես, երբ խնդիրների ես բախվում»։ «Ամեն ինչ Աստծու գերիշխանության և կարգավորման ներքո է։ Ամեն ինչ Աստծու ձեռքերում է»։ «Եթե չես փնտրում ճշմարտությունը, չի ստացվի։ Պետք է ավելի շատ կարդաս Աստծու խոսքերը։ Աստծու խոսքերն ամեն ինչ պարզ են դարձնում, բայց մարդիկ պարզապես չեն սիրում ճշմարտությունը»։ «Աղետներն անխուսափելի են, բոլոր բաների վախճանը մոտ է, և Աստծու գործը մոտենում է ավարտին, բայց դու չես անհանգստանում։ Քանի՞ օր է մնացել մարդուն։ Աստծու թագավորությունը եկել է»։ Կեղծ առաջնորդողները պարզապես արտաբերում են այս անտեղի ասույթները՝ երբեք որոշակիորեն չքննելով և չվերլուծելով տարբեր խնդիրներ կամ իրական ապահովում կամ օգնություն չառաջարկելով մարդկանց։ Նրանք կա՛մ մարդկանց համար Աստծու խոսքերից մի քանի հատված են գտնում՝ կարդալու համար, կա՛մ անտեղի խորհուրդներ են տալիս՝ նրանց հետ գործ ունենալու համար։ Ի՞նչ է լինում ի վերջո։ Կեղծ առաջնորդողների պատճառած վնասի ներքո մարդիկ ոչ միայն չեն ճանաչում իրենց սեփական ապականված խառնվածքը, այլև չգիտեն, թե ինչպիսին է իրենց սեփական բնավորությունը, ինչպիսի մարդ են իրենք և ինչ բնական էություն ունեն. նրանց համար պարզ չէ, թե ինչպիսին է իրենց իսկ արժանիքը, արդյոք ունե՞ն ըմբռնման ունակություն, թե՞ ոչ, կամ ո՞ր ճանապարհի վրա են։ Նրանք դեռևս կառչած են աշխարհիկ և նորաձև բաներին, որոնք սիրում և գնահատում են իրենց սրտերում, և ոչ ոք չի օգնում նրանց հասկանալու, վերլուծելու և քննելու այս բաները։ Սրանք կեղծ առաջնորդողների աշխատանքի հետևանքներն են։ Երբ խնդիրներ են առաջանում, նրանք կա՛մ հարձակվում են մարդկանց վրա՝ անհիմն կերպով դատապարտելով և սխալմամբ մեղադրելով նրանց, կա՛մ մարդկանց անտեղի խորհուրդներ և դասեր են տալիս, կա՛մ օգտագործում են Աստծու խոսքերը՝ ստիպողական, ոչ ճշգրիտ համեմատություններ անելու համար։ Նրանց լսողները մտածում են. «Ինձ թվում է, թե հասկանում եմ, բայց նաև թվում է, թե չեմ հասկանում. Կարծես՝ ընկալել եմ նրանց ասածը, բայց կարող է և չեմ ընկալել։ Ինչո՞ւ է այդպես։ Այն ամենը, ինչ ասում է առաջնորդողը, ճիշտ է, բայց ինչո՞ւ չեմ կարողանում ազատվել իմ սրտում եղած այս խնդրից։ Ինչո՞ւ չեմ կարողանում լուծում գտնել այս դժվարության համար։ Ինչո՞ւ եմ դեռ այսպես մտածում և ուզում անել այս բաները։ Ինչո՞ւ չեմ կարողանում հասկանալ, թե որտեղ են գտնվում խնդրի էությունն ու արմատը։ Առաջնորդողն ասում է, որ ես չեմ սիրում ճշմարտությունը, և ես ընդունում եմ, որ չեմ սիրում, բայց ինչո՞ւ չեմ կարողանում դուրս գալ այս վիճակից»։ Այս առաջնորդողներն ինչ-որ ազդեցություն ունեցել են։ Թեև խոսել և աշխատել են, դա մեծ խառնաշփոթ է և չի ունեցել այն ազդեցությունը, որը պետք է ունենար։ Նրանք մարդկանց հնարավորություն չեն տվել հասկանալու Աստծու մտադրությունները, իրենց համեմատելու Աստծու խոսքերի հետ, ճշգրտորեն հասկանալու իրենց վիճակները կամ լուծելու իրենց սեփական դժվարությունները։ Ինչ վերաբերում է այն անուղղելի, անամոթ մարդկանց, որոնք ընդհանրապես չեն ընդունում ճշմարտությունը, երբ նրանք լսում են, թե ինչպես են այս առաջնորդողները լրջորեն և համբերատար կերպով խրատում իրենց, ծայրաստիճան հակակրանք են զգում։ Միևնույն ժամանակ, նրանք թութակի պես կրկնում են այն խոսքերը, որոնք այս առաջնորդողներն ասում են. երբ առաջնորդողներն ավարտում են առաջին մասը, այս մարդիկ կարող են շարունակել հաջորդը, և անհամբեր են դառնում՝ ասելով. «Մի՛ շարունակիր։ Արդեն ընկալել եմ այն ամենը, ինչ ասում ես։ Եթե շարունակես, սրտխառնոց կզգամ և կուզեմ փսխել»։ Առաջնորդողները շարունակում են ասել. «Դու արզապես չես սիրում ճշմարտությունը։ Եթե սիրեիր, կհասկանայիր այն ամենը, ինչ ասում եմ»։ Նրանք հակադարձում են. «Անկախ նրանից՝ սիրում եմ, թե ոչ, հոգնել եմ դրանք լսելուց, այնքան շատ ես կրկնել այս խոսքերը, դրանցում ոչ մի նոր բան չկա»։ Կեղծ առաջնորդողներն այսպես են աշխատում՝ խստորեն կառչելով կանոնակարգերին և կենտրոնանալով որոշակի արտահայտությունների վրա՝ լիովին ձախողելով մարդկանց իրական դժվարությունների լուծումը։ Եթե ինչ-որ մեկն Աստծու մասին պատկերացումներ ունի, կեղծ առաջնորդողներն ասում են, թե այդ մարդն ինքն իրեն չի ճանաչում։ Եթե ինչ-որ մեկը վատ մարդկայնություն ունի, ի վիճակի չէ գոյատևելու մարդկանց հետ և չունի բնականոն միջանձնային հարաբերություններ, կեղծ առաջնորդողներն ասում են, որ մեղավոր է և՛ նա, և՛ ներգրավված մյուս անձը, խրատում են երկուսին էլ՝ մեղքը բարդելով երկուսի վրա էլ՝ ասելով. «Լավ, երկուսդ էլ հիմա հավասար եք։ Պետք է արդար և ողջամիտ լինենք մեր գործողություններում՝ բոլորին հավասար վերաբերվելով՝ առանց որևէ կողմնակալության։ Ով խելամտորեն է խոսում, սիրում է ճշմարտությունը, մինչդեռ նրանք, ովքեր այդպես չեն խոսում, պետք է փակեն իրենց բերանները, ապագայում ավելի քիչ խոսեն և ավելի շատ գործեն։ Ով ճիշտ բան է ասում, նրան պետք է ավելի շատ լսել»։ Մի՞թե սա խնդրի լուծում է։ Մի՞թե սա աշխատանք անել է։ Մի՞թե սա պարզապես երեխաներին հանգստացնելու և մարդկանց հիմարացնելու պես չէ։ Կեղծ առաջնորդողները կարող են զբաղված երևալ, բայց ոչ մեկի խնդիրները չեն կարող լուծել։ Որքա՞ն է արդյունավետ նրանց աշխատանքը։ Այն անարժեք է և անհեթեթ։ Սրանք անհավատների գործողություններն են։

Աստծուն հավատալու իրենց փորձառության ողջ ընթացքում մարդիկ հաճախ են բախվում որոշ դժվարությունների, և կեղծ առաջնորդողները չեն կարողանում լուծել դրանցից ոչ մեկը։ Կեղծ առաջնորդողները չեն կարողանում լուծել նույնիսկ որոշ ակնհայտ դժվարություններ, որոնք կարելի էր կարգավորել ընդամենը մի քանի խոսքով, և նաև մեծ աղմուկ են բարձրացնում դրանց շուրջ և ամեն մի փոքր խնդիր մեծ բան են դարձնում։ Որոշ մարդիկ չար չեն, պարզապես իրենց մարդկայնության առումով փոքր-ինչ զուրկ են վարվելակերպից, չեն հասկանում տարրական վարվելակարգը և փոքր-ինչ ստոր են։ Կեղծ առաջնորդողները վերցնում են այս մանր խնդիրները և մեծ աղմուկ բարձրացնում դրանց շուրջ՝ ստիպելով եղբայրներին և քույրերին քննարկել, քննադատել և դատապարտել դրանք, և այս ամենն այդ մարդկանց վրա մնայուն տպավորություն թողնելու նպատակ ունի, որպեսզի նրանք չհամարձակվեն շարունակել այդպես վարվել։ Արդյո՞ք սա անհրաժեշտ է։ Արդյո՞ք սա խնդիրները լուծելու միջոց է։ Արդյո՞ք սա ճշմարտությունն օգտագործելն է՝ խնդիրները լուծելու համար։ (Ո՛չ։) Քանի դեռ ինչ-որ մեկի մարդկայնության մեջ լուրջ խնդիրներ չկան, և այդ մարդը չար չէ ու կարող է անկեղծորեն ծախսվել, այն հանգամանքներում, երբ նրանք ընդունում են, բավարար է նրանց հետ շարունակել աշխատելը՝ նրանց հիշեցումներ, օգնություն, հաղորդակցություն և աջակցություն առաջարկելով։ Եթե մարդիկ հետևողականորեն այսպես են վարվում, ապա խնդիր ունեն իրենց բնավորության կամ դաժան խառնվածքի հետ, և այդ ժամանակ խիստ էտում և կարգավարժանք են անհրաժեշտ։ Եթե հրաժարվում են դա ընդունելուց, կա՛մ նրանց պարտականությունը պետք է կասեցվի, կա՛մ պետք է հեռացվեն։ Կեղծ առաջնորդողները չեն կարող թափանցել սրա մեջ, ոչ էլ այդպես կվարվեն. նման չար մարդկանց հանդիպելիս նրանց որպես եղբայրների և քույրերի են վերաբերվում՝ օգնություն և աջակցություն առաջարկելով։ Մի՞թե սա աշխատանք անել է։ Մի՞թե սա ճշմարտությունն օգտագործելն է՝ խնդիրները լուծելու համար։ (Ո՛չ։) Կեղծ առաջնորդողների աշխատանքն անհեթեթ է, երեխայական և ծիծաղելի, և դրանում ոչինչ չի համապատասխանում Աստծու մտադրություններին։ Նրանց արած ամեն ինչում կարող ես տեսնել, որ նրանք աշխարհիկ մարդիկ են, չունեն հոգևոր հասկացողություն և գործում են անխոհեմաբար՝ առանց սկզբունքների։ Նմանապես, չեն կարողանում հասկանալ կամ ճշգրտորեն ըմբռնել այն տարբեր դժվարությունները, որոնց մարդիկ բախվում են իրենց կյանքի մուտքի ժամանակ։ Հետևաբար, լուծում գտնելու նրանց փորձերը թվում են անհավանականորեն անշնորհք, հիմար և աշխարհիկ մարդկանց փորձերի նման։ Նրանց օգնությունն ընդունողները նույնպես իրենց անհարմար և ճնշված են զգում։ Ժամանակի ընթացքում ոմանք նույնիսկ կորցնում են հավատը՝ ասելով. «Առաջնորդողն այնքան շատ է հաղորդակցվել ինձ հետ, ուրեմն ինչո՞ւ չեմ փոխվել։ Ինչո՞ւ եմ անընդհատ նույն սխալը կրկնում։ Մի՞թե իմ մարդկայնությունը հատկապես վատն է, և անկարող եմ փրկվել»։ Ոմանք նույնիսկ կասկածներ են տածում՝ ասելով. «Իմ հոգու հետ ինչ-որ բան այն չէ՞։ Իմ մեջ չար ոգինե՞ր են գործում։ Աստված չի՞ փրկելու ինձ։ Մի՞թե դա չի նշանակում, որ անհույս եմ»։ Սրանք կեղծ առաջնորդողների աշխատանքի հետևանքներն են։ Իրենց աշխատանքում նրանք մի բանը մյուսի հետ են շփոթում և գործում են ծիծաղելի, անհեթեթ, հիմար և անշնորհք կերպով, ինչն ի վերջո հանգեցնում է նրան, որ ճշմարտությանն անկեղծորեն ձգտող որոշ մարդկանց հանդիպած տարբեր դժվարությունները ժամանակին չեն լուծվում։ Սա իր հերթին այդ մարդկանց մեջ բացասականություն և թուլություն է առաջացնում, ինչպես նաև՝ որոշ պատկերացումներ և թյուրըմբռնումներ Աստծու և Նրա գործի վերաբերյալ։ Նրանք ասում են. «Ես այնքան շատ եմ կարդացել Աստծու խոսքերից, ուրեմն ինչո՞ւ իմ խնդիրը չի կարող լուծվել։ Կարո՞ղ են արդյոք Աստծու խոսքերն իսկապես փրկել և փոխակերպել մարդկանց»։ Նրանց սրտերում կասկած է առաջանում և հայտնվում են շփոթության ծուղակում։ Հետևաբար, երբ կեղծ առաջնորդողներն աշխատանք են անում, շատ դրական արդյունքներ չեն տալիս, բայց իսկապես բավականին շատ բացասական բաներ են առաջացնում։ Նրանց աշխատանքը ոչ միայն չի փարատում Աստծու վերաբերյալ մարդկանց պատկերացումները, կասկածներն ու դատողությունները, այլ ընդհակառակը, մեծացնում է նրանց թյուրըմբռնումներն ու զգուշավորությունն Աստծու նկատմամբ։ Նույնիսկ հավատքի երկար տարիներից հետո այս մարդկանց խնդիրները մնում են չլուծված։ Մինչ նրանք մոլորության մեջ են ընկնում և սխալ ուղղորդվում կեղծ առաջնորդողների կողմից, Աստծու նկատմամբ նրանց թյուրըմբռնումներն ու զգուշավորությունը խորանում են։ Այս պարագայում կարո՞ղ են արդյոք նրանք հասնել կյանքի մուտքին։

Կեղծ առաջնորդողների ըմբռնումը դրական բաների վերաբերյալ, ինչպիսիք ճշմարտությունը և մարդու խառնվածքի փոփոխությունն են, կարող է ազդել դրական բաների նկատմամբ շատ մարդկանց տեսակետների և վերաբերմունքի վրա։ Մի բան է, երբ կեղծ առաջնորդողները ոչ մի աշխատանք չեն անում. հենց որ սկսում են աշխատել, շեղումներ են ի հայտ գալիս և բացասական հետևանքներ են առաջանում։ Այս եկեղեցիներում ոչ պատշաճ մթնոլորտ է ստեղծվում, այսինքն՝ հաճախ առաջանում են որոշ սխալ և անհեթեթ ասույթներ, և այնտեղի մարդիկ չեն հասկանում հոգևոր եզրույթները, որոնք հաճախ հիշատակվում են Աստծու խոսքերում, կամ չգիտեն, թե ինչպես կիրառել դրանք, մինչդեռ այսպես կոչված հոգևոր եզրույթներն ու ասույթները, որոնք հաճախ ասվում են այս կեղծ առաջնորդողների կողմից, լայնորեն տարածվում են այս եկեղեցիներում։ Ազդեցությունը, որ այս բաներն ունենում են մարդկանց վրա, փոքր չէ. դրանք ոչ միայն չեն կարող օգնել մարդկանց՝ ձեռք բերելու Աստծու խոսքերի և ճշմարտության ավելի գործնական և ճշգրիտ ճանաչողություն, կամ նրանց հնարավորություն տալ գտնելու կիրարկման ճշգրիտ ճանապարհ Նրա խոսքերում, այլ ընդհակառակը, իրականում ստիպում են մարդկանց ունենալ ճշմարտության ավելի աղավաղված, տեսական և վարդապետական ճանաչողություն, և, միևնույն ժամանակ, մարդիկ ավելի անորոշ են դառնում կիրարկման ճանապարհի վերաբերյալ։ Այդպիսով՝ կեղծ առաջնորդողները խանգարում են մարդկանց տեսադաշտին և ազդում ճշմարտության նրանց մաքուր ըմբռնման վրա։ Ի՞նչ ազդեցություն են ունենում կեղծ առաջնորդողները՝ այս բաներն անելիս։ Ի՞նչ դեր են խաղում։ Թեև նրանց որպես խափանող և խաթարող բնութագրելը կարող է փոքր-ինչ չափազանցված լինել, նրանց այսուայնկողմ վազող ծաղրածուներ անվանելն ամենևին էլ չափազանցություն չէ։ Երբ նոր էի սկսել աշխատանքի այս փուլը, հանդիպեցի որոշ անհատների, և մինչ լսում էի նրանց խոսակցությունը, նրանցից մեկը հարցրեց մի մարդու իրավիճակի մասին, և ինչ-որ մեկը հանկարծակի բացականչեց. «Մոխրացել է»։ Երբ հարցրի. «Մոխրացե՞լ է։ Ի՞նչ է դա նշանակում», պատասխանեցին. «Մոխրանալը նշանակում է, որ ինչ-որ մեկը հեռացվել է և գուցե դադարել է հավատալուց»։ Ասացի. «Բավականին դաժան եզրույթ է. մարդուն ոչ մի ազատություն չի տալիս։ Երբևէ նման բան ասե՞լ եմ։ Ինչպե՞ս չգիտեի այս տերմինի մասին։ Երբեք ոչ մեկին այսպես չեմ բնութագրել կամ չեմ հայտարարել, որ եթե ինչ-որ մեկը դադարում է իր պարտականությունը կատարելուց կամ հեռանում է Աստծուց, նա «մոխրանում է»։ Ինչպե՞ս է առաջացել այս եզրույթը»։ Ավելի ուշ պարզեցի, որ այս արտահայտությունը ելել է մի տարեց հավատացյալից, մի ծեր բծախնդիր մարդուց։ Նա շատ կրթված էր, երկար ժամանակ հավատում էր Աստծուն և ավագություն ուներ։ Երբ նա այդ արտահայտությունն արել է, բթացած մարդկանց խումբը զանազանելու ունակություն չի դրսևորել և սովորել է, և այդ արտահայտությունը դարձել է հանրահայտ։ Կարծում եք՝ այս արտահայտությունը ճի՞շտ է։ Այն հիմք ունի՞։ Ճշգրի՞տ է։ (Ո՛չ, ճշգրիտ չէ։) Ինչպե՞ս պետք է վերաբերվենք դրան։ Պե՞տք է արդյոք թույլ տալ, որ պահպանվի եկեղեցում։ (Ո՛չ, չպետք է։) Պետք է մերկացվի և քննադատվի, և արմատախիլ արվի։ Հետագայում քննադատության և վերլուծության շնորհիվ այս բթացած մարդիկ չհամարձակվեցին շարունակել այն ասել, բայց մի քանի անտեղյակ անհատներ գուցե դեռևս գաղտնի կերպով օգտագործում են՝ առանձին խոսելիս։ Այդ մարդիկ գուցե մտածում են, որ շատ հոգևոր արտահայտություն է, որը սկիզբ է առել «հայտնի դեմքից», և հավատում են, որ պետք է շարունակվի օգտագործվել։ Ձեր առաջնորդողները ներգրավվել են նմանատիպ կիրարկումների մեջ։ Նրանք բացասաբա՞ր են ազդել ձեր կյանքի մուտքի, խառնվածքի փոփոխության կամ այն ճանապարհի վրա, որով քայլում եք։ (Նախկինում, ավետարանը քարոզելիս մի կեղծ առաջնորդող մի անգամ ասաց. «Աստված մեզ նվաճում է դատաստանի և պատժի միջոցով, ուստի երբ ավետարանը քարոզում ենք կրոնական մարդկանց, պետք է նրանց հետ խոսենք խիստ տոնով և խրատենք. միայն այդ ժամանակ կարող են նվաճվել»։) Այս պնդումը գուցե խելամիտ հնչի, բայց արդյոք համապատասխանո՞ւմ է ճշմարտության սկզբունքներին։ Աստված մարդկանց հրահանգե՞լ է դա անել։ Աստծու խոսքն ասո՞ւմ է. «Ավետարանը լայնորեն քարոզելիս պետք է ելնես և մարդկանց կառավարես երկաթե գավազանով՝ օգտագործելով դատաստանն ու պատիժը՝ ավետարանը լայնորեն քարոզելու համար»։ (Ո՛չ։) Ուրեմն, որտեղի՞ց է առաջացել այս պնդումը։ Հստակ է, որ դա տեսություն է, որը հոգևոր հասկացողություն չունեցող մի կեղծ առաջնորդող երևակայել է իր գլխում։ Արտաքուստ այս պնդումը գուցե խնդրահարույց չթվա. «Ողջ մարդկությունը պետք է ենթարկվի Աստծու դատաստանին և պատժին։ Եթե դա չեն կարող ուղղակիորեն ընդունել Աստծու խոսքերից, անուղղակիորե՞ն էլ չեն կարող։ Ամեն դեպքում, սա այն ազդեցությունն է, որին Աստծու խոսքերը կոչված են հասնելու՝ նվաճել ողջ մարդկությանը։ Մի՞թե ավելի լավ չէր լինի, որ ավելի շուտ ընդունեին, քան ուշ։ Նախքան Աստծու գործելը, մենք կձեռնարկենք այս կանխարգելիչ միջոցը, որպեսզի մարդիկ կարողանան անձեռնմխելիության պես մի բան զարգացնել։ Ապա, երբ Աստված իսկապես դատի և պատժի նրանց, այդ մարդիկ չեն ապստամբի, չեն հակադրվի և չեն դավաճանի Աստծուն։ Սա կկանխի Աստծու զգացմունքները վիրավորելը։ Մի՞թե լավ բան չէ»։ Արտաքուստ յուրաքանչյուր նախադասություն ճիշտ է թվում և վարդապետական տեսանկյունից՝ տրամաբանական։ Սակայն արդյո՞ք սա ճշմարտության սկզբունք է։ Ի՞նչ պայմաններ ունի Աստծու տունն ավետարանի քարոզման համար։ Մարդկանցից պահանջո՞ւմ է անել սա։ (Ո՛չ։) Հետևաբար, այս տեսությունը վավեր չէ, և այն առաջարկող անձը կեղծ առաջնորդող է։

Կեղծ առաջնորդողները հաճախ ձևացնում են, թե հոգևոր են՝ մարդկանց մոլորեցնելու և շեղելու համար որոշ առերևույթ մոլորություններ արտաբերելով։ Թեև այս մոլորություններն արտաքուստ կարծես խնդրահարույց չեն, սակայն դրանք վնասակար ազդեցություն են ունենում մարդկանց կյանքի մուտքի վրա՝ խանգարելով, մոլորեցնելով և խոչընդոտելով մարդկանց՝ քայլելու ճշմարտությանը ձգտելու ուղիով։ Որոշ մարդիկ այս կեղծ հոգևոր խոսքերի պատճառով կասկածներ և դիմադրություն են զարգացնում Աստծու խոսքերի հանդեպ, պատկերացումներ են ստեղծում և նույնիսկ թյուրըմբռնումներ են ունենում Աստծու մասին և զգուշավորություն ունենում Աստծու հանդեպ, իսկ հետո հեռանում են Նրանից։ Սա է այն ազդեցությունը, որ կեղծ առաջնորդողների կեղծ հոգևոր խոսքերն ունենում են մարդկանց վրա։ Մինչ եկեղեցու անդամները մոլորեցվում և ազդեցության են ենթարկվում կեղծ առաջնորդողի կողմից, այդ եկեղեցին վերածվում է կրոնի, ճիշտ ինչպես քրիստոնեությունը կամ կաթոլիկությունը, որտեղ մարդիկ պարզապես պահպանում են մարդու խոսքերն ու ուսմունքները։ Բոլորը պաշտում են Պողոսի ուսմունքները, նույնիսկ այնքան հեռուն են գնում, որ նրա խոսքերը Տեր Հիսուսի խոսքերի փոխարեն են օգտագործում, այլ ոչ թե հետևում են Աստծու ճանապարհին։ Արդյունքում բոլորը դառնում են կեղծավոր փարիսեցիներ և հակաքրիստոսներ։ Այսպիսով՝ անիծվում և դատապարտվում են Աստծու կողմից։ Կեղծ առաջնորդողները, ինչպես Պողոսը, մեծարում են իրենց և վկայում են իրենց մասին, մոլորեցնում և խանգարում են մարդկանց։ Նրանք շեղում են նրանց և տանում դեպի կրոնական ծեսեր, և այս մարդկանց՝ Աստծուն հավատալու ճանապարհը դառնում է ճիշտ նույնը, ինչ կրոնավոր մարդկանցը, ինչը հետաձգում է նրանց՝ առ Աստված հավատի ճիշտ ուղի մուտքը։ Կեղծ առաջնորդողներն անընդհատ մոլորեցնում և խանգարում են մարդկանց, և այդ մարդիկ այդժամ բազմաթիվ կեղծ հոգևոր տեսություններ և ասույթներ են առաջ բերում։ Այս տեսությունները, ասույթները և գործելակերպերը լիովին հակառակ են ճշմարտությանը և բացարձակապես ոչ մի կապ չունեն դրա հետ։ Սակայն թեև կեղծ առաջնորդողները մոլորեցնում և շեղում են մարդկանց, նրանք այս բաներն ընդունում են որպես դրական, որպես ճշմարտություն։ Նրանք սխալմամբ հավատում են, թե այս բաները ճշմարտությունն են, և կարծում են, որ քանի դեռ իրենց սրտերում հավատում են դրանց և կարող են պերճախոսաբար ասել, և քանի դեռ այդ բաներն արժանանում են բոլորի հավանությանը, ուրեմն ձեռք են բերել ճշմարտությունը։ Մոլորված լինելով այս մտքերով և տեսակետներով՝ մարդիկ ոչ միայն ի վիճակի չեն հասկանալու ճշմարտությունը, այլև անկարող են կիրարկել կամ փորձառաբար ապրել Աստծու խոսքերը, առավել ևս մտնել ճշմարտության իրականությունը։ Ընդհակառակը, նրանք գնալով ավելի են հեռանում Աստծու խոսքերից և ճշմարտության իրականությունը մտնելուց։ Տեսականորեն, ոչ մի սխալ բան չկա այն խոսքերի մեջ, որ կեղծ առաջնորդողներն ասում են, և այն կարգախոսների մեջ, որ բղավում են. դրանք բոլորը ճիշտ են։ Այդ դեպքում ինչո՞ւ բացարձակապես ոչնչի չեն հասնում։ Պատճառն այն է, որ այն, ինչ կեղծ առաջնորդողները հասկանում և ըմբռնում են, պարզապես չափազանց մակերեսային է։ Դա ամբողջովին վարդապետության նյութ է, որն չի համապատասխանում Աստծու խոսքերի ճշմարտության իրականությանը, Աստծու պահանջներին կամ Նրա մտադրություններին։ Փաստն այն է, որ բոլոր վարդապետությունները, որոնք քարոզում են կեղծ առաջնորդողները, շատ հեռու են ճշմարտության իրականությունից. ավելի ստույգ՝ դրանք ոչ մի կապ չունեն ճշմարտության հետ, ոչ էլ որևէ կապ ունեն Աստծու խոսքերի հետ։ Ուստի, երբ կեղծ առաջնորդողները հաճախ են ճառում այս բառերն ու վարդապետությունները, ինչի՞ հետ է դա կապված։ Ինչո՞ւ են միշտ անկարող մտնել ճշմարտության իրականությունը։ Սա ուղղակիորեն կապված է կեղծ առաջնորդողների արժանիքի հետ։ Միանգամայն հստակ է, որ կեղծ առաջնորդողներն ունեն թույլ արժանիք և զուրկ են ճշմարտությունն ըմբռնելու ունակությունից։ Անկախ նրանից, թե քանի տարի են հավատում Աստծուն, նրանք չեն հասկանա ճշմարտությունը կամ չեն ունենա կյանքի մուտք, և կարելի է նաև ասել, որ անկախ նրանից, թե քանի տարի են հավատում Աստծուն, նրանց համար հեշտ չի լինի մտնել ճշմարտության իրականությունը։ Եթե կեղծ առաջնորդողը չի հեռացվում և նրան թույլ է տրվում պահպանել իր դիրքը, ինչպիսի՞ հետևանքներ կառաջանան։ Նրանց առաջնորդությունը գնալով ավելի շատ մարդկանց կներքաշի կրոնական ծեսերի ու կանոնակարգերի, բառերի ու վարդապետությունների և մշուշոտ պատկերացումների ու երևակայությունների մեջ։ Ի տարբերություն հակաքրիստոսների՝ կեղծ առաջնորդողները մարդկանց չեն առաջնորդում գալու իրենց կամ Սատանայի առջև, բայց եթե չեն կարողանում Աստծու ընտրյալ մարդկանց առաջնորդել Նրա խոսքերի ճշմարտության իրականությունը, Աստծու ընտրյալ մարդիկ կկարողանա՞ն հասնել Նրա փրկությանը։ Կկարողանա՞ն կատարելագործվել Աստծու կողմից։ Բացարձակապես ո՛չ։ Եթե Աստծու ընտրյալ մարդիկ չեն կարողանում մտնել ճշմարտության իրականությունը, մի՞թե նրանք դեռևս չեն ապրում Սատանայի իշխանության տակ։ Մի՞թե դեռևս այլասերվածներ չեն, որոնք պահվում են Սատանայի իշխանության տակ։ Մի՞թե սա չի նշանակում, որ նրանք կործանման կմատնվեն կեղծ առաջնորդողների ձեռքում։ Ահա թե ինչու կեղծ առաջնորդողների և հակաքրիստոսների գործերի հետևանքները հիմնականում նույնն են։ Ոչ ոք չի կարող Աստծու ընտրյալ մարդկանց օգնել հասկանալու ճշմարտությունը, մտնելու իրականությունը և հասնելու փրկության։ Երկուսն էլ վնասում և կործանման են տանում Աստծու ընտրյալ մարդկանց։ Հետևանքները ճշգրտորեն նույնն են։

Որո՞նք են կեղծ առաջնորդողների հերձվածողություններից և թյուր կարծիքներից մի քանիսը։ Հետո ինքներդ վերանայեք դրանք։ Ես այս հանձնարարությունը թողնում եմ ձեզ՝ տեսնելու, թե արդյոք ի վիճակի եք զանազանելու դրանք։ Ձեր շրջապատի առաջնորդողները երբևէ ասե՞լ են խոսքեր, որոնք հոգևոր են կամ համապատասխանում են մարդկային զգացմունքներին և արտաքուստ ճիշտ ու ճշմարտությանը համահունչ են թվում, բայց չեն ապահովում քո կյանքի մուտքը և չեն լուծում քո իրական խնդիրները։ Եթե չես զանազանում այս խոսքերը և նույնիսկ թանկ ես գնահատում ու սրտիդ մոտ ես ընդունում՝ թույլ տալով, որ դրանք իշխեն քեզ և միշտ առաջնորդեն քեզ, և անընդհատ ազդեն քո մտքերի ու վարքագծի վրա, մի՞թե դրա հետևանքները բավականին լուրջ չեն։ (Այո՛։) Ուրեմն ձեզ համար էական է այս խնդիրների արմատների մեջ խորամուխ լինելը, գտնելը, թե որոնք են այն հերձվածողություններն ու թյուր կարծիքները, որոնք կարող են մարդկանց այն աստիճան այլասերել, որ նրանց հավատքն առ Աստված վերածվի կրոնական համոզմունքի՝ հանգեցնելով այն բանին, որ դիմադրեն Աստծուն և մերժվեն Աստծու կողմից։ Օրինակ՝ ենթադրենք, մի մարդ ասում է. «Մի՛ ձգտիր առաջնորդող դառնալու։ Եթե առաջնորդող դառնալուց հետո հեռացվես կամ դուրս թողնվես, նույնիսկ սովորական հավատացյալ լինելու հնարավորություն չես ունենա»։ Այսպիսի խոսակցությունը կեղծ առաջնորդողների հերձվածողությունը և թյուր կարծի՞քն է։ (Այո՛։) Այդպե՞ս է։ Կեղծ առաջնորդողների հերձվածողություններն ու թյուր կարծիքները պետք է տարբերել հակաքրիստոսների հերձվածողություններից և թյուր կարծիքներից. դրանք իրար մի՛ խառնեք։ Ի՞նչ նկատի ունի այդ մարդը՝ նման բաներ ասելով։ Ի՞նչ դրդապատճառներ են թաքնված այս խոսքերում։ Արդյո՞ք դրանցում որևէ կասկածելի բան կա։ Ակնհայտ է, որ դրանք մարդկանց մոլորեցնելու նպատակ հետապնդող հնարք են պարունակում. դրանք ենթադրում են, որ մյուսները պետք է խուսափեն առաջնորդող դառնալ ձգտելուց, և որ դա լավ ավարտ չի ունենա։ Նման բաներ ասելով՝ նրանց նպատակը մարդկանց ստիպելն է հրաժարվել առաջնորդող դառնալու գաղափարից, որպեսզի ոչ ոք իրենց հետ հեղինակության և կարգավիճակի համար չմրցակցի՝ դրանով իսկ թույլ տալով իրենց հանգիստ զգալ և ընդմիշտ մնալ առաջնորդող։ Միևնույն ժամանակ, նրանք մարդկանց ասում են. «Այսպես է աստծու տունը վարվում առաջնորդողների և մշակների հետ. առաջխաղացնում է, երբ կարիքդ ունի, իսկ երբ չունի, գլորում է ամենաստորին աստիճանին՝ զրկելով նույնիսկ սովորական հավատացյալ լինելու հնարավորությունից»։ Ի՞նչ է այս խոսքերի բնույթը։ (Աստծու դեմ հայհոյանք։) Ինչպիսի՞ մարդն է հայհոյական խոսքեր ասում Աստծու դեմ։ (Հակաքրիստոսը։) Այս խոսքերում երկու չար մտադրություններ կան, որոնք կարող են հանգեցնել երկու հետևանքների. մեկը ուրիշներին պատվիրելն է բացարձակապես չմրցակցել կարգավիճակի համար, ինչն ապահովում է իրենց իսկ կարգավիճակի անվտանգությունը, մյուսը ստիպելն է, որ սխալ հասկանաս Աստծուն, դադարես Աստծուն հավատալուց և փոխարենը սկսես իրենց հավատալ։ Սա հակաքրիստոսի ամենագռեհի կտեսակն է։ Կարծես թե զուրկ եք ըմբռնման ունակությունից. նախկինում խոսել եմ սրա օրինակների մասին։ Դուք ոչ միայն անուշադիր եք և վատ հիշողություն ունեք, այլև ըմբռնման ունակություն էլ չունեք։ Դուք անգամ նման ակնհայտ հակաքրիստոսին չեք կարողանում զանազանել։ Կեղծ առաջնորդողները նման բաներ կասեի՞ն։ Գիտակցաբար և բացահայտորեն կմոլորեցնեի՞ն մարդկանց և կդիմադրեի՞ն Աստծուն։ (Ո՛չ։) Թեև այն, ինչ կեղծ առաջնորդողներն ասում և անում են, արտաքուստ կարող է խնդրահարույց չթվալ, նրանց աշխատանքը զուրկ է սկզբունքներից և չի կարող արդյունքների հասնել։ Կեղծ առաջնորդողները չեն կարող լուծել մարդկանց խնդիրներից որևէ մեկը, բերել նրանց առ Աստված հավատքի ճիշտ ուղու վրա կամ առաջնորդել նրանց Աստծու առջև։ Այն ամենը, ինչ նրանք ասում են, ճիշտ է, նրանք բացարձակապես չեն թերացել իրենց աշխատանքում, մեծ եռանդ ու խանդավառություն ունեն, և արտաքուստ թվում է՝ հավատք և վճռականություն ունեն և պատրաստ են դժվարություններ կրելու և գին վճարելու։ Ավելին՝ թվում է, թե նրանք անհավանական տոկունություն ունեն և ի վիճակի են հաղթահարելու ամեն տեսակ հոգնածություն ու դժվարություն։ Պարզապես նրանց արժանիքն ու ըմբռնման ունակությունը թույլ են, և նրանք զուրկ են ճշմարտության ճշգրիտ ըմբռնումից։ Ի՞նչ են անում նրանք ըմբռնման ունակության այս պակասի հետ։ Այս խնդիրը լուծելու համար նրանք կանոնակարգեր և վարդապետություններ են օգտագործում, ինչպես նաև հոգևոր տեսություններ, որոնց մասին իրենք հաճախ խոսում են։ Մի քանի տարի նրանց առաջնորդության տակ լինելուց հետո մարդկանց մեջ ի հայտ են գալիս ամեն տեսակ վարդապետություններ, կանոնակարգեր և արտաքին կիրարկումներ։ Մարդիկ կառչում են այս վարդապետություններին, կանոնակարգերին և կիրարկումներին և հավատում են, թե կիրարկում են ճշմարտությունը և մտնում ճշմարտության իրականությունը, բայց իրականում դեռ շատ հեռու են ճշմարտության իրականությունից։ Երբ այս բաները լցնում են մարդկանց սրտերը, տիրում և առաջնորդում, լուծումը դառնում է խնդրահարույց։ Յուրաքանչյուրը պետք է առանձին-առանձին քննվի և վերլուծվի, որպեսզի մարդիկ հասկանան դրանք։ Ապա մարդկանց պետք է ասվի, թե որոնք են ճշմարտությունը, վարդապետությունները, կարգախոսները և կանոնակարգերը, և որոնք են ճշմարտության ճիշտ ըմբռնումը, ճշգրիտ խոսքերը և ճշմարտության սկզբունքները։ Այս ամենը պետք է լուծվի առանձին-առանձին. հակառակ դեպքում նրանք, ովքեր համեմատաբար լավ վարք ունեն, պահպանում են կանոնոնակարգերը և ձգտում են հոգևորության, կմոլորվեն և կկործանվեն կեղծ առաջնորդողների կողմից։ Այս մարդիկ կարող են բարեպաշտ թվալ, ունակ՝ դժվարություններ կրելու և գին վճարելու, և ի վիճակի՝ աղոթելու, երբ իրենց հետ բաներ են պատահում։ Սակայն, ճիշտ ինչպես կրոնավոր մարդկանց դեպքում, երբ Աստված վերադառնում է, նրանցից ոչ ոք չի ճանաչում Նրան, ոչ ոք չի ընդունում, որ Աստված կրկին նոր գործ է անում, և բոլորը դիմադրում են Նրան։ Ինչո՞ւ է այսպես։ Պատճառն այն է, որ կեղծ առաջնորդողներն ու հակաքրիստոսները մոլորեցրել են նրանց. Նրանք վնասել և կործանել են Աստծուն անկեղծորեն հավատացող շատերին։

Կեղծ առաջնորդողները միայն բառեր և վարդապետություններ են խոսում. այն, ինչ նրանք մարդկանց հասկանալ են տալիս, պարզապես վարդապետություն է, այլ ոչ թե ճշմարտությունը, և այն, ինչ տեսնել են տալիս, պարզապես կեղծ հոգևորություն է։ Որո՞նք են բառեր և վարդապետություններ խոսելու հետևանքները։ Կեղծ հոգևորություն, կեղծ ըմբռնում, կեղծ գիտելիք, կեղծ կիրարկում և կեղծ հնազանդություն. այս ամենը կեղծ է։ Ինչպե՞ս է առաջանում այս «կեղծությունը»։ Այն առաջանում է նրանից, որ կեղծ առաջնորդողներն ունեն ճշմարտության աղավաղված, միակողմանի և մակերեսային ըմբռնում և լիովին ձախողվում են ճշմարտության էությունն ըմբռնելու հարցում։ Կեղծ առաջնորդողները մարդկանց բազմաթիվ կանոններ, բառեր և վարդապետություններ են բերում՝ որոշ կարգախոսների և տեսությունների հետ միասին։ Այդ մարդիկ ընդհանրապես չեն հասկանում Աստծու ճշմարիտ մտադրությունները և երբ բախվում են տարբեր բարդ իրավիճակների, չգիտեն՝ ինչպես վարվել և մոտենալ դրանց, կամ ինչպես ընկալել Աստծու մտադրությունները։ Արդյոք նման անհատները կարո՞ղ են գալ Աստծու առջև։ Կարո՞ղ են ընդունել Աստծուն և դադարել Նրան դիմադրելուց։ Ո՛չ, չեն կարող։ Հետևաբար, ձեզ համար էական և անհրաժեշտ է վերանայել կեղծ առաջնորդողների հերձվածողություններն ու թյուր կարծիքները և զանազանություն ձեռք բերել դրանց նկատմամբ։ Դրանք վերանայելիս էական է դրանք այն թյուր կարծիքներից տարբերելը, որոնք հակաքրիստոսներն օգտագործում են՝ մարդկանց մոլորեցնելու համար։ Ինչ վերաբերում է առաջնորդողների և մշակների երկրորդ պարտականությանը՝ ծանոթ լինել յուրաքանչյուր տեսակի մարդու վիճակներին և լուծել նրանց իրական կյանքում հանդիպող կյանքի մուտքի հետ կապված տարբեր դժվարությունները, այստեղ կեզրափակենք մեր հաղորդակցությունը՝ մանրամասն վերլուծելով կեղծ առաջնորդողների տարբեր կիրարկումները և կեղծ առաջնորդողների հետ կապված խնդիրների էությունը։

Երրորդ կետ. հաղորդակցվել ճշմարտության սկզբունքների մասին, որոնք պետք է հասկանալ՝ յուրաքանչյուր պարտականություն պատշաճ կերպով կատարելու համար (առաջին մաս)

Կեղծ առաջնորդողները կարող են միայն խոսքեր և վարդապետություններ խոսել` մարդկանց հորդորելու համար

Հաջորդիվ կհաղորդակցվենք առաջնորդողների և մշակների երրորդ պարտականության մասին. հաղորդակցվել ճշմարտության սկզբունքների մասին, որոնք պետք է հասկանալ՝ յուրաքանչյուր պարտականություն պատշաճ կերպով կատարելու համար։ Սա առաջնորդողների և մշակների կարևոր և հիմնարար աշխատանքն է, և մենք կհաղորդակցվենք ու մանրամասն կվերլուծենք կեղծ առաջնորդողների դրսևորումներն այս պարտականության հիման վրա։ Առաջնորդողի կամ մշակի՝ ճշմարտության սկզբունքների մասին հստակորեն հաղորդակցվելու ունակությունը, որ մարդիկ պետք է հասկանան իրենց պարտականությունները լավ կատարելու համար, լավագույն ցուցիչն է այն բանի, թե արդյոք նրանք ունեն ճշմարտության իրականությունը, և դա բանալին է՝ որոշելու, թե արդյոք կարող են իրական աշխատանքը լավ կատարել։ Այժմ եկեք տեսնենք, թե ինչպես են կեղծ առաջնորդողները վարվում այս աշխատանքի հետ։ Կեղծ առաջնորդողների բնութագրերից մեկն իրենց անկարողությունն է ճշմարտության սկզբունքներ ընդգրկող որևէ խնդիր հանգամանորեն բացատրելու կամ հստակեցնելու։ Եթե ինչ-որ մեկը դիմում է նրանց, նրանք կարող են միայն որոշ դատարկ բառեր և վարդապետություններ ասել։ Երբ բախվում են լուծում պահանջող խնդիրների, հաճախ պատասխանում են նմանատիպ հայտարարությամբ. «Բոլորդ էլ փորձագետ եք այս պարտականությունը կատարելու հարցում։ Եթե խնդիրներ ունեք, պետք է ինքներդ գլուխ հանեք դրանցից։ Ինձ մի՛ հարցրեք. Ես փորձագետ չեմ և չեմ հասկանում։ Ինքնուրույն լուծեք դա»։ Ոմանք կարող են հակադարձել. «Քեզ ենք հարցնում, որովհետև չենք կարողանում լուծել խնդիրը. եթե կարողանայինք, չէինք հարցնի։ Մենք չենք հասկանում ճշմարտության սկզբունքներին վերաբերող այս խնդիրը»։ Կեղծ առաջնորդողները պատասխանում են. «Մի՞թե արդեն չեմ ասել սկզբունքները։ Լավ կատարիր քո պարտականությունները և խափանումներ ու խաթարումներ մի՛ ստեղծիր։ Էլ ինչի՞ մասին ես հարցնում։ Վարվիր այնպես, ինչպես հարմար ես գտնում։ Աստծու խոսքերն արդեն ասվել են. առաջնահերթությունը տվեք Աստծու տան շահերին»։ Այդ մարդիկ մնում են լիովին շփոթված՝ մտածելով. «Սա խնդրի լուծում չէ»։ Ահա թե ինչպես են կեղծ առաջնորդողները վերաբերվում աշխատանքին. պարզապես ստուգում են այն, ձևականորեն են գործում և երբեք չեն լուծում խնդիրները։ Անկախ նրանից, թե ինչ խնդիրներ են բարձրացնում մարդիկ, կեղծ առաջնորդողները նրանց պատվիրում են ինքնուրույն փնտրել ճշմարտությունը։ Հաճախ հարցնում են մարդկանց. «Որևէ խնդիր ունե՞ք։ Ինչպե՞ս է ձեր կյանքի մուտքը։ Ձեր պարտականությունները ձևականորե՞ն եք կատարում»։ Այդ մարդիկ պատասխանում են՝ ասելով. «Երբեմն հայտնվում եմ ձևական վիճակում, և աղոթքի միջոցով լուծում եմ դա ու փոխվում, բայց դեռ չեմ հասկանում իմ պարտականությունը կատարելու ճշմարտության սկզբունքները»։ Կեղծ առաջնորդողներն ասում են. «Մի՞թե նախորդ հավաքույթի ժամանակ չհաղորդակցվեցի քեզ հետ որոշակի սկզբունքների մասին։ Նույնիսկ քեզ Աստծու խոսքերի մի քանի հատված տրամադրեցի։ Արդեն չպե՞տք է հասկացած լինեիր»։ Իրականում, նրանք հասկանում են ողջ վարդապետությունը, բայց դեռևս անկարող են լուծել իրենց խնդիրները։ Կեղծ առաջնորդողները նույնիսկ բարձրահունչ խոսքեր են դուրս տալիս. «Ինչո՞ւ չես կարողանում լուծել։ Պարզապես բավականաչափ հանգամանորեն չես կարդացել Աստծու խոսքերը։ Եթե ավելի շատ աղոթես և ավելի շատ կարդաս Աստծու խոսքերը, ապա քո բոլոր խնդիրները կլուծվեն։ Դուք պետք է սովորեք քննարկել և միասին ելք գտնել, այդժամ ձեր խնդիրներն ի վերջո կլուծվեն։ Ինչ վերաբերում է մասնագիտական հարցերին, ինձ մի՛ հարցրեք. իմ պարտականությունն աշխատանքը ստուգելն է։ Ես իմ առաջադրանքն ավարտել եմ, իսկ մնացածը վերաբերում է մասնագիտական հարցերին, որոնք չեմ հասկանում»։ Կեղծ առաջնորդողները հաճախ օգտագործում են այնպիսի պատճառաբանություններ և արդարացումներ, ինչպիսիք են. «Չեմ հասկանում, երբեք չեմ սովորել դա, ես փորձագետ չեմ»՝ նրանց հիմարացնելու և հարցերից խուսափելու համար։ Նրանք կարող են բավականին խոնարհ թվալ, սակայն սա կեղծ առաջնորդողների հետ կապված լուրջ խնդիր է մերկացնում. Նրանք որոշակի առաջադրանքներում մասնագիտական գիտելիքներ պահանջող խնդիրների ըմբռնում չունեն, իրենց անզոր են զգում և չափազանց անհարմար ու շփոթված տեսք ունեն։ Ի՞նչ են նրանք այդ ժամանակ անում։ Նրանք կարող են միայն Աստծու խոսքերի մի քանի հատված հավաքել՝ հավաքույթների ժամանակ բոլորի հետ հաղորդակցվելու համար՝ մարդկանց հորդորելու համար խոսելով որոշ վարդապետությունների մասին՝ ։ Փոքր-ինչ բարություն ունեցող առաջնորդողները կարող են հոգատարություն ցուցաբերել մարդկանց նկատմամբ և ժամանակ առ ժամանակ հարցնել նրանց. «Վերջերս ձեր կյանքում որևէ դժվարության բախվե՞լ եք։ Բավականաչափ հագուստ ունե՞ք հագնելու։ Ձեր մեջ եղե՞լ են այնպիսիք, ովքեր վատ են պահել իրենց»։ Եթե բոլորն ասում են, որ չունեն այդ խնդիրները, նրանք պատասխանում են. «Ուրեմն խնդիր չկա։ Շարունակեք ձեր աշխատանքը. ես այլ գործեր ունեմ անելու», և հապշտապ հեռանում են՝ վախենալով, որ ինչ-որ մեկը կարող է հարցեր բարձրացնել և խնդրել լուծել դրանք՝ իրենց դնելով անհարմար դրության մեջ։ Այսպես են աշխատում կեղծ առաջնորդողները. նրանք ոչ մի իրական խնդիր չեն կարողանում լուծել։ Ինչպե՞ս կարող են նրանք արդյունավետորեն իրականացնել եկեղեցու գործը։ Արդյունքում չլուծված խնդիրների կուտակումն ի վերջո խոչընդոտում է եկեղեցու գործին։ Սա կեղծ առաջնորդողների աշխատանքի ակնառու բնութագիր և դրսևորում է։

Կեղծ առաջնորդողներն իրենց աշխատանքում միայն ոգևորված են քարոզելով և ամենից շատ սիրում են բառեր և վարդապետություններ խոսել, և խոսքեր ասել՝ մարդկանց հորդորելու և մխիթարելու համար՝ կարծելով, որ եթե միայն մարդկանց եռանդուն և զբաղված լինել տան իրենց պարտականությունների կատարմամբ, նույնն է, թե իրենք լավ աշխատանք կատարած լինեն։ Բացի դրանից՝ կեղծ առաջնորդողները ջերմորեն հոգ են տանում յուրաքանչյուր մարդու առօրյա կյանքի վիճակի մասին։ Նրանք հաճախ մարդկանց հարցնում են, թե արդյոք այդ առումով որևէ դժվարության հանդիպո՞ւմ են, և եթե ինչ-որ մեկն իսկապես հանդիպում է, պատրաստ են օգնել լուծելու այդ դժվարությունները։ Նրանք իսկապես զբաղվում են այս ընդհանուր գործերով, երբեմն նույնիսկ հետաձգում են սնվելը և հաճախ ուշ են քնում ու վաղ արթնանում։ Հաշվի առնելով նրանց զբաղվածությունն ու ծանր աշխատանքը՝ ինչո՞ւ են եկեղեցու գործի խնդիրները և Աստծու ընտրյալ մարդկանց՝ իրենց պարտականությունները կատարելիս հանդիպող դժվարությունները մնում չլուծված։ Պատճառն այն է, որ կեղծ առաջնորդողները երբեք չեն կարողանում հստակ կերպով բացատրել պարտականությունների կատարման հետ կապված ճշմարտության սկզբունքները։ Նրանց բառերն ու վարդապետությունները և հորդորները լիովին անարդյունավետ են և բացարձակապես չեն կարող լուծել իրական խնդիրները։ Անկախ նրանից, թե որքան են խոսում կամ որքան զբաղված կամ ուժասպառ են, եկեղեցու գործը երբեք առաջ չի գնում։ Թեև արտաքուստ թվում է, թե բոլորը կատարում են իրենց պարտականությունները, շատ իրական արդյունքների չեն հասնում, որովհետև կեղծ առաջնորդողներն ի վիճակի չեն հաղորդակցվելու պարտականությունների կատարման հետ կապված ճշմարտության սկզբունքների մասին կամ օգտագործելու ճշմարտությունը՝ իրական խնդիրները լուծելու համար. հետևաբար, նրանք անկարող են լուծել բազմաթիվ խնդիրներ, որոնք գոյություն ունեն պարտականությունների կատարման մեջ։ Օրինակ՝ մի անգամ Աստծու տունը կարիք ուներ Աստծու խոսքերի գրքեր տպագրելու, և առաջնորդողը պետք է ընտրեր երկու անհատի՝ այս առաջադրանքի համար պատասխանատու լինելու։ Որո՞նք են մարդկանց ընտրելու չափանիշները։ Նրանց մարդկայնությունը պետք է համեմատաբար լավը լինի, պետք է լինեն հուսալի և ի վիճակի լինեն ռիսկի դիմելու։ Անհատներին ընտրելուց հետո այս առաջնորդողը նրանց ասաց. «Այսօր երկուսիդ կանչել եմ՝ մի գործ հանձնարարելու. Աստծու տունը մի գիրք ունի, որը պետք է տպագրվի, և ինձ պետք է, որ տպագրատուն գտնեք, իսկ օրինակները տպագրելուց հետո պետք է դրանք անհապաղ բաժանեք Աստծու ընտրյալ մարդկանց, որպեսզի կարողանան առանց ուշացնելու ուտել և խմել Աստծու խոսքերը։ Հաստատակա՞մ եք այս առաջադրանքը կատարելու հարցում։ Պատրա՞ստ եք ստանձնելու այս բեռն ու այս ռիսկը»։ Երկու անհատները կարծեցին, թե Աստված է իրենց բարձրացնում, ուստի համաձայնեցին։ Ապա առաջնորդողը հարցրեց նրանց. «Ունե՞ք վճռականություն՝ կատարելու Աստծու հանձնարարությունը։ Պատրա՞ստ եք երդում տալու»։ Այդժամ երկու անհատները երդվեցին՝ ասելով. «Եթե չկարողանանք կատարել Աստծու հանձնարարությունը և տապալենք այս առաջադրանքը՝ վնասներ պատճառելով Աստծու տան գործին, ապա թող երկնքի կայծակն ու որոտը հարվածեն մեզ։ Ամե՛ն»։ Առաջնորդողն ասաց. «Նաև պետք է հաղորդակցվենք ճշմարտության մասին։ Հիմա այս աշխատանքն անելիս գործարարությա՞մբ եք զբաղվում։ Ձեզ խնդրո՞ւմ են աշխատել որպես աշխատակից»։ Երկու անհատները պատասխանեցին. «Ո՛չ, սա մեր պարտականությունն է»։ Առաջնորդողն ասաց. «Քանի որ դա ձեր պարտականությունն է, պետք է հատուցեք Աստծու սերը։ Դուք չեք կարող տխրեցնել Աստծուն կամ Նրան անհանգստանալ տալ։ Ռիսկի դիմելու պատրաստակամությունը բավարար չէ. պետք է ձեր պարտականությունը հավատարմությամբ կատարեք։ Երբ բախվում եք խնդիրների, պետք է ավելի շատ աղոթեք և խորհրդակցեք միմյանց հետ։ Կամակոր մի՛ եղեք և մի՛ գործեք ձեր հայեցողությամբ։ Ինչո՞ւ ձեզ երկուսիդ հանձնարարեցի համագործակցել միմյանց հետ։ Որպեսզի հարցեր ծագելիս կարողանաք քննարկել դրանք, ինչը կհեշտացնի ձեր գործողությունները։ Եթե չեք կարողանում համաձայնության գալ, աղոթեք։ Յուրաքանչյուր մարդ պետք է մի կողմ դնի իր սեփական կարծիքը և գործի միայն այն ժամանակ, երբ ընդհանուր հայտարարի եք եկել։ Հուսով եմ՝ երկուսդ էլ կկարողանաք հաջողությամբ ավարտել այս աշխատանքը»։ Վերջապես, այս առաջնորդողը գտավ Աստծու խոսքերի մի հատված այն մասին, թե ինչպես լավ կատարել սեփական պարտականությունը, և երեքով մի քանի անգամ աղոթքաընթերցեցին այն։ Դրանով գործը համարվեց նրանց հանձնարարված, իսկ առաջնորդողի պարտականությունը՝ կատարված։ Առաջնորդողն ինչպե՞ս էր կատարել այս աշխատանքը։ Առաջնորդողը բավականին գոհ էր, ինչպես և այդ երկու անհատները։ Ականատեսները մեկնաբանում էին. «Այս առաջնորդողն իսկապես որոշ բաներ գիտի աշխատանքն ավարտին հասցնելու մասին. նրա խոսքը լավ կազմակերպված է և հիմնավորված, և ամեն ինչ քայլ առ քայլ է անում։ Նախ՝ նա առաջադրանքն այդ երկուսին հանձնարարեց, ապա՝ լուծեց նրանց մտքերի և տեսակետների հետ կապված խնդիրները, և վերջապես՝ մի քանի խիստ խոսք ասաց՝ ստիպելով նրանց երդում և խոստում տալ։ Նա իսկապես այս աշխատանքը համակարգված կերպով արեց և իսկապես արժանի է առաջնորդողի կոչմանը. նա փորձառու է և հոգս է կրում»։ Ի վերջո, առաջնորդողը նրանց ասաց. «Հիշեք. գրքեր տպագրելը հեշտ գործ չէ, այնպիսի բան չէ, որ սովորական մարդը կարողանա ստանձնել։ Այս գործը ձեզ չի հանձնարարվել իմ կամ Աստծու տան կողմից. դա Աստծու հանձնարարությունն է։ Չպետք է հիասթափեցնեք Նրան։ Քանի դեռ լավ եք կատարում այս գործը, ձեր կյանքը կառաջադիմի, և իրականություն կունենաք»։ Տեսականորեն, այս խոսքերի հետ կապված սկզբունքային խնդիրներ չկային. դրանք քիչ թե շատ կարելի էր ճիշտ համարել։ Ուստի, եկեք վերլուծենք այս հարցը և տեսնենք, թե այս կեղծ առաջնորդողի մեջ որտե՞ղ դրսևորվեց «կեղծը» ։ Արդյո՞ք առաջնորդողը որևէ ցուցում տվեց տարբեր մանրամասն հարցերի վերաբերյալ, ինչպիսիք են այս առաջադրանքի հետ կապված մասնագիտական և տեխնիկական տեսանկյունները։ Արդյո՞ք հաղորդակցվեց ճշմարտության որևէ կոնկրետ սկզբունքի կամ պահանջվող չափանիշի մասին։ (Ո՛չ։) Նա Պարզապես մի քանի դատարկ և անիմաստ խոսքեր արտաբերեց, խոսքեր, որոնք մարդկանց մեծամասնությունը հաճախ է ասում, խոսքեր, որոնք որևէ կշիռ չունեն։ Քանի որ առաջնորդողն անձամբ էր խոսում և ցուցումներ տալիս, մարդիկ այս խոսքերն ընկալեցին որպես սովորականից ավելի մեծ կշիռ ունեցող, բայց իրականում դրանք անտեղի խոսակցություններ էին և բացարձակապես ոչ մի ազդեցություն չունեցան գրքերի տպագրության հետ կապված որևէ իրական խնդիր լուծելու վրա։ Ուստի, որո՞նք են գրքերի տպագրության հետ կապված որոշ կոնկրետ խնդիրները։ Պետք է քննարկենք դրանք և տեսնենք, թե արդյոք այս առաջնորդողի կատարած աշխատանքը կեղծ առաջնորդողի աշխատանք էր։

Նախ՝ գրքերի տպագրությունը ներառում է շարվածքը, իսկ հետո՝ տեքստի սրբագրումը, բովանդակության և հիմնական տեքստի ձևավորումը, ինչպես նաև թղթի քաշը, գույնը և որակը։ Նաև կազմի նյութը. արդյոք փափո՞ւկ պետք է լինի, թե՞ կոշտ, և կազմի դիզայնը, գույնը, նախշը և տառատեսակը։ Վերջապես՝ կազմարարության հարցը. արդյոք սոսի՞նձ պետք է օգտագործվի, թե՞ պետք է կարվի։ Սրանք բոլորը հարցեր են, որոնք մտնում են գրքերի տպագրության շրջանակի մեջ։ Առաջնորդողը սրանցից որևէ մեկը քննարկե՞ց։ (Ո՛չ։) Մեկ այլ խնդիր է տպագրատուն փնտրելը. արդյոք տպագրական և կազմարարական մեքենաները ժամանակակի՞ց են, ինչպիսին է տպագրության և կազմարարության որակը և գնագոյացումը. մի՞թե նա չպետք է ցուցումներ, ինչպես նաև սկզբունքներ և շրջանակներ տար այս բոլոր բաների համար։ Եթե առաջնորդողն ասեր. «Չեմ հասկանում այս բաները. պարզապես փնտրեք ինչ պատահի», արդյո՞ք օգտակար առաջնորդող կլիներ։ Կարո՞ղ են նրա ասած անտեղի խոսքերը փոխարինել գրքերի տպագրության հետ կապված տարբեր մանրամասն խնդիրներին։ (Ո՛չ։) Եվ այնուամենայնիվ, այս կեղծ առաջնորդողը հավատում էր, որ կարող են։ Նա մտածում էր. «Արդեն այնքան շատ ճշմարտությունների մասին եմ հաղորդակցվել և նրանց ասել բոլոր սկզբունքները։ Նրանք պետք է հասկանան այս բաները»։ Այս «պետք է»-ն այս կեղծ առաջնորդողի տրամաբանությունն ու խնդիրների լուծման մեթոդն է։ Ի վերջո, երբ գրքերը տպագրվեցին, քանի որ թղթի որակը շատ վատն էր, և այն չափազանց բարակ էր, տեքստը տեսանելի էր երկու կողմից, ինչը տարեցների և վատ տեսողություն ունեցողների համար շատ լարված և դժվար էր դարձնում գրքերը կարդալը։ Կար նաև վերջին քայլի՝ կազմարարության գործընթացի խնդիրը. կազմարարության՝ չափանիշի համաձայն լինելը կամ չլինելն ազդում է գրքի ընդհանուր որակի և գրքի կյանքի տևողության վրա։ Քանի որ առաջնորդողը ցուցումներ չէր տվել, իսկ այս աշխատանքն իրականացնողները զուրկ էին սկզբունքներից ու փորձից և զբաղվում էին անպատասխանատու սակարկությամբ, տպագրատունը վատ որակի աշխատանք կատարեց և ցածրորակ նյութեր օգտագործեց՝ ծախսերը ծածկելու համար, և վերջապես, երբ գրքերը բաժանվեցին եղբայրներին և քույրերին, սկսեցին քանդվել երկու ամսվա ընթացքում։ Կազմերն ու էջերը պոկվեցին, և ողջ տպագրական աշխատանքն իզուր դարձավ։ Ո՞ւմ պատասխանատվությունն էր սա։ Եթե ինչ-որ մեկը պետք է պատասխանատվության ենթարկվեր, ուղղակի պատասխանատվությունը կընկներ գրքերի տպագրության համար պատասխանատու երկու անհատների վրա, իսկ անուղղակի պատասխանատվությունը կգնար կեղծ առաջնորդողին։ Կեղծ առաջնորդողը նույնիսկ արդարացում ուներ՝ ասելով. «Չեք կարող ինձ մեղադրել այս աշխատանքի վատ ընթացքի համար. Ես ինքս էլ դա չեմ հասկանում։ Երբեք գրքեր չեմ տպագրել և տպագրատուն չունեմ։ Ինչպե՞ս պետք է իմանամ այս բաների մասին»։ Այս արդարացումը հիմնավո՞ր է։ Այս աշխատանքը մտնում է քո՝ որպես առաջնորդողի պատասխանատվությունների շրջանակի մեջ։ Անկախ նրանից՝ դա մասնագիտության, հմտության, գիտության տեսակի կամ ճշմարտության վերաբերյալ աշխատանք է, կարիք չունես հասկանալու դրա բոլոր մասերը, բայց արդյոք ջանք գործադրե՞լ ես սովորելու այն, ինչ չգիտես։ Քո պարտականությունները լուրջ և բարեխիղճ կերպով կատարե՞լ ես։ Ոմանք կարող են ասել. «Ուզում եմ կատարել իմ պարտականությունները, բայց ինքս էլ չեմ հասկանում սա։ Որքան էլ փորձում եմ սովորել, պարզապես չեմ կարողանում հասկանալ»։ Սա նշանակում է, որ որպես առաջնորդող՝ չափանիշի համաձայն չես. կատարյալ կեղծ առաջնորդող ես։ Եղբայրներն ու քույրերը որոշ չափով վրդովված էին գրքերի վատ որակի պատճառով՝ ասելով. «Թեև այս գրքերը մեզ համար անվճար են, որակը չափազանց վատն է։ Ինչպե՞ս է այս առաջնորդողն արել իր գործը։ Ինչպե՞ս է իրականացրել այս աշխատանքը»։ Երբ առաջնորդողը լսեց սա, պատասխանեց. «Մի՞թե ինձ կարող եք մեղադրել դրա համար։ Ես տպագրատուն չունեմ, և վերջնական խոսքն իմը չէ։ Ավելին՝ մի՞թե այսպես Աստծու տան համար գումար չի խնայվում։ Մի՞թե սխալ է Աստծու տան համար գումար խնայելը»։ Առաջնորդողի խոսքերը ճիշտ էին, նա չէր սխալվում. առաջնորդողը իրավական պատասխանատվություն չէր կրելու։ Սակայն կար մի խնդիր. գրքերի տպագրության համար ծախսված գումարն իզուր վատնվեց։ Եղբայրներին և քույրերին բաժանված գրքերը երկու ամսվա ընթացքում սկսեցին քանդվել և էջեր կորցնել։ Ո՞վ պետք է պատասխանատու լինի հետևանքների համար։ Մի՞թե սա առաջնորդողի պարտականությունը չէր։ Սա տեղի ունեցավ քո աշխատանքի շրջանակներում, այն ժամանակ, երբ ծառայում էիր որպես առաջնորդող, ուստի մի՞թե չպետք է պատասխանատվություն ստանձնես։ Դու պետք է կրես մեղքը. չես կարող հերքել քո պատասխանատվությունը։ Ոմանք կարող են նույնիսկ անխոհեմ կերպով խոսել՝ ասելով. «Նախկինում երբեք չեմ արել այս գործը։ Մի՞թե ինձ չի կարելի սխալվել մի գործում, որը երբեք չեմ արել»։ Միայն այս պնդման հիման վրա պիտանի չես քո գործի համար, և պետք է հեռացվես։ Դու ստեղծված չես առաջնորդող լինելու համար. դու իսկական կեղծ առաջնորդող ես։ Մի տոննա բարեհունչ խոսքեր ասելը, բայց ոչ մի իրական աշխատանք չանելը կեղծ առաջնորդողի ամենաակնհայտ դրսևորումն է։

Որոշ կեղծ առաջնորդողներ անկարող են իրական աշխատանքի յուրաքանչյուր կետ պատշաճորեն և որոշակիորեն կատարել՝ ոտքերն ամուր գետնին դրած։ Նրանք կարող են միայն որոշ ընդհանուր գործերով զբաղվել և հետո կարծում են, թե, որպես առաջնորդողներ, չափանիշի համաձայն են, թե հիասքանչ են, և հաճախ են պարծենում՝ ասելով. «Պետք է անհանգստանամ եկեղեցում ամեն ինչի համար և պետք է զբաղվեմ յուրաքանչյուր խնդրով։ Կարո՞ղ է արդյոք եկեղեցին գոյատևել առանց ինձ։ Եթե ձեզ համար հավաքույթներ չանցկացնեի, մի՞թե ցրված ավազի կույտի պես չէիք դառնա։ Եթե աչքս ձեզ վրա չպահեի և չօգնեի պահպանելու ֆիլմարտադրության աշխատանքը, մի՞թե չէին լինի մարդիկ, որոնք անընդհատ կխանգարեին դրան։ Կարո՞ղ էր արդյոք ֆիլմարտադրության գործը սահուն կերպով ընթանալ։ Թեև օրհներգերի գործում մասնագետ չեմ, եթե հաճախ չգայի ստուգելու ձեր աշխատանքը, չաջակցեի ձեզ և հավաքույթներ չկազմակերպեի ձեզ համար, կկարողանայի՞ք արդյոք ստեղծել այդ օրհներգերը։ Որքա՞ն ժամանակ կպահանջվեր ձեզնից՝ գլուխ հանելու համար»։ Այս հայտարարությունները կարող են խելամիտ և ճիշտ թվալ, բայց եթե ուշադիր նայես, ինչպե՞ս են առաջ ընթանում այս կեղծ առաջնորդողների կողմից վերահսկվող տարբեր մասնագիտական աշխատանքները։ Կարո՞ղ են արդյոք նրանք հստակորեն հաղորդակցվել ճշմարտության սկզբունքների մասին։ (Ո՛չ։) Մի անգամ ֆիլմարտադրության թիմը հագուստների գույներ էր փնտրում։ Նրանք մի քանի կադր նկարահանեցին, և կադրերում պատկերված ֆոներն ու մարդիկ տարբեր էին, բայց հագուստների գույները հիմնականում մեկ գուներանգի մեջ էին. բոլորը մոխրագույն և դեղին էին։ Ես հարցրի. «Ի՞նչ է կատարվում։ Ինչո՞ւ են նրանք այս գույները հագել»։ Ասացին, որ այս գույները միտումնավոր են ընտրվել, որ մեծ չարչարանքով ու ջանքով են դրանք շուկայից գտել։ Ես հարցրի. «Ինչո՞ւ եք ընտրել այս գույները։ Վերևը ձեզ ցուցումներ տվե՞լ է դրա վերաբերյալ։ Մի՞թե Վերևը ձեզ չի հրահանգել օգտագործել տարբեր գույներ, և որ գույները լինեն վայելուչ և պատշաճ։ Ինչպե՞ս ստացվեց այս արդյունքը»։ Վերջապես հարցուփորձից հետո ոմանք ասացին. «Այլ գույները բավականաչափ պատշաճ և վայելուչ չեն թվում, ոչ էլ Աստծուն հավատացողների կամ սրբերի հագածներին են նման։ Միայն այս գուներանգն է ավելի նման նրան, ինչ պետք է հագնեն հավատացյալները։ Ուստի, բոլորը կիսեցին այն տեսակետը, որ այսպիսի գույներով հագուստ կրելն ամենաշատն է փառավորում Աստծուն և լավագույնս ներկայացնում է Աստծու տան պատկերը»։ Ես ասացի. «Երբեք չեմ ասել, որ այս գույներով հագուստ հագնեք։ Բազմաթիվ պատշաճ և վայելուչ գույներ կան։ Մտածեք, թե որքան գեղեցիկ է ծիածանը, որն Աստված հաստատեց՝ որպես մարդկության հետ Իր ուխտի նշան։ Կարմիր, նարնջագույն, դեղին, կանաչ, կապույտ, կապտամանուշակագույն, մանուշակագույն. յուրաքանչյուր գույն ընդգրկված է՝ բացի նրանցից, որոնք հագել եք։ Ինչո՞ւ եք ընտրել այդ գույները»։ Արդյո՞ք նրանց առաջնորդողը կոնկրետ աշխատանք կատարեց՝ այս հարցերի վերաբերյալ ուսումնասիրություններ կատարելով։ Համարձակվում եմ ասել՝ բացարձակապես ոչ։ Եթե առաջնորդողն ունենար մաքուր ըմբռնում և իսկապես հասկանար ճշմարտությունն ու Աստծու պահանջները, ֆիլմարտադրության թիմի անդամները չէին ընտրի նման հագուստներ և Վերևի հետ դրանց մասին չէին խորհրդակցվի։ Հագուստների հարցը կարող էր լուծվել ավելի ցածր մակարդակում, բայց կեղծ առաջնորդողն անկարող էր զբաղվել դրանով։ Փոխարենը, անամոթաբար Վերևին հարցրեց դրա մասին։ Մի՞թե նման մարդը չպետք է էտվի։ Այս կեղծ առաջնորդողը չկարողացավ լուծել նույնիսկ այս ամենապարզ խնդիրը. ի՞նչ օգուտ նրանից։ Դու պարզապես աղբի կտոր ես։ Քեզ խնդրել էին փառավորել Աստծուն և վկայել Նրա մասին, բայց ի վերջո անպատվություն բերեցիր Աստծուն։ Մի՞թե բավականին շատ բան չես հասկանում։ Չե՞ս կարող արտահայտել հարուստ գիտելիքներ և վարդապետություններ։ Ապա ինչո՞ւ այդ բոլոր վարդապետություններն ու այդ ողջ գիտելիքն անարդյունավետ եղան այս իրավիճակում։ Ինչպե՞ս կարող էիր նույնիսկ հագուստների հարցը չկարողանալ լուծել և ստուգել։ Արդյոք ունեցե՞լ ես այն ազդեցությունը, որը պետք է ունենայիր որպես առաջնորդող։ Կատարե՞լ ես այն պարտականությունները, որոնք պետք է կատարեիր որպես առաջնորդող։ Սա կեղծ առաջնորդողի դրսևորում է։ Ցանկացած կոնկրետ առաջադրանքում կեղծ առաջնորդողները զուրկ են սկզբունքներն ըմբռնելուց։ Նրանք անկարող են ժամանակին ուղղել և լուծել ճշմարտության աղավաղված ըմբռնման ցանկացած խնդիր և մարդկանց հնարավորություն տալ դրա միջոցով ուղղություն և ճանապարհ գտնելու։ Կեղծ առաջնորդողները պարզապես բառեր և վարդապետություններ են արտաբերում և կարգախոսներ բղավում. Նրանք անկարող են որևէ կոնկրետ աշխատանք կատարել։

Կեղծ առաջնորդողները չեն կատարում իրական աշխատանք կամ չեն զբաղվում իրենց պատշաճ աշխատանքով

Որոշ կեղծ առաջնորդողներ անկարող են որևէ կոնկրետ աշխատանք կատարել, սակայն զբաղվում են որոշ աննշան ընդհանուր գործերով և կարծում են, թե դա կոնկրետ աշխատանք է և իրենց պարտականությունների շրջանակի մեջ է մտնում։ Ավելին՝ նրանք այդ գործերին շատ լրջորեն են մոտենում և իսկապես մեծ ջանք են ներդնում՝ դրանք շատ պատշաճ կերպով կատարելով։ Օրինակ՝ եկեղեցում մի մարդ կար, որը նախկինում որպես հրուշակագործ էր աշխատել։ Մի օր նա, իր սրտի բարությունից ելնելով, որոշեց, որ Ինձ համար պետք է անպայման խմորեղեն թխի, և, առանց Ինձ տեղյակ պահելու, պատրաստվեց դա անելու։ Նա իր առաջնորդողներին հարցրեց, թե արդյոք թույլատրվում է, և նրանք պատասխանեցին․ «Կարող ես թխել։ Եթե համեղ լինի, կընծայենք Աստծուն։ Եթե ոչ, մենք բոլորս կուտենք»։ Առաջնորդողների թույլտվությունը ստանալով, ինչն այս գործն օրինական և պատշաճ դարձրեց, նա արագորեն հավաքեց բաղադրիչները և մի խմբաքանակ թխեց՝ ասելով․ «Չգիտեմ՝ համեղ կլինի՞, կամ դուր կգա՞ Աստծուն, կամ կհամապատասխանի՞ Նրա ճաշակին»։ Առաջնորդողները պատասխանեցին․ «Ոչի՛նչ։ Կզոհաբերենք մեր ժամանակի և առողջության մի մասը և փոքր-ինչ ռիսկի կդիմենք Աստծու համար։ Նախ կհամտեսենք և կստուգենք Աստծու համար։ Եթե իսկապես համեղ չլինի, և խնդրենք, որ Աստված ուտի, Նա կվշտանա և շատ կհիասթափվի մեզնից։ Հետևաբար, որպես առաջնորդողներ, մենք այս հարցի վերաբերյալ ստուգումներ իրականացնելու պատասխանատվություն և պարտականություն ունենք։ Սա կոնկրետ աշխատանք է»։ Հետագայում խմբի յուրաքանչյուր ղեկավար, որ փոքր-ինչ «պատասխանատվության զգացում» ուներ, համտեսեց խմորեղենը։ Համտեսելուց հետո նրանք կարծիք հայտնեցին՝ ասելով․ «Այս խմբաքանակը թխելիս ջեռոցը չափազանց տաք է եղել, ջերմաստիճանը չափազանց բարձր է եղել, դրանք հավանաբար ներքին ջերմություն կառաջացնեն, նաև փոքր-ինչ դառն են։ Լավ չէ։ Պետք է պատասխանատու վերաբերմունք ունենանք, ևս մի խմբաքանակ թխենք ու նորից համտեսենք»։ Այս խմբաքանակը համտեսելուց հետո նրանք ասացին․ «Սա գրեթե այն է, ինչ պետք է։ Կարագի համ ունի, ձվի համ, ինչպես նաև քնջութ։ Իսկապես, հրուշակագործի արժանի գործ է։ Քանի որ խմորեղենն այդքան շատ է, և Աստված չի կարող մենակ ուտել բոլորը, եկեք 10 կամ 20 հատ դնենք ապակե փոքր տարայի մեջ և ընծայենք Աստծուն՝ համտեսելու համար։ Եթե Աստված համեղ համարի, կարող ենք շարունակել ավելի մեծ խմբաքանակներով թխել»։ Ինձ տվեցին մի տարա, և Ես փորձեցի երկուսը։ Որպես նորույթ դրանք ինձ համար ընդունելի էին, բայց որպես հիմնական ուտեստ՝ ոչ, ուստի դադարեցի ուտելուց։ Որոշ մարդիկ նույնիսկ մտածում էին, որ դրանք տնական են՝ պատրաստված Աստծու տան անդամի կողմից, որ լի են սիրով, հավատարմությամբ և երկյուղով, և մեծ իմաստ են կրում, թեև դրանք միայն համեղ էին։ Ավելի ուշ ես վերադարձրի խմորեղենի տարան։ Ես հետաքրքրված չեմ նման բաներով և ախորժակ չունեմ։ Ավելին, եթե խմորեղեն ցանկանամ, կարող եմ շուկայից գնել տարբեր համերի և տարբեր երկրների արտադրության՝ առանց շատ գումար ծախսելու։ Դրանից հետո ասացի․ «Գնահատում եմ արարքը, բայց խնդրում եմ, այլևս մի՛ պատրաստեք Ինձ համար։ Ես չեմ ուտի, և եթե ցանկանամ, Ինքս կգնեմ։ Եթե կարիք առաջանա, պարզապես պատրաստի՛ր, երբ խնդրեմ․ եթե չխնդրեմ պատրաստել, կարիք չկա նորից թխելու»։ Մի՞թե սա բավականաչափ հեշտ չէր հասկանալու համար։ Եթե լավ վարք ունենային և հնազանդ լինեին, կհիշեին Իմ խոսքերը և ձեռնպահ կմնային նորից պատրաստելուց։ Երբ Աստված խոսում է, այոն այո է նշանակում, ոչը՝ ոչ, իսկ «մի՛ պատրաստեք»-ը նշանակում է «մի՛ պատրաստեք»։ Սակայն որոշ ժամանակ անց Ինձ ևս երկու տարա խմորեղեն ուղարկեցին։ Ես ասացի․ «Մի՞թե ձեզ չասացի այլևս չպատրաստել»։ Նրանք պատասխանեցին․ «Սրանք տարբերվում են նախորդից»։ Ես ասացի․ «Նույնիսկ եթե տարբեր են, միևնույն է, խմորեղեն են։ Ընդհանրապես խմորեղեն պատրաստելու կարիք չկա։ Քաղաքավարի չեմ ձևանում, եթե ցանկանամ, ձեզ կտեղեկացնեմ։ Մարդկային լեզու չե՞ս հասկանում։ Այլևս մի՛ պատրաստիր»։ Այս խոսքերը հասկանալի՞ են։ (Այո։) Բայց ինչո՞ւ էր պատրաստողը կարծես միշտ մոռանում։ Եթե առաջնորդողները կարողանային վերահսկել, ակտիվորեն չհամագործակցեին կամ չխրախուսեին դա անել և անհապաղ սահմանափակեին նրան, խմորեղեն պատրաստողը դեռ կհամարձակվե՞ր անել դա։ Առնվազն այդքան համարձակ և անբարեխիղճ կերպով չէր անի։ Ուստի, այդ առաջնորդողներն այս իրավիճակում ի՞նչ ազդեցություն ունեցան։ Նրանք մանրամասնորեն վերահսկում էին ամեն մի դետալ, միջամտում էին ամեն ինչին և Իմ փոխարեն ստանձնում ստուգումներ կատարելու պատասխանատվությունը։ Նրանք այնքան «սիրող» էին, որ բառերով հնարավոր չէ նկարագրել։ Արդյոք սա՞ է այն աշխատանքը, որը պետք է անեին։ Աստծու տան գործի սկզբունքների մեջ դա անելու ոչ մի հրահանգ չկար, և Ես չէի հանձնարարել այս առաջադրանքը, դա նախաձեռնվել էր մարդկանց կողմից, Ես չէի պահանջել։ Ուրեմն ինչո՞ւ այս առաջնորդողներն այդքան ակտիվորեն իրականացրին այս առաջադրանքը։ Սա կեղծ առաջնորդողների դրսևորում է՝ չզբաղվել իրենց պատշաճ աշխատանքով։ Եկեղեցում այնքան շատ առաջադրանքներ կային, որոնց պետք էր հետևել, ստուգել և խթանել, և այնքան շատ իրական խնդիրներ, որոնք պետք էր լուծել՝ ճշմարտությամբ հաղորդակցվելով, բայց նրանք այդ գործերից ոչ մեկը չարեցին։ Փոխարենն այնքան պարապ էին, որ խոհանոցում Ինձ համար խմորեղեն էին համտեսում։ Այս հարցում նրանք բավականին լուրջ էին և մեծ ջանք գործադրեցին։ Մի՞թե սա այն չէ, ինչ անում են կեղծ առաջնորդողները։ Մի՞թե արդեն շատ զզվելի չէ։ Երբեք չէի սպասի, որ որոշ ժամանակ անց այս հարցը նորից կբարձրանա։ Խմորեղեն պատրաստող անձնավորությունը նորից ուզում էր սկսել պատրաստել Ինձ համար։ Ես կոնկրետ ասացի մի առաջնորդողի․ «Գնա՛ և լուծի՛ր այս հարցը։ Պետք է հստակորեն բացատրես։ Եթե նորից անի, քեզ պատասխանատվության կենթարկեմ»։ Եկեղեցում այնքան շատ աշխատանք կար անելու, որ ցանկացած առաջադրանք որոշ ժամանակ նրանց զբաղված կպահեր։ Ինչո՞ւ էին այդքան պարապ։ Նրանք այստեղ գիրանալո՞ւ, թե՞ դատարկախոսությամբ զբաղվելու համար էին։ Սա այդ բաների տեղը չէ։ Դրանից հետո այս հարցի վերաբերյալ այլևս նորություն չկար։ Երբ տվեցի այդ հրահանգը, առաջնորդողը ոչ մի զեկույց չներկայացրեց։ Ամեն դեպքում՝ ոչ ոք այլևս Ինձ չուղարկեց այդ փոքրիկ խմորեղենները, ինչը բավականին մեծ թեթևացում էր։ Դատելով այս միջադեպից՝ կարո՞ղ ենք ասել, որ այս առաջնորդողները իրենց պատշաճ աշխատանքով չէին զբաղվում։ (Այո։) Այս հարցը այդքան էլ լուրջ չէ, ավելի բարդ հարցեր կան։

Հաճախ Ես այցելում եմ որոշ եկեղեցիներ՝ շրջելու և տեսնելու, առաջնորդողներին հանդիպելու, որոշ աշխատանքների վերաբերյալ հրահանգներ տալու և որոշ խնդիրներ լուծելու։ Երբեմն ստիպված եմ լինում ճաշել այդ եկեղեցիներում, ինչը հարց է առաջացնում, թե ով է պատրաստելու կերակուրը։ Առաջնորդողներն այնքան պատասխանատու էին, որ ընտրեցին մեկին, ով պնդում էր, թե խոհարար է։ Ես ասացի․ «Կարևոր չէ՝ արդյոք խոհարար է, թե ոչ, կարևորն այն է, որ ես պարզ սնունդ եմ նախընտրում։ Սիրում եմ զգալ բաղադրիչների բնական համը։ Կերակուրը չպետք է լինի չափազանց աղի, յուղոտ կամ գրգռող։ Ձմռանը պետք է տաք մի բան ուտեմ։ Բացի դրանից՝ կերակուրը պետք է լավ եփված լինի, ոչ թե կիսաեփ և հեշտ մարսվող»։ Մի՞թե այս սկզբունքները հստակ կերպով չէի հայտնել։ Դրանք իրագործելը հեշտ չէ՞ր։ Հեշտ էր և՚ հիշելը, և՛ անելը։ Երեքից հինգ տարի կերակուր պատրաստած տնային տնտեսուհին կարող էր ըմբռնել այս սկզբունքները և իրագործել։ Ուստի, կարիք չկար պնդելու, որ խոհարար գտնեն՝ Իմ կերակուրը պատրաստելու համար․ բավարար կլիներ մեկը, ով կարող էր տնական կերակուր պատրաստել։ Սակայն, այս առաջնորդողներն այնքան «սիրող» էին, որ երբ հյուրընկալում էին Ինձ, պնդեցին «խոհարար» գտնել՝ կերակուր պատրաստելու համար։ Նախքան խոհարարը պաշտոնապես կպատրաստեր Ինձ համար, առաջնորդողները պետք է ստուգումներ անեին։ Ինչպե՞ս նրանք արեցին դա։ Խոհարարին հանձնարարեցին դամփլինգների մի խմբաքանակ և սոուսով լապշա պատրաստել, ինչպես նաև որոշ ուտեստներ տապակել։ Բոլոր առաջնորդողները և տարբեր խմբերի ղեկավարները համտեսեցին և բոլոր ուտեստները բավականին լավը համարեցին։ Ի վերջո, նրանք խոհարարին խնդրեցին ստանձնել Ինձ համար պատրաստելու գործը։ Մի կողմ թողնելով առաջնորդողների համտեսի արդյունքները և դրա հետ կապված խնդիրների բնույթը՝ եկեք նախ խոսենք այս խոհարարի պատրաստած կերակրի մասին։ Առաջին անգամ, երբ գնացի, խոհարարը մի քանի ուտեստ տապակեց, և բոլորը բավականին գոհ էին։ Երկրորդ անգամ խոհարարը դամփլինգների մի խմբաքանակ պատրաստեց։ Առաջինն ուտելուց հետո զգացի, որ ինչ-որ բան այն չէ. փոքր-ինչ կծու էր։ Իմ շուրջը գտնվողներն էլ ասացին, որ դամփլինգները փոքր-ինչ կծու են, և զգացին, որ իրենց լեզուները սկսում են այտուցվել։ Սակայն քանի որ դամփլինգները միակ հիմնական ուտեստն էին, թեև կծու էին, ստիպված էի մինչև վերջ ուտել։ Միջուկի մեջ կծու պղպեղ չէր երևում, ուստի ես պարզապես անտեսեցի այն, ինչը կծվություն էր առաջացրել, և ավարտեցի ճաշը։ Արդյունքում այդ երեկո իմ մարմինն ալերգիկ ռեակցիա ունեցավ։ Մարմնիս շատ հատվածներ սկսեցին անդադար քոր գալ, և ստիպված էի անընդհատ քորել․ ես քորեցի ինձ մինչև արյունահոսելը, մինչև որ ավելի լավ զգացի։ Երեք օր քոր էր գալիս, մինչև որ այդ զգացողությունն աստիճանաբար անցավ։ Այս ալերգիկ ռեակցիայից հետո հասկացա, որ դամփլինգների մեջ հաստատ կծու պղպեղ էր ավելացվել․ հակառակ դեպքում այդքան կծու չէին լինի։ Ես նրանց տեղեկացրել էի, որ կծու բաղադրիչներ չավելացնեն, ինչպիսին պղպեղն է, քանի որ չեմ կարողանում հանդուրժել։ Սակայն իրենց իսկ ճաշակը բավարարելու համար նրանք ավելացրել էին զգալի քանակությամբ, ինչը գերազանցում էր նորմալ չափը․ այդ դամփլինգներն ուտելիս կծվության զգացողություն կար։ Խոհարարը նույնիսկ չէր կարողանում ճիշտ չափաբաժիններ պահպանել իր պատրաստածի մեջ, այնքան պղպեղ էր ավելացրել, որ ալերգիկ ռեակցիա առաջանար։ Ավելի ուշ նրան ասացի․ «Այլևս երբեք մի՛ ավելացրու այդ կծու բաղադրիչները։ Չեմ կարողանում դրանք հանդուրժել։ Եթե իսկապես մարդկայնություն ունես, այլևս մի՛ արա դա։ Եթե քեզ համար ես պատրաստում, չեմ միջամտի, թե ինչ ես ուտում։ Սակայն եթե Ինձ համար ես պատրաստում, մի՛ ավելացրու։ Հետևի՛ր Իմ պահանջած չափանիշներին»։ Կարո՞ղ էր նա անել դա։ Մի՞թե առաջնորդողները չպետք է զբաղվեին այս աշխատանքով։ Դժբախտաբար, ոչ ոք ուշադրություն չդարձրեց դրան, և նրանք չկատարեցին այն աշխատանքներից որէ մեկը, որ պետք է անեին։ Մի առիթով, երբ խոհարարը պատրաստվում էր նորից պատրաստելու, փոքր-ինչ պղպեղ վերցրեց՝ ուտեստի մեջ ավելացնելու համար, և մոտակայքում գտնվող մեկը տեսավ ու կանգնեցրեց նրան։ Նրանց խիստ վերահսկողության ներքո խոհարարը հնարավորություն չունեցավ ավելացնելու։ Առաջնորդողները չկարողացան լուծել այսքան փոքր խնդիրը․ ուրեմն ի՞նչ կարող էին անել։ Երբ խոհարարը պատրաստում էր, նրանք բավականին ակտիվ էին համտեսելու հարցում։ Մի քանի հոգի գնացին համտեսելու։ Դա պարզապես սովորական տնական կերակուր էր․ համտեսելու արժանի ի՞նչ կար։ Մի՞թե բոլորդ խոհարարական փորձագետներ եք։ Առաջնորդողներ դառնալուց հետո՞ հանկարծ ամեն ինչ հասկացաք։ Հասկանո՞ւմ եք առողջության սկզբունքները։ Աստծու տո՞ւնը կարգավորեց, որ անեք դա։ Ե՞րբ հանձնարարեցի կամ լիազորեցի ձեզ Իմ փոխարեն կերակուր համտեսել։ Դուք չափազանց զուրկ եք բանականությունից, բացարձակապես ամոթ չունե՛ք։ Փոքր-ինչ ամոթ ունեցող ցանկացած մարդ այդքան անամոթ, այդքան զզվելի, այդքան ողջամտությունից զուրկ բան չէր անի։ Դա ցույց է տալիս, որ այս անհատները բացարձակապես ամոթ չունեն․ նրանք կերակուր համտեսեցին Ինձ համար։ Դուք չեք հետևում այն սկզբունքներին, որոնք ես ձեզ ասել եմ կամ չեք կատարում դրանք: Խոհարարին խնդրում եք պատրաստել այն, ինչը որ ձեզ է համեղ թվում և ձեր ճաշակին է համապատասխանում։ Սա՞ է Ինձ համար պատրաստելը։ Մի՞թե սա ձեզ համար պատրաստելը չէ։ Այսպե՞ս եք գործում որպես առաջնորդողներ։ Օգտագործելով ամեն հնարավորություն՝ օգուտ քաղելու, բացթողումներն օգտագործելու և Ինձ քծնել փորձելու համար․ եթե ուզում եք քծնել Ինձ, մի՛ վնասեք Ինձ։ Մի՞թե սա առաքինությունների պակաս չէ։ Մի՞թե սա անպատշաճ մտադրություններ ունենալ չէ։ Նրանք անամոթ են և անպատշաճ մտադրություններ ունեն, բայց դեռ կարծում էին, թե շատ հավատարիմ են։ Արդյո՞ք նրանց արած այս բաներից որևէ մեկն այն էր, ինչ առաջնորդողներն իսկապես պետք է անեին։ (Ո՛չ։) Նրանց արած ոչ մի բան որևէ չափանիշ չուներ։ Նույնիսկ չգիտեին, թե որ կերակուրն է առողջարար և որն անառողջ, սակայն կարծում էին, թե կարող են գալ այստեղ և Ինձ համար առողջության ու սննդի փորձագետների դեր խաղալ։ Ո՞վ է սահմանել, որ երբ բանը հասնում է Ինձ համար պատրաստելուն, պետք է ստուգումներ կատարեք։ Եկեղեցին ունի՞ այս սահմանումը։ Աստծու տունն արե՞լ է այս կարգավորումը։ Եկեղեցու աշխատանքի տարբեր կետերում այնքան շատ բացթողումներ հայտնվեցին, այնքան շատ մարդիկ թյուրըմբռնումներ ունեին Աստծու վերաբերյալ և ընդհանրապես չէին հասկանում ճշմարտությունը, սակայն դուք չանդրադարձաք այդ բաներին։ Փոխարենը ձեր ջանքերը ներդրեցիք խոհանոցի պես փոքր տարածքում՝ կատարելով ձեր «պարտականությունը»։ Դուք կատարյալ կեղծ առաջնորդողներ եք, դուք կեղծավորնե՛ր եք։ Հենց Իմ աչքի առջև ստուգումներ էիք անում․ ի՞նչ հասկացաք։ Խորհրդակցեցի՞ք Ինձ հետ։ Ձե՞ր սեփական գաղափարն էիք բարձրաձայնում, թե՞ Իմը։ Եթե Իմ գաղափարն էիք բարձրաձայնում, և Ես էի խնդրել ձեզ փոխանցել այն, ապա ձեր արածը ճիշտ կլիներ։ Դա կլիներ ձեր պատասխանատվությունը։ Եթե ձեր սեփական գաղափարն էիք բարձրաձայնում, այլ ոչ թե Իմը, և պնդում էիք՝ ստիպելով ուրիշներին լսել ու ընդունել այն, ո՞րն է սրա բնույթը։ Ասացե՛ք ինձ, մի՞թե չէի զզվի դրանից։ Ես հենց այնտեղ էի, և նրանք ոչ մի բառ չշռայլեցին՝ Ինձ հարցնելու, թե ինչ եմ ուտում, կամ որոնք են իմ պահանջները․ նրանք պարզապես որոշումներ կայացրին՝ առանց Իմ հավանության և կամայականորեն հրամաններ տվեցին Իմ մեջքի հետևում։ Նրանք փորձում էին ներկայացնե՞լ Ինձ։ Սա կեղծ առաջնորդողներն են, որոնք անկառավարելիորեն վազում են՝ վատ բաներ անելով, ձևացնելով, թե հոգևոր են, ձևացնելով, թե հաշվի են առնում Աստծու հոգսը և ձևացնելով, թե հասկանում են ճշմարտությունը, և պարզապես կեղծավոր բաներ անելով։ Մի՞թե սա բավականաչափ չափազանցված չէ։ Մ՞իթե արդեն շատ զզվելի և գարշելի չէ։ (Այո։) Որևէ պատկերացում կազմեցի՞ք։ Որևէ դաս քաղեցի՞ք սրանից։ Այս հարցերից յուրաքանչյուրն ավելի զզվելի է, քան նախորդը, և կա մեկ այլ բան, որն է՛լ ավելի զզվելի է։

Այս ձմռանը մի բարեսիրտ մարդ Ինձ համար բադի փետուրից մի «գեղեցիկ» բաճկոն գնեց։ Դրա գեղեցկությունը ոչ թե գույնի կամ ոճի մեջ էր, այլ բարձր գնի և բարձրակարգ որակի․ դա արժեքավոր իր էր։ Անհավատների շրջանում մի ասացվածք կա․ «Հազար մղոն հեռվից ուղարկված սագի փետուր․ նվերը կարող է փոքր լինել, բայց զգացմունքը խորն է»։ Այս բաճկոնը ոչ միայն զգացմունք էր կրում իր մեջ, այլև իսկապես շատ թանկ էր։ Նախքան բաճկոնը տեսնելը, արդեն լսել էի, որ այն գեղեցիկ է և կարմիր, լավ ձևվածք ունի և շոշափելիս ամուր է թվում։ Ես լսել էի դրա մասին, և բնականաբար եղել էին որոշ մարդիկ, որոնք արդեն տեսել էին իրական ապրանքը՝ այսինքն, բավականին շատ մարդիկ արդեն տեսել էին այն, մոտավորապես չափել և ուշադիր զննել՝ ասելով նման բաներ․ «Ես գիտեմ այս ապրանքանիշը», «Գույնը լավն է, բավականին գեղեցիկ է», «Երբ նայես, բե՛ր՝ ես էլ նայեմ», և հենց այդպես լուրը տարածվել էր։ Ես չգիտեմ՝ որքան ժամանակ պահանջվեց, որ այդ լուրը հասնի իմ ականջին, և փոքր-ինչ իմանամ դրա մասին։ Տեսնո՞ւմ եք այստեղ խնդիրը։ Ես բաճկոնը չէի տեսել, բայց այն արդեն տեսել, փոխանցել և ցուցադրել էին շատ ուրիշ մարդիկ։ Մի՞թե սա խնդիր չէ։ Մարդիկ կարո՞ղ են պատահականորեն նայել, դիպչել Իմ իրերին և ցուցադրել։ (Ո՛չ։) Ո՞ւմ իրերին կարող են պատահականորեն դիպչել և նայել։ (Ոչ ոք չէր ցանկանա, որ դա տեղի ունենար, և ոչ ոք չպետք է դա անի։) Ուրեմն, մի՞թե իմն է՛լ ավելի անձեռնմխելի չպետք է լինի։ Որոշ մարդիկ ասում են․ «Ինչո՞ւ պետք է դրանք անձեռնմխելի լինեն։ Դու հանրային դեմք ես։ Մի՞թե հայտնիների և աստղերի անձնական կյանքը միշտ չի բացահայտվում։ Որտեղ են սպորտով զբաղվում, որտեղ են գեղեցկության համար բուժում ստանում, ում հետ են շփվում, ինչ ապրանքանիշեր են կրում. մի՞թե այս բաները չեն բացահայտվում։ Ինչո՞ւ Քոնը չպետք է բացահայտվի»։ Ես հայտնի՞ եմ։ Հայտնի չեմ, և դու Իմ երկրպագուն չես։ Ո՞վ ես դու։ Դու սովորական մարդ ես, ստեղծված էակ և ապականված մարդ։ Ո՞վ եմ Ես։ (Աստված։) Ես հանրային դեմք չեմ․ պարտավոր չեմ ամեն ինչ բացահայտել, զեկուցել կամ տեղեկացնել քեզ։ Ուրեմն, ինչո՞ւ ես դիպչում մի բանի, որն Ինձ է պատկանում։ Մի՞թե դա անելը զզվելի չէ։ Ես քեզ հանձնարարեցի՞ նայել Իմ այս իրին և ստուգումներ կատարել։ Ո՛չ։ Սակայն որոշ մարդիկ համարձակվեցին վերցնել, այս անպատկառ ձևով պատահաբարնայել և նույնիսկ փոխանցել այն։ Ո՞վ քեզ իրավունք տվեց փոխանցել այն։ Սա է քո պարտականությունը։ Եթե չես հավատում Աստծուն, ապա մենք օտար ենք միմյանց։ Քանի որ հավատում ես Աստծուն, գիտեմ, թե դու ով ես, բայց չգիտեմ, թե ինչպիսին են քո ընտանիքը, առօրյա կյանքը կամ ֆինանսական վիճակը, և չեմ էլ ուզում իմանալ։ Մենք մտերի՞մ ենք։ Ես քո լավագույն ընկերը, մտերիմ ընկերը կամ ծառայակիցը չեմ։ Մենք ծանոթ չենք, և այն կետին չենք հասել, որ Իմ ամեն ինչը բաց լինի, քո՝ աչքի անցկացնելու համար։ Կթողնեի՞ր, որ զննեի քո բոլոր իրերը և ցուցադրեի դրանք, որպեսզի բոլորը տեսնեին և դիպչեին։ Նույնիսկ երբ շուկայից ինչ-որ բան ես տուն բերում, այն պետք է մի քանի անգամ լվանաս՝ ախտահանելու համար։ Մի՞թե այն բաները, որոնց ուրիշ մարդիկ պատահականորեն դիպել են, զզվելի չեն։ Մի՞թե չես կարողացել քեզ չվերաբերվել որպես օտարի։ Ո՞վ հանձնարարեց քեզ ստուգել Իմ բաճկոնը։ Ես քեզ վստահո՞ւմ եմ։ Ձեռքերդ լվացե՞լ ես, նախքան անզգուշորեն Իմ բաճկոնին դիպչելը։ Մի՞թե չեմ զզվի քեզնից։ Քեզ համար պա՞րզ է սա։ Ինչո՞ւ ես այդքան անամոթ։ Դու այդքան բանականություն չունես։ Մի քանի տարի հավատացել ես Աստծուն և այդքան քարոզներ ես լսել․ ինչպե՞ս է պատահում, որ նույնիսկ փոքր-ինչ բանականություն չունես։ Պատահականորեն բացել Աստծուն պատկանող ընծաները, պատահականորեն դիպչել Նրա հագուստին, Նրան պատկանող իրերին. ի՞նչ տեսակի խնդիր է սա։ Երբ տեսնում եմ, որ այս իրերի փաթեթավորումը բացվել և դեն է նետվել, ինչպե՞ս կարող եմ չբարկանալ։ Զզվում եմ այս բաներից և ատում եմ այս մարդկանց։ Չեմ ուզում նորից տեսնել նրանց, և հաստատ չեմ ուզում շփվել այն մարդկանց հետ, որոնք խոզերից ու շներից էլ վատն են։ Հիշի՛ր, յուրաքանչյուր մարդ արժանապատվություն ունի, իսկ Ես՝ առավել ևս։ Մի՛ խառնվիր այն բաներին, որոնք Ինձ են պատկանում․ հակառակ դեպքում կատեմ և կգարշեմ քեզնից։

Արտաքուստ կեղծ առաջնորդողները գուցե մեծ չարիքներ չգործեն կամ բացահայտ դավաճան սրիկաներ չլինեն։ Սակայն նրանց մեջ ամենագարշելին այն է, որ կարող են տեսնել, որ իրական աշխատանք կա անելու, բայց չեն անում այն, շատ լավ գիտեն, որ չեն կարող լուծել խնդիրները, բայց չեն փնտրում ճշմարտությունը, տեսնում են, որ չար մարդիկ անհանգստություններ են առաջացնում, բայց չեն զբաղվում նրանցով, և փոխարենը պարզապես հոգ են տանում արտաքին ընդհանուր գործերի մասին։ Նրան ուշադիր հետևում և խստորեն վերահսկում են երկրորդական հարցերն ու մանրուքները, բայց Աստծու ընտրյալ մարդկանց կյանքի մուտքի հետ կապված ոչ մի աշխատանք չեն անում կամ չեն հոգում ճշմարտության սկզբունքներին հակասող տարբեր հարցերի մասին: Փոխարենը պարզապես անում են աշխատանք, որը կապ չունի ճշմարտության հետ։ Սրանք կատարյալ կեղծ առաջնորդողներ են։ Կեղծ առաջնորդողները լիովին անտեղյակ են ճշմարտության սկզբունքներին, որոնք ներգրավված են եկեղեցու աշխատանքի տարբեր կետերում։ Եթե չափվեն առաջնորդողների և մշակների սկզբունքներով և չափանիշներով, կեղծ առաջնորդողները հիմարներ և ապուշներ են։ Որքան էլ լուրջ լինեն եկեղեցու աշխատանքում ծագող խնդիրները, կեղծ առաջնորդողները չեն կարող տեսնել կամ լուծել դրանք, նույնիսկ եթե դրանք տեղի են ունենում հենց իրենց քթի տակ, և Վերևը պետք է գա ու լուծի այդ խնդիրները։ Մի՞թե այս մարդիկ կեղծ առաջնորդողներ չեն։ (Այո։) Նրանք իսկապես կեղծ առաջնորդողներ են։ Օրինակ՝ եկեղեցու տեքստային աշխատանքում եկեղեցու համար վճռորոշ առաջադրանքներ են, թե որ գրքերը պետք է սրբագրվեն և որոնք պետք է թարգմանվեն։ Կա՞ն արդյոք սկզբունքներ այն մասին, թե ինչպես սրբագրել և թարգմանել գրքերը։ Այս աշխատանքը միանշանակ ունի սկզբունքներ, այն շատ սկզբունքային է, և իսկապես կարիք ունի հատուկ հաղորդակցության և ուղղորդման․ բայց կեղծ առաջնորդողները չեն կարող անել այս աշխատանքը։ Երբ տեսնում են եղբայրներին և քույրերին՝ իրենց պարտականություններով զբաղված, կեղծավորաբար ասում են․ «Տեքստային աշխատանքը և թարգմանչական աշխատանքը հատկապես կարևոր են։ Պետք է ձեր սիրտը դնեք այդ աշխատանքը լավ կատարելու համար, և ես կլուծեմ ցանկացած խնդիր, որ կունենաք»։ Երբ ինչ-որ մեկն իսկապես խնդիր է բարձրացնում, այս կեղծ առաջնորդողներն ասում են․ «Չեմ հասկանում այս հարցը։ Ես մասնագետ չեմ օտար լեզուներ թարգմանելու հարցում։ Աղոթե՛ք Աստծուն և Նրանից խնդրեք»։ Երբ ինչ-որ մեկն այլ խնդիր է բարձրացնում՝ հարցնելով․ «Մենք չենք կարողանում համապատասխան մարդկանց գտնել՝ որոշ լեզուներ թարգմանելու համար, ի՞նչ պետք է անենք», կեղծ առաջնորդողները պատասխանում են․ «Ես մասնագետ չեմ այս հարցում։ Ինքներդ զբաղվեք դրանով»։ Կարո՞ղ է այսպես ասելը լուծել խնդիրը։ Նրանք արդարացում են գտնում և թաքցնում այն փաստը, որ չեն կատարում իրենց աշխատանքը՝ ասելով․ «Ես մասնագետ չեմ այս հարցում, չեմ հասկանում այս մասնագիտությունը», և այդպիսով՝ խուսափում են այն խնդրից, որը պետք է լուծեն։ Այսպես են աշխատում կեղծ առաջնորդողները։ Երբ ինչ-որ մեկը հարց է բարձրացնում, կեղծ առաջնորդողներն ասում են․ «Աղոթե՛ք Աստծուն և խնդրեք Նրանից․ ես չեմ հասկանում այս մասնագիտությունը, բայց դուք հասկանում եք»։ Սա կարող է համեստ թվալ, քանի որ նրանք խոստովանում են, որ կարողություն չունեն և չեն հասկանում մասնագիտությունը, բայց իրականում ընդհանրապես չեն կարող կատարել առաջնորդողի աշխատանքը։ Իհարկե, պարտադիր չէ՝ առաջնորդող լինելը նշանակի, որ նրանք պետք է հասկանան յուրաքանչյուր տեսակի մասնագիտություն, բայց պետք է հստակ հաղորդակցվեն ճշմարտության սկզբունքներով, որոնք անհրաժեշտ են խնդիրները լուծելու համար՝ անկախ նրանից՝ որ մասնագիտությանն են վերաբերում այդ խնդիրները։ Քանի դեռ մարդիկ հասկանում են ճշմարտության սկզբունքները, խնդիրները կարող են համապատասխանաբար լուծվել։ Կեղծ առաջնորդողները «Ես մասնագետ չեմ այս հարցում, չեմ հասկանում այս մասնագիտությունը» արտահայտությունն օգտագործում են որպես պատճառ՝ խուսափելու խնդիրները լուծելու համար ճշմարտության սկզբունքների մասին հաղորդակցվելուց։ Սա իրական աշխատանք կատարել չէ։ Եթե կեղծ առաջնորդողները հետևողականորեն օգտագործում են «Ես մասնագետ չեմ այս հարցում, չեմ հասկանում այս մասնագիտությունը» արտահայտությունը՝ որպես պատճառ՝ խուսափելու խնդիրները լուծելուց, ապա առաջնորդողի աշխատանքի համար պիտանի չեն։ Լավագույն բանը, որ նրանք պետք է անեն, հրաժարական տալն է և թույլ տալը, որ մեկ ուրիշը զբաղեցնի իրենց տեղը։ Բայց կեղծ առաջնորդողներն ունե՞ն այսպիսի բանականություն։ Նրանք կկարողանա՞ն հրաժարական տալ։ Չեն տա։ Նրանք նույնիսկ մտածում են․ «Ինչո՞ւ են ասում, որ ես ոչ մի աշխատանք չեմ անում։ Ամեն օր հավաքույթներ եմ անցկացնում, և այնքան զբաղված եմ, որ նույնիսկ չեմ կարողանում ժամանակին ճաշել և ավելի քիչ եմ քնում։ Ո՞վ է ասում, որ խնդիրները չեն լուծվում։ Ես հավաքույթներ եմ անցկացնում և հաղորդակցվում եմ նրանց հետ, և Աստծու խոսքերից հատվածներ եմ գտնում նրանց համար»։ Ենթադրենք՝ դու նրանց հարցնում ես ․ «Ինչ-որ մեկն ասաց, որ չեն կարողանում համապատասխան թարգմանիչներ գտնել որոշ լեզուների համար։ Ինչպե՞ս լուծեցիր այս կոնկրետ խնդիրը»։ Նրանք կասեն․ «Ես նրանց ասացի, որ չեմ հասկանում մասնագիտությունը, և ստիպեցի քննարկել դա և ինքնուրույն զբաղվել դրանով»։ Այնուհետև դու նրանց հարցնում ես․ «Այս խնդիրը ներառում է ընծաները ծախսել և եկեղեցու գործի առաջընթաց։ Նրանք չեն կարող ինքնուրույն որոշումներ կայացնել, նրանց պետք է, որ դու որոշումներ կայացնես և գտնես ճշմարտության սկզբունքները՝ այն լուծելու համար։ Արեցի՞ր դա»։ Նրանք կպատասխանեն․ «Ինչպե՞ս չարեցի։ Ոչ մի աշխատանք չեմ ուշացրել։ Եթե այդ լեզուն թարգմանող չկա, ապա նրանք պարզապես պետք է մեկ այլ լեզու թարգմանեն»։ Տեսնո՞ւմ ես, կեղծ առաջնորդողները չեն կարող իրական աշխատանք կատարել, և այնուամենայնիվ, դեռ մի շարք արդարացումներ են ներկայացնում։ Դա իսկապես անամոթ և զզվելի է։ Քո որակն այնքան վատն է, ոչ մի մասնագիտություն չես հասկանում, և զուրկ ես յուրաքանչյուր մասնագիտական աշխատանքում առկա ճշմարտության սկզբունքներն ըմբռնելուց. ի՞նչ օգուտ քեզ՝ որպես առաջնորդողի, ունենալուց։ Դու պարզապես հիմար ես և ոչնչություն։ Քանի որ չես կարող որևէ իրական աշխատանք կատարել, ինչո՞ւ ես դեռ որպես եկեղեցու առաջնորդող ծառայում։ Դու պարզապես զուրկ ես բանականությունից։ Քանի որ ինքնագիտակցություն չունես, պետք է լսես Աստծու ընտրյալ մարդկանց արձագանքները և գնահատես, թե արդյոք համապատասխանո՞ւմ ես առաջնորդող լինելու չափանիշներին։ Եվ այնուամենայնիվ, կեղծ առաջնորդողները երբեք չեն մտածում այս բաների մասին։ Անկախ նրանից, թե որքան է հետաձգվել եկեղեցու գործը, և որքան վնաս է հասցվել Աստծու ընտրյալ մարդկանց կյանքի մուտքին իրենց՝ որպես առաջնորդողների, ծառայելու երկար տարիների ընթացքում, նրանց չի մտահոգում։ Սա կատարյալ կեղծ առաջնորդողների տգեղ դեմքն է։

Մտածեք այն մասին, թե ինչպես են առաջնորդողները և մշակները կատարում իրենց աշխատանքը. արդյոք դա համապատասխանո՞ւմ է այն ամենին, ինչ հենց նոր ձեզ ասացի։ Կա՞ն արդյոք այնպիսիք, ովքեր իրական աշխատանք չեն կատարում, և կարո՞ղ ես զանազանել նրանց՝ որպես կեղծ առաջնորդողների։ Եթե զանազանում ես նրանց՝ որպես կեղծ առաջնորդողների, այսօրվանից սկսած՝ այլևս չպետք է նրանց վերաբերվես որպես առաջնորդողների․ պետք է վերաբերվես ինչպես ցանկացած այլ մարդու։ Սա կիրարկման ճշգրիտ սկզբունքն է։ Ոմանք կարող են մտածել․ «Մի՞թե սա նշանակում է խտրականություն դնել, նսեմացնել կամ բացառել նրանց, քանի որ կեղծ առաջնորդողներ են»։ Ո՛չ, չի նշանակում։ Նրանք չեն կարող իրական աշխատանք կատարել, և կարող են միայն որոշ բառեր և վարդապետություններ և որոշ դատարկ խոսքեր ասել՝ խուսափելու և քեզ հիմարացնելու համար։ Սա քեզ մի փաստ է ասում՝ նրանք քո առաջնորդողները չեն։ Պետք չէ նրանց խնդրել հրահանգներ տալ ցանկացած խնդրի կամ դժվարության համար, որին հանդիպում ես քո աշխատանքում։ Անհրաժեշտության դեպքում կարող եք շրջանցել նրանց՝ հաղորդելով Վերևին և խորհրդակցելով Վերևի հետ, թե ինչպես վարվել և լուծել այն։ Ես ձեզ սովորեցրել եմ կիրարկման ճանապարհը, բայց թե ինչպես կվարվեք, կախված է ձեզնից։ Երբեք չեմ ասել, որ բոլոր առաջնորդողները նախասահմանված են Աստծու կողմից, որ պետք է լսես և հնազանդվես նրանց, և որ պետք է լսես նրանց, նույնիսկ եթե զանազանում ես նրանց՝ որպես կեղծ առաջնորդողների։ Երբեք քեզ չեմ ասել դա։ Ես հիմա հաղորդակցվում եմ այն մասին, թե ինչպես զանազանել կեղծ առաջնորդողներին։ Երբ ինչ-որ մեկին որպես կեղծ առաջնորդողի ես զանազանում, կարող ես ընդունել և հնազանդվել նրա ասածին, եթե դա ճիշտ է և համապատասխանում է ճշմարտությանը։ Սակայն եթե չեն կարող լուծել խնդիրը և խուսափում են ու հիմարացնում քեզ՝ ազդելով աշխատանքի առաջընթացի վրա, ապա պարտավոր չես ընդունել նրանց առաջնորդությունը։ Եթե կարող եք ինքներդ ըմբռնել սկզբունքները, ապա պետք է գործեք դրանց համաձայն։ Եթե չեք կարող ըմբռնել, վարանող եք կամ վստահ չեք սկզբունքների հարցում, ապա պետք է փնտրեք ճշմարտությունը և քննարկեք միմյանց հետ՝ խնդիրը լուծելու համար։ Եթե քննարկելուց հետո դեռ չեք կարողանում որոշում կայացնել, խնդիրը հաղորդեք Վերևին և խորհրդակցեք դրա մասին։ Սրանք բոլորը խնդիրները լուծելու լավ ուղիներ են. չկան դժվարություններ, որոնք հնարավոր չէ լուծել։

Եկեք այսօր այստեղ ավարտենք մեր հաղորդակցությունը։ Ցտեսությո՛ւն։

Առաջնորդողների և աշխատողների պարտականությունները (3)

Երրորդ կետ. հաղորդակցվել ճշմարտության սկզբունքների մասին, որոնք պետք է հասկանալ՝ յուրաքանչյուր պարտականություն պատշաճ կերպով կատարելու համար (երկրորդ մաս)

Նախորդ հավաքույթի ժամանակ մենք լրացուցիչ հաղորդակցություն իրականացրեցինք առաջնորդողների և մշակների երկրորդ պարտականության վերաբերյալ՝ խոսելով այն մասին, թե կյանքի մուտքի ինչ դժվարություններ կան, և մերկացնելով կեղծ առաջնորդողների որոշակի կիրարկումներն ու դրսևորումները։ Ապա քննարկեցինք մի քանի հարցեր՝ կապված առաջնորդողների և մշակների երրորդ պարտականության հետ. հաղորդակցվել ճշմարտության սկզբունքների մասին, որոնք պետք է հասկանալ՝ յուրաքանչյուր պարտականություն պատշաճ կերպով կատարելու համար, և մերկացրեցինք ու մանրամասն վերլուծեցինք, թե որտեղ է դրսևորվում կեղծ առաջնորդողների «կեղծությունը»՝ այս հարցերի նկատմամբ նրանց վերաբերմունքի, կիրարկումների և դրսևորումների միջոցով, այլ կերպ ասած՝ դրսևորումներ, թե կեղծ առաջնորդողները ինչպես չեն կարողանում իրենց պարտականությունները որպես առաջնորդողներ կատարել։ Խնդրում եմ, թվարկե՛ք այս հարցերը։ (Դրանցից մեկն Աստծու խոսքերի գրքերի տպագրության մասին էր։ Այդ կեղծ առաջնորդողը կոնկրետ աշխատանք չէր կատարում, պարզապես դատարկ կերպով վարդապետություններ էր խոսում։ Նաև հատուկ կերպով չէր հաղորդակցվում ճշմարտության սկզբունքների մասին կամ նվազագույն իրական աշխատանք անգամ չէր կատարում։) Այս հարցում այդ կեղծ առաջնորդողն իրական աշխատանք չէր կատարում, նա չկարողացավ իր պարտականությունները կատարել որպես առաջնորդող և մշակ, և հստակ կերպով չէր հաղորդակցվում աշխատանքի հետ կապված մասնագիտական պահանջների, հատուկ սկզբունքների և ուշադրություն պահանջող կետերի մասին։ Նա պարզապես որոշ կարգախոսներ էր բղավում և դատարկ խոսքեր ասում՝ կարծելով, թե լավ աշխատանք է կատարել։ Ուրիշ ի՞նչ քննարկեցինք։ (Քննարկեցինք նաև Աստծու համար փետրաբաճկոն գնելու դեպքը։) Այս միջադեպը կեղծ առաջնորդողների վերաբերյալ ի՞նչ խնդիր մերկացրեց։ (Մերկացրեց, որ կեղծ առաջնորդողներն իրական աշխատանք չեն կատարում, և որ լիովին զուրկ են մարդկայնությունից և ողջամտությունից։) Երբ ինչ-որ մեկն Ինձ համար հագուստ գնեց, այդ առաջնորդողներն օգնեցին ստուգելու այն. մի՞թե սա այն աշխատանքի մի մասն է, որն առաջնորդողներն ու մշակները պետք է կատարեն։ (Ո՛չ, այդպես չէ։) Նրանք արեցին աշխատանք, որը չպետք է անեին. Խնդիրն այստեղ ո՞րն է։ (Նրանք իրենց պատշաճ գործով չէին զբաղվում։) Սա կեղծ առաջնորդողների դրսևորումներից մեկն է։ Նախ՝ այն մերկացրեց, որ կեղծ առաջնորդողներն իրենց պատշաճ գործով չեն զբաղվում, և երկրորդ՝ մերկացրեց, որ նրանք ողջամտություն չունեն և միայն զզվելի բաներ են անում, որոնք զուրկ են ողջամտությունից և մարդկայնությունից։ Դուք սոսկ հիշում եք օրինակները, բայց չեք թափանցել այն խնդիրների էության մեջ, որոնք այս օրինակները կոչված են լուսաբանելու, կամ այն խնդիրների էության մեջ, որոնք դրանք մանրամասն վերլուծելու նպատակ ունեն։ Էլ ի՞նչ օրինակներ Ես բերեցի կեղծ առաջնորդողների՝ իրենց պատշաճ գործով չզբաղվելու վերաբերյալ։ (Հրուշակագործի, որը շարունակ Աստծու համար խմորեղեն էր պատրաստում։ Աստված նրան պատվիրեց չանել դա, բայց առաջնորդողներն ու մշակները շարունակեցին թույլ տալ անել, և նույնիսկ իրենք էին համտեսում խմորեղենը։) Կեղծ առաջնորդողների ի՞նչ խնդիրներ մերկացրեց այս օրինակը։ (Որ նրանք չեն զբաղվում իրենց պատշաճ գործով կամ չեն անում այն աշխատանքը, որը պետք է անեն, և պնդում են անել այն, որը չպետք է անեն։) Նախևառաջ, այն մերկացրեց, որ կեղծ առաջնորդողները չեն զբաղվում իրենց պատշաճ գործով և չեն կարողանում ըմբռնել իրենց աշխատանքի կենտրոնն ու առանցքը։ Բացի դրանից՝ կեղծ առաջնորդողները լուրջ խնդիր ունեն։ Ո՞րն է դա։ (Նրանք Աստծու խոսքերին չեն հնազանդվում կամ աշխատանքն Աստծու պահանջների համաձայն չեն կատարում։) Ուրիշ որևէ մեկն ուզո՞ւմ է ինչ-որ բան ավելացնել։ (Նրանք ձևացնում են, թե հոգևոր են և հաշվի են առնում Աստծու հոգսը, բայց իրականում պարզապես անկառավարելիորեն վատ բաներ են անում։) Դա նրանց խնդիրներից ևս մեկն է։ Ուրի՞շ։ (Գործելուց առաջ չեն փորձում հասկանալ Աստծու պահանջները. փոխարենն օգտագործում են սեփական պատկերացումները՝ Աստծու ցանկություններին փոխարինելու համար։) Սա դասվում է ողջամտություն չունենալու շարքին։ Էլ ո՞վ։ (Այն, թե ինչպես կեղծ առաջնորդողները մոտեցան Աստծու համար հագուստ գնելու հարցին, բացահայտեց նրանց բնականոն մարդկայնության պակասը։) Բնականոն մարդկայնության ո՞ր տեսանկյունն է նրանց պակասում։ Նրանք չեն հասկանում վարվեցողության կանոնները և բարեկիրթ չեն։ Այդպե՞ս չէ։ (Այո։) Իրականում այս բաները, որոնք նշեցիք, երկրորդական են. ո՞րն է հիմնական խնդիրը։ Հենց որ այս մարդիկ առաջնորդողներ են դառնում, ցանկանում են վայելել իրենց կարգավիճակի օգուտներն ու հատուկ վերաբերմունքը և հարմարավետություն են տենչում։ Օրինակ՝ նրանք ցանկանում են մի քանի խմորեղեն ուտել և երբ տեսնում են, որ ինչ-որ մեկը լավ է պատրաստում, մտադրվում են փորձել նրանց պատրաստածից՝ իրենց ախորժակը բավարարելու համար։ Արդեն իսկ զզվելի է, որ նրանք չեն զբաղվում իրենց պատշաճ գործով կամ իրական աշխատանք չեն կատարում, բայց դրան գումարած՝ հարմարավետություն և որկրամոլության հաճույքներ են տենչում են։ Նրանք օգտագործում են Աստծու համար համտեսումներ և ստուգումներ իրականացնելու պատրվակը՝ իրենց որկրամոլության տենչանքները բավարարելու համար՝ տարված լինելով իրենց կարգավիճակի օգուտներով։ Սրանք բոլորը կեղծ առաջնորդողների դրսևորումներ են։ Թեև այս դրսևորումները չեն կարող դաժան կամ չարասեր կոչվել՝ հակաքրիստոսների բնույթի էության հետ համեմատած, կեղծ առաջնորդողների մարդկայնությունը բավարար է մարդկանց մոտ զզվանք առաջացնելու համար։ Ինչ վերաբերում է նրանց մարդկային բնութագրին, նրանք զուրկ են խղճից և ողջամտությունից. նրանց մարդկայնությունը բավականին ցածր և թշվառ է, և քիչ ազնվություն ունեն։ Այս օրինակներից կարելի է նկատել, որ կեղծ առաջնորդողները չեն կարող իրական աշխատանք կատարել։ Սա փաստ է։

Կեղծ առաջնորդողները չեն կարող հաղորդակցվել աշխատանքի կատարման սկզբունքների մասին

Այսօր կշարունակենք մերկացնել կեղծ առաջնորդողների տարբեր դրսևորումները՝ հիմնվելով առաջնորդողների և մշակների պարտականությունների վրա։ Կեղծ առաջնորդողները հիմնականում չեն կարող էական, վճռորոշ եկեղեցական աշխատանք կատարել։ Նրանք պարզապես զբաղվում են որոշ պարզ, ընդհանուր գործերով. նրանց աշխատանքը վճռորոշ կամ որոշիչ դեր չի խաղում եկեղեցու ընդհանուր գործում և իրական արդյունքներ չի տալիս։ Նրանց հաղորդակցությունը հիմնականում ընդգրկում է մի քանի ծեծված և սովորական թեմաներ. դրանք բոլորը հաճախ կրկնվող բառեր և վարդապետություններ են, և այն անհավանականորեն դատարկ է, ընդհանուր և զուրկ մանրամասներից։ Նրանց հաղորդակցությունը միայն այնպիսի բաներ է պարունակում, որոնք մարդիկ կարող են հասկանալ՝ ինչ-որ բան բառացի կարդալով։ Այս կեղծ առաջնորդողներն ամենևին չեն կարող լուծել այն իրական խնդիրները, որոնք Աստծու ընտրյալ մարդիկ ունեն իրենց կյանքի մուտքի մեջ. մասնավորապես, էլ ավելի անկարող են լուծել մարդկանց պատկերացումները, երևակայությունները և ապականված խառնվածքների բացահայտումները։ Գլխավորն այն է, որ կեղծ առաջնորդողները պարզապես չեն կարող իրենց վրա վերցնել Աստծու տան կողմից կարգավորված կենսական գործը, որոնցից են ավետարանի, ֆիլմերի արտադրության կամ տեքստային աշխատանքները։ Մասնավորապես, երբ խոսքը վերաբերում է մասնագիտական գիտելիքներ պահանջող աշխատանքի, թեև կեղծ առաջնորդողները կարող են շատ հստակ կերպով իմանալ, որ իրենք այդ ոլորտներում մասնագետներ չեն, չեն ուսումնասիրում դրանք, ոչ էլ հետազոտություններ են անում և առավել ևս ի վիճակի չեն ուրիշներին հստակ ուղղություն տալու կամ լուծելու դրանց հետ կապված որևէ խնդիր։ Եվ այնուամենայնիվ, դեռ անամոթաբար հավաքույթներ են անցկացնում՝ անվերջ դատարկ տեսությունների մասին զրուցելով և բառեր ու վարդապետություններ խոսելով։ Կեղծ առաջնորդողները շատ լավ գիտեն, որ այդպիսի աշխատանք չեն կարող կատարել, սակայն ձևացնում են, թե փորձագետներ են, իրենց մեծամիտ են պահում և միշտ բարձր վարդապետություններ են օգտագործում՝ ուրիշներին նախատելու համար։ Նրանք ի վիճակի չեն պատասխանելու որևէ մեկի հարցերին, սակայն պատրվակներ և արդարացումներ են գտնում ուրիշներին նախատելու համար՝ հարցնելով, թե ինչու չեն սովորում մասնագիտությունը, ինչու չեն փնտրում ճշմարտությունը և ինչու ի վիճակի չեն լուծելու սեփական խնդիրները։ Այս կեղծ առաջնորդողները, որոնք մասնագետներ չեն այդ ոլորտներում և չեն կարող որևէ խնդիր լուծել, դեռ բարձրից խրատում են ուրիշներին։ Նրանք ուրիշներին արտաքուստ շատ զբաղված են թվում, ասես ի վիճակի են շատ աշխատանք կատարելու և շատ ընդունակ են, բայց իրականում ոչինչ են։ Կեղծ առաջնորդողները, անկասկած, չեն կարող իրական աշխատանք կատարել, սակայն խանդավառությամբ զբաղեցնում են իրենց և հավաքույթների ժամանակ միշտ նույն տափակաբանություններն են խոսում՝ իրենց նորից ու նորից կրկնելով՝ ի վիճակի չլինելով որևէ իրական խնդիր լուծելու։ Մարդիկ շատ են հոգնում դրանից և բացարձակապես ի վիճակի չեն որևէ խրատ ստանալու։ Այս տեսակի աշխատանքը սարսափելի անարդյունավետ է և ոչ մի արդյունք չի տալիս։ Այսպես են աշխատում կեղծ առաջնորդողները, և դրա պատճառով եկեղեցու գործը ուշանում է։ Սակայն կեղծ առաջնորդողները դեռ կարծում են, թե մեծ գործ են կատարում և շատ ընդունակ են, մինչդեռ փաստն այն է, որ նրանք եկեղեցու գործի ոչ մի տեսանկյուն լավ չեն կատարել։ Չգիտեն՝ արդյոք իրենց պատասխանատվության շրջանակում գտնվող առաջնորդողներն ու մշակները համապատասխանո՞ւմ են չափանիշին, ոչ էլ գիտեն՝ արդյոք տարբեր խմբերի առաջնորդողներն ու ղեկավարներն ի վիճակի՞ են իրենց վրա վերցնելու իրենց գործը, և նրանք ո՛չ հոգ են տանում, ո՛չ էլ հարցնում են՝ եղբայրների և քույրերի պարտականությունների կատարման ընթացքում խնդիրներ առաջացե՞լ են, թե՞ ոչ։ Կարճ ասած՝ կեղծ առաջնորդողները չեն կարող լուծել իրենց գործի որևէ խնդիր, սակայն շարունակում են եռանդուն կերպով զբաղված մնալ։ Ուրիշների տեսանկյունից՝ կեղծ առաջնորդողներն ի վիճակի են դժվարություններ կրելու, պատրաստ են գին վճարելու և ամեն օր այսուայնկողմ են վազում։ Երբ ուտելու ժամանակն է, նրանց պետք է սեղանի մոտ կանչել, և նրանք շատ ուշ են քնում։ Սակայն նրանց գործի արդյունքները պարզապես լավը չեն։ Ուշադիր չնայելու դեպքում արտաքուստ կթվա, թե գործի բոլոր կետերն արվում են, և որ բոլորը զբաղված են իրենց պարտականությունները կատարելով, բայց աշխատանքը մոտիկից և մանրազնին կերպով դիտարկելու և համառորեն ստուգելու դեպքում իրավիճակը կբացահայտվի։ Իրենց պատասխանատվության շրջանակում գտնվող յուրաքանչյուր գործ խառնաշփոթ է, դրանում բացարձակապես ոչ մի կառուցվածք կամ կարգուկանոն չկա։ Յուրաքանչյուր գործի մեջ կան խնդիրներ կամ նույնիսկ բացթողումներ։ Այս խնդիրների առաջացումը կապված է նրա հետ, որ կեղծ առաջնորդողները չեն հասկանում ճշմարտության սկզբունքները և գործում են՝ հիմնվելով իրենց պատկերացումների, երևակայությունների և խանդավառության վրա։ Կեղծ առաջնորդողները երբեք չեն հաղորդակցվում ճշմարտության սկզբունքների մասին, ոչ էլ երբևէ փնտրում են ճշմարտությունը՝ խնդիրները լուծելու համար։ Նրանք, անշուշտ, չունեն հոգևոր հասկացողություն և ի վիճակի չեն կատարելու առաջնորդողների աշխատանքը, միայն բառեր ու վարդապետություններ կարող են դուրս տալ և բացարձակապես չեն հասկանում ճշմարտությունը, սակայն ձևացնում են, թե գիտեն բաներ, որոնք չգիտեն, և փորձում են իրենց որպես փորձագետներ ներկայացնել։ Նրանց կատարած աշխատանքը պարզապես ձևականություն է։ Երբ խնդիր է առաջանում, նրանք կուրորեն կանոնակարգեր են կիրառում դրա նկատմամբ։ Պարզապես կուրորեն այսուայնկողմ են վազում՝ առանց որևէ իրական արդյունք տալու։ Քանի որ այս կեղծ առաջնորդողները չեն հասկանում ճշմարտության սկզբունքները և պարզապես բառեր ու վարդապետություններ են դուրս տալիս և ուրիշներին խորհուրդ են տալիս պահպանել կանոնները, եկեղեցու յուրաքանչյուր գործի առաջընթաց դանդաղում է, և ոչ մի հստակ արդյունք չի գրանցվում։ Որոշ ժամանակ աշխատած կեղծ առաջնորդողի ամենաակնհայտ արդյունքն այն է, որ մարդկանց մեծամասնությունն անկարող է հասկանալ ճշմարտությունը, զանազանել չգիտի, երբ որևէ մեկն ապականություն է բացահայտում կամ պատկերացումներ է զարգացնում, և հաստատապես չի հասկանում ճշմարտության սկզբունքները, որոնց պետք է հետևի՝ պարտականությունները կատարելիս։ Նրանք, ովքեր կատարում են իրենց պարտականությունները, և նրանք, ովքեր չեն կատարում, բոլորը ծույլ են, սանձարձակ և անկարգապահ, և ցրված ավազի պես խառնաշփոթի մեջ են։ Նրանց մեծ մասը գուցե կարողանա մի քանի բառ և վարդապետություն խոսել, բայց իրենց պարտականությունները կատարելիս նրանք միայն կանոնակարգեր են պահում. նրանք չգիտեն՝ ինչպես փնտրել ճշմարտությունը՝ խնդիրները լուծելու համար։ Քանի որ կեղծ առաջնորդողներն ինքնին չգիտեն՝ ինչպես փնտրել ճշմարտությունը՝ խնդիրները լուծելու համար, ինչպե՞ս կարող են ուրիշներին առաջնորդել դա անելու։ Անկախ նրանից, թե ինչ է պատահում ուրիշներին, կեղծ առաջնորդողները կարող են միայն հորդորել նրանց՝ ասելով. «Մենք պետք է հաշվի առնենք Աստծու մտադրությունները», «Մենք պետք է հավատարիմ լինենք մեր պարտականությունների կատարման մեջ», «Երբ մեզ ինչ-որ բան է պատահում, մենք պետք է իմանանք՝ ինչպես աղոթել և պետք է փնտրենք ճշմարտության սկզբունքները»։ Կեղծ առաջնորդողները հաճախ են բղավում այս կարգախոսներն ու վարդապետությունները, և դա բացարձակապես ոչ մի արդյունք չի տալիս։ Դրանք լսելուց հետո մարդիկ դեռ չեն հասկանում, թե որոնք են ճշմարտության սկզբունքները, և չունեն կիրարկման ուղի։ Մակերեսորեն մարդիկ աղոթում են, երբ իրենց ինչ-որ բան է պատահում, և ցանկանում են հավատարիմ լինել՝ իրենց պարտականությունները կատարելիս, բայց ոչ բոլորն են հասկանում այնպիսի բաներ, թե ինչ պետք է անեն հավատարիմ լինելու համար, ինչպես պետք է աղոթեն՝ Աստծու մտադրությունները հասկանալու համար, և ինչպես պետք է խնդրեն, երբ խնդրի են բախվում՝ ճշմարտության սկզբունքների հասկացողություն ձեռք բերելու համար։ Երբ մարդիկ հարցնում են կեղծ առաջնորդողներին, նրանք ասում են. «Երբ քեզ ինչ-որ բան է պատահում, ավելի շատ կարդա Աստծու խոսքերը, ավելի շատ աղոթիր և ավելի շատ հաղորդակցվիր ճշմարտության մասին»։ Մարդիկ նրանց հարցնում են. «Այս աշխատանքն ի՞նչ սկզբունքների հետ է կապված», իսկ նրանք ասում են. «Աստծու խոսքերը ոչինչ չեն ասում մասնագիտական աշխատանքի հարցերի մասին, և ես նույնպես չեմ հասկանում աշխատանքի այդ ոլորտը։ Ինքնուրույն ուսումնասիրեք, եթե ուզում եք հասկանալ. ինձ մի՛ հարցրեք։ Ես ձեզ ճշմարտությունը հասկանալու հարցում եմ առաջնորդում, ոչ թե մասնագիտական աշխատանքի հարցերում»։ Կեղծ առաջնորդողներն այսպիսի խոսքեր են օգտագործում՝ հարցերից խուսափելու համար։ Եվ որպես արդյունք՝ թեև մարդկանց մեծամասնությունն իր պարտականությունները կատարելու ուժգին խանդավառություն ունի, նրանք չգիտեն՝ ինչպես գործել ճշմարտության սկզբունքների հիման վրա, ոչ էլ գիտեն՝ ինչպես հետևել սկզբունքներին՝ իրենց պարտականությունները կատարելիս։ Նայելով կեղծ առաջնորդողների պարտականությունների շրջանակում գտնվող յուրաքանչյուր աշխատանքի արդյունքներին՝ մարդկանց մեծամասնությունն իրենց աշխատանքն անելիս հենվում է իրենց գիտելիքների, ուսման և շնորհների վրա, և անտեղյակ է, երբ խոսքը վերաբերում է այն հարցերին, թե որոնք են Աստծու հատուկ պահանջները, որոնք են պարտականություն կատարելու սկզբունքները և ինչպես գործել՝ Աստծու համար վկայելու արդյունքին հասնելու համար, և ինչպես ավելի արդյունավետ տարածել ավետարանը, որպեսզի բոլոր նրանք, ովքեր տենչում են Աստծու հայտնվելը, լսեն Նրա ձայնը, ուսումնասիրեն ճշմարիտ ճանապարհը և որքան հնարավոր է շուտ վերադառնան Աստծու մոտ։ Ինչո՞ւ են նրանք անտեղյակ այս բաներին։ Սա ուղղակիորեն կապված է կեղծ առաջնորդողների՝ իրական աշխատանք չկատարելու հետ։ Դրա հիմնական պատճառն այն է, որ կեղծ առաջնորդողներն ինքնին չգիտեն, թե որոնք են ճշմարտության սկզբունքները, կամ մարդիկ ինչ սկզբունքներ պետք է հասկանան և հետևեն դրանց։ Նրանք գործում են առանց սկզբունքների և իրենց պարտականությունների մեջ մարդկանց երբեք չեն առաջնորդում կիրարկման սկզբունքներ և ուղիներ փնտրելու։ Երբ կեղծ առաջնորդողը խնդիր է գտնում, չի կարողանում ինքնուրույն լուծել այն և չի հաղորդակցվում ու չի փնտրում ուրիշների հետ, ինչը հանգեցնում է նրան, որ յուրաքանչյուր գործի շրջանակում առաջադրանքները հաճախակի վերանայելու և նորից կատարելու կարիք են ունենում։ Սա ոչ միայն ֆինանսական և նյութական ռեսուրսների վատնում է, այլև մարդկանց էներգիայի և ժամանակի։ Նման հետևանքներն ուղղակիորեն կապված են կեղծ առաջնորդողների շատ վատ որակի և անպատասխանատու լինելու հետ։ Թեև չի կարելի ասել, որ կեղծ առաջնորդողները միտումնավոր կերպով են չարիք են գործում և խափանումներ առաջացնում, կարելի է ասել, որ իրենց աշխատանքում բացարձակապես չեն փնտրում ճշմարտության սկզբունքները, որ միշտ սեփական կամքի վրա հիմնվելով են գործում են։ Սա հաստատ է։ Կեղծ առաջնորդողները չեն հասկանում ճշմարտության սկզբունքները, ոչ էլ կարող են ուրիշների հետ հստակ կերպով հաղորդակցվել դրանց մասին. փոխարենը պարզապես ազատություն են տալիս մարդկանց՝ անելու այն, ինչ կամենում են։ Սա ակամայից հանգեցնում է նրան, որ որոշակի աշխատանքի համար պատասխանատու որոշ մարդիկ գործում են կամայականորեն և ինքնակամ, գործում են այնպես, ինչպես ուզում են, և անում են այն, ինչ իրենց դուր է գալիս։ Որպես արդյունք՝ ոչ միայն քիչ իրական արդյունքներ կան, այլև եկեղեցու գործը խառնաշփոթի է վերածվում։ Երբ կեղծ առաջնորդողն ազատվում է պարտականությունից, ոչ միայն չի խորհում իր մասին կամ ճանաչում իրեն, այլև զբաղվում է սոփեստությամբ և վիճում է հանուն իրեն և բնավ չի ընդունում ճշմարտությունը և ամենևին մտադիր չէ զղջալ։ Գուցե նույնիսկ խնդրի, որ Աստծու տունն իրեն ևս մեկ հնարավորություն տա՝ ասելով, թե հաստատ կարող է լավ կատարել աշխատանքը։ Հավատո՞ւմ եք նրան։ Նա բացարձակապես չի ճանաչում իրեն, ոչ էլ ճշմարտությունն է ընդունում։ Այդ դեպքում նա կարո՞ղ է փոխել իր ուղին։ Նա չունի ճշմարտության իրականությունը, ուստի կարո՞ղ է լավ կատարել աշխատանքը։ Դա հնարավո՞ր է։ Այս անգամ լավ չկատարեց աշխատանքը. կկարողանա՞ լավ կատարել, եթե ևս մեկ հնարավորություն տրվի։ Անհնար է։ Կարելի է վստահաբար ասել, որ կեղծ առաջնորդողները չունեն աշխատունակություն. երբեմն գուցե շատ տքնեն և բավականին զբաղված լինեն, բայց դա կույր զբաղվածություն է և ոչ մի պտուղ չի տալիս։ Սա բավարար է՝ ցույց տալու համար, որ կեղծ առաջնորդողները շատ վատ որակ ունեն, որ բացարձակապես չեն հասկանում ճշմարտությունը և չեն կարող իրական աշխատանք կատարել։ Սա հանգեցնում է նրան, որ աշխատանքում բազմաթիվ խնդիրներ են առաջանում, բայց նրանք անկարող են լուծել դրանք՝ ճշմարտության մասին հաղորդակցվելով, և պարզապես մի քանի դատարկ վարդապետություններ են օգտագործում՝ մարդկանց հորդորելու համար պահպանել կանոնակարգերը, և հետևաբար խառնաշփոթ են ստեղծում աշխատանքում և այն ավերակների վերածում։ Սա է կեղծ առաջնորդողների գործելաորճը, և այն հետևանքները, որոնք դա բերում է։ Բոլոր առաջնորդողներն ու մշակները սա պետք է որպես նախազգուշացում ընդունեն։

Եկեղեցու ներսում ի հայտ եկող տարբեր անբավարար խնդիրներն ուղղակիորեն կապված են կեղծ առաջնորդողների հետ. սա անխուսափելի խնդիր է։ Այս կեղծ առաջնորդողները զուրկ են ճշմարտությունն ըմբռնելու ունակությունից, սակայն կարծում են, թե հասկանում և ըմբռնում են ամեն ինչ և ապա գործում են՝ հիմնվելով իրենց սեփական երևակայությունների և պատկերացումների վրա։ Նրանք երբեք չեն փնտրում ճշմարտությունը՝ ճշմարտության սկզբունքների կամ Աստծու պահանջած չափանիշների իրենց հասկացողության պակասը լուծելու համար։ Ես բազմաթիվ առաջնորդողների և մշակների հետ եմ շփվել և հաճախակի եմ հանդիպում նրանց։ Երբ հանդիպում ենք, Ես հարցնում եմ. «Որևէ խնդիր ունե՞ք։ Գրանցե՞լ եք այն խնդիրները, որոնք առկա են աշխատանքում։ Կա՞ն արդյոք խնդիրներ, որոնք չեք կարող ինքնուրույն լուծել»։ Երբ ավարտում եմ, դատարկ հայացքով նայում են, և իրենց սրտերում կասկածներ ունեն. «Մենք առաջնորդողներ ենք. կարո՞ղ ենք արդյոք որևէ խնդիր ունենալ։ Եթե ունենայինք, մի՞թե եկեղեցու գործը վաղուց կաթվածահար եղած չէր լինի։ Սա ի՞նչ հարց է։ Մենք քարոզներ ենք լսում և հաղորդակցվում ենք, և Աստծու խոսքերը մեր ձեռքերում ենք պահում։ Եկեղեցին այնքան շատ առաջնորդողներ ունի, ինչպե՞ս Դու կարող ես դեռ անհանգստանալ։ Այս հարցը տալով՝ Դու, անկասկած, թերագնահատում ես մեզ։ Ինչպե՞ս կարող ենք խնդիրներ ունենալ։ Եթե խնդիրներ ունենայինք, առաջնորդողներ չէինք լինի։ Քո հարցն այնքան անտեղի է»։ Ամեն անգամ, երբ Ես հարցնում եմ նրանց՝ արդյոք որևէ խնդիր ունե՞ն, հենց այսպիսի վիճակում են լինում. նրանցից յուրաքանչյուրը թմրածության և բթամտության մարմնացում է։ Եկեղեցու գործի տարբեր կետերում այնքան շատ խնդիրներ կան, բայց այս մարդիկ պարզապես չեն կարողանում տեսնել կամ բացահայտել դրանք։ Նրանք չեն կարող բարձրացնել անձնական կյանքի մուտքի հետ կապված հարցեր կամ աշխատանքում առկա խնդիրներ, որոնք ներառում են ճշմարտության սկզբունքները։ Քանի որ նրանք չեն կարողանում բարձրացնել այս հարցերը, Ես նրանց հարցնում եմ. «Ինչպե՞ս է ընթանում Աստծու խոսքերի թարգմանության գործը։ Գիտե՞ք, թե հիմա քանի լեզվով պետք է թարգմանվի։ Նախ ո՞ր լեզուներով պետք է թարգմանվի, և ո՞ր լեզուներով՝ ավելի ուշ։ Աստծու խոսքերի քանի՞ օրինակ պետք է տպագրվի որոշակի լեզուներով»։ Նրանք, պատասխանում են. «Ա՜հ, թարգմանվում են»։ Ես նրանց հարցնում եմ. «Ի՞նչ աստիճանի է հասել թարգմանությունը։ Կա՞ն արդյոք խնդիրներ»։ Նրանք արձագանքում են. «Չգիտեմ, պետք է գնամ՝ հարցնեմ»։ Ես ստիպված եմ նրանց այս բաների մասին հարցնել, և նրանք դեռ չգիտեն պատասխանները։ Ուրեմն ի՞նչ աշխատանք են կատարել այս ամբողջ ընթացքում։ Ես հարցնում եմ. «Լուծեցի՞ր այն խնդիրները, որոնց մասին եղբայրներն ու քույրերը նախորդ անգամ խոսեցին»։ Նրանք արձագանքում են. «Ես հավաքույթ անցկացրի նրանց հետ՝ ամբողջօրյա հավաքույթ»։ Ես հարցնում եմ. «Հավաքույթից հետո խնդիրները լուծվեցի՞ն»։ Պատասխանում են. «Նկատի ունես, որ եթե դեռ խնդիրներ կան, պետք է ևս մեկ հավաքո՞ւյթ անցկացնենք»։ Ես ասում եմ. «Չեմ հարցնում՝ հավաքույթ անցկացրի՞ր, թե՞ ոչ։ Հարցնում եմ՝ արդյոք մասնագիտական խնդիրները լուծվե՞լ են։ Այս մարդիկ հասկանո՞ւմ են սկզբունքները։ Արդյոք խախտե՞լ են որևէ սկզբունք իրենց պարտականությունները կատարելու ընթացքում։ Որևէ խնդիր բացահայտե՞լ ես»։ Արձագանքում են. «Օ՜հ, խնդիրնե՞րը։ Լուծեցի դրանք։ Հավաքույթ անցկացրի եղբայրների և քույրերի համար»։ Կարո՞ղ է այս խոսակցությունը շարունակվել։ (Ո՛չ, չի կարող։) Այս խոսակցությունը լսելը ձեզ չի՞ զայրացնում։ (Այո։) Ինչպիսի՞ն են այս առաջնորդողները։ Մի՞թե սրանք պարզապես կեղծ հոգևոր բթամիտներ չեն։Նրանք զուրկ են առաջնորդողների և մշակների որակից. կույր են, չեն հասկանում՝ ինչպես կատարել աշխատանքը, և ամեն հարցի պատասխանում են. «Չգիտեմ», իսկ երբ շարունակում ես հարցեր տալ, արձագանքում են. «Ինչևէ, հավաքույթ անցկացրի. պարզապես թո՛ղ այդպես մնա»։ Այս առաջնորդողներն իրական աշխատանք կատարե՞լ են։ Որպես առաջնորդողներ՝ նրանք համապատասխանո՞ւմ են չափանիշին։ (Ո՛չ։) Նրանք կեղծ առաջնորդողներ են։ Հավանո՞ւմ եք այս տեսակի առաջնորդողներին։ Եթե հանդիպեք նման առաջնորդողների, ի՞նչ պետք է անեք։ Երբ որոշ առաջնորդողներ հանդիպում են եղբայրներին և քույրերին, ասում են. «Անկախ նրանից՝ այսօր ինչ խնդիրներ ունեք, եկեք նախ հաղորդակցվենք այն մասին, թե ինչպես լավ կատարել պարտականությունները»։ Ապա ոմանք ասում են. «Մեր պարտականությունների մեջ բախվել ենք մասնագիտական հմտության հետ կապված խնդրի. արդյո՞ք պետք է օգտագործենք այն մասնագիտական հմտությունները, որոնք տարածված են անհավատների շրջանում»։ Մի՞թե սա այն խնդիրը չէ, որն առաջնորդողները պետք է լուծեն։ Եթե որոշ խնդիրներ չեն կարող լուծվել եղբայրների և քույրերի միջև հաղորդակցության միջոցով, առաջնորդողները պետք է միջամտեն՝ լուծելու դրանք. սա շոշափում է առաջնորդողների պարտականությունները։ Ի՞նչ են անում կեղծ առաջնորդողները, երբ բախվում են այս խնդիրներին։ Նրանք ասում են. «Սա մասնագիտական հարց է. ձեր խնդիրն է, ի՞նչ կապ ունի ինձ հետ։ Ինքներդ հաղորդակցվեք այս հարցի շուրջ, բայց նախ՝ պատրաստվում եմ ձեզ համար հավաքույթ անցկացնելու։ Այսօրվա հավաքույթին կհաղորդակցվենք ներդաշնակ համագործակցության մասին։ Այն հարցը, որ հենց նոր տվեցիք, կապված է ներդաշնակ համագործակցության հետ։ Պետք է կարողանաք քննարկել հարցերը և միասին հաղորդակցվել և ավելի շատ ուսումնասիրություն կատարել. ոչ ոք չպետք է ինքնարդար լինի, և բոլորը պետք է ընդունեն մեծամասնության աջակցությունն ունեցող ցանկացած որոշում. մի՞թե սա ներդաշնակ համագործակցության հարց չէ։ Կարծես չգիտեք՝ ինչպես ներդաշնակորեն համագործակցել կամ ինչպես քննարկել խնդիրները, երբ դրանք առաջանում են։ Ամեն խնդրի մասին ինձ եք հարցնում։ Ինչի՞ համար եք ինձ հարցնում։ Ես հասկանո՞ւմ եմ այս բաները։ Եթե հասկանայի, մի՞թե անելու ոչինչ չէիք ունենա։ Ամեն ինչի մասին ինձ եք հարցնում։ Մի՞թե սա այն խնդիրն է, որով ես պետք է զբաղվեմ։ Ես պատասխանատու եմ միայն ճշմարտության մասին հաղորդակցվելու համար. ինքներդ լուծեք մասնագիտական հարցերը։ Ի՞նչ գործ ունեմ դրանց հետ։ Ինչևէ, արդեն հաղորդակցվեցի ձեզ հետ և ձեզ պատվիրեցի ներդաշնակորեն համագործակցել. եթե չեք կարող դա անել, ապա մի՛ կատարեք այս պարտականությունը։ Ես ավարտեցի իմ հաղորդակցությունը. գնացե՛ք և ինքներդ լուծե՛ք խնդիրը»։ Այս առաջնորդողները գիտե՞ն՝ ինչպես լուծել խնդիրները։ (Ո՛չ, չգիտեն։) Չնայած չգիտեն՝ ինչպես անել դա, իրենց շատ արդարացված են համարում և հմուտ են պատասխանատվությունից խուսափելու մեջ։ Ըստ ամենայնի՝ նրանք կատարել են իրենց աշխատանքը, ժամանել են դեպքի վայր՝ ստուգումներ իրականացնելու համար և չեն ծուլանում։ Սակայն նրանք իրական աշխատանք կատարել կամ իրական խնդիրներ լուծել չեն կարող, ինչը նշանակում է, որ կեղծ առաջնորդողներ են։ Կարո՞ղ եք զանազանել այս տեսակի կեղծ առաջնորդողին։ Որևէ խնդրի բախվելիս նրանք չեն կարող հաղորդակցվել համապատասխան ճշմարտությունների մասին. միայն որոշ դատարկ վարդապետություններ և տեսություններ են խոսում, որոնք բավականին բարձր և խորն են հնչեցնում, և դրանք լսելուց հետո մարդիկ ոչ միայն չեն հասկանում ճշմարտությունը, այլև իրենց շփոթված և մոլորված են զգում։ Սա է այն աշխատանքը, որը կատարում են կեղծ առաջնորդողները։

Ճշմարտության սկզբունքների մասին հաղորդակցվելու աշխատանքում, որոնք պետք է հասկանալ՝ յուրաքանչյուր պարտականություն պատշաճ կերպով կատարելու համար, կեղծ առաջնորդողները լիովին բացահայտվում են։ Նրանք չեն կարող հաղորդակցվել ճշմարտության սկզբունքների մասին կամ առաջնորդել մարդկանց՝ պահպանելու և կիրարկելու ճշմարտության սկզբունքներն իրենց պարտականությունների կատարման ընթացքում, կամ առաջնորդել նրանց՝ հասկանալու և մտնելու ճշմարտության իրականությունը. չեն կարող կատարել այն պարտականությունները, որոնք առաջնորդողները պետք է կատարեն։ Եվ սա դեռ ամենը չէ. նաև չեն կարող տեղյակ լինել տարբեր աշխատանքների ղեկավարների և տարատեսակ կարևոր գործերի համար պատասխանատու աշխատակազմի իրավիճակներին, և նույնիսկ եթե որոշ չափով ըմբռնում են, դա ճշգրիտ չէ։ Սա հսկայական խափանումներ և վնաս է հասցնում աշխատանքի տարբեր կետերին։ Սրանք կեղծ առաջնորդողների տարբեր դրսևորումներն են, որոնք այսօր մերկացնելու ենք՝ կապված առաջնորդողների և մշակների չորրորդ պարտականության հետ։

Չորրորդ կետ. տեղյակ լինել տարբեր աշխատանքների ղեկավարների և տարատեսակ կարևոր գործերի համար պատասխանատու աշխատակազմի իրավիճակներին և ժամանակին կարգավորել նրանց պարտականությունների բաշխումը կամ անհրաժեշտության դեպքում ազատել նրանց, որպեսզի կանխվեն կամ մեղմացվեն անհամապատասխան մարդկանց օգտագործումից առաջացած վնասները և երաշխավորվի աշխատանքի արդյունավետությունն ու սահուն առաջընթացը

Առաջնորդողներն ու մշակները պետք է ըմբռնեն տարբեր աշխատանքների ղեկավարների իրավիճակները

Ո՞րն է առաջնորդողների և մշակների չորրորդ պարտականությունը։ («Տեղյակ լինել տարբեր աշխատանքների ղեկավարների և տարատեսակ կարևոր գործերի համար պատասխանատու աշխատակազմի իրավիճակներին և ժամանակին կարգավորել նրանց պարտականությունների բաշխումը կամ անհրաժեշտության դեպքում ազատել նրանց, որպեսզի կանխվեն կամ մեղմացվեն անհամապատասխան մարդկանց օգտագործումից առաջացած վնասները և երաշխավորվի աշխատանքի արդյունավետությունն ու սահուն առաջընթացը»:) Ճիշտ է, սա այն նվազագույն չափանիշն է, որին առաջնորդողներն ու մշակները պետք է կարողանան համապատասխանել՝ աշխատանք կատարելիս։ Բոլորիդ պա՞րզ են առաջնորդողների և մշակների հիմնական պարտականություններն այս չորրորդ կետի վերաբերյալ։ Առաջնորդողներն ու մշակները պետք է հստակ հասկացողություն ունենան տարբեր աշխատանքների ղեկավարների և տարատեսակ կարևոր գործերի համար պատասխանատու աշխատակազմի վերաբերյալ։ Տարբեր աշխատանքների ղեկավարների և տարատեսակ կարևոր գործերի համար պատասխանատու աշխատակազմի իրավիճակներն ըմբռնելն առաջնորդողների և մշակների պարտականությունների շրջանակում է։ Ուրեմն, ովքե՞ր են այս աշխատակազմը։ Նախևառաջ եկեղեցու առաջնորդողներն են, որոնց հաջորդում են թիմի ղեկավարները և տարբեր խմբերի առաջնորդողները։ Մի՞թե վճռորոշ չեն և մեծ կարևորություն չունեն այնպիսի իրավիճակներ հասկանալն ու ըմբռնելը, թե արդյոք տարբեր աշխատանքների ղեկավարները և տարատեսակ կարևոր գործերի համար պատասխանատու աշխատակազմն ունեն ճշմարտության իրականությունը, սկզբունքային են իրենց գործողություններում և կարող են լավ կատարել եկեղեցու աշխատանքը։ Եթե առաջնորդողներն ու մշակները հիմնովին ըմբռնում են տարբեր աշխատանքների հիմնական ղեկավարների իրավիճակները և համապատասխան կարգավորումներ են անում աշխատակազմում, դա նույնն է, ինչ նրանց կողմից յուրաքանչյուր աշխատանքի համար պատշաճ ստուգում իրականացնելը, և դա համարժեք է իրենց պարտականությունների կատարմանը։ Եթե այս աշխատակազմի վերաբերյալ ճիշտ կարգավորումներ չարվեն, և խնդիր առաջանա, եկեղեցու գործը մեծապես կտուժի։ Եթե այս աշխատակազմը լավ մարդկայնություն ունի, Աստծու հանդեպ իր հավատքի մեջ հիմք ունի, պատասխանատու է հարցերը լուծելիս և ի վիճակի է փնտրելու ճշմարտությունը՝ խնդիրները լուծելու համար, ապա նրանց աշխատանքի ղեկավար նշանակելը շատ անհանգստություններից կփրկի և, որ ամենակարևորն է, թույլ կտա, որ աշխատանքը սահուն կերպով ընթանա։ Բայց եթե տարբեր խմբերի ղեկավարները վստահելի չեն, վատ մարդկայնություն ունեն, բարեկիրթ չեն և ճշմարտությունը չեն կիրարկում, և, ավելին, հակված են որոշակի խափանումներ և խաթարումներ առաջացնելու, ապա դա ազդեցություն կունենա այն աշխատանքի վրա, որի համար պատասխանատու են, և այն եղբայրների ու քույրերի կյանքի մուտքի վրա, որոնց առաջնորդում են։ Իհարկե, այդ ազդեցությունը կարող է մեծ կամ փոքր լինել։ Եթե ղեկավարները պարզապես անփույթ են իրենց պարտականությունների մեջ և չեն զբաղվում իրենց պատշաճ գործով, դա հավանաբար պարզապես որոշակի ուշացումներ կառաջացնի աշխատանքում. առաջընթացը փոքր-ինչ ավելի դանդաղ կլինի, իսկ աշխատանքը՝ փոքր-ինչ պակաս արդյունավետ։ Սակայն, եթե նրանք հակաքրիստոսներ են, խնդիրը լուրջ կլինի. սա աշխատանքի փոքր-ինչ ավելի անարդյունավետ կամ ոչ արդյունավետ լինելու խնդիր չի լինի. նրանք կխափանեն և կխաթարեն եկեղեցու այն գործը, որի համար պատասխանատու են՝ ծանր վնաս հասցնելով։ Եվ այսպես, տարբեր աշխատանքների ղեկավարների և տարատեսակ կարևոր գործերի համար պատասխանատու աշխատակազմի իրավիճակներին տեղյակ լինելը և ժամանակին կարգավորումներ կամ ազատումներ անելը՝ հայտնաբերելով, որ ինչ-որ մեկն իրական աշխատանք չի կատարում, այնպիսի պարտավորություն չէ, որից առաջնորդողներն ու մշակները կարող են խուսափել. դա շատ լուրջ, շատ կարևոր աշխատանք է։ Եթե առաջնորդողներն ու մշակները կարողանան ժամանակին ճանաչել տարբեր աշխատանքների ղեկավարների և տարատեսակ կարևոր գործերի համար պատասխանատու աշխատակազմի մարդկային բնութագիրը, և նրանց վերաբերմունքը ճշմարտության և իրենց պարտականությունների նկատմամբ, ինչպես նաև նրանց վիճակներն ու կատարողականությունը յուրաքանչյուր ժամանակահատվածում և յուրաքանչյուր փուլում և ժամանակին կարգավորումներ անեն ու վարվեն այդ մարդկանց հետ՝ ըստ հանգամանքների, ապա աշխատանքը կարող է կայուն ընթանալ։ Ի հակադրություն դրան՝ եթե այդ մարդիկ անկառավարելիորեն վատ բաներ են անում և եկեղեցում իրական աշխատանք չեն կատարում, իսկ առաջնորդողներն ու մշակներն ի վիճակի չեն ժամանակին բացահայտելու դա և ժամանակին կարգավորումներ անելու, այլ սպասում են, մինչև ամեն տեսակի լուրջ խնդիրներ ի հայտ գան՝ զգալի վնասներ հասցնելով եկեղեցու գործին, նախքան անփութորեն կփորձեն լուծել դրանք, կարգավորումներ անել և շտկել ու փրկել իրավիճակը, ապա այդ առաջնորդողներն ու մշակներն աղբի կտորներ են։ Իսկական կեղծ առաջնորդողներ են, որոնք պետք է ազատվեն և վերացվեն։

Հենց նոր ընդհանուր առմամբ հաղորդակցվեցինք տարբեր աշխատանքների ղեկավարների իրական վիճակները և նրանց աշխատանքի արդյունավետությունը հասկանալու և ըմբռնելու կարևորության մասին՝ օգտագործելով այս իրական պայմանները՝ գնահատելու համար, թե արդյոք առաջնորդողներն ու մշակները կատարել են իրենց պարտականությունները, և մերկացնելով, թե ինչ դրսևորումներ են ցույց տալիս, որոնք ապացուցում են, որ կեղծ առաջնորդողներ են՝ դրանով իսկ մանրամասն վերլուծելով կեղծ առաջնորդողների էությունը։ Երբ եկեղեցու գործում լուրջ խնդիրներ են առաջանում, կեղծ առաջնորդողները չեն կարողանում կատարել իրենց պարտականությունները։ Չեն կարողանում ժամանակին բացահայտել այս խնդիրները, առավել ևս՝ ժամանակին զբաղվել դրանցով և լուծել դրանք։ Սա հանգեցնում է խնդիրների երկարատև դառնալուն, ինչն իր հերթին առաջացնում է ուշացումներ և վնաս եկեղեցու գործին, և նույնիսկ կարող է հանգեցնել եկեղեցու գործի կաթվածահար լինելուն կամ խառնաշփոթի վերածվելուն։ Միայն երբ դա տեղի է ունենում, կեղծ առաջնորդողները դժկամությամբ գնում են դիտարկելու եկեղեցու գործի վայրը, սակայն, միևնույն է, չեն կարողանում գտնել համապատասխան կամ հարմար լուծումներ՝ խնդիրները լուծելու համար, և ի վերջո դրանք պարզապես թողնում են չլուծված։ Սա կեղծ առաջնորդողների հիմնական դրսևորումն է։

Տարբեր աշխատանքների վերակացուների ընտրության չափանիշները

Արդյոք մարդկանց մեծ մասը քիչ թե շատ հստակ պատկերացում ունի՞ տարբեր աշխատանքների վերակացուների և տարատեսակ կարևոր գործերի համար պատասխանատու աշխատակազմի ընտրության չափանիշների մասին։ Օրինակ՝ գեղարվեստական ձևավորման աշխատանքի վերակացուն նախևառաջ ի՞նչ պետք է ունենա։ (Պետք է այդ ոլորտում մասնագիտական հմտություններ ունենա և ի վիճակի լինի ստանձնելու այդ գործը։) Մասնագիտական հմտություններ ունենալը տեսության մի կողմն է։ Ուրեմն, կոնկրետ ինչի՞ն են վերաբերում այս մասնագիտական հմտությունները։ Եկե՛ք բացատրենք։ Եթե ինչ-որ մեկը սիրում է նկարել և հետաքրքրված է գեղարվեստով, բայց դա իր մասնագիտությունը չէ, և նա այդ ոլորտում գիտելիքներ չունի, այլ պարզապես սիրում է դա, արդյոք տեղի՞ն է այդպիսի մարդուն որպես գեղարվեստական խմբի վերակացու ընտրելը։ (Ո՛չ, տեղին չէ։) Ոմանք ասում են. «Եթե սիրում է գեղարվեստով զբաղվել, կարող է կատարել այդ աշխատանքը և աստիճանաբար սովորել»։ Այս կարծիքը ճի՞շտ է։ (Ո՛չ։) Կա մի բացառություն, այն է՝ եթե գեղարվեստական խմբի մյուս բոլոր անդամները նույնպես անծանոթ են այդ մասնագիտությանը, իսկ այդ մարդը փոքր-ինչ ավելի շատ բան գիտի և մյուսներից ավելի արագ է սովորում։ Այդ դեպքում նրան ընտրելը համեմատաբար տեղի՞ն կլիներ։ (Այո՛։) Բացի այս սցենարից՝ ասենք՝ գեղարվեստով զբաղվող բոլոր մարդկանցից միայն այս մարդը չգիտի այդ մասնագիտությունը, բայց նրան ընտրում են, որովհետև հասկանում է ճշմարտությունը և սիրում է գեղարվեստով զբաղվել. դա տեղի՞ն է։ (Ո՛չ, տեղին չէ։) Ինչո՞ւ տեղին չէ։ Որովհետև նա առաջին կամ միակ ընտրությունը չէ։ Ուրեմն ինչպե՞ս պետք է ընտրվի այս տեսակի վերակացուն։ Նա պետք է ընտրվի այդ մասնագիտության մեջ ամենահմուտ և փորձառու մարդկանցից. այսինքն՝ նա պետք է գիտակ լինի՝ ունենալով և՛ մասնագիտական հմտություններ, և՛ աշխատունակություն. մի՛ ընտրեք ոչ մասնագետի։ Սա մի կողմն է։ Բացի դրանից՝ նրանք պետք է հոգս կրեն, հոգևոր հասկացողություն ունենան և ի վիճակի լինեն հասկանալու ճշմարտությունը։ Նրանք նաև առնվազն պետք է հիմք ունենան Աստծու հանդեպ իրենց հավատքի մեջ։ Հիմնական սկզբունքներն են. առաջին՝ նրանք պետք է աշխատունակություն ունենան, երկրորդ՝ պետք է հասկանան մասնագիտությունը, և երրորդ՝ պետք է հոգևոր հասկացողություն ունենան և ի վիճակի լինեն հասկանալու ճշմարտությունը։ Օգտագործե՛ք այս երեք չափանիշները՝ տարբեր աշխատանքների համար վերակացուներ ընտրելու։

Կեղծ առաջնորդողների դրսևորումները տարբեր աշխատանքների վերակացուների նկատմամբ

Տարբեր հատուկ աշխատանքների համար վերակացուներ ընտրելուց հետո առաջնորդողներն ու աշխատողները չպետք է պարզապես մի կողմ քաշվեն ու ոչինչ չանեն. նրանք նաև պետք է որոշ ժամանակ կրթեն և մշակեն այդ վերակացուներին՝ տեսնելու համար՝ իրենց ընտրած անհատներն իսկապե՞ս կարող են ստանձնել գործը և այն ճիշտ հունի մեջ դնել։ Ահա թե ինչ է նշանակում պարտականությունները կատարել։ Ենթադրենք՝ ընտրության ժամանակ տեսնում ես, որ քո թեկնածուները հասկանում են իրենց մասնագիտությունը, աշխատունակություն ունեն, փոքր-ինչ հոգս են կրում, հոգևոր հասկացողություն և ճշմարտությունը հասկանալու կարողություն ունեն, և մտածում ես, որ ամեն ինչ լավ կլինի, քանի որ նրանք որակավորված են այս առումներով, և ասում ես. «Կարող եք սկսել աշխատել. ես ձեզ ասել եմ բոլոր սկզբունքները։ Այսուհետ պարզապես ինքնուրույն արեք այն, ինչ Աստծու տունը ձեզ կարգադրում է անել»։ Սա աշխատանքն իրականացնելու ընդունելի՞ ձև է։ Երբ արդեն կարգավորել ես վերակացուների հարցը, նշանակում է՝ կարող ես պարզապես բավարարվե՞լ դրանով։ (Ո՛չ։) Ուրեմն ի՞նչ պետք է արվի։ Ենթադրենք՝ առաջնորդողը շաբաթը երկու անգամ հավաքվում է վերակացուների հետ, նրանց հետ ճշմարտության մասին հաղորդակցվում և վերջ՝ հավատալով, որ քանի որ այդ վերակացուները բոլորը նախաձեռնող են, հուսալի և ունակ հասկանալու, թե ինչ են ասում ուրիշ մարդիկ, կարող են կիրարկել ճշմարտության համաձայն։ Այս առաջնորդողը կարծում է, թե կարիք չկա ուսումնասիրելու կամ հետևելու, թե մասնավորապես ինչպես են այս վերակացուներն իրենց աշխատանքն անում, արդյոք նրանք ներդաշնակորեն համագործակցում են ուրիշների հետ, այս ժամանակահատվածում յուրացրել են մասնագիտական հմտությունները, կամ որքանով են ավարտել Աստծու տան կողմից իրենց տրված աշխատանքը։ Սա՞ է այն ձևը, որով առաջնորդողն ու աշխատողը պետք է վարեն գործը։ (Ո՛չ։) Ահա թե ինչպես են կեղծ առաջնորդողներն իրենց գործն անում։ Նրանք փորձում են ամբողջ աշխատանքն անել մեկընդմիշտ, կարգադրում են վերակացուներին և մի քանի անդամից բաղկացած խումբ կազմում, իսկ հետո ասում են. «Սկսե՛ք աշխատանքը։ Եթե որևէ սարքավորման կարիք ունենաք, տեղյակ պահեք ինձ, և Աստծու տունը դա ձեզ համար կգնի։ Եթե ձեր առօրյա կյանքում որևէ դժվարության կամ խնդրի հանդիպեք, ազատորեն բարձրաձայնե՛ք դրանք, և Աստծու տունը միշտ կլուծի դրանք ձեզ համար։ Եթե ոչ մի դժվարություն չունեք, կենտրոնացե՛ք ձեր գործի վրա։ Խաթարումներ կամ խափանումներ մի՛ առաջացրեք և որևէ ճոռոմ գաղափար մի՛ արտահայտեք»։ Կեղծ առաջնորդողներն այնպես են կազմակերպում, որ այս մարդիկ միասին աշխատեն, և մտածում են, որ քանի դեռ նրանք ուտելիք, խմելիք և կացարան ունեն, դա բավական է, և նրանց ուշադրություն դարձնելու կարիք չկա։ Երբ Վերևը հարցնում է. «Որքա՞ն ժամանակ է անցել այս աշխատանքի վերակացուների ընտրությունից։ Ինչպե՞ս է առաջ ընթանում գործը», նրանք պատասխանում են. «Վեց ամիս է անցել։ Մենք նրանց համար մոտ 10 հավաքույթ ենք անցկացրել, և կարծես թե նրանք լավ տրամադրություն ունեն, և աշխատանքն արվում է»։ Երբ Վերևը հարցնում է. «Իսկ ինչպիսի՞ն է վերակացուների աշխատունակությունը», նրանք ասում են. «Ամեն ինչ կարգին է. երբ մենք ընտրեցինք նրանց, նրանք լավագույնն էին»։ Վերևը հարցնում է. «Ինչպե՞ս են նրանք հիմա։ Կարո՞ղ են իրական աշխատանք կատարել»։ Նրանք պատասխանում են. «Ես նրանց համար հավաքույթ եմ անցկացրել»։ Վերևը պատասխանում է. «Ես չհարցրեցի՝ արդյոք հավաքույթ անցկացրե՞լ ես. ես հարցրեցի՝ ինչպե՞ս է ընթանում նրանց գործը»։ Նրանք ասում են. «Հավանաբար ամեն ինչ լավ է. ոչ ոք նրանց մասին վատ բան չի հաղորդել»։ Վերևը պատասխանում է. «Այն, որ ոչ ոք նրանց մասին վատ բան չի հաղորդում, չափանիշ չէ։ Դու պետք է նայես, թե ինչպիսին են նրանց աշխատունակությունն ու մասնագիտական հմտությունները, և տեսնես՝ արդյոք նրանք հոգևոր հասկացողություն ունեն և իրական աշխատանք են կատարում»։ Նրանք պատասխանում են. «Ընտրության ժամանակ նրանք կարծես թե նորմալ էին։ Ես որոշ ժամանակ չեմ հետաքրքրվել այս մանրամասներով։ Եթե ուզում ես պարզել, նորից կհարցնեմ»։ Ահա թե ինչպես են կեղծ առաջնորդողներն աշխատանք կատարում։ Նրանք շարունակ հավաքույթներ են անցկացնում և անվերջ հաղորդակցվում իրենց ենթակաների հետ, բայց երբ բանը հասնում է Վերևին, խուսափում են և մակերեսային պատասխաններ տալիս։ Նրանց լավագույն մակերեսային պատասխանն այն է, երբ ասում են. «Ես նրանց համար հավաքույթ եմ անցկացրել։ Անցյալ անգամ ես բավականին մանրամասն հարցրի աշխատանքի մասին»։ Ահա թե ինչպես են նրանք պատասխանում Վերևին։ Մի՞թե այս կեղծ առաջնորդողներն իրական աշխատանք են կատարում։ Մի՞թե նրանք իրական խնդիրներ են բացահայտել։ Մի՞թե լուծել են դրանք։ Վերակացուներին նշանակելուց հետո կեղծ առաջնորդողները լիովին անտեղյակ են՝ արդյոք վերակացուները կատարել են իրենց պարտականությունները կամ հավատարիմ եղել են, ինչպես է արվում աշխատանքը, արդյոք արդյունքները լավն են, թե վատը, ինչպես են եղբայրներն ու քույրերը հաղորդում նրանց մասին, կամ արդյոք այդ աշխատանքի համար կան ավելի հարմար անհատներ։ Ինչո՞ւ են նրանք անտեղյակ այս բաներից։ Որովհետև նրանք չեն կատարում այս իրական աշխատանքը. նրանք պարզապես իրենց անօգուտ բաներով են զբաղեցնում։ Նրանք կարծում են, թե անհրաժեշտ չէ անընդհատ այսպես վերահսկել և ստուգել աշխատանքը, թե դա կնշանակեր, որ իրենք վստահություն չունեն այդ վերակացուների հանդեպ։ Նրանց կարծիքով, հավաքույթներ անցկացնելն իրենց պարտականությունները կատարելն ու հավատարմություն դրսևորելն է։ Սա իրական աշխատանք չկատարող կեղծ առաջնորդողների հիմնական դրսևորումն է։

I. Ինչպես են կեղծ առաջնորդողները վերաբերվում այն վերակացուներին, որոնք իրական աշխատանք չեն կատարում

Կեղծ առաջնորդողներն աչք են փակում եկեղեցում ամեն տեսակի աշխատանքի վերակացուների տարբեր հանգամանքների վրա. նրանք չեն ըմբռնում, չեն ուսումնասիրում, չեն գործածում կամ չեն լուծում այդ հանգամանքները։ Վերակացուների ի՞նչ կոնկրետ հանգամանքներ կան։ Առաջինն այն է, երբ վերակացուները հոգս չեն կրում և ուտում են, խմում ու զվարճանք են փնտրում՝ առանց իրենց պատշաճ աշխատանքով զբաղվելու կամ իրական աշխատանք կատարելու։ Մի՞թե սա լուրջ խնդիր չէ։ (Այո՛։) Որոշ մարդիկ աշխատունակություն ունեն, հմուտ են մասնագիտության մեջ և լավագույնն են. նրանք պերճախոս են ու խելացի, և եթե խնդրեն կրկնել հրահանգները, կարող են դա անել առանց որևէ բառ բաց թողնելու, նրանք բավականաչափ խելացի են. նրանք բոլորից բավականին լավ գնահատականներ են ստանում և բավականին երկար ժամանակ է, ինչ հավատացյալ են։ Հետևաբար, ընտրվում են որպես վերակացուներ։ Սակայն ոչ ոք չգիտի՝ արդյոք այս մարդիկ գործնական են, ի վիճակի՞ են գին վճարելու կամ կարո՞ղ են իրական աշխատանք կատարել։ Քանի որ մարդիկ ընտրել են նրանց, սկզբում առաջխաղացում են ունենում, որպեսզի մշակվեն և օգտագործվեն փորձաշրջանով։ Սակայն որոշ ժամանակ աշխատելուց հետո պարզվում է, որ չնայած իրենց մասնագիտական հմտություններին և փորձառությանը, նրանք որկրամոլ են ու ծույլ և չեն ցանկանում գին վճարել։ Նրանք թողնում են աշխատանքը, հենց որ այն փոքր-ինչ հոգնեցուցիչ է դառնում, և չեն ուզում ուշադրություն դարձնել խնդիրներ կամ դժվարություններ ունեցող որևէ մեկին, ով իրենց ուղղորդման կարիքն ունի։ Առավոտյան, հենց որ բացում են աչքերը, նրանք մտածում են. «Ի՞նչ եմ ուտելու այսօր։ Արդեն քանի օր է խոհանոցում շոգեխաշած խոզի միս չեն պատրաստել»։ Սովորաբար միշտ ուրիշներին ասում են. «Իմ հայրենի քաղաքի նախուտեստներն իսկապես համեղ են. ամեն տոնի ժամանակ դուրս էինք գալիս՝ դրանք ուտելու։ Երբ դպրոցում էի, հանգստյան օրերին քնում էի մինչև ինքնս ինձնով արթնանալս, իսկ հետո գնում էի ուտելու՝ առանց դեմքս լվանալու կամ մազերս սանրելու համար հոգալու։ Ցերեկը ներսում գիշերանոցով վիդեոխաղեր էի խաղում, երբեմն մինչև հաջորդ առավոտյան ժամը 5-ը։ Հիմա Աստծու տան աշխատանքն ինձ ստիպել է հասնել այս կետին, և որպես վերակացու՝ պետք է որոշ բաներ անեմ։ Տեսեք, թե որքան լավ է ձեզ համար. ստիպված չեք վճարել այս գինը։ Որպես ղեկավար՝ ես պետք է կարողանամ դիմանալ դժվարություններին»։ Նրանք սա ասում են, բայց արդյոք ապստամբո՞ւմ են մսեղիի դեմ։ Արդյոք վճարո՞ւմ են գինը։ Նրանք լի են բողոքներով և չեն ցանկանում որևէ իրական աշխատանք կատարել։ Շարժվում են միայն այն ժամանակ, երբ իրենց հրում են, իսկ առանց վերահսկողության՝ իրենց մակերեսային կերպով են պահում։ Իրենց պարտավորությունը կատարելիս հանգիստ են և անկարգ, հաճախ խորամանկ են ու ծուլանում են և ամենևին էլ պատասխանատու չեն։ Երբ բանը հասնում է մասնագիտական խնդիրներին, որոնք նրանք նկատում են, դրանք ուրիշների համար չեն ուղղում և ուրախ են, երբ ուրիշ մեկն իրենց պես մակերեսային կերպով է գործում։ Նրանք չեն ուզում, որ որևէ մեկը լրջորեն վերաբերվի աշխատանքին։ Որոշ ղեկավարներ իրենց ձեռքի տակ եղած մի քանի առաջադրանքներն ավարտում են անփույթ և մակերեսային կերպով, իսկ հետո սկսում են անընդմեջ սերիալներ դիտել։ Ո՞րն է սերիալներ դիտելու նրանց արդարացումը։ «Ես ավարտել եմ առաջադրանքներս. ձրիակերություն չեմ անում Աստծու տան հաշվին։ Պարզապես հանգստանում եմ՝ միտքս թարմացնելու համար։ Հակառակ դեպքում չափազանց կհոգնեմ, և աշխատանքիս արդյունավետությունը կտուժի։ Թո՛ւյլ տվեք մի որոշ ժամանակ հանգստանալ՝ աշխատանքիս արդյունավետությունը բարելավելու համար»։ Նրանք շարունակում են սերիալներ դիտել մինչև գիշերվա ժամը 2-ը կամ 3-ը։ Երբ հաջորդ օրն առավոտյան ժամը 8-ին բոլորն ավարտել են նախաճաշը և սկսել են կատարել իրենց պարտականությունները, այս ղեկավարները դեռ քնած են և անկողնուց վեր չեն կենում նույնիսկ այն ժամանակ, երբ արևն արդեն բարձրացել է։ Ավելի ուշ, դժկամությամբ վեր են կենում՝ առաջ քարշ տալով իրենց ծույլ մսեղին, ձգվելով ու հորանջելով, և երբ տեսնում են, որ մյուս բոլորը սկսել են աշխատել, վախենում են, որ ուրիշները կնկատեն իրենց ծուլությունը, և սկսում են արդարացումներ փնտրել. «Անցյալ գիշեր չափազանց ուշ քնեցի, չափազանց շատ անելիք ունեի, աշխատանքի ծավալը չափազանց մեծ էր։ Փոքր-ինչ հոգնած եմ։ Նույնիսկ երազ տեսա անցյալ գիշեր, որ ինչ-որ աշխատանքի հետ կապված խնդիր կար։ Երբ այսօր առավոտյան արթնացա, ձեռքերս ստեղնաշարի վրա էին։ Միտքս իսկապես մշուշոտ է, և կեսօրին էլ պետք է փոքր-ինչ քնեմ»։ Այդքան ուշ են վեր կենում և կեսօրին էլ դեռ քնելու կարիք ունեն. մի՞թե խոզերի պես չեն դարձել։ Նրանք ակնհայտորեն ծուլանում են, սակայն արդարացումներ են գտնում՝ իրենց արդարացնելու և պաշտպանելու համար՝ պնդելով, թե հոգնած են, որովհետև մինչև ուշ գիշեր կատարում էին իրենց պարտականությունը։ Ակնհայտորեն նրանք սերիալներ էին դիտում, տրվում մսեղիի հարմարավետությանը և ապրում զեխ վիճակում, սակայն վերջնարդյունքում նույնիսկ բարեհունչ արդարացում են գտնում՝ ուրիշներին խաբելու համար։ Մի՞թե սա իրենց պատշաճ աշխատանքով չզբաղվել չէ։ (Այո՛։) Նման մարդիկ կարող են ունենալ աշխատունակություն և մասնագիտական հմտություններ, բայց որպես ղեկավարներ համապատասխանո՞ւմ են արդյոք չափանիշին։ Ակնհայտորեն ոչ։ Նրանք հարմար չեն ղեկավարներ լինելու համար, որովհետև չափազանց ծույլ են, տրվում են մսեղիի հարմարավետությանը, ագահ են ուտելիքի, քնի և զվարճանքի հանդեպ և չեն կարող իրենց վրա վերցնել կամ կատարել ղեկավարի պարտականությունները։

Որոշ կանայք հաճախ առցանց հագուստ, կոշիկներ, կոսմետիկա և ուտելիք են նայում, իսկ երբ ավարտում են, սկսում են անընդմեջ սերիալներ դիտել։ Մարդիկ ասում են. «Ինչո՞ւ ես սերիալներ դիտում, երբ դեռ չես ավարտել աշխատանքդ։ Բացի դրանից՝ մյուս մարդիկ դեռ այդքան շատ խնդիրներ ունեն։ Որպես ղեկավար՝ պետք է ուղղորդես նրանց։ Ինչո՞ւ չես կատարում պարտականություններդ»։ Այս կանայք ասում են. «Սերիալներ դիտելը նույնպես իմ աշխատանքի մի մասն է։ Աստծու տան տեսանյութերն ու ֆիլմերը պետք է զարգացվեն, և ես պետք է ոգեշնչում գտնեմ այս սերիալներում»։ Մի՞թե դա խաբուսիկ խոսք չէ։ Եթե ներգրավված ես այս մասնագիտության մեջ, ոգեշնչման համար երբեմն սերիալներ դիտելն ընդունելի է, բայց գիշեր-ցերեկ անընդմեջ դրանք դիտելը մի՞թե ոգեշնչում փնտրել է։ Մի՞թե դա խաբուսիկ չէ։ (Այո՛, այդպես է։) Բոլորը գիտեն, թե ինչ է կատարվում, ուստի նման բաներ ասելը քո արժանապատվությունն ու ազնվությունը ծախել է նշանակում: Որոշ մարդիկ արդեն իսկ վիդեոխաղեր խաղալու սովորություն ունեն, և դա դարձել է նրանց կյանքի բնականոն մասը։ Սակայն որպես ղեկավարներ ընտրվելուց հետո մի՞թե նրանք չպետք է փոխեն այս վատ սովորություններն ու արատները։ (Այո՛։) Եթե չես կարող ապստամբել դրանց դեմ, երբ քեզ ընտրում են որպես ղեկավարի, պետք է ասես. «Չեմ կարող ստանձնել այս աշխատանքը։ Ես կախվածություն ունեմ վիդեոխաղեր խաղալուց։ Երբ խաղում եմ դրանք, ինքնամոռացության վիճակի եմ հասնում, և ոչ ոք չի կարող խանգարել կամ մտափոխել ինձ։ Եթե ընտրեք ինձ, դա հաստատ կհետաձգի աշխատանքը։ Ուստի արագ գործեք և թույլ մի՛ տվեք ինձ ղեկավար լինել»։ Եթե նախապես չես հայտարարում սա և գոհ ու հպարտ ես զգում, երբ քեզ ընտրում են՝ փայփայելով այս կարգավիճակը, բայց որպես ղեկավար շարունակում ես որքան ուզում ես վիդեոխաղեր խաղալ, ինչպես նախկինում էիր անում, դա անպատշաճ է, և հաստատ կհետաձգի աշխատանքը։

Որոշ ղեկավարներ որոշակի վատ սովորություններ ունեն։ Երբ եղբայրներն ու քույրերն ընտրում են նրանց, ոմանք չեն հասկանում իրենց իրավիճակը, մինչդեռ մյուսները հավատում են, որ այս անհատները կարող են լիաժամկետ ծախսվել Աստծու համար, և մտածում են, որ երիտասարդների վատ սովորություններն ու արատները կարող են տարիքի և ճշմարտության շարունակական ըմբռնման հետ մեկտեղ աստիճանաբար փոխվել։ Շատ մարդիկ այս վերաբերմունքն ու տեսակետն ունեն, երբ այս անհատներին որպես ղեկավարների են ընտրում։ Այս անհատներն ընտրվելուց հետո որոշակի աշխատանք են կատարում, բայց երկար չեն դիմանում, դառնում են բացասական ու մտածում են. «Ղեկավար լինելը հեշտ չէ։ Պետք է շուտ արթնանամ և ուշ քնեմ, պետք է ավելին անեմ ու ամեն քայլափոխի ավելի շատ դիտարկեմ, քան մյուս մարդիկ։ Նաև պետք է ավելի շատ անհանգստանամ և ավելի շատ ժամանակս ու էներգիաս ծախսեմ։ Այս աշխատանքը դժվար է. այն չափազանց հոգնեցուցիչ է»։ Հետևաբար, մտածում են աշխատանքը թողնելու մասին։ Եթե հոգս չես կրում, չես կարող կատարել ղեկավարի աշխատանքը։ Եթե իսկապես հոգս ես կրում սրտումդ, պատրաստ կլինես անհանգստանալու աշխատանքի համար, և նանգամ եթե փոքր-ինչ ավելի հոգնած լինես, քան մյուսները, չես զգա, որ տառապում ես։ Նույնիսկ երբ հանգստանալու ժամանակն է, դեռ կմտածես. «Ինչպե՞ս անցավ այսօրվա աշխատանքը»։ Եթե հանկարծ մի խնդիր հիշես, որը մնում է չլուծված, չես կարողանա քնել։ Եթե սրտումդ հոգս ես կրում, միշտ կմտածես աշխատանքի մասին և նույնիսկ չես հոգա այն մասին, թե որքան լավ ես ուտում կամ հանգստանում։ Եթե մարդիկ չափազանց քիչ հոգս են կրում որպես ղեկավարներ, նրանց խանդավառության փոքրիկ մասնիկը կարող է տևել միայն մի քանի օր, և ժամանակի ընթացքում նրանցից ոմանք այլևս չեն կարողանում դիմանալ դրան։ Նրանք մտածում են. «Այս աշխատանքն այնքան հոգնեցուցիչ է։ Ինչպե՞ս զվարճանամ և փոքր-ինչ հանգստանամ։ Մի քիչ վիդեոխաղեր կխաղամ»։ Կարճ ժամանակ նրանք լավ են կատարում աշխատանքը, բայց հանկարծ վիդեոխաղեր խաղալու ցանկություն են զգում։ Հենց որ սկսում են, չեն կարողանում կանգ առնել. այն փոքրիկ հոգսը, որ ժամանակին կրում էին, ինչպես նաև ծախսվելու խանդավառ մղումը, վճռականությունը և դրական վերաբերմունքը պարտականությունները կատարելիս խաղալու ընթացքում կքայքայվեն։ Երբ ինչ-որ մեկը նրանց ինչ-որ բան է հարցնում, նրանք անհամբեր են դառնում։ Նրանք կա՛մ էտում են մարդկանց, կա՛մ դասախոսություն են կարդում ու խայթում նրանց, կա՛մ մակերեսային կերպով են անում բաները և թողնում են աշխատանքը։ Մի՞թե խնդիր չկա այս ղեկավարների հետ։ (Այո՛։) Օրվա ընթացքում նրանք պարզապես հազիվ են գլուխ հանում աշխատանքից՝ մշուշի մեջ խճճված, իսկ գիշերը, երբ ոչ ոք չի նայում, գաղտնի կերպով վիդեոխաղեր են խաղում՝ աչք չփակելով ողջ գիշեր։ Սկզբում հանգիստ են զգում դրա վերաբերյալ՝ մտածելով. «Ցերեկը չեմ հետաձգել աշխատանքը։ Արել եմ այն ամբողջ գործը, որ պետք է անեի։ Լուծել եմ այն բոլոր խնդիրները, որոնց մասին ուրիշները հարցրել են ինձ։ Նույնիսկ եթե գիշերը չեմ քնում՝ վիդեոխաղեր խաղալու համար ժամանակ ունենալու նպատակով, մի՞թե այս ամենը հավատարմություն չի համարվում»։ Արդյունքում, հենց որ սկսում են վիդեոխաղեր խաղալ, նրանք չեն կարողանում կանգ առնել և ոչ մեկին չեն լսում։ Թեև դա չի ազդում այլ մարդկանց հանգստի կամ աշխատանքային միջավայրի վրա, նման ղեկավարները դեռ կարո՞ղ են ստանձնել աշխատանքը։ Արդյոք կարո՞ղ են դա լավ անել։ (Ո՛չ։) Ինչո՞ւ ոչ։ Նրանք հաճախ վիդեոխաղեր են խաղում ողջ գիշեր առանց քնելու և ստիպված են աշխատել ցերեկը. որքա՞ն էներգիա կարող է ունենալ մի մարդը։ Եթե այսպես կառչեն վիդեոխաղեր խաղալուն, մի՞թե նրանց աշխատանքի արդյունավետությունը բարձր կլինի։ Հաստատ ոչ։ Հետևաբար, նման ղեկավարներն ընդհանրապես չեն կարող կատարել պարտականությունները կամ ստանձնել աշխատանքը։ Թեև ունեն մասնագիտական հմտություններ և որոշակի որոնք, նրանք սիրում են խաղալ և չեն զբաղվում պատշաճ աշխատանքով։ Մի՞թե այս ղեկավարները չպետք է ազատվեն աշխատանքից։ Եթե չազատվեն աշխատանքից, աշխատանքը կհետաձգվի։ Որոշ մարդիկ ասում են. «Եթե ազատվեն աշխատանքից, չենք կարողանա գտնել ուրիշ մեկին, ով ունի այն մասնագիտական հմտությունները, որ նրանք ունեն։ Պետք է թույլ տանք նրանց անել այս աշխատանքը. նույնիսկ եթե վիդեոխաղեր են խաղում, նրանք դեռ կարող են ստանձնել աշխատանքը»։ Արդյոք այս խոսքը ճի՞շտ է։ (Ո՛չ, ճիշտ չէ։) Մարդը չի կարող միաժամանակ կենտրոնանալ երկու բանի վրա. մարդիկ սահմանափակ էներգիա ունեն։ Եթե էներգիայիդ մեծ մասը կենտրոնացնես խաղալու վրա, նվիրվածությունդ պարտականությունները կատարելուն կտուժի, և պարտականությունները կատարելիս արդյունավետությունդ մեծապես կվտանգվի։ Սա անպատասխանատու վերաբերմունք է պարտականություն կատարելու նկատմամբ։ Նույնիսկ եթե մարդն իր ողջ սիրտն ու էներգիան դնի պարտականությունների մեջ, արդյունքներն անպայմանորեն հարյուր տոկոսով չեն համապատասխանի չափանիշին։ Էլ ավելի վատ կլինի, եթե սիրտդ և էներգիայիդ մեծ մասը կենտրոնացնես խաղալու վրա. շատ էներգիա և միտք չես ունենա՝ պարտականությունները կատարելու մեջ օգտագործելու համար, և պարտականությունները կատարելիս արդյունավետությունդ կտուժի։ Ասել, որ այն կտուժի, արտահայտման պահպանողական ձև է. իրականում, արդյունավետությունդ կատարելիս խստորեն կվնասվի պարտականությունները։ Եթե նման ղեկավարներ բացահայտվեն, նրանց պարտականությունների բաշխումը պետք է ժամանակին կարգավորվի, և նրանք պետք է ազատվեն աշխատանքից, որովհետև արդեն դուրս են գրվել։ Խնդիրը միայն այն չէ, որ նրանց պարտականությունների կատարումը չի համապատասխանում չափանիշին. Նրանք արդեն անկարող են ստանձնել աշխատանքը և չեն կարող որևէ դրական ազդեցություն ունենալ աշխատանքի վրա։ Հետևաբար, գտնել ինչ-որ մեկին, ով կստանձնի նրանց աշխատանքը, ով լուրջ է և պատասխանատու, չնայած փոքր-ինչ պակաս մասնագիտական հմտություններ ունենալուն, նրանցից ավելի լավ ընտրություն կլիներ։

Քիչ առաջ հաղորդակցվեցի տարբեր տեսակի մարդկանց մասին, որոնք ագահ են ուտելիքի, քնի և զվարճանքի հանդեպ։ Կա մարդկանց մեկ այլ տեսակ։ Սկզբում, երբ ղեկավարներ են ընտրվում, այս տեսակի մարդը ամեն կերպ հարմար է համարվում այդ դերի համար, և եղբայրներն ու քույրերը բոլորը պատրաստ են ընտրելու նրան։ Նրանք մտածում են, որ այս մարդը լավ մարդկայնություն ունի, խանդավառ է և հմուտ է մասնագիտության մեջ, ինչպես նաև բոլոր առումներով լավագույնն ու ամենաուժեղն է խմբում, ինչը ղեկավարի պաշտոնի համար նրա ընտրվելը ակնհայտ է դարձնում։ Սակայն ընտրվելուց որոշ ժամանակ անց այս մարդը սկսում է հաճախակի քնկոտություն զգալ, նույնիսկ հավաքույթների ժամանակ։ Երբ ուրիշները խոսում են նրա հետ, նա միշտ շփոթված է և անհարկի պատասխաններ է տալիս հարցերին։ Նախկինում այսպիսին չէր, ուրեմն ինչո՞ւ է հանկարծ թվում, թե ուրիշ մարդ է դարձել։ Ավելի ուշ ինչ-որ մեկն ակամա հայտնաբերում է, որ որոշակի անձի հետ այս ղեկավարի խոսակցությունները այնպես են հնչում, կարծես երկուսը սիրային հարաբերությունների մեջ են, և ենթադրություններ են առաջանում, թե արդյոք իսկապես սիրային կապ ունեն։ Քանի որ այս հարցն ավելի ակնհայտ է դառնում, այս ղեկավարն ավելի ու ավելի է շփոթվում։ Երբ նրան հարցեր են տալիս կամ խոսում են ինչ-որ բանի մասին, պատասխաններն այնքան արագ չեն, որքան նախկինում էին, և այնքան հստակ ու հասկանալի չեն հնչում, որքան ժամանակին։ Նա սկսում է ավելի ու ավելի քիչ անել այն աշխատանքը, որը պետք է անի ղեկավարը, և ավելի ու ավելի քիչ խանդավառություն ունի՝ պարտականությունը կատարելիս։ Կարծես ուրիշ մարդ է դարձել. ավելի շատ է հետաքրքրված հագուստով և անձնական խնամքով, քան նախկինում։ Այստեղ խնդիր կա։ Նախկինում՝ զբաղված աշխատանքային ժամանակահատվածներում, հազվադեպ էր լողանում, բայց հիմա օրական երկու անգամ լվանում է դեմքը, սանրում մազերը և ամեն հնարավորության դեպքում նայում հայելու մեջ ու անընդհատ ուրիշներին հարցնում. «Կարծում ես՝ մաշկս վերջերս ավելի բա՞ց է դարձել, թե՞ ավելի մուգ։ Ինչո՞ւ է թվում, թե ավելի մուգ եմ դարձել»։ Մարդիկ պատասխանում են. «Այնքան անլուրջ է, որ որպես ղեկավար այս բաների մասին ես խոսում. ավելի բաց կամ ավելի մուգ դառնալն ինչպե՞ս է որևէ բանի վրա ազդում»։ Նա անընդհատ խոսում է այս աննշան թեմաների մասին և տրամադրություն չունի իր գործն անելու։ Երբ հնարավորություն է ունենում, քննարկում է հագուստ, կանանց, տղամարդկանց, սեր և թե ինչպիսի ամուսիններ կընտրեին մարդիկ, բայց երբեք չի քննարկում, թե ինչ խնդիրներ կան պարտականությունների կատարման մեջ կամ ինչպես լուծել դրանք։ Մի՞թե այստեղ խնդիր չկա։ Դեռ կարո՞ղ է աշխատանք կատարել։ (Ո՛չ, չի կարող։) Նրա մտածելակերպը փոխվել է, և պարտականություն կատարելու հարցերն այլևս իր մտքում չեն։ Փոխարենը միտքն ամբողջ օրը զբաղված է նրանով, թե ինչպես ներգրավվի սիրային հարաբերությունների մեջ, ինչպես հագնվի և ինչպես գրավի հակառակ սեռին։ Անհավատների շրջանում մի արտահայտություն կա՝ «սիրահարվել»։ Արդյոք դա սե՞ր է։ Ո՛չ, դա խորը փոս է։ Հենց որ մտնես, չես կարող դուրս գալ դրանից։ Արդյոք կա՞ն նման մարդիկ այն աշխատակազմի մեջ, որոնք կատարում են պարտականությունները։ (Այո՛։) Թեև Աստծու տունը չի միջամտում մարդկանց սիրային զուգընկերներ փնտրելուն, եթե նրանք խանգարում են եկեղեցական կյանքին և դրանով ազդում են եկեղեցու գործի վրա, այդ մարդիկ պետք է մաքրվեն։ Այդ զույգերը պետք է ինքնուրույն գնան և ժամադրվեն և չազդեն այլ մարդկանց վրա։ Եթե մեկն ես, ով նվիրվել է ողջ կյանքն Աստծու համար ծախսելուն, և որոշել ես չներգրավվել սիրային հարաբերությունների մեջ, ապա կենտրոնացի՛ր Աստծու համար ծախսվելու վրա։ Եթե ներգրավվել ես սիրային հարաբերությունների մեջ և այլևս ցանկություն չունես կատարելու աշխատանքդ, ապա չպետք է կատարես ղեկավարի պարտականությունը, և Աստծու տունը այդ պաշտոնի համար մեկ այլ անձի կընտրի։ Աստծու տան աշխատանքը չպետք է հետաձգվի կամ ազդեցություն կրի քո սիրային հարաբերությունների պատճառով։ Աշխատանքը պետք է շարունակվի։ Ինչպե՞ս կարող է շարունակվել։ Ընտրելով մեկ այլ ղեկավարի, որը սիրային կապ չունի, ով ունի ուժեղ մասնագիտական հմտություններ և կարող է ստանձնել աշխատանքը, որպեսզի աշխատանքդ հանձնես նրան։ Աստծու տունը միշտ այսպես է գործում, և այս սկզբունքը մնում է անփոփոխ։ Որոշ ղեկավարներ ասում են. «Սիրային հարաբերություններս չեն ազդում աշխատանքիս վրա. թո՛ւյլ տվեք շարունակել լինել պատասխանատու»։ Կարո՞ղ ենք հավատալ այս խոսքին։ (Ո՛չ, չենք կարող։) Ինչո՞ւ չենք կարող հավատալ դրան։ Որովհետև փաստերն ակնհայտ են բոլորի համար։ Երբ մարդը սիրային հարաբերությունների մեջ է, մտածում է միայն սիրային զուգընկերոջ մասին, և սիրտը զբաղված է այս հարցերով, ուստի հաճախակի քնկոտություն է զգում հավաքույթների ժամանակ և չի կարողանում կատարել պարտականությունները։ Հետևաբար, այն ձևը, որով Աստծու տունը վարվում է նման անհատների հետ, տեղին է և համապատասխանում է սկզբունքներին։ Աստծու տունը չի արգելում ժամադրվել, ոչ էլ զրկում է ժամադրվելու ազատությունից։ Կարող ես որքան սիրտդ ուզի ժամադրվել ինչ-որ մեկի հետ. դա քո որոշումն է, քանի դեռ չես զղջում և հետո չես լացում դրա պատճառով։ Որոշ ղեկավարներ ազատվել են պաշտոնից սիրային հարաբերությունների պատճառով։ Որոշ մարդիկ հարցնում են. «Արդյոք մարդուն թույլատրված չէ՞ հավատալ Աստծուն, երբ սիրային հարաբերությունների մեջ է»։ Աստծու տունը երբեք նման բան չի ասել։ Արդյոք այնպե՞ս է, որ Աստծու տունը մերժում կամ արտաքսում է բոլոր նրանց, ովքեր ներգրավված են սիրային հարաբերությունների մեջ։ (Ո՛չ։) Եթե սիրային հարաբերությունների մեջ ես, ապա չես կարող լինել ղեկավար կամ առաջնորդող կամ աշխատող, և եթե նվիրված չես պարտականություններդ կատարելուն, ապա պետք է հեռանաս լիաժամկետ պարտականություն կատարող եկեղեցուց։ Մի՞թե որևէ մեկն ասել է, որ այլևս թույլատրված չէ հավատալ Աստծուն, կամ որ կարտաքսվես։ Մի՞թե որևէ մեկը վճիռ է կայացրել՝ ասելով, որ չես կարող փրկվել, կամ որ կանիծվես։ (Ո՛չ։) Աստծու տունը երբեք նման բաներ չի ասել։ Աստծու տունն ամենևին չի միջամտում քո անձնական ընտրություններին և ազատությանը. այն ամենևին չի զրկում որևէ ազատությունից. այն ազատություն է տալիս քեզ։ Սակայն, երբ բանը հասնում է այս տեսակի ղեկավարին, նրանց հետ վարվելու Աստծու տան սկզբունքը պաշտոնից ազատելն է և հարմար մարդ գտնելը՝ նրանց տեղը զբաղեցնելու համար։ Եթե պարտականություն կատարել շարունակելու համար հարմար են, կարող են մնալ եկեղեցում։ Եթե ոչ, կհեռացվեն։ Ոչ մի հարված կամ բանավոր վիրավորանք կամ նվաստացում չի լինի։ Դա ամոթալի հարց չէ. դա շատ նորմալ է։ Ուստի, երբ որոշ մարդիկ սիրային հարաբերությունների պատճառով հեռացվում են պաշտոններից կամ ուղարկվում սովորական եկեղեցիներ, դա ամոթալի՞ է։ Դա կարող է միայն ցույց տալ, որ նրանք հավատարմություն չունեն՝ պարտականությունները կատարելիս, հետաքրքրված չեն ճշմարտությամբ և ընդհանրապես հոգս չեն կրում սեփական կյանքի մուտքի համար։ Այս տեսակի ղեկավարը չի զբաղվում իր պատշաճ աշխատանքով. կենտրոնանում է միայն սիրային հարաբերությունների վրա, ինչը հետաձգում է եկեղեցու աշխատանքը և արդեն ազդել է եկեղեցու աշխատանքի առաջընթացի վրա. մի՞թե սա լուրջ խնդիր չէ։ (Այո՛։) Հետևաբար, այս տեսակի ղեկավարը մնալու համար հարմար չէ և պետք է հեռացվի իր պաշտոնից։ Ոմանք ասում են. «Մի՞թե չափազանց հապճեպ չէ նրան հեռացնելը»։ Եթե սիրային հարաբերությունների սկզբից մինչև հեռացման ժամանակը միայն մեկ կամ երկու օր է անցել, դա կարող է հապճեպ համարվել։ Բայց եթե երեքից հինգ ամիս է անցել, մի՞թե դա դեռ կհամարվի հապճեպ։ (Ո՛չ։) Գործողությունը բավականաչափ դանդաղ է ձեռնարկվել, աշխատանքն արդեն այդքան շատ հետաձգվել է. ինչպե՞ս չես անհանգստանում դրա համար։ Մի՞թե սա խնդիր չէ։ (Այո՛, այդպես է։)

Կեղծ առաջնորդողները երբեք չեն հետաքրքրվում այն ղեկավարների մասին, որոնք իրական աշխատանք չեն կատարում կամ չեն զբաղվում իրենց պատշաճ գործով։ Նրանք կարծում են, թե պետք է պարզապես ղեկավար ընտրեն, և դրանով ամեն ինչ ավարտվում է, և որ դրանից հետո ղեկավարն ինքը կարող է զբաղվել աշխատանքային բոլոր հարցերով։ Ուստի կեղծ առաջնորդողները պարզապես ժամանակ առ ժամանակ հավաքույթներ են անցկացնում և չեն վերահսկում աշխատանքը կամ չեն հարցնում, թե ինչպես է այն ընթանում, և իրենց պահում են ինչպես անգործության մատնված ղեկավարներ։ Եթե ինչ-որ մեկը հայտնում է ղեկավարի հետ կապված խնդրի մասին, կեղծ առաջնորդողը կասի. «Պարզապես մանր խնդիր է, ոչինչ։ Դուք ինքներդ կարող եք լուծել այն։ Ինձ մի՛ հարցրեք»։ Խնդրի մասին հայտնողն ասում է. «Այդ ղեկավարը ծույլ որկրամոլ է։ Նա կենտրոնանում է միայն ուտելիքի և զվարճանքի վրա և ծայրաստիճան պարապ է։ Նա չի ցանկանում իր պարտականության մեջ անգամ փոքր-ինչ դժվարություն կրել և միշտ խորամանկորեն ծուլանում է ու արդարացումներ հորինում՝ իր աշխատանքից խուսափելու և իր պարտականություններից խույս տալու համար։ Նա հարմար չէ ղեկավար լինելու համար»։ Կեղծ առաջնորդողը կպատասխանի. «Երբ որպես ղեկավար ընտրվեց, նա հիանալի էր։ Այն, ինչ դու ասում ես, ճիշտ չէ, կամ նույնիսկ եթե ճիշտ է, պարզապես ժամանակավոր դրսևորում է»։ Կեղծ առաջնորդողը չի փորձի ավելին իմանալ ղեկավարի իրավիճակի մասին, փոխարենը նա կդատի և վճիռ կկայացնի այդ հարցի վերաբերյալ՝ հիմնվելով այդ ղեկավարի մասին անցյալի իր տպավորությունների վրա։ Անկախ նրանից, թե ով է հայտնում ղեկավարի հետ կապված խնդիրների մասին, կեղծ առաջնորդողը կանտեսի նրանց։ Ղեկավարն իրական աշխատանք չի կատարում, և եկեղեցու գործը գրեթե կանգ է առել, բայց կեղծ առաջնորդողին դա չի հետաքրքրում, ասես նա անգամ ներգրավված չէ։ Այնքան զզվանք է առաջացնում, որ երբ ինչ-որ մեկը հայտնում է ղեկավարի խնդիրների մասին, նրանք աչք են փակում դրա վրա։ Բայց ի՞նչն է ամենաատելին։ Երբ մարդիկ նրանց ղեկավարի հետ կապված իսկապես լուրջ խնդիրների մասին են հայտնում, նրանք չեն փորձում լուծել դրանք և նույնիսկ ամեն տեսակի արդարացումներով են հանդես գալիս. «Ես ճանաչում եմ այս ղեկավարին, նա իսկապես հավատում է Աստծուն, երբեք ոչ մի խնդիր չէր ունենա։ Նույնիսկ եթե փոքր խնդիր ունենար, Աստված կպաշտպաներ և կկարգավարժեր նրան։ Եթե նա որևէ սխալ է թույլ տալիս, դա նրա և Աստծու միջև է. մենք կարիք չունենք անհանգստանալու դրա համար»։ Կեղծ առաջնորդողներն այսկերպ աշխատում են իրենց սեփական պատկերացումների և երևակայությունների համաձայն։ Նրանք ձևացնում են, թե հասկանում են ճշմարտությունը և հավատք ունեն, բայց պարզապես խառնաշփոթ են ստեղծում եկեղեցու գործում. եկեղեցու գործը կարող է նույնիսկ կանգ առնել, իսկ նրանք, միևնույն է, կձևացնեն, թե տեղյակ չեն դրանից։ Մի՞թե կեղծ առաջնորդողներն իրենց չափազանց շատ չեն պահում ձևապաշտ պաշտոնյայի պես։ Ինքնուրույն նրանք անկարող են իրական աշխատանք կատարել և բծախնդիր չեն նաև թիմի ղեկավարների և ղեկավարների աշխատանքի նկատմամբ. նրանք չեն հետևում դրան կամ հարցուփորձ չեն անում դրա մասին։ Մարդկանց վերաբերյալ նրանց տեսակետը հիմնված է միայն իրենց սեփական տպավորությունների և երևակայությունների վրա։ Երբ նրանք տեսնում են, որ ինչ-որ մեկը որոշ ժամանակ լավ է դրսևորում իրեն, կարծում են, թե այդ մարդը միշտ լավը կլինի, որ չի փոխվի. նրանք չեն հավատում որևէ մեկին, ով ասում է, որ այդ մարդու հետ կապված խնդիր կա, և նրանք անտեսում են, երբ ինչ-որ մեկն իրենց զգուշացնում է այդ մարդու մասին։ Ի՞նչ եք կարծում, կեղծ առաջնորդողները հիմա՞ր են։ Նրանք հիմար են և անմիտ։ Ի՞նչն է նրանց հիմար դարձնում։ Նրանք անփութորեն վստահում են մարդուն՝ հավատալով, որ քանի որ ընտրվելիս այդ մարդը երդում տվեց, վճռականություն դրսևորեց և արտասվելով աղոթեց, նշանակում է, որ նա հուսալի է, և երբ նա ստանձնի աշխատանքի ղեկավարումը, երբեք ոչ մի խնդիր չի լինի։ Կեղծ առաջնորդողները չեն հասկանում մարդկանց բնությունները. նրանք անտեղյակ են ապականված մարդկության իրական վիճակին։ Նրանք ասում են. «Ինչպե՞ս կարող է ինչ-որ մեկը դեպի վատը փոխվել, երբ իրեն որպես ղեկավար են ընտրել։ Ինչպե՞ս կարող է մեկը, ով այդքան լուրջ և հուսալի է թվում, խույս տալ իր աշխատանքից։ Նա դա չէր անի, այնպես չէ՞։ Նա մեծ ազնվություն ունի»։ Քանի որ կեղծ առաջնորդողները չափազանց շատ են հավատացել իրենց սեփական երևակայություններին և զգացմունքներին, դա ի վերջո նրանց անկարող է դարձնում ժամանակին լուծելու եկեղեցու գործում ծագող բազմաթիվ խնդիրները և խանգարում է նրանց տվյալ ղեկավարին անհապաղ պաշտոնից ազատելու և կարգավորելու նրա պարտականությունները։ Նրանք իսկական կեղծ առաջնորդողներ են։ Եվ ի՞նչն է այստեղ խնդիրը։ Արդյոք իրենց աշխատանքի նկատմամբ կեղծ առաջնորդողների մոտեցումը որևէ կապ ունի՞ մակերեսային կատարման հետ։ Մի կողմից՝ նրանք տեսնում են, որ մեծ կարմիր վիշապը կատաղաբար ձերբակալում է Աստծու ընտրյալ մարդկանց, ուստի իրենց անվտանգ պահելու համար նրանք ինչ-որ մեկին պատահականորեն նշանակում են աշխատանքը ղեկավարելու՝ հավատալով, որ դա կլուծի խնդիրը, և որ իրենք այլևս դրան ուշադրություն դարձնելու կարիք չունեն։ Ի՞նչ են նրանք մտածում իրենց սրտերում։ «Սա այնքան թշնամական միջավայր է, ես պետք է մի որոշ ժամանակ թաքնվեմ»։ Մի՞թե սա մսեղիի հարմարավետությունները տենչալը չէ։ Մյուս կողմից՝ կեղծ առաջնորդողները ճակատագրական թերություն ունեն. նրանք արագորեն վստահում են մարդկանց՝ հիմնվելով իրենց սեփական երևակայությունների վրա։ Եվ մի՞թե սա ճշմարտությունը չհասկանալու հետևանք չէ։ Ինչպե՞ս է Աստծու խոսքը մերկացնում ապականված մարդկության էությունը։ Ինչո՞ւ նրանք պետք է վստահեն այն մարդկանց, որոնց նույնիսկ Աստված չի վստահում։ Մի՞թե կեղծ առաջնորդողները չափազանց ամբարտավան և ինքնարդար չեն։ Նրանք հետևյալ կերպ են մտածում. «Ես չէի կարող սխալ դատել այս մարդու մասին, այս մարդու հետ, որին ես հարմար եմ համարել, պետք է որ որևէ խնդիր չլինի. նա հաստատ այնպիսի մեկը չէ, ով տարված է ուտելով, խմելով և զվարճանքներով, կամ ով հարմարավետություն է սիրում և ատում է ծանր աշխատանքը։ Նա բացարձակապես հուսալի և վստահելի են։ Նա չի փոխվի. եթե փոխվեր, կնշանակեր՝ սխալվել եմ նրա հարցում, այնպես չէ՞»։ Սա ի՞նչ տրամաբանություն է։ Դու ինչ-որ փորձագե՞տ ես։ Դու ռենտգենային տեսողությո՞ւն ունես։ Մի՞թե դու այդ հատուկ հմտությունն ունես։ Դու մարդու հետ կարող ես ապրել մեկ կամ երկու տարի, բայց կկարողանայի՞ր տեսնել, թե իրականում նա ով է՝ առանց համապատասխան միջավայրի, որն ամբողջությամբ կմերկացներ նրա բնական էությունը։ Եթե Աստված չբացահայտեր նրան, դու կարող էիր երեք կամ նույնիսկ հինգ տարի կողք կողքի ապրել նրա հետ և դեռ կդժվարանայիր տեսնել, թե մասնավորապես ինչպիսի բնական էություն ունի։ Էլ ուր մնաց, երբ հազվադեպ ես տեսնում նրա, հազվադեպ ես լինում նրա հետ։ Կեղծ առաջնորդողներն անփութորեն վստահում են մարդուն՝ հիմնվելով ժամանակավոր տպավորության կամ նրա մասին մեկ ուրիշի դրական գնահատականի վրա և համարձակվում են եկեղեցու գործը վստահել այդպիսի մարդու։ Մի՞թե այս հարցում նրանք չափազանց կույր չեն։ Մի՞թե անխոհեմաբար չեն գործում։ Եվ երբ նրանք այսպես են գործում, մի՞թե կեղծ առաջնորդողները ծայրաստիճան անպատասխանատու չեն։ Վերադաս առաջնորդողներն ու մշակները նրանց հարցնում են. «Դու ստուգե՞լ ես այդ ղեկավարի աշխատանքը։ Ինչպիսի՞ն են նրա մարդկային բնութագիրն ու որակը։ Արդյոք նա պատասխանատո՞ւ է իր աշխատանքի հարցում։ Կարո՞ղ է ստանձնել այդ գործը»։ Կեղծ առաջնորդողները պատասխանում են. «Նա հաստատ կարո՛ղ է։ Երբ ընտրվեց, երդում տվեց և վճռականություն դրսևորեց։ Ես դեռ ունեմ նրա գրավոր երդումը։ Պետք է որ կարողանա ստանձնել այդ գործը»։ Ի՞նչ եք կարծում կեղծ առաջնորդողների խոսքերի մասին։ Նրանք հավատում են, որ քանի որ այս մարդը երդում է տվել՝ արտահայտելու իր պարտավորությունը, նա, անշուշտ, կկարողանա իրագործել այն։ Արդյոք այս պնդումը ճի՞շտ է։ Մեր օրերում քանի՞ մարդ իրականում կարող է իրագործել իր երդումները։ Քանի՞ ազնիվ մարդ կա, որն ամեն ինչ իրագործում է իր վճռականության համաձայն։ Միայն այն, որ մարդը երդում է տալիս, չի նշանակում, թե նա իսկապես կարող է իրագործել դա։ Ենթադրենք՝ դու նրանց հարցնում ես. «Կարո՞ղ ես երաշխավորել, որ ղեկավարը չի փոխվի։ Կարո՞ղ ես երաշխավորել նրա ցմահ հավատարմությունը։ Երբ Աստված ցանկանում է բացահայտել մարդկանց, Նա պետք է տարբեր միջավայրեր ստեղծի՝ նրանց փորձելու համար։ Ի՞նչ հիմքով ես ասում, որ նրանք հուսալի են։ Դու ուսումնասիրե՞լ ես նրանց»։ Կեղծ առաջնորդողները պատասխանում են. «Դրա կարիքը չկա։ Բոլորը եղբայրներն ու քույրերը հայտնել են, որ նա հուսալի է»։ Այս պնդումը նույնպես սխալ է։ Մի՞թե մարդն իսկապես լավն է միայն այն պատճառով, որ եղբայրներն ու քույրերը հայտնում են, թե նա այդպիսին է։ Մի՞թե բոլոր եղբայրներն ու քույրերն ունեն ճշմարտությունը։ Կարո՞ղ են արդյոք նրանք բոլորը թափանցել բաների էության մեջ։ Արդյոք բոլոր եղբայրներն ու քույրերը ծանո՞թ են այս մարդուն։ Այս պնդումն է՛լ ավելի զզվելի է։ Իրականում այդ մարդը վաղուց արդեն բացահայտվել է։ Նա կորցրել է Սուրբ Հոգու գործը, և նրա ցածր գծերը՝ հարմարավետություն սիրելը և ծանր աշխատանքն ատելը, որկրամոլ ու ծույլ լինելը և պատշաճ գործով չզբաղվելը, արդեն իսկ մերկացվել են։ Բացի կեղծ առաջնորդողներից, որոնք դեռևս լիովին անտեղյակ են, բոլորը վաղուց թափանցել են նրա էության մեջ. միայն կեղծ առաջնորդողներն են դեռ այդքան վստահում նրան։ Ի՞նչ օգուտ այս կեղծ առաջնորդողներից։ Մի՞թե նրանք անպիտան չեն։ Նույնիսկ դեպքեր կան, երբ Վերևն իմանում է որոշ ղեկավարների տարբեր դրսևորումների մասին՝ տեղում ուսումնասիրելով և հետաքրքրվելով նրանց մասին, սակայն առաջնորդողները դեռևս լիովին անտեղյակ են։ Մի՞թե սա խնդիր չէ։ Այս առաջնորդողներն իսկական կեղծ առաջնորդողներ են։ Նրանք իրական աշխատանք չեն կատարում, նրանք պարզապես ձևապաշտ պաշտոնյաներ են և անտարբեր ղեկավարների պես փոքր-ինչ աշխատում են և ապա ապրում են դրա հաշվին ու կարծում, թե իրավունք ունեն վայելելու՝ անգամ մատը մատին չտալով, երբ գործերը վատ են ընթանում։ Դու ի՞նչ իրավունք ունես վայելելու կարգավիճակի օգուտները։ Դա իսկապես անամոթությո՛ւն է։ Երբ կեղծ առաջնորդողներն աշխատում են, նրանք երբեք որևէ աշխատանք չեն ստուգում, նրանք հետաքրքրվում աշխատանքի առաջընթացի մասին և հաստատ չեն ուսումնասիրում տարբեր խմբերի ղեկավարների իրավիճակները։ Նրանք միայն հանձնարարում են աշխատանքը և ղեկավարների նշանակում, և ապա կարծում են, թե ավարտել են, թե իրենց աշխատանքն կատարված և ավարտված է մեկընդմիշտ։ Նրանք հավատում են. «Ինչ-որ մեկը զբաղվում է այս աշխատանքով, ուստի դա այլևս իմ գործը չէ։ Ես կարող եմ վայելել»։ Մի՞թե սա աշխատանք կատարել է։ Անկասկած, յուրաքանչյուր ոք, ով այսպես է աշխատում, կեղծ առաջնորդող է՝ կեղծ առաջնորդող, որը հետաձգում է եկեղեցու գործը և վնասում Աստծու ընտրյալ մարդկանց։

Կեղծ առաջնորդողները երբեք չեն հարցնում կամ հետևում տարբեր թիմերի ղեկավարների աշխատանքային իրավիճակներին։ Նրանք նաև չեն հարցնում, չեն հետևում կամ չեն ըմբռնում տարբեր թիմերի ղեկավարների և տարատեսակ կարևոր գործերի համար պատասխանատու աշխատակազմի կյանքի մուտքը, ինչպես նաև նրանց վերաբերմունքը եկեղեցու գործի ու իրենց պարտավորությունների և Աստծուն հավատալու, ճշմարտության և հենց Աստծու նկատմամբ։ Նրանք չգիտեն, թե արդյոք այս անհատները որևէ փոխակերպում կամ աճ ապրե՞լ են, ոչ էլ գիտեն այն տարբեր խնդիրների մասին, որոնք կարող են գոյություն ունենալ իրենց աշխատանքում. մասնավորապես, նրանք չգիտեն եկեղեցու գործի և Աստծու ընտրյալ մարդկանց կյանքի մուտքի վրա աշխատանքի տարբեր փուլերում տեղի ունեցող սխալների և շեղումների ազդեցության մասին, ինչպես նաև այն մասին, թե արդյոք այդ սխալներն ու շեղումները երբևէ ուղղվել են։ Նրանք լիովին անտեղյակ են այս բոլոր բաներին։ Եթե նրանք ոչինչ չգիտեն այս մանրամասն պայմանների մասին, ապա պասիվ են դառնում, երբ խնդիրներ են ծագում։ Սակայն կեղծ առաջնորդողներն իրենց աշխատանքն անելիս ընդհանրապես չեն անհանգստանում այս մանրամասն խնդիրներով։ Նրանք հավատում են, որ տարբեր թիմերի ղեկավարներին կարգադրելուց և առաջադրանքներ հանձնարարելուց հետո իրենց աշխատանքը կատարված է. դա համարվում է գործը լավ կատարված, և եթե այլ խնդիրներ են ծագում, դա իրենց չի վերաբերում։ Քանի որ կեղծ առաջնորդողները չեն վերահսկում, չեն ուղղորդում և չեն հետևում տարբեր թիմերի ղեկավարներին, և նրանք չեն կատարում իրենց պարտականություններն այս ոլորտներում, դա հանգեցնում է նրան, որ եկեղեցու գործը խառնաշփոթի է վերածվում։ Սա առաջնորդողների և մշակների՝ իրենց պարտականությունների անտեսումն է։ Աստված կարող է զննել մարդկային սրտի խորքերը. սա ունակություն է, որը մարդիկ չունեն։ Ուստի աշխատելիս մարդիկ պետք է ավելի ջանասեր և ուշադիր լինեն՝ կանոնավոր կերպով գնալով աշխատավայր՝ հետևելու աշխատանքին, վերահսկելու և ուղղորդելու այն, որպեսզի երաշխավորեն եկեղեցու գործի բնականոն առաջընթացը։ Հստակ է, որ կեղծ առաջնորդողները ծայրաստիճան անպատասխանատու են իրենց գործում, և նրանք երբեք չեն վերահսկում, չեն հետևում կամ ուղղորդում տարբեր առաջադրանքները։ Արդյունքում որոշ ղեկավարներ չգիտեն՝ ինչպես լուծել աշխատանքում ծագող տարբեր խնդիրները, և մնում են իրենց դերերում՝ որպես ղեկավարներ՝ չնայած նրան, որ բավականաչափ իրավասու չեն աշխատանքը կատարելու համար։ Ի վերջո, աշխատանքը նորից ու նորից հետաձգվում է, և նրանք այն լիակատար խառնաշփոթի են վերածում։ Սա կեղծ առաջնորդողների՝ ղեկավարների իրավիճակների մասին չհարցնելու, նրանց չվերահսկելու կամ չհետևելու հետևանքն է՝ արդյունք, որն ամբողջությամբ առաջացել է կեղծ առաջնորդողների՝ իրենց պարտականությունն անտեսելու պատճառով։ Քանի որ կեղծ առաջնորդողները չեն ստուգում, չեն հետևում կամ չեն հարցնում աշխատանքի մասին և չեն կարողանում ժամանակին ըմբռնել իրավիճակը, նրանք տեղյակ չեն այնպիսի բաներից՝ արդյոք ղեկավարներն իրական աշխատանք կատարո՞ւմ են, ինչպե՞ս է աշխատանքն առաջ ընթանում և իրական արդյունքներ տվե՞լ է։ Երբ հարցնում են, թե ինչով են զբաղված ղեկավարները կամ ինչ հատուկ առաջադրանքներ են կատարում, կեղծ առաջնորդողները պատասխանում են. «Չգիտեմ, բայց նրանք մասնակցում են յուրաքանչյուր հավաքույթի, և ամեն անգամ, երբ ես նրանց հետ հաղորդակցվում եմ աշխատանքի մասին, նրանք երբեք որևէ խնդրի կամ դժվարության մասին չեն նշում»։ Կեղծ առաջնորդողները հավատում են, որ քանի դեռ ղեկավարները չեն թողնում իրենց աշխատանքը և միշտ այնտեղ են, երբ իրենք փնտրում են նրանց, նրանք բացարձակապես ոչ մի խնդիր չունեն։ Այսպես են աշխատում կեղծ առաջնորդողները։ Մի՞թե սա «կեղծության» դրսևորում չէ։ Մի՞թե դա իրենց պարտականությունները չկատարելը չէ։ Սա պարտականության լուրջ զանցառություն է։ Իրենց աշխատանքում կեղծ առաջնորդողները կենտրոնանում են միայն ձևական բաներ անելու վրա և իրական արդյունքներ չեն փնտրում։ Արտաքուստ նրանք հաճախ են հավաքույթներ անցկացնում՝ սովորական մարդուց ավելի զբաղված երևալով։ Սակայն անհայտ է մնում, թե իրականում նրանք ինչ խնդիրներ են լուծել, ինչ հատուկ առաջադրանքներ են պատշաճ կերպով կատարել և ինչ արդյունքների են հասել։ Ոչ ոք չի կարող հստակ պատասխան տալ այս բաների վերաբերյալ՝ ներառյալ հենց իրենք՝ կեղծ առաջնորդողները։ Բայց մի բան կարելի է հաստատ ասել. անկախ նրանից, թե մարդիկ ինչ խնդիրներ ունեն աշխատավայրում, այս կեղծ առաջնորդողներին ոչ մի տեղ չեն գտնում. ոչ ոք երբեք նրանց չի տեսել աշխատավայրում՝ մարդկանց խնդիրները լուծելիս։ Ուստի ի՞նչ աշխատանք են կատարում կեղծ առաջնորդողներն ամբողջ օրը։ Ի՞նչ խնդիրներ են լուծում նրանց հավաքույթները։ Ոչ ոք հաստատ չգիտի, և կուտակված չլուծված խնդիրների մի կույտ ի վերջո բացահայտվում է միայն այն ժամանակ, երբ նրանց աշխատանքը ստուգվում է։ Արտաքուստ կեղծ առաջնորդողներն իսկապես բավականին զբաղված են թվում. նրանք «զբաղվում են բազմաթիվ գործերով»։ Սակայն, երբ ուսումնասիրում են նրանց աշխատանքի արդյունքները, դա լիակատար խառնաշփոթ է. քաոս է, դրանում բացարձակապես ոչ մի արժեքավոր բան չկա, և ակնհայտ է, որ այս կեղծ առաջնորդողները չնչին իրական աշխատանք անգամ չեն կատարել։ Չնայած բազմաթիվ իրական խնդիրներին, որոնք նրանք թողել են չլուծված, կեղծ առաջնորդողները կարծես խղճմտանք չունեն և ինքնամեղադրանք չեն զգում։ Ավելին՝ նրանք շատ ինքնագոհ են և կարծում են, թե իրենք բավականին լավն են. նրանք իսկապես զուրկ են ողջամտությունից։ Նման մարդիկ արժանի չեն եկեղեցում առաջնորդողներ կամ մշակներ լինելու։

Այն տեսակի ղեկավարը, որի մասին մենք հենց նոր հաղորդակցվեցինք, գիտի իր մասնագիտությունը և աշխատունակություն ունի, այդուհանդերձ, պարզապես հոգս չի կրում և ողջ օրը տարված է ուտելով, խմելով և զվարճանքներով՝ առանց իր պատշաճ աշխատանքով զբաղվելու կամ որևէ իրական աշխատանք կատարելու։ Կեղծ առաջնորդողները չեն կարողանում ժամանակին կարգավորել այս տեսակի ղեկավարի պարտականությունները կամ ազատել նրան, և դա խոչընդոտում և խանգարում է աշխատանքին՝ թույլ չտալով, որ այն սահուն կերպով առաջ ընթանա։ Մի՞թե սա կեղծ առաջնորդողների պատճառով չէ։ Թեև կեղծ առաջնորդողներն անմիջականորեն պատասխանատու չեն դրա համար, իրենց՝ պարտականությունն անտեսելը, որպես վերակացուներ իրենց դերը չկատարելը նրանց անուղղակիորեն պատասխանատու է դարձնում աշխատանքին հասցված վնասների համար։ Այս կեղծ առաջնորդողները չեն կատարում իրենց՝ որպես վերակացուների, պարտականությունը, նրանք անտեսում են իրենց պարտականությունները՝ ի վերջո պատճառ դառնալով, որ եկեղեցու գործը վնասներ կրի։ Որոշ առաջադրանքներ նույնիսկ կանգ են առնում և մնում են խառնաշփոթի մեջ՝ համապատասխան ղեկավարի բացակայության պատճառով, որը կստանձներ ղեկավարումը, ստուգում կիրականացներ և կվերահսկեր ու առաջ կմղեր աշխատանքը։ Աշխատակազմի ոչ պատշաճ օգտագործումը աշխատանքի այս տեսակի վնասների կհանգեցնի։ Թեև այս տեսակի ղեկավարը փոքր-ինչ որակ ունի և փոքր-ինչ հասկանում է մասնագիտությունը, նա չի զբաղվում իր պատշաճ գործով, հաճախ ընտրում է իր սեփական ուղին և չի հետևում ճիշտ ճանապարհին։ Նույնիսկ եթե կեղծ առաջնորդողները լսում են, որ ինչ-որ մեկը հայտնել է այս տեսակի ղեկավարի հետ կապված խնդրի մասին, նրանք ժամանակին չեն ուսումնասիրում կամ չեն զբաղվում դրանով, և դա ի վերջո կաթվածահար է անում եկեղեցու գործը։ Մի՞թե սա կեղծ առաջնորդողների անպատասխանատվության պատճառով չէ։ Նրանք նույնիսկ փորձում են խուսափել պատասխանատվությունից՝ պնդելով, թե չեն հասկացել ղեկավարի իրավիճակը, որ իրենք հիմար և անտեղյակ են եղել՝ կարծելով, թե սա ասելով՝ ամեն ինչ կավարտվի, որ իրենք ստիպված չեն լինի պատասխանատվություն կրել։ Իրենց աշխատանքում կեղծ առաջնորդողները միշտ մակերեսային կերպով են գործում։ Նույնիսկ երբ մարդիկ հայտնում են խնդիրների մասին, նրանք ո՛չ հարցնում են, ո՛չ էլ զբաղվում են դրանցով, իսկ երբ գործերը վատ են ընթանում, նրանք փորձում են խուսափել պատասխանատվությունից։ Սա կեղծ առաջնորդողների դրսևորումներից մեկն է։

II. Ինչպես են կեղծ առաջնորդողները վերաբերվում այն ղեկավարներին, որոնք ցածր որակ ունեն և չունեն աշխատունակություն

Երբ կեղծ առաջնորդողներն աշխատում են, նրանց հանդիպած խնդիրները չեն սահմանափակվում միայն այս իրավիճակով. կա մեկ այլ իրավիճակ, երբ ղեկավարներն ունեն ցածր որակ և աշխատունակություն և չեն կարող ստանձնել աշխատանքը։ Նման դեպքերում կեղծ առաջնորդողները նույնպես չեն հարցնում և ժամանակին չեն զբաղվում խնդրով։ Ինչո՞ւ է այդպես։ Կեղծ առաջնորդողները չունեն աշխատունակություն, նրանք ցածր որակ ունեն և չունեն հոգևոր հասկացողություն։ Նրանք երբեք չեն անհանգստանում կամ նախաձեռնություն չեն ցուցաբերում՝ հարցնելու տարբեր խմբերի ղեկավարների որակի, աշխատանքը ստանձնելու նրանց ունակության կամ նրանց աշխատանքի հանգամանքների մասին։ Նրանք չեն կարողանում թափանցել այն ղեկավարների էության մեջ, որոնք ցածր որակ ունեն և ի վիճակի չեն ստանձնելու իրենց աշխատանքը, ոչ էլ գիտեն այս բաների մասին։ Նրանց կարծիքով, երբ որևէ մեկը ստանձնում է ղեկավարի դերը, այդ մարդը երկար ժամանակ կմնա իր պաշտոնում, քանի դեռ բազմաթիվ չարիքներ չի գործել, չի հրահրել համընդհանուր վրդովմունք և չի հեռացվել եղբայրների և քույրերի կողմից, կամ քանի դեռ ինչ-որ մեկը Վերևին չի հայտնել նրա խնդիրների մասին, և Վերևն անմիջապես պաշտոնից չի ազատել այդ մարդուն։ Հակառակ դեպքում կեղծ առաջնորդողները երբեք այդ մարդուն պաշտոնից չեն ազատի։ Նրանք հավատում են, որ քանի որ եղբայրներն ու քույրերն ասել են, որ այդ մարդը լավն է, և ընտրել են նրան, ուրեմն այդ մարդը պետք է որ լավագույն ընտրությունը լինի։ Կեղծ առաջնորդողները միշտ վստահում են երևակայություններին և դատողություններին՝ որոշելու համար, թե արդյոք ինչ-որ մեկը կարո՞ղ է աշխատանք կատարել, և արդյոք նա հարմա՞ր է ղեկավարի դերում հանդես գալու համար։ Օրինակ՝ պարային թիմի մի ղեկավար կար, որը պարել չգիտեր և չէր հասկանում պարեր ընտրելու սկզբունքները։ Պար բեմադրելիս նա չգիտեր՝ ժամանակակից, թե դասական ոճ ընտրի։ Խստորեն ասած՝ նա պարի մասին ոչ մի գիտելիք չուներ։ Սակայն կեղծ առաջնորդողը չէր կարողանում տեսնել դա։ Նա այդ մարդուն որպես ղեկավար ընտրեց, քանի որ նա խանդավառ էր և պատրաստակամ՝ ուշադրության կենտրոնում հայտնվելու՝ ենթադրելով, որ նա ամեն ինչ հասկանում է և թույլ տալով եղբայրներին և քույրերին ուղղորդել։ Հետագայում կեղծ առաջնորդողը չհետևեց, չդիտարկեց նրա աշխատանքը կամ չտեսավ, թե որքան լավ է նա ուղղորդում եղբայրներին և քույրերին, արդյոք նա գիտա՞կ է, թե սիրողական մակարդակի, արդյոք այն, ինչ նա սովորեցնում էր, տեղի՞ն էր, կամ արդյոք դա համապատասխանո՞ւմ էր Աստծու տան պահանջներին։ Նա չէր կարողանում տարբերել այս բաները և չգնաց ու չհարցրեց դրանց մասին։ Արդյունքում բոլորը երկար ժամանակ աշխատեցին՝ առանց որևէ արդյունք տալու, և ի վերջո պարզվեց, որ կեղծ առաջնորդողի ընտրած ղեկավարն ընդհանրապես պարել չգիտեչ, և այնուամենայնիվ, նա ձևացնում էր, թե գիտակ է և ղեկավարում էր ուրիշներին։ Մի՞թե սա չհետաձգեց աշխատանքը։ Բայց կեղծ առաջնորդողը չկարողացավ բացահայտել այս խնդիրը և դեռևս հավատում էր, որ նա լավ աշխատանք է կատարում։ Կեղծ առաջնորդողների կարծիքով, անկախ նրանից, թե մարդը ով է, քանի դեռ նա համարձակություն ունի և համարձակվում է խոսել, գործել և աշխատանք ստանձնել, դա ապացուցում է, որ նա ունի որակ և կարող է ստանձնել այդ աշխատանքը, մինչդեռ եթե նա չի համարձակվում անել այդ բաները, դա ապացուցում է, որ նրա որակը բավարար չէ այդ աշխատանքը ստանձնելու համար։ Որոշ մարդիկ տխմարներ են կամ անխոհեմ տաքգլուխներ, որոնք բավականաչափ համարձակ են՝ ցանկացած բան անելու համար։ Այս մարդիկ չգիտեն՝ արդյոք ունե՞ն ճիշտ որակ, կամ արդյոք կարո՞ղ են ստանձնել աշխատանքը, բայց դեռևս համարձակվում են ղեկավարներ դառնալ։ Եվ պարզվում է, որ դերը ստանձնելուց հետո աշխատանքներից ոչ մեկն առաջ չի գնում, և անկախ նրանից, թե ինչ աշխատանք են կատարում, նրանք չունեն ուղղության հստակ զգացում, կամ քայլեր, կամ ճիշտ գաղափարներ։ Ցանկացած ոք կարող է ցանկացած կարծիք առաջ քաշել, և նրանք չեն իմանա՝ դա ճիշտ է, թե սխալ։ Եթե մի մարդ ասում է, որ պետք է է հետևյալ կերպ գործել, նրանք ասում են՝ լավ է, իսկ եթե մեկ այլ մարդ ասում է, որ պետք է մեկ այլ կերպ գործել, նրանք ասում են, որ դա նույնպես լավ է։ Իսկ երբ խոսքը վերաբերում է նրան, թե իրականում ինչ մոտեցում պետք է ցուցաբերել, նրանք բոլորին թույլ են տալիս արտահայտվել, և ով ամենաբարձրն է խոսում, նրա գաղափարներն են իրագործվում։ Այս տեսակի մարդիկ բացարձակապես ոչ մի որակ չունեն, չեն կարողանում թափանցել որևէ բանի էության մեջ և իրենց աշխատանքում պարզապես խառնաշփոթ են ստեղծում, բայց կեղծ առաջնորդողները դեռևս չեն կարողանում թափանցել նման ղեկավարների էության մեջ։ Որոշ մարդիկ ասում են. «Այդ ղեկավարն իսկապես ցածր որակ ունի. նրան պետք է անհապաղ ազատել»։ Բայց կեղծ առաջնորդողները պատասխանում են. «Ես խոսել եմ նրանց հետ, և նրանք ասացին, որ պատրաստ են կատարելու իրենց պարտականությունը։ Եկեք նրանց ևս մեկ հնարավորություն տանք»։ Ի՞նչ եք կարծում այս պնդման մասին։ Մի՞թե դա հիմարի ասած չէ։ Ի՞նչն է սխալ այս պնդման մեջ։ (Խնդիրն այն չէ, թե նրանք պատրա՞ստ են կատարելու իրենց պարտականությունը, թե ոչ. նրանք չունեն որակ և պարզապես ընդհանրապես չեն կարող ստանձնել աշխատանքը։) Ճիշտ է, խնդիրն այն չէ, թե արդյոք նրանք պատրա՞ստ են դա անելու. խոսքը նրանց չափազանց ցածր որակ ունենալու և դա անել չիմանալու մասին է. սա է խնդրի բուն էությունը։ Ահա թե ինչու նրանց առաջնորդողները պետք է որոշակի խելք ունենան և կարողանան գնահատել մարդկանց՝ տեսնելու համար, թե արդյոք այս ղեկավարներն անհրաժեշտ որակ ունեն։ Այս առաջնորդողները պետք է իրականացնեն նրանց համապարփակ գնահատումը՝ հիմնվելով նրանց խոսքի և հաղորդակցության վրա, դիտարկելով, թե նրանք սովորաբար գործո՞ւմ են պատշաճ շրջանակով և կարգուկանոնով ու քայլերով, և եղբայրների ու քույրերի արձագանքների հիման վրա։ Եթե նրանց որակը չափազանց ցածր է, և նրանք անհրաժեշտ աշխատունակություն չունեն, եթե նրանք խառնաշփոթ են ստեղծում այն ամենում, ինչ անում են, և եթե նրանք անպիտան են, ապա այս ղեկավարներին անհապաղ պետք է ազատել պաշտոնից։

Ֆերմայի մի ղեկավար կար, որը խառնաշփոթ էր ստեղծել գյուղատնտեսական աշխատանքում։ Նա չգիտեր՝ որ մշակաբույսերը որ հողակտորում պետք է տնկի, կամ բանջարեղեն աճեցնելու համար որ հողակտորն է հարմար, և նա չէր փնտրում ու հաղորդակցվում բոլորի հետ. նա չգիտեր՝ ինչպես հաղորդակցվել այս բաների շուրջ, ուստի պարզապես չէր հաղորդակցվում։ Նա մշակաբույսերն այնպես էր տնկում, ինչպես իրեն դուր էր գալիս՝ Աստծու տան սկզբունքները մղելով իր մտքի հետին պլան։ Արդյունքում նա քաոսային կերպով էր ցանում ֆերմայի յուրաքանչյուր հողակտոր. մշակաբույսերը, որոնք պետք է տնկվեին փոքր քանակությամբ, տնկվում էին մեծ քանակությամբ, իսկ մշակաբույսերը, որոնք պետք է տնկվեին մեծ քանակությամբ, տնկվում էին փոքր քանակությամբ։ Երբ Վերևն էտեց նրան, նա դեռևս անհնազանդ էր և կարծում էր, թե այդկերպ մշակաբույսեր տնկելու մեջ ոչ մի վատ բան չկա։ Ասե՛ք Ինձ, մի՞թե այս տեսակի ղեկավարները շատ բարդ չեն։ Նա չգիտեր՝ ինչպես կարգավորել հարցերը՝ հիմնվելով Աստծու տան կողմից հաստատված սկզբունքների վրա, կամ որ ինքը պետք է որոշեր՝ քանի հացահատիկի և քանի բանջարեղենի դաշտ պետք է ցանվի՝ հիմնվելով լիաժամկետ պարտականություն կատարող այն մարդկանց թվի վրա, որոնք եկեղեցում իրենց պարտականություններն են կատարում։ Փոխարենը նա որոշեց, թե ինչ մշակաբույսեր ավելի շատ կամ քիչ ցանի՝ հիմնվելով իր սեփական նախասիրությունների վրա, և նա հավատում էր, որ դա անելը լիովին ճիշտ է։ Ի վերջո, նա մշակաբույսերը տնկեց խառնաշփոթ կերպով։ Հետագայում սածիլները ծլեցին։ Դրանցից մի քանիսը դեղնել էին և պարարտանյութի կարիք ունեին, բայց նա չգիտեր՝ որքան կիրառել կամ երբ կիրառել։ Որոշ մշակաբույսեր վարակվեցին վնասատուներով, և նա չգիտեր՝ պե՞տք է վնասատուասպան նյութեր կիրառել դրանց վրա, թե՞ ոչ։ Որոշ մարդիկ կողմ էին դրանց օգտագործմանը, իսկ ոմանք դեմ էին, և նա շփոթվեց ու չգիտեր՝ ինչ անել վնասատուասպան նյութերի հետ։ Այսպիսով՝ նա այդպես խառնաշփոթ կերպով շարունակեց մինչև բերքահավաքի ժամանակը։ Նա նաև գաղափար չուներ, թե որքան է տևում յուրաքանչյուր մշակաբույսի աճի սեզոնը, կամ երբ յուրաքանչյուր մշակաբույս կհասունանա։ Արդյունքում վաղ հնձված հացահատիկները դեռևս փոքր-ինչ կանաչ էին, իսկ ուշ հնձվածներն ընկնում էին գետնին։ Ի վերջո, չնայած այս ամենին, մշակաբույսերը հնձվեցին, հացահատիկները վերջապես պահեստավորվեցին, և տարվա գյուղատնտեսական աշխատանքները քիչ թե շատ ավարտվեցին։ Ֆերմայի ղեկավարն իր աշխատանքն ինչպե՞ս կատարեց։ (Նա խառնաշփոթ ստեղծեց դրանում։) Ինչո՞ւ էր այդպիսի խառնաշփոթ։ Գտե՛ք այս խնդրի արմատական պատճառը։ (Նրա որակը ծայրաստիճան ցածր է։) Այս ղեկավարը ծայրաստիճան ցածր որակ ունի։ Երբ բախվում էր հարցերի, նա ճշգրիտ դատողություններ չէր անում, չէր կարողանում գտնել սկզբունքները և հարցերը լուծելու ոչ մի եղանակ կամ մեթոդ չուներ։ Սա հանգեցրեց նրան, որ նա մշակաբույսեր տնկելու պես հասարակ առաջադրանքը անհավանականորեն անկանոն կերպով կատարեց և մեծ խառնաշփոթ ստեղծեց այդ աշխատանքում։ Որո՞նք են թույլ արժանիքի հիմնական դրսևորումները։ (Ճշգրիտ դատողության պակասը և սկզբունքները գտնելու անկարողությունը։) Մի՞թե այս խոսքերը առանցքային չեն։ Կհիշե՞ք դրանք։ Երբ մարդը բախվում է հարցերի, ճշգրիտ դատողության պակասը և սկզբունքները գտնելու անկարողությունը վկայում են ծայրաստիճան ցածր որակի մասին։ Որքան շատ առաջարկներ և օգտակար խորհուրդներ էին տալիս այլ մարդիկ, այնքան այս ղեկավարն ավելի շատ էր շփոթվում։ Նա մտածում էր, որ հիանալի կլիներ, եթե միայն մեկ առաջարկ լիներ, այդ դեպքում ինքը կարող էր դա որպես կանոն ընդունել և հետևել դրան, ինչն ամեն ինչ այնքան պարզ կդարձներ և կնշանակեր՝ նա կարիք չուներ մտածելու կամ դատողություն անելու։ Նա վախենում էր բազմաթիվ մարդկանց առաջարկներից, որովհետև երբ լսում էր դրանք, չգիտեր՝ ինչպես վարվել։ Իրականում, խելք և լավ որակ ունեցող մարդիկ չեն վախենում այլ մարդկանց առաջարկներից։ Նրանք կարծում են, թե իրենց դատողությունն ավելի ճշգրիտ է դառնում, և սխալի հավանականությունը փոքրանում է, երբ ավելի շատ մարդիկ են առաջարկներ անում։ Խելք կամ որակ չունեցող մարդիկ վախենում են բազմաթիվ մարդկանց տարբեր կարծիքներից և առաջարկներից. նրանք շփոթվում են, երբ բախվում են բազմաթիվ աղբյուրներից եկող խորհուրդների։ Մի՞թե ֆերմայի ղեկավարը, որի մասին հենց նոր նշեցի, ծայրաստիճան ցածր որակ չուներ. մի՞թե նա բավականաչափ վատը չէր այս աշխատանքը ստանձնելու համար։ (Այո։) Ոմանք վիճում են. «Գուցե նա նախկինում գյուղատնտեսությամբ չէր զբաղվել։ Դու պնդեցիր, որ նա գյուղատնտեսական աշխատանք կատարի. մի՞թե դա նման չէր ձկանը ցամաքում ապրել ստիպելուն»։ Նախկինում գյուղատնտեսական փորձ չունենալը նշանակո՞ւմ է, որ մարդը չի կարող զբաղվել գյուղատնտեսությամբ։ Ո՞վ ունի գյուղատնտեսությամբ զբաղվելու բնածին ունակություն։ Մի՞թե ֆերմերներն այդ ունակությամբ են ծնվում։ (Ո՛չ։) Եղե՞լ են արդյոք ֆերմերներ, որոնք, փորձ չունենալով և չիմանալով՝ ինչպես զբաղվել գյուղատնտեսությամբ, բերք չեն հավաքել և ուտելու հացահատիկ չեն ունեցել՝ առաջին անգամ մշակաբույսեր տնկելիս, ինչը մեկ տարվա սովի է հանգեցրել։ Մի՞թե նման բան պատահո՞ւմ է։ (Ո՛չ։) Եթե դա իսկապես այդպես լիներ, բնական աղետ կլիներ, այլ ոչ թե մարդկային գործողությունների արդյունք։ Նման իրավիճակները ծայրաստիճան հազվադեպ են։ Ֆերմերներն ապրուստ են վաստակում գյուղատնտեսությամբ, և նույնիսկ նրանք, ովքեր մեկ կամ երկու տարի զբաղվել են գյուղատնտեսությամբ, սովորում են դա անել։ Լավ որակ ունեցող անհատները կարող են փոքր-ինչ ավելի շատ բերք ստանալ հողագործությունից, մինչդեռ ցածր որակ ունեցողները կարող են ավելի քիչ բերք ունենալ։ Ավելին՝ տեղեկատվության ներկայիս առաջընթացի և առատության պայմաններում, եթե մարդը որակ ունի, այդ տեղեկատվությունը բավարար է՝ ճշգրիտ դատողություններ և որոշումներ կայացնելու համար որպես ուղեցույց ծառայելու։ Որքան ավելի ընդարձակ և ճշգրիտ է տեղեկատվությունը, այնքան ավելի ճշգրիտ են դառնում նրանց դատողություններն ու որոշումները, և այնքան ավելի քիչ սխալներ են նրանք թույլ տալիս։ Սակայն ցածր որակ ունեցող անհատները հակառակն են. որքան շատ է տեղեկատվությունը, այնքան ավելի շատ են նրանք շփոթվում։ Ի վերջո, յուրաքանչյուր քայլ դառնում է պայքար և նրանց համար դժվար է լինում։ Գյուղատնտեսությունը մրցավազք է ժամանակի հետ. չափազանց շուտ անել չի կարելի, չափազանց ուշ անել նույնպես չի կարելի։ Եթե ուշանաս և բաց թողնես ճիշտ ժամանակը, վերջնական բերքը կտուժի։ Գյուղատնտեսությունն իրականացնելու ընթացքում այս ղեկավարը ծանրաբեռնված էր, կարծես ժամանակը նրան ստիպում էր առաջ գնալ։ Թեև նրան դեռևս հաջողվում էր կատարել բոլոր քայլերը, նրա համար շատ դժվար էր, և ի վերջո հանգեցրեց նրան, որ խառնաշփոթ ստեղծեց աշխատանքում։ Նման անհատները ծայրաստիճան ցածր որակ ունեն։

Չափազանց ցածր որակ ունեցող մարդիկ չեն կարողանում նույնիսկ մեկ, եզակի առաջադրանք լավ կատարել՝ անկախ նրանից, թե ինչ աշխատանք են կատարում, նրանք այն մեծ խառնաշփոթի են վերածում։ Եթե այս վերակացուների առաջնորդողները լավ որակ ունենան և ի վիճակի լինեն կատարելու իրենց պարտականությունները, նրանք պետք է կարողանան տեսնել այս բաները։ Նրանք պետք է օգնեն ցածր որակ ունեցող վերակացուներին՝ ապահովելով ուղղորդում, ստանդարտացում և քննում։ Սակայն կեղծ առաջնորդողները չեն կարողանում դա անել. նրանք նաև ի վիճակի են անելու այն բաները, որոնք վերակացուները չեն կարող, և երբ վերակացուներն իրենց աշխատանքը դժվար են համարում կամ վստահ ու վճռական չեն զգում իրենց աշխատանքում, կեղծ առաջնորդողները նրանց հետ միասին տարակուսում են։ Նրանք նույնիսկ անտեղյակ են, թե ինչպես են վերակացուները կատարում իրենց աշխատանքը, դրանում որտեղ են հասել, ինչ դժվարություններ են ծագել կամ ինչ շփոթություն ունեն։ Երբ ինչ-որ մեկն այդ առաջնորդողին հողագործության մասին հարցրեց, նա ասաց։ «Ես առաջնորդող եմ, ես հողագործության համար պատասխանատու չեմ»։ Նրանք պատասխանեցին. «Դու առաջնորդող ես, ուստի ի՞նչ վատ բան կա քեզ հողագործության մասին հարցնելու մեջ։ Այս աշխատանքը քո պարտականությունների շրջանակում է»։ Նա ասաց. «Թույլ տուր քեզ համար դրա մասին հարցնեմ»։ Հարցնելուց հետո նա պատասխանեց. «Մենք այժմ կարտոֆիլ ենք տնկում»։ Նա հարցրեց. «Որքա՞ն կարտոֆիլ եք տնկում»։ Նա պատասխանեց. «Ես դա չեմ հարցրել, թույլ տուր գնամ և ստուգեմ քեզ համար»։ Կրկին հարցնելուց հետո պատասխանեց. «Մենք երկու ակր ենք տնկել»։ Նա հարցրեց. «Ի՞նչ տեսակ եք տնկել։ Արդյոք հողի այդ կտորը հարմա՞ր է կարտոֆիլ տնկելու համար։ Դրանք տնկելիս պարարտանյութ օգտագործե՞լ եք։ Որքա՞ն խորն են տնկվել կարտոֆիլի սերմերը»։ Նա այս ամենի մասին ոչինչ չգիտեր։ Դու չգիտես այս բաները, բայց հարցում չես անում դրանց մասին և չես գտնում մեկին՝ հարցնելու համար. մի՞թե դա չի հետաձգում գործերը։ Դու ընդհանրապես առաջնորդո՞ղ ես։ Որպես առաջնորդող՝ ի՞նչ աշխատանք ես անում։ Եթե նույնիսկ չես կարողանում մարդկանց առաջնորդել այս մի փոքր արտաքին աշխատանքն անելու, քո առաջնորդող լինելուց ի՞նչ օգուտ կա։ Թեև վերակացուի որակն այսքան ցածր էր, այս կեղծ առաջնորդողը չբացահայտեց դա, և երբ նրան հարցրեցին, թե ինչպիսին էր վերակացուի որակը, ինչպես էր աճում բերքը, և արդյոք բերքահավաքը երաշխավորված էր, նա կարծում էր. «Անհրաժեշտ չէ, որ դու հարցում անես այս բաների մասին. հողագործությունն այնքա՛ն պարզ առաջադրանք է։ Մենք դաշտում արդեն բերք տնկել ենք, այնպես չէ՞։ Ինչպե՞ս կարող է բերք չլինել»։ Նա ոչինչ հաշվի չէր առնում, ոչնչի մասին հարցում չէր անում և ընդհանրապես ուղեղ չուներ։ Ի՞նչ տեսակի առաջնորդող էր նա։ (Կեղծ առաջնորդող։) Երբ նա բախվում էր որևէ բանի, վերակացուն գլխատված հավի պես էր։ Նա չգիտեր՝ ում հարցնել, կամ ինչպես տեղեկություն գտնել, կամ որ կողմն ընտրել, երբ տեղեկության տարբեր աղբյուրներ բազմաթիվ տարբեր գաղափարներ էին ներկայացնում։ Այս առաջնորդողը չէր ուսումնասիրում այս հանգամանքները։ Նա մտածում էր՝ աշխատանքը հանձնվել է այս մարդուն, ուստի ընդհանրապես չէր մտահոգվում դրանով։ Դուք կարծում եք, որ այսքան ցածր որակ ունեցող վերակացուն ազդեցություն կունենա՞ աշխատանքի արդյունքների վրա։ (Այո՛։) Այդ դեպքում ի՞նչ պետք է աներ առաջնորդողը՝ այս խնդիրը լուծելու համար։ Սա ուսումնասիրելու և անուղղակի հարցումներ անելու միջոցով, իր շուրջը տեղի ունեցած իրադարձությունների միջոցով և այդ սեզոնի բերքը ցանելու միջոցով՝ նա պետք է բացահայտեր, որ վերակացուն չափազանց ցածր որակ ուներ, որ նա անկարող էր որևէ բան անել։ Նա նույնիսկ տարիների հողագործությունից հետո չէր կարողանում իր փորձառություններից որևէ գիտելիք ստանալ. այդ պահին նա նույնիսկ վստահ չէր՝ ինչպես բերք ցանել։ Նրան համար պետք է պարզ լիներ, որ նա ցածր որակ ուներ և չէր համապատասխանում առաջադրանքին, և նման մարդը պետք է պաշտոնազրկվեր։ Նա պետք է հարցում աներ այն մասին, թե ով էր հարմար վերակացու լինելու համար, ով կարող էր ստանձնել այդ աշխատանքը և այն լավ կատարել՝ դրանով իսկ երաշխավորելով, որ Աստծու տան գործը չվնասվեր։ Արդյոք կեղծ առաջնորդողն ունե՞ր այդ մտածելակերպը։ Կարո՞ղ էր նա տեսնել այդ խնդիրները։ (Ո՛չ։) Նրա միտքն ու աչքերը կույր էին։ Նա լիովին կույր էր։ Սա կեղծ առաջնորդողների դրսևորում է։ Երբ խոսքը վերաբերում է ցածր որակ ունեցող մարդկանց, նրանք չգիտեն՝ ինչպես ուղղորդել նրանց իրենց աշխատանքում, չգիտեն՝ ինչպես օգնել նրանց՝ ստուգում իրականացնելով, կամ ինչպես ժամանակին լուծել նրանց դժվարությունները, և նրանք հաստատապես չգիտեն, որ ցածր որակ ունեցողը չի կարող ստանձնել աշխատանքը և պետք է արագորեն համապատասխան մարդով փոխարինվի։ Կեղծ առաջնորդողները չեն կատարում այս առաջադրանքներից և ոչ մեկը։ Նրանք չեն համապատասխանում դրան, և նրանք այս ամենից ոչինչ չեն կարողանում տեսնել։ Մի՞թե սրանք կույր մարդիկ չեն։ Ոմանք ասում են. «Գուցե նրանք այլ առաջադրանքներով են զբաղված։ Ինչո՞ւ ես անընդհատ խնդրում նրանց այս աննշան, մանր-մունր գործերով զբաղվել»։ Սրանք առաջադրանքներ են, որոնք առաջնորդողները պետք է կատարեն, ինչպե՞ս կարող են դրանք մանր-մունր գործեր համարվել։ Այս հարցերը մտնում են առաջնորդողների պարտականությունների շրջանակի մեջ։ Արդյոք լա՞վ կլիներ, եթե նրանք անտեսեին դրանք։ Եթե նրանք այդպես վարվեին, դա կլիներ պարտականության թերացում։ Նրանց աշխատանքում դժվարություններն ու խնդիրներն ամեն օր ծագում են հենց առաջնորդողների աչքի առջև, և մարդիկ ամեն օր բարձրաձայնում են դրանք։ Սակայն կեղծ առաջնորդողների և՛ աչքերը, և՛ մտքերը կույր են։ Նրանք չեն կարողանում տեսնել, զգալ կամ զգացում ունենալ, որ դրանք խնդիրներ են, ուստի, իհարկե, չեն կարողանում լուծել դրանք։ Այդ կեղծ առաջնորդողը չկարողացավ բացահայտել, որ վերակացուի որակը չափազանց ցածր էր։ Նա նաև չկարողացավ բացահայտել նրա աշխատանքում ծագած տարբեր խնդիրները։ Այս վերակացուն չէր կարողանում գլուխ հանել հարցերից, և երբ ինչ-որ բան էր պատահում, նա խուճապահար և խառնաշփոթ կերպով էր գործում, զուրկ էր սկզբունքներից և աշխատանքը քաոսի էր վերածում, իսկ այդ կեղծ առաջնորդողը այս ամենից ոչինչ չէր կարողանում տեսնել կամ բացահայտել։ Կեղծ առաջնորդողների աշխատանքի համար մեկ սկզբունք կա. քանի դեռ նրանք ինչ-որ մեկին նշանակել են՝ յուրաքանչյուր առաջադրանքի համար պատասխանատու լինելու, համարում են, որ դրանով ամեն ինչ ավարտվում է, և անկախ նրանից, թե վերակացուի որակը բարձր է, թե ցածր, արդյոք նա կարող է լավ կատարել աշխատանքը, կամ որքան խնդիրներ են ծագում աշխատանքում, նրանք կարծում են, որ դա իրենց հետ ոչ մի կապ չունի։ Կարո՞ղ է արդյոք նման առաջնորդողը դեռ աշխատանք կատարել։ Արդյոք նա հասկանո՞ւմ է՝ ինչպես աշխատել։ (Ո՛չ։) Եթե դու չես հասկանում՝ ինչպես աշխատել, ապա ինչո՞ւ ես գործում որպես առաջնորդող։ Եթե դու, չնայած դրան, ծառայում ես որպես առաջնորդող, ապա կեղծ առաջնորդող ես։ Կեղծ առաջնորդողները չեն կարողանում տեսնել կամ բացահայտել ցածր որակ ունեցող մարդկանց տարբեր դրսևորումները կամ այն տարբեր խնդիրները, որոնք ծագում են, մինչ նրանք կատարում են իրենց պարտականությունները։ Նրանց սրտերը չափազանց թմրած են։ Մի՞թե նրանց թե՛ աչքերը, թե՛ մտքերը կույր չեն։ Ոմանք կարող են ասել. «Նրանք կույր չեն։ Դու միշտ զրպարտում և չարախոսում ես նրանց»։ Հողագործության այս վերակացուի հետ կապված խնդիրներն այնքան լուրջ էին. այդ կեղծ առաջնորդողն ամեն օր ապրում էր նրա կողքին և կարող էր լսել ու տեսնել այն ամենը, ինչ տեղի էր ունենում։ Այդ դեպքում նա ինչպե՞ս չկարողացավ բացահայտել կամ գիտակցել, որ դրանք խնդիրներ էին։ Ինչո՞ւ նա չզբաղվեց կամ չլուծեց այդ խնդիրները։ Մի՞թե նրա աչքերն ու միտքը կույր չէին։ Այս խնդիրը լո՞ւրջ էր։ (Այո՛, լուրջ էր։) Սա կեղծ առաջնորդողների ևս մեկ դրսևորում է՝ մտքի և աչքերի կուրություն։

Երբ դու ցածր որակ ունեցող մեկին առաջադրանք ես հանձնարարում, նրա սովորական խոսելաձևից, աշխատանքը քննարկելիս նրա վերաբերմունքից ու տեսակետներից և առաջադրանքները կատարելու ձևից կարող ես հասկանալ, որ նրա որակը չափազանց ցածր է, որ նրա մտածողությունը քաոսային է, և որ ամեն ինչին մոտենում է փոքր-ինչ կուրությամբ ու անխոհեմությամբ և զուրկ է որևէ նպատակից։ Դու կարող ես որոշել, որ այս մարդը չափազանց ցածր որակ ունի՝ պարզապես նայելով գործերն անելու նրա ձևին, ուստի արդյոք կարիք կա՞ նրան այդքան երկար դիտարկելու։ Ո՛չ, կարիք չկա։ Սակայն կեղծ առաջնորդողները մի ճակատագրական խնդիր ունեն. այն է՝ նրանք հավատում են, որ քանի որ մարդն այս ողջ ընթացքում շարունակել է աշխատել առանց հեռանալու, և իրենք չեն լսել, որ որևէ մեկը նրա մասին հայտնի վատ բան անելու, կամ խանգարում կամ անհանգստություն առաջացնելու, կամ բացասական կամ ծույլ լինելու պատճառով, դա նշանակում է, որ այդ մարդը դեռ կարող է կատարել աշխատանքը։ Նրանք չգիտեն՝ ինչպես դատել մարդու որակը կամ լավ աշխատանք կատարելու նրա ունակությունը՝ հիմնվելով նրա խոսքի, հարցերի նկատմամբ նրա վերաբերմունքի ու տեսակետի կամ այն ձևի վրա, որով նա անում է գործերը։ Նրանք չունեն այս գիտակցումը. նրանք թմրած են և այս հարցի վերաբերյալ որևէ ընկալումից զուրկ։ Նրանք մի տեսակետ ունեն. քանի դեռ մարդն անգործ չէ, ամեն ինչ լավ է, և աշխատանքը կարող է առաջ ընթանալ։ Դուք կարծում եք, որ այսպիսի տեսակետ ունեցող առաջնորդողը կարո՞ղ է լավ աշխատանք կատարել։ Նա համապատասխանո՞ւմ է առաջադրանքին։ (Ո՛չ։) Նման մարդուն առաջնորդող լինել թույլ տալը կփչացներ աշխատանքը, այնպես չէ՞։ Երբ մարդը տարված է ուտելով, խմելով և զվարճանքներով ու անտեսում է իր պարտավորությունները, կեղծ առաջնորդողները նեղություն չեն կրում ուսումնասիրելու կամ զբաղվելու դրանով, և նրանք չեն կարողանում տեսնել՝ արդյոք մարդու որակը կամ խառնվածքը լավն է, թե վատը՝ անկախ նրանից, թե որքան երկար են շփվել նրա հետ։ Արդյոք այս առաջնորդողներն ունե՞ն առաջնորդողի աշխատունակություն։ (Ո՛չ։) Սրանք կեղծ առաջնորդողներ են։ Կեղծ առաջնորդողները չեն կարողանում զանազանել՝ արդյոք մարդը լավ որակ ունի, թե ոչ, և նրանք անկարող են կատարել այս հատուկ առաջադրանքները։ Նրանք կարծում են, թե սա իրենց աշխատանքի մասը չէ։ Մի՞թե սա պարտականության մեջ թերացում չէ։ Ի՞նչ եք մտածում՝ ցածր որակ ունեցող մա՞րդը կարող է ստանձնել աշխատանքը, թե՞ այն մարդը, որը որոշակի որակ ունի։ (Այն մարդը, որը որոշակի որակ ունի։) Հետևաբար, մարդու որակը և աշխատանքի համար նրա իրավասությունն այն հարցը գնահատելն է, որի մասին առաջնորդողներն ու աշխատողները պետք է հոգ տանեն և ըմբռնում ունենան, և դա նաև առաջադրանք է, որն առաջնորդողներն ու աշխատողները պետք է կատարեն։ Բայց կեղծ առաջնորդողները չեն հասկանում, որ դա իրենց աշխատանքի մի մասն է, նրանք չունեն այդ գիտակցումը և չեն կարողանում կատարել իրենց պարտականությունների այդ մասը։ Հենց այստեղ է, որ կեղծ առաջնորդողները թերանում են իրենց պարտականության մեջ, և դա նաև կեղծ առաջնորդողների՝ առաջադրանքին չհամապատասխանելու դրսևորում է։ Սա երկրորդ տեսակի իրավիճակն է։ Վերակացուները ցածր որակ ունեն, զուրկ են աշխատունակությունից և ի վիճակի չեն ստանձնելու իրենց աշխատանքը, ինչը նրանց որակին վերաբերող հարց է։ Այս իրավիճակում կեղծ առաջնորդողները նույն կերպ չեն կատարում առաջնորդողի դերը և ի վիճակի չեն ժամանակին պաշտոնազրկելու ցածր որակ ունեցող վերակացուներին։

III. Ինչպես են կեղծ առաջնորդողները վերաբերվում այն վերակացուներին, որոնք տանջում են ուրիշներին և խանգարում եկեղեցու գործին

Երրորդ տեսակի իրավիճակը ներառում է վերակացուներին, որոնք տանջում և կաշկանդում են ուրիշներին՝ խանգարելով եկեղեցու գործին։ Առաջին իրավիճակը, որի մասին մենք ավելի վաղ խոսեցինք, այն էր, երբ որոշ վերակացուներ, չնայած համեմատաբար լավ որակ ունենալուն և իրենց աշխատանքը ստանձնել կարողանալուն, լուրջ չեն վերաբերվում աշխատանքին և պարզապես ձևականորեն են վարվում, մինչդեռ կեղծ առաջնորդողներն անտեղյակ են դրանից և ժամանակին չեն պաշտոնազրկում նրանց։ Երկրորդ իրավիճակը ներառում է որոշ վերակացուների, որոնք ցածր որակ ունեն և ի վիճակի չեն ստանձնելու աշխատանքը, բայց կեղծ առաջնորդողները չեն նկատում դա կամ ժամանակին չեն փոխարինում նրանց։ Այս երրորդ իրավիճակը վերաբերում է այն վերակացուներին, որոնք, անկախ նրանից, թե իրենց սեփական որակը բարձր է, թե ցածր, չեն զբաղվում իրենց պատշաճ գործով և պարզապես տանջում ու կաշկանդում են ուրիշներին՝ խանգարելով եկեղեցու գործին։ Որպես վերակացուներ ընտրվելու պահից ի վեր նրանք չեն փորձում սովորել կամ ուսումնասիրել իրենց ոլորտը, ոչ էլ ճշմարտության սկզբունքներն են փնտրում, և նրանք հաստատապես չեն ուղղորդում ուրիշներին՝ պատշաճ կերպով կատարելու իրենց պարտակավորությունները։ Փոխարենը, ամեն հնարավորության դեպքում նրանք քննադատում են մեկին և ծաղր ու ծանակի ենթարկում մեկ ուրիշին։ Քանի դեռ հնարավորություն ունեն, ցուցադրում են իրենց, և անկախ նրանից, թե ինչ են անում, նրանք երբեք հաստատուն կերպով չեն կանգնում գետնին։ Մի օր նրանք մարդկանց ասում են գործերն անել մի կերպ, իսկ հաջորդ օրը՝ մեկ այլ կերպ։ Նրանք պարզապես նոր հնարքներ են հորինում՝ միշտ ցանկանալով աչքի ընկնել։ Այս ամենը մարդկանց տագնապային վիճակի մեջ է գցում։ Երբ նրանք խոսում են, ոմանք զգում են, որ իրենց սրտերը դողում են։ Երբ նրանք ենթարկեն բոլորին և բոլորին վախենալ տան ու իրենց հնազանդվել, նրանք կուրախանան։ Անկախ նրանից՝ նրանք կեղծ առաջնորդողներ են, թե հակաքրիստոսներ, և անկախ նրանից՝ նրանք իշխանության գլուխ են, թե ոչ, այս տեսակի մարդիկ կործանում են եկեղեցու հանգստությունը։ Նրանք ոչ միայն չեն կարողանում իրական աշխատանք կատարել կամ բնականոն կերպով կատարել իրենց պարտավորությունը, այլև տարաձայնություններ են սերմանում և բախումներ առաջացնում մարդկանց միջև՝ խանգարելով եկեղեցու կյանքին։ Նրանք ոչ միայն չեն կարողանում օգնել ուրիշներին՝ հասկանալու ճշմարտությունը, այլև հաճախ դատում և դատապարտում են մարդկանց և նրանց ստիպում հնազանդվել իրենց ամեն ինչում՝ կաշկանդելով նրանց այն աստիճան, որ նրանք չգիտեն՝ ինչպես համապատասխանաբար վարվել։ Հատկապես այն առումով, թե ինչպես են նրանք ապրում, մարդիկ չեն կարողանում փոքր-ինչ շուտ կամ ուշ քնել։ Ինչ էլ որ նրանք անեն, պետք է հետևեն այս մարդկանց դեմքի արտահայտություններին, ինչը կյանքը չափազանց հոգնեցուցիչ է դարձնում։ Եթե նման մարդիկ վերակացուներ դառնան, մյուս բոլորի համար դժվար կլինի։ Եթե դու ազնվորեն խոսես նրանց հետ և մերկացնես նրանց խնդիրները, նրանք կասեն, որ դու դիտավորյալ կերպով թիրախավորում և մերկացնում ես իրենց։ Եթե նրանց հետ իրենց խնդիրների մասին չխոսես, կասեն, որ արհամարհում ես իրենց։ Եթե լուրջ և պատասխանատու լինես աշխատանքի նկատմամբ և նրանց որոշակի խորհուրդ տաս, նրանք անհնազանդ կլինեն և կասեն, որ հարձակվում ես իրենց վրա և քեզ ամբարտավան կանվանեն։ Ամեն դեպքում, ինչ էլ որ անես, նրանք դա տհաճ կհամարեն։ Նրանք միշտ մտածում են մարդկանց տանջելու մասին և մարդկանց կաշկանդում են այնպես, որ ձեռք ու ոտք կապվեն և զգան, որ իրենց արած ոչ մի բան ճիշտ չէ։ Նման վերակացուները խանգարում են եկեղեցու գործին։

Կեղծ առաջնորդողները լավ են մակերեսային աշխատանքում, բայց նրանք երբեք իրական աշխատանք չեն կատարում։ Նրանք չեն գնում և ստուգում, վերահսկում կամ ուղղորդում տարբեր մասնագիտական աշխատանքները կամ ժամանակին չեն պարզում, թե ինչ է կատարվում տարբեր թիմերում՝ ստուգելով, թե ինչպես է աշխատանքն առաջ ընթանում, ինչ խնդիրներ կան, արդյոք թիմի վերակացուներն իրավասու են իրենց աշխատանքում, և ինչպես են եղբայրներն ու քույրերը հայտնում կամ գնահատում վերակացուներին։ Նրանք չեն ստուգում՝ տեսնելու, թե արդյոք որևէ մեկը կաշկանդվում է խմբի առաջնորդողների կամ վերակացուների կողմից, արդյոք մարդկանց արած ճիշտ առաջարկներն ընդունվում են, արդյոք ինչ-որ մեկը, ով տաղանդավոր է կամ ձգտում է ճշմարտությանը, ճնշվում կամ բացառվում է, արդյոք ինչ-որ պարզամիտ մարդ ծաղրի է ենթարկվում, արդյոք մարդիկ, որոնք մերկացնում են կեղծ առաջնորդողներին և հայտնում նրանց մասին, հարձակման են ենթարկվում, վրեժխնդրության են ենթարկվում, պաշտոնազրկվում կամ վտարվում են, արդյոք թիմի առաջնորդողները կամ վերակացուները չար մարդիկ են, և արդյոք որևէ մեկը տանջվում է։ Եթե կեղծ առաջնորդողները չեն կատարում այս կոնկրետ աշխատանքներից և ոչ մեկը, նրանք պետք է պաշտոնազրկվեն։ Ասենք, օրինակ, ինչ-որ մեկը հայտնում է կեղծ առաջնորդողին, որ կա մի վերակացու, որը հաճախ կաշկանդում և ճնշում է մարդկանց։ Վերակացուն որոշ բաներ սխալ է արել, բայց եղբայրներին և քույրերին թույլ չի տալիս որևէ առաջարկություն անել և նույնիսկ արդարացումներ է փնտրում՝ արդարացնելու և պաշտպանելու իրեն՝ երբեք չընդունելով իր սխալները։ Մի՞թե նման վերակացուն չպետք է ժամանակին պաշտոնազրկվի։ Սրանք խնդիրներ են, որոնք առաջնորդողները պետք է ժամանակին շտկեն։ Որոշ կեղծ առաջնորդողներ թույլ չեն տալիս, որ իրենց նշանակած վերակացուները մերկացվեն, անկախ նրանից, թե ինչ խնդիրներ են ծագել նրանց աշխատանքում, և հաստատապես թույլ չեն տալիս, որ նրանց մասին հայտնեն վերադասներին։ Նրանք նույնիսկ մարդկանց պատվիրում են սովորել հնազանդվել։ Եթե ինչ-որ մեկն իսկապես մերկացնում է վերակացուի հետ կապված խնդիրները, այս կեղծ առաջնորդողները փորձում են պաշտպանել նրանց կամ կոծկել ճշմարիտ փաստերը՝ ասելով. «Սա վերակացուի կյանքի մուտքի հետ կապված խնդիր է։ Նրա համար բնականոն է ամբարտավան խառնվածք ունենալը։ Փոքր-ինչ որակ ունեցողները բոլորն ամբարտավան են։ Մեծ բան չէ, ես պարզապես պետք է փոքր-ինչ հաղորդակցվեմ նրանց հետ»։ Հաղորդակցության միջոցով վերակացուն արտահայտում է իր դիրքորոշումը՝ ասելով. «Ես ընդունում եմ, որ ամբարտավան եմ։ Ես ընդունում եմ, որ լինում են ժամանակներ, երբ մտահոգված եմ իմ սեփական սնափառությամբ, հպարտությամբ և կարգավիճակով և չեմ ընդունում ուրիշ մարդկանց առաջարկությունները։ Բայց ուրիշ մարդիկ լավ չեն տիրապետում այս մասնագիտությանը, նրանք հաճախ անարժեք առաջարկություններ են անում, ուստի պատճառ կա, թե ինչու չեմ լսում նրանց»։ Կեղծ առաջնորդողները չեն փորձում հիմնովին հասկանալ իրավիճակը, նրանք չեն նայում վերակացուի աշխատանքի արդյունքներին, առավել ևս, թե ինչպիսին են նրա մարդկայնությունը, խառնվածքը և ձգտումը։ Այն ամենը, ինչ նրանք անում են, բաները մեղմացնելն է՝ ասելով. «Այս մասին ինձ հայտնել են, ուստի ես հետևում եմ քեզ։ Ես քեզ ևս մեկ հնարավորություն եմ տալիս»։ Նրանց զրույցից հետո վերակացուն ասում է, որ պատրաստ է ապաշխարելու, բայց ինչ վերաբերում է նրան, թե արդյոք նրանք իսկապես հետագայում ապաշխարում են, թե պարզապես ստում և խաբում, կեղծ առաջնորդողները դրան ուշադրություն չեն դարձնում։ Եթե ինչ-որ մեկը հարցեր է բարձրացնում այս հարցի վերաբերյալ, կեղծ առաջնորդողներն ասում են. «Ես արդեն խոսել եմ նրանց հետ և նույնիսկ Աստծու խոսքերի շատ հատվածներ եմ հաղորդակցվել նրանց հետ։ Նրանք պատրաստ են ապաշխարելու, և խնդիրն արդեն լուծվել է»։ Երբ այդ մարդը հարցնում է. «Ինչպիսի՞ն է այդ վերակացուի մարդկայնությունը։ Նա ճշմարտությունն ընդունո՞ղ մարդ է։ Դու նրան հնարավորություն ես տվել, բայց նա կկարողանա՞ անկեղծորեն ապաշխարել և փոխվել»։ Կեղծ առաջնորդողները, անկարող լինելով թափանցել դրա մեջ, պատասխանում են. «Ես դեռ դիտարկում եմ նրան»։ Այդ մարդը պատասխանում է. «Որքա՞ն ժամանակ է դիտարկում ես նրան։ Որևէ եզրակացության եկե՞լ ես»։ Կեղծ առաջնորդողներն ասում են. «Ավելի քան վեց ամիս է անցել, և ես դեռ որևէ եզրակացության չեմ եկել»։ Եթե ավելի քան վեց ամիս դիտարկելուց հետո նրանք ոչ մի արդյունքի չեն հասել, ի՞նչ աշխատանքային արդյունավետություն է դա։ Կեղծ առաջնորդողները կարծում են, թե վերակացուի հետ մեկ զրույց ունենալն արդյունավետ է և լուծում է խնդիրը։ Այս գաղափարը հիմնավո՞ր է։ Նրանք կարծում են, որ հենց որ ավարտեն ինչ-որ մեկի հետ խոսելը, այդ մարդը կկարողանա փոխվել, և եթե ինչ-որ մեկն արտահայտում է այլևս դա չանելու իր վճռականությունը, նրանք լիովին հավատում են՝ առանց հետագա որևէ հարցում անելու կամ իրավիճակը կրկին ուսումնասիրելու։ Եթե ոչ ոք հետամուտ չլինի այդ հարցին, նրանք գուցե նույնիսկ նեղություն չկրեն կես տարի ուսումնասիրելու կամ աշխատանքին հետևելու։ Կեղծ առաջնորդողներն անտեղյակ են մնում նույնիսկ այն ժամանակ, երբ այդ վերակացուն աշխատանքը խառնաշփոթի է վերածում։ Նրանք չեն կարողանում զանազանել, թե ինչպես է վերակացուն խաբում և խաղում իրենց հետ։ Ավելի ատելի է այն, որ երբ ինչ-որ մեկը հայտնում է վերակացուի խնդիրների մասին, կեղծ առաջնորդողներն անտեսում են դրանք և իրականում չեն ուսումնասիրում՝ արդյոք այդ խնդիրները գոյություն ունեն, կամ արդյոք նրանց զեկուցած խնդիրներն իրական են։ Նրանք հաշվի չեն առնում այդ խնդիրները. նրանք իսկապես չափազանց շատ են հավատում իրենք իրենց։ Անկախ նրանից, թե ինչ իրավիճակներ են ծագում եկեղեցու գործում, կեղծ առաջնորդողները չեն շտապում զբաղվել դրանցով։ Նրանք կարծում են, թե դա, միևնույն է, իրենց հոգսը չէ։ Այս խնդիրներին կեղծ առաջնորդողների արձագանքը չափազանց դանդաղկոտ է, նրանք միջոցներ են ձեռնարկում և շարժվում են շատ դանդաղ, նրանք շարունակ խուսափում են ուղիղ պատասխանից և շարունակում են մարդկանց ապաշխարելու ևս մեկ հնարավորություն տալ, ասես հնարավորությունները, որ նրանք տալիս են մարդկանց, շատ թանկ ու կարևոր են, ասես դրանք կարող են փոխել նրանց ճակատագիրը։ Կեղծ առաջնորդողները չգիտեն՝ ինչպես տեսնել ինչ-որ մեկի բնական էությունը նրա դրսևորումների միջոցով, կամ դատել, թե ինչ ճանապարհով է քայլում մարդը՝ հիմնվելով նրա բնական էության վրա, կամ տեսնել՝ արդյոք մարդը պիտանի է վերակացու լինելու կամ առաջնորդողի աշխատանք կատարելու համար՝ հիմնվելով նրա քայլած ճանապարհի վրա։ Նրանք ի վիճակի չեն այդկերպ տեսնելու բաները։ Կեղծ առաջնորդողներն իրենց աշխատանքում ի վիճակի են միայն երկու բան անելու. առաջին՝ մարդկանց կանչելու զրույցների և ձևականություններ անելու. երկրորդ՝ մարդկանց հնարավորություններ տալու, ուրիշներին հաճոյանալու և ոչ մեկին չվիրավորելու։ Մի՞թե նրանք իրական աշխատանք են կատարում։ Անշուշտ, ոչ։ Բայց կեղծ առաջնորդողները հավատում են, որ ինչ-որ մեկին զրույցի կանչելն իրական աշխատանք է։ Նրանք այս զրույցները շատ արժեքավոր և կարևոր են համարում և իրենց դուրս նետած դատարկ բառերն ու վարդապետությունները դիտարկում են որպես անհավանականորեն նշանակալի։ Նրանք կարծում են, թե այս զրույցների միջոցով մեծ խնդիրներ են լուծել և իրական աշխատանք են կատարել։ Նրանք չգիտեն, թե ինչու է Աստված դատում և պատժում, էտում կամ փորձում և զտում մարդկանց։ Նրանք չգիտեն, որ միայն Աստծու խոսքերը և ճշմարտությունը կարող են լուծել մարդու ապականված խառնվածքները։ Նրանք այնքա՜ն են պարզեցնում Աստծու գործը և մարդկության փրկությունն Աստծու կողմից։ Նրանք հավատում են, որ մի քանի բառեր և վարդապետություններ դուրս նետելը փոխարինում է Աստծու գործին, որ դա կարող է լուծել մարդու ապականության խնդիրը։ Մի՞թե սա կեղծ առաջնորդողների հիմարությունն ու տգիտությունը չէ։ Կեղծ առաջնորդողները չունեն ճշմարտության իրականության նույնիսկ ամենաչնչին մասնիկը, ուստի ինչո՞ւ են նրանք այդքան ինքնավստահ։ Մի քանի վարդապետություններ դուրս նետելը մարդկանց կստիպի ճանաչել նրանց։ Դա նրանց հնարավորություն կտա՞ դեն գցելու իրենց ապականված խառնվածքները։ Ինչպե՞ս կարող են այս կեղծ առաջնորդողներն այդքան տգետ և միամիտ լինել։ Մարդու սխալ կիրարկումները և ապականված վարքագիծը լուծելն իսկապե՞ս այդքան պարզ է։ Արդյոք մարդու ապականված խառնվածքների խնդիրն այդքան հե՞շտ է լուծել։ Կեղծ առաջնորդողներն այնքա՜ն հիմար և մակերեսային են։ Աստված լոկ մեկ մեթոդ չի օգտագործում՝ մարդու ապականության խնդիրը լուծելու համար։ Նա բազմաթիվ մեթոդներ է օգտագործում և տարբեր միջավայրեր է ստեղծում՝ մարդկանց բացահայտելու, մաքրելու և կատարելագործելու համար։ Ի հակադրություն դրա՝ կեղծ առաջնորդողներն աշխատանքը կատարում են անհավանականորեն միապաղաղ և մակերեսային կերպով։ Նրանք մարդկանց կանչում են զրույցների, փոքր-ինչ աշխատանք են տանում՝ մարդկանց մտածելակերպի շուրջ խորհուրդներ տալով, փոքր-ինչ հորդորում են մարդկանց և հավատում են, որ դա իրական աշխատանք կատարել է։ Սա մակերեսային է, այնպես չէ՞։ Եվ ի՞նչ խնդիր է թաքնված այս մակերեսայնության հետևում։ Մի՞թե դա միամտությունը չէ։ Կեղծ առաջնորդողները չափազանց միամիտ են, և նրանք նաև մարդկանց ու բաներին նայում են անհավանականորեն միամտորեն։ Ոչինչ ավելի դժվար չէ լուծել, քան մարդկանց ապականված խառնվածքները։ Մարդու բնույթը դժվար է փոխել։ Կեղծ առաջնորդողներն ընդհանրապես չեն կարողանում թափանցել այս խնդրի մեջ։ Հետևաբար, երբ խոսքը վերաբերում է եկեղեցում այնպիսի վերակացուներին, որոնք անընդհատ անհանգստություններ են առաջացնում, որոնք միշտ կաշկանդում և տանջում են մարդկանց, կեղծ առաջնորդողներն ուրիշ ոչինչ չեն անում, միայն խոսում են նրանց հետ և մի քանի բառով էտում նրանց, և դրանով ամեն ինչ ավարտվում է։ Նրանք ժամանակին չեն կարգավորում նրանց պարտավորությունները կամ չեն պաշտոնազրկում նրանց։ Կեղծ առաջնորդողների այս մոտեցումը հսկայական վնաս է հասցնում եկեղեցու գործին և հաճախ հանգեցնում է նրան, որ որոշ չար մարդկանց պատճառած անհանգստությունների պատճառով եկեղեցու գործը կանգ է առնում, հետաձգվում է, վնասվում և խոչընդոտվում է դրա բնականոն, սահուն և արդյունավետ առաջընթացը, ինչն ամբողջությամբ այն բանի ծանր հետևանք է, որ կեղծ առաջնորդողները գործում են իրենց զգացմունքների հիման վրա, խախտում են ճշմարտության սկզբունքները և սխալ մարդկանց են օգտագործում։ Արտաքինից կեղծ առաջնորդողները դիտավորյալ կերպով չէ, որ բազմաթիվ չարիքներ են գործում կամ գործերն իրենց ձևով անում և իրենց սեփական անկախ թագավորությունները ստեղծում, ինչպես անում են հակաքրիստոսները։ Բայց կեղծ առաջնորդողներն ի վիճակի չեն ժամանակին լուծելու այն տարբեր խնդիրները, որոնք ծագում են եկեղեցու գործում, և երբ խնդիրներ են առաջանում տարբեր խմբերի վերակացուների հետ, և երբ այդ վերակացուներն անկարող են ստանձնել իրենց աշխատանքը, կեղծ առաջնորդողներն ի վիճակի չեն ժամանակին կարգավորելու նրանց պարտականությունները կամ պաշտոնազրկելու նրանց՝ լուրջ կորուստներ բերելով եկեղեցու գործին։ Եվ այս ամենն առաջանում է կեղծ առաջնորդողների պարտականության թերացման պատճառով։ Մի՞թե կեղծ առաջնորդողները շատ ատելի չեն։ (Այո՛։)

IV. Ինչպես են կեղծ առաջնորդողները վերաբերվում այն վերակացուներին, որոնք դեմ են գնում աշխատանքային կարգավորումներին և գործում են իրենց ձևով

Կեղծ առաջնորդողներն ի վիճակի չեն արագորեն լուծելու եկեղեցում տեղի ունեցող այնպիսի չար գործեր, ինչպիսիք են վերակացուների՝ ուրիշներին տանջելը, նրանց հարկադրելը և եկեղեցու գործին խանգարելը։ Նմանապես, երբ որոշ վերակացումներ դեմ են գնում Աստծու տան աշխատանքային կարգավորումներին և գործում են իրենց ձևով, կեղծ առաջնորդողները չեն կարողանում համապատասխան լուծումներ գտնել՝ արագորեն լուծելու այդ խնդիրները։ Սա հանգեցնում է եկեղեցու գործի, ինչպես նաև Աստծու տան նյութական և ֆինանսական ռեսուրսների կորուստների։ Կեղծ առաջնորդողները միամիտ են և մակերեսային, անկարող են հասկանալ ճշմարտության սկզբունքները և հատկապես անկարող են թափանցել մարդկանց բնական էությունների մեջ։ Հետևաբար նրանք հաճախ իրենց աշխատանքն անում են մակերեսային ձևով, ձևականություններ են անում, հետևում են կանոնակարգերին և կարգախոսներ են հնչեցնում, բայց չեն գնում աշխատանքը տեղում ստուգելու, չեն դիտարկում և հարցնում յուրաքանչյուր վերակացուի մասին կամ ժամանակին չեն հարցնում, թե ինչ են արել այդ վերակացուները, ինչպիսին են նրանց գործողություններն ուղղորդող սկզբունքները, և ինչպիսին են հետագա արդյունքները։ Արդյունքում նրանք լիովին անտեղյակ են, թե իրականում ովքեր են այն մարդիկ, որոնց իրենք օգտագործում են, և թե ինչ են նրանք արել։ Ուստի, երբ այս վերակացուները գաղտնի կերպով դեմ են գնում Աստծու տան աշխատանքային կարգավորումներին և գործում են իրենց ձևով, կեղծ առաջնորդողները ոչ միայն չգիտեն այդ մասին, այլև նույնիսկ փորձում են պաշտպանել վերակացումներին։ Նույնիսկ եթե լսում են այդ մասին, նրանք չեն ուսումնասիրում և արագորեն չեն լուծում դա։ Կեղծ առաջնորդողները, մի կողմից, իրավասու չեն իրենց աշխատանքում, իսկ մյուս կողմից՝ անփույթ են իրենց պարտավորություններում։ Եկեք մի օրինակ բերենք։ Մի առաջնորդող որպես տնկելու մասնագետ ընտրեց մեկին, ով դուրս էր թողնվել մեկ այլ թիմից։ Նա չստուգեց՝ արդյոք այդ անձն ուներ համապատասխան փորձառություն և հմտություն, արդյոք կարող էր լավ կատարել աշխատանքը, կամ արդյոք ուներ լուրջ և պատասխանատու վերաբերմունք, և նրան այդ պաշտոնում նշանակելուց հետո լիովին չստուգված թողեց՝ ասելով. «Գնա՛ և սկսիր բանջարեղեն տնկել։ Դու կարող ես ընտրել սերմերը, իսկ ես կհաստատեմ ցանկացած գումար, որը կծախսես։ Պարզապես արա՛ այս աշխատանքն այնպես, ինչպես հարմար ես գտնում»։ Առաջնորդողն ասաց սա, և ուստի այս վերակացուն սկսեց կատարել աշխատանքն այնպես, ինչպես հարմար էր գտնում։ Նրա առաջին առաջադրանքը սերմերն ընտրելն էր։ Երբ առցանց ստուգեց, հայտնաբերեց. «Պարզապես չափազանց շատ տարատեսակ բանջարեղեններ կան. այս հսկայական աշխարհը լի է արտասովոր բաներով։ Սերմեր ընտրելը բավականին զվարճալի է։ Ես նախկինում երբեք այս աշխատանքը չեմ արել և չգիտեի, որ այսքան կհետաքրքրվեմ դրանով։ Քանի որ այսքան հետաքրքրված եմ, պարզապես հնարավոր ամեն ի՛նչ կանեմ»։ Նա բացեց լոլիկի սերմերի բաժինը և ուղղակի ապշեց։ ամենատարբեր տեսակներ կային և ամենատարբեր չափեր, իսկ գույնի առումով՝ կարմիր, դեղին և կանաչ։ Մի տեսակը նույնիսկ բազմագույն էր. նա երբեք նման բան չէր տեսել, և սա իսկապես ընդլայնեց նրա մտահորիզոնը։ Բայց ինչպե՞ս պետք է ընտրեր ճիշտ սերմերը։ Նա որոշեց յուրաքանչյուր տեսակից մի քիչ տնկել, հատկապես բազմագույն տեսակից, որն այնքան յուրահատուկ տեսք ուներ։ Վերակացուն ընտրեց լոլիկի ավելի քան 10 տեսակ՝ տարբեր չափերի, գույների և ձևերի։ Լոլիկի սերմերն ընտրելուց հետո ժամանակն էր նույնն անել սմբուկի համար։ Սովորաբար, մարդիկ սմբուկի երկար և մանուշակագույն կամ սպիտակ տեսակներն են ուտում, բայց նա մտածեց. «Սմբուկները չպետք է սահմանափակվեն միայն այս երկու տեսակով։ Կանաչ, նախշավոր, երկար, կլոր և օվալաձև տեսակներ կան։ Յուրաքանչյուր տեսակից մի քիչ կընտրեմ, որպեսզի բոլորը կարողանան ընդլայնել իրենց մտահորիզոնը և բոլոր տարատեսակ սմբուկներն ուտել։ Որպես վերակացու՝ տեսեք, թե սերմեր ընտրելիս որքան հմուտ և համարձակ եմ, որքան հոգատար եմ եղբայրների և քույրերի հանդեպ՝ բավարարելով բոլորի ճաշակը»։ Այնուհետև նա սոխի սերմեր ընտրեց։ Այդտեղ սոխի ընդհանուր առմամբ 14 տեսակ կար, և նա դրանք բոլորն ընտրեց, իսկ երբ ավարտեց, իրեն միանգամայն բավարարված զգաց։ Արդյոք այս ղեկավարը «համարձա՞կ» է։ Ո՞վ կհամարձակվեր այդքան շատ տեսակներ ընտրել։ Ավելի ուշ Ես շարունակեցի մանրամասն վերլուծել այս հարցը, և ինչ-որ մեկը նույնիսկ ասաց. «Այդտեղ միայն 14 տեսակ չկա։ Կան ևս մի քանիսը, որոնք նա չի ընտրել»։ Նա նկատի ուներ, որ 14 տեսակն այնքան էլ շատ չէր, և որ կային նաև ուրիշներ, որոնք վերակացուն չէր ընտրել, ուստի նա ոչ մի սխալ բան չէր արել։ Մի՞թե այսպես ասող մարդը դանդաղամիտ չէ։ Սա դանդաղամիտ լինել է, մարդկային լեզուն չհասկանալ և անտեղյակ լինել, թե ինչու էի այդ հարցը մանրամասն վերլուծում։ Սոխի սերմերն ընտրելուց հետո վերակացուն ընտրեց նաև կարտոֆիլի առնվազն ութ տեսակ։ Ո՞րն էր նրա նպատակը՝ այդքան շատ տեսակներ ընտրելիս։ Բոլորի մտահորիզոնն ընդլայնելը և նրանց տարբեր համեր ճաշակել տալը։ Վերակացուն հավատում էր, որ սերմերի ընտրությունը պետք է հիմնված լինի եղբայրներին և քույրերին օգուտ բերելու սկզբունքի վրա։ Ի՞նչ եք մտածում նրա դրդապատճառի մասին։ Մի՞թե բոլորի անունից մտածելու և բոլորին ծառայելու դիրքորոշման հիման վրա գործելն Աստծու տան պահանջած սկզբունքն է։ (Ո՛չ։) Այդ դեպքում ո՞րն է Աստծու տան սկզբունքը սերմերի ընտրության հարցում։ Մի՛ տնկեք որոշ տարօրինակ և հազվագյուտ տեսակներ, որոնք մենք սովորաբար չենք ուտում։ Ինչ վերաբերում է սովորաբար ուտվող տեսակներին, եթե նախկինում դրանք չենք տնկել և չգիտենք՝ արդյոք հարմար են տեղի հողին և կլիմային, ընտրեք մեկ կամ երկու տեսակ, առավելագույնը՝ երեք կամ չորս։ Նախ՝ դրանք պետք է հարմար լինեն տեղի հողին և կլիմային. երկրորդ՝ պետք է հեշտ աճող լինեն և հիվանդությունների ու վնասատուների նկատմամբ կայուն. երրորդ՝ պետք է սերմեր տան հաջորդ տարվա համար. վերջապես՝ պետք է լավ բերք տան։ Եթե դրանք համեղ են, բայց տված բերքը վատն է, ուրեմն հարմար չեն։ Դատելով սերմերի ընտրության հարցից՝ այս վերակացուն սկզբունքներին համապատասխա՞ն գործեց։ Արդյոք նա փնտրե՞ց։ Արդյոք հնազանդվե՞ց։ Հաշվի առա՞վ Աստծու տունը։ Արդյոք նա գործե՞ց այն վերաբերմունքով, որը պետք է ունենար՝ իր պարտավորությունը կատարելիս։ (Ո՛չ։) Պարզ է, որ նա կամայականորեն վատ բաներ էր անում՝ բացահայտորեն հակառակելով Աստծու տան աշխատանքային կարգավորումներին և գործելով իր ձևով։ Նա այսկերպ վատնում էր Աստծու ընծաները՝ բավարարելու իր անձնական հետաքրքրասիրությունն ու զվարճանալու ցանկությունը, և նման կարևոր առաջադրանքին վերաբերվում էր որպես խաղի, բայց նրա կեղծ առաջնորդողը նրան թույլ էր տալիս անել այն, ինչ կամենում էր՝ առանց հարցաքննելու կամ միջամտելու։ Երբ նրան հարցրին. «Քո ընտրած ղեկավարն իրականում որևէ աշխատանք արե՞լ է։ Որո՞նք էին արդյունքները։ Արդյոք դու օգնեցի՞ր նրան՝ զննում իրականացնելով, երբ բանը հասավ սերմերի ընտրությանը»։ Նա ուշադրություն չդարձրեց այդ հարցերին և միայն ասաց. «Սերմերը տնկվել են, տնկման ժամանակ մենք այցելել ենք տեղամաս»։ Նա չէր հոգում որևէ այլ խնդրի մասին։ Ի վերջո ինչպե՞ս բացահայտվեց այս վերակացուի խնդիրը։ Նա ելակներ տնկեց, և համաձայն համապատասխան տեխնիկական պահանջների՝ ելակի բույսերը չպետք է ծածկվեն և չպետք է թույլ տրվի, որ առաջին տարում պտուղ տան, և բոլոր ծաղիկները պետք է հեռացվեն։ Հակառակ դեպքում երկրորդ տարում պտուղ չի լինի, և նույնիսկ եթե առաջին տարում պտուղ լինի, շատ քիչ կլինի։ Թեև մասնագետներն այդ մասին վերակացուին ասացին, նա չլսեց։ Նրա պատճառաբանությունը հիմնված էր համացանցի այն տեղեկության վրա, որն ասում էր, թե առաջին տարում ընդունելի է ելակի բույսերը ծածկել պլաստիկ թաղանթով և թույլ տալ, որ պտուղ տան։ Արդյունքն այն եղավ, որ դրանք սերմերով պատված տարբեր անձև փոքր ելակներ տվեցին՝ որոշները՝ թթու, որոշները՝ քաղցր, իսկ որոշները՝ անհամ. բոլոր տեսակներից կային։ Խնդիրն այդքան լուրջ էր դարձել, սակայն այնտեղի կեղծ առաջնորդողներն ամբողջությամբ անտեսեցին դա։ Ինչո՞ւ։ Որովհետև նրանք մտածում էին՝ միևնույն է, իրենք չեն ուտելու այդ ելակները, ուստի նախընտրեցին խնդիրն անտեսել։ Մի՞թե ինչ-որ բան չուտելը նշանակում է, որ չպետք է հոգան դրա մասին։ Իսկ ի՞նչ կասեք կարտոֆիլի և սոխի մասին, որոնք նրանք ուտելու էին. հոգացի՞ն դրանց մասին։ Այս կեղծ առաջնորդողներից ոչ մեկը չհոգաց։ Նրանք պարզապես նայում էին, թե ինչպես է վերակացուն անում այն, ինչ կամենում է։ Մի օր այցելեցի նրանց, և ինչ-որ մեկը հայտնեց, որ հազարը հնացել է, և եթե շուտով չհավաքեն, ոչ ոք չի կարողանա ուտել, և այն կփչանա։ Սակայն վերակացուն պնդեց թողնել այն և ասաց, որ եթե հավաքեն, ստիպված կլինեն այլ բանջարեղեն տնկել, ինչն իրեն անհանգստացնող էր թվում։ Չնայած այս մասին իմանալուն՝ կեղծ առաջնորդողները ոչինչ չարեցին։ Ի վերջո Վերևը ստիպված էր հրամայել նրանց արագ հավաքել հազարը և լուծել իրավիճակը. հակառակ դեպքում հազարը կզբաղեցներ հողը և թույլ չէր տա ամառային բանջարեղեն տնկել։ Չնայած աշխատանքում նման էական խնդրի ծագմանը՝ կեղծ առաջնորդողներից ոչ մեկը դրա վերաբերյալ ոչինչ չարեց։ Նրանք չափազանց վախենում էին մարդկանց վիրավորելուց։ Քանի որ ղեկավարն առաջխաղացում էր ստացել կեղծ առաջնորդողի կողմից, և նա իր աշխատանքն առաջխաղացումից հետո երբեք չէր ստուգել, թույլ էր տվել ազատ գործել, աջակցել և թիկունք էր կանգնել իրեն, իսկ մյուս առաջնորդողները չէին համարձակվել միջամտել և իր հետ ձեռք ձեռքի տված էին աշխատել, ի վերջո այդքան շատ խնդիրներ ծագեցին։ Սա այն աշխատանքն է, որն արեցին առաջնորդողները։ Կարո՞ղ են արդյոք նրանք դեռ առաջնորդողներ կոչվել։ Չնայած հենց նրանց քթի տակ նման լուրջ խնդիր էր տեղի ունենում, նրանք դա որպես խնդիր չճանաչեցին, էլ չենք խոսում այն լուծելու մասին։ Մի՞թե սրանք կեղծ առաջնորդողներ չեն։ (Այո, այդպես է։) Մի կողմից՝ նրանք մարդկանց հաճեցնողներ էին և վախենում էին ուրիշներին վիրավորելուց։ Մյուս կողմից՝ նրանք չգիտեին, թե որքան լուրջ էր խնդիրը, նրանք չունեին ճշգրիտ դատողություն, չգիտեին, որ դա խնդիր է և տեղյակ չէին, որ այս աշխատանքն իրենց պարտականությունների շրջանակում է։ Մի՞թե նրանք անպետքներ և վատնողներ չեն։ Մի՞թե սա պարտականության զանցառություն չէ։ (Այո։) Սա չորրորդ իրավիճակն է։ Վերակացուները դեմ են գնում Աստծու տան աշխատանքային կարգավորումներին և գործում իրենց ձևով։ Մենք բերել ենք մի օրինակ, որը մերկացնում է այս հարցում կեղծ առաջնորդողների՝ իրենց պարտականության մեջ թերանալու դրսևորումը և լույս է սփռում կեղծ առաջնորդողների բնական էության վրա։

V. Ինչպես են կեղծ առաջնորդողները վերաբերվում այն վերակացուներին, որոնք հակաքրիստոսներ են և ստեղծում են անկախ թագավորություններ

Մեկ այլ իրավիճակ է, երբ վերակացուներն ապստամբում են իրենց վերադասների դեմ և անկախ թագավորություններ ստեղծում. այս վերակացուները հակաքրիստոսներ են։ Կեղծ առաջնորդողներն ի վիճակի չեն խաղալու վերահսկողների դերը, երբ խոսքը վերաբերում է այնպիսի խնդիրների, ինչպիսիք են վերակացուների՝ ցածր որակ ունենալը, վատ մարդկայնություն ունենալը կամ կամայականորեն վատ բաներ անելը։ Նրանք նաև արագորեն չեն ստուգում և հարցնում այն աշխատանքի մասին, որն անում են այս տեսակի վերակացուները, և նրանց խնդիրների մասին՝ որոշելու համար նրանց համապատասխանությունը։ Նմանապես, կեղծ առաջնորդողներն է՛լ ավելի անկարող են թափանցել հակաքրիստոսների բնական էության մեջ, որոնք չարագուշակ և դաժան մարդիկ են։ Նրանք ոչ միայն չեն կարող են թափանցել դրա մեջ, այլև միևնույն ժամանակ որոշ չափով վախենում են այս մարդկանցից և փոքր-ինչ անօգնական ու անզոր են, այն աստիճան, որ հաճախ հակաքրիստոսները նրանց քթից բռնած տանում են։ Որքա՞ն լուրջ կարող է սա դառնալ։ Հակաքրիստոսները կարող են կեղծ առաջնորդողների աշխատանքային տարածքներում խառնախմբեր ձևավորել՝ ներգրավելով իրենց սեփական ուժերը և, ստեղծելով անկախ թագավորություններ, ի վերջո կարող են վերցնել իշխանությունը, սկսել հրամաններ տալ և կեղծ առաջնորդողներին դարձնել անվանական ղեկավարներ։ Այս կեղծ առաջնորդողներն ինչ-որ ձևով անտեղյակ են մնում այն բաներից, որոնք հակաքրիստոսները որոշում են և որոնց մասին գիտեն և դրանց վերաբերյալ խավարի մեջ են։ Նրանք այս բաների մասին տեղեկանում են միայն այն բանից հետո, երբ ինչ-որ բան է պատահում, և ինչ-որ մեկն իրենց հայտնում է այդ մասին, բայց այդ ժամանակ արդեն չափազանց ուշ է լինում։ Կեղծ առաջնորդողները նույնիսկ հարցնում են հակաքրիստոսներին՝ ինչու իրենց չեն տեղեկացրել, և նրանց պատասխանն է. «Ի՞նչ օգուտ քեզ ասելուց։ Դու ոչ մի բանի մասին որոշումներ կայացնել չես կարող, ուստի կարիք չկար քեզ հետ քննարկելու, մենք ինքներս ենք կայացրել որոշումը։ Նույնիսկ եթե տեղեկացրած լինեինք, հաստատապես կհամաձայնեիր։ Ի՞նչ կարծիք կարող էիր ունենալ»։ Կեղծ առաջնորդողներն անօգնական են նման հարցերում։ Եթե դու չես կարողանում զանազանել, լուծել կամ գլուխ հանել այս հակաքրիստոսներից, դու պետք է նրանց մասին հայտնես Վերևին, բայց նույնիսկ դա չես համարձակվում անել. մի՞թե դու անպետք չես։ (Այո։) Նման հարցերի բախվելիս այս մեծ անպետքները պարզապես գալիս են Ինձ մոտ՝ արցունքներով բողոքելու՝ տրտնջալով. «Դա իմ մեղքը չէ. այդ որոշումը ես չեմ կայացրել։ Նրանց կայացրած որոշումը ճիշտ էր, թե ոչ, ոչ մի կապ չունի ինձ հետ, որովհետև նրանք ինձ չեն տեղեկացրել կամ ինձ այդ մասին չեն ասել, երբ արել են»։ Ի՞նչ նկատի ունեն նրանք։ (Նրանք խուսափում են պարտականությունից։) Որպես առաջնորդող՝ դու պետք է իմանաս և ըմբռնես այս հարցերը։ Եթե հակաքրիստոսները քեզ չեն տեղեկացնում բաների մասին, ինչո՞ւ դու նախաձեռնություն չես ցուցաբերում և ինքդ չես հարցնում։ Որպես առաջնորդող՝ դու պետք է կազմակերպես, ղեկավարես և որոշումներ կայացնես յուրաքանչյուր հարցի շուրջ։ Եթե նրանք քեզ որևէ բանի մասին չեն տեղեկացնում և ինքնուրույն են որոշումներ կայացնում՝ հետագայում քեզ ստորագրելու համար հաշիվ-ապրանքագրեր ուղարկելով՝ մի՞թե նրանք չեն յուրացնում քո իշխանությունը։ Երբ կեղծ առաջնորդողները բախվում են եկեղեցու գործին խանգարող հակաքրիստոսներին, նրանք ապշահար են լինում. նրանք այնքան անօգնական են, որքան գայլի առջև կանգնած հիմարները, և անզոր կանգնում են, մինչ իրենց անվանական վերակացուներ են դարձնում և յուրացնում իրենց իշխանությունը։ Նրանք ոչ մի բան չեն կարող անել դրա վերաբերյալ. ինչպիսի՜ անօգուտ թշվառների խումբ։ Նրանք չեն կարողանում լուծել խնդիրները, չեն կարողանում զանազանել կամ մերկացնել հակաքրիստոսներին և հաստատապես չեն կարողանում սահմանափակել նրանց, երբ որևէ չար գործ են կատարում։ Միևնույն ժամանակ, նրանք Վերևին չեն հայտնում այս խնդիրների մասին։ Մի՞թե սրանք անպետքներ չեն։ Ի՞նչ օգուտ քեզ առաջնորդող ընտրելուց։ Հակաքրիստոսները կամայականորեն վատ բաներ են անում, բացահայտորեն վատնում են ընծաները և ձևավորում են ուժեր, որոնք գլխավորում են, և եկեղեցու ներսում ստեղծում են անկախ թագավորություններ. մինչդեռ դու բոլորովին չես վերահսկում, մերկացնում, զսպում նրանց կամ գլուխ հանում նրանցից, սակայն գալիս ես Ինձ մոտ՝ բողոքելու։ Ինչպիսի՞ առաջնորդող ես դու։ Իսկապես անպետք ես։ Անկախ նրանից՝ ինչ են նրանք անում, հակաքրիստոսների գլխավորած այս հանցախմբերն իրենց միջև գաղտնի քննարկումներ են անցկացնում և ապա որոշումներ են կայացնում՝ առանց լիազորության։ Նրանք նույնիսկ առաջնորդողներին իրավունք չեն տալիս իմանալու, թե ինչ է կատարվում, էլ չենք խոսում որոշումներ կայացնելու իրավունքի մասին։ Նրանք ուղղակիորեն անտեսում են առաջնորդողներին՝ իրենց ձեռքում պահելով ողջ իշխանությունը և տալով բոլոր հրամանները։ Ի՞նչ են անում նրանց կառավարելու հանձնարարություն ունեցող առաջնորդողներն այս ամենի մեջտեղում։ Նրանք բացարձակապես չեն ստուգում, վերահսկում, կառավարում այս աշխատանքը կամ որոշումներ կայացնում դրա վերաբերյալ։ Ի վերջո նրանք հակաքրիստոսներին թույլ են տալիս վերցնել իշխանությունը և իրենց կառավարել վերևից։ Մի՞թե այս խնդիրը կեղծ առաջնորդողների աշխատանքից չի առաջանում։ Ո՞րն է այս խնդրի էությունը։ Որտեղի՞ց է այն բխում։ Այն բխում է նրանից, որ կեղծ առաջնորդողները ցածր որակ ունեն, չունեն աշխատանքային կարողություն, իսկ հակաքրիստոսներն ամենևին հաշվի չեն նստում նրանց հետ։ Հակաքրիստոսները մտածում են. «Ի՞նչ կարող ես անել որպես առաջնորդող։ Ես, միևնույն է, չեմ լսի քեզ և կշարունակեմ շրջանցել՝ բաներ անելու համար։ Եթե դու այս մասին Վերևին հայտնես, մենք կտանջե՛նք քեզ»։ Կեղծ առաջնորդողները չեն համարձակվում հայտնել նման հարցերի մասին։ Կեղծ առաջնորդողները ոչ միայն աշխատանքային կարողություն չունեն, այլև չունեն սկզբունքները պահպանելու քաջություն, նրանք վախենում են մարդկանց վիրավորելուց և լիովին զուրկ են հավատարմությունից։ Մի՞թե սա լուրջ խնդիր չէ։ Եթե նրանք իսկապես որոշակի որակ ունենային և հասկանային ճշմարտությունը, ապա տեսնելով, որ այս մարդիկ վատն են, կասեին. «Ես չեմ համարձակվում նրանց միայնակ մերկացնել, ուստի կհաղորդակցվեմ մի քանի եղբայրների և քույրերի հետ, որոնք ավելի շատ են հետամուտ լինում և հասկանում ճշմարտությունը՝ լուծելու այս խնդիրները։ Եթե նրանց հետ հաղորդակցվելուց հետո մենք դեռ չկարողանանք գլուխ հանել հակաքրիստոսներից, ես խնդրի մասին կհայտնեմ Վերևին և թույլ կտամ լուծել այն։ Ես ուրիշ ոչինչ չեմ կարող անել, բայց նախ պետք է պաշտպանեմ Աստծու տան շահերը. այն հարցերը, որոնց մեջ թափանցել եմ, և այն խնդիրները, որոնք բացահայտել եմ, բացարձակապես չպետք է թույլ տրվի, որ շարունակեն զարգանալ»։ Մի՞թե դա խնդիրը լուծելու միջոց չէ։ Մի՞թե դա չի կարող համարվել նաև սեփական պարտականության կատարում։ Եթե դու կարողանայիր անել սա, ապա Վերևը չէր ասի, որ ցածր որակ ունես և չունես աշխատանքային կարողություն։ Սակայն դու նույնիսկ չես կարողանում Վերևին հայտնել խնդիրների մասին, ուստի բնութագրվում ես որպես անպետք և կեղծ առաջնորդող։ Դու ոչ միայն ցածր որակ ունես և չունես աշխատանքային կարողություն, այլև նույնիսկ հավատք և քաջություն չունես՝ ապավինելու Աստծուն՝ մերկացնելու հակաքրիստոսներին և պայքարելու նրանց դեմ։ Մի՞թե դու անպետք չես։ Արդյոք նրանք, ում իշխանությունը հակաքրիստոսները յուրացրել են, խղճալի՞ են. նրանք կարող են խղճալի հնչել. նրանք ոչ մի վատ բան չեն արել, և իրենց աշխատանքում շատ զգույշ են, շատ են վախենում սխալներ թույլ տալուց, էտվելուց և եղբայրների ու քույրերի կողմից արհամարհվելուց։ Սակայն ի վերջո հակաքրիստոսները նրանց իշխանությունը լիովին յուրացնում են հենց նրանց աչքի առջև, նրանց ասած ոչ մի բան ազդեցություն չի ունենում, և իրականում նշանակություն չունի՝ նրանք այնտեղ են, թե ոչ։ Նրանք կարող են մակերեսորեն խղճալի թվալ, բայց իրականում բավականին ատելի են։ Ասա՛ Ինձ, կարո՞ղ է արդյոք Աստծու տունը լուծել այն խնդիրները, որոնք մարդիկ չեն կարող։ Արդյոք մարդիկ պե՞տք է Վերևին հայտնեն խնդիրների մասին։ (Այո, պետք է։) Աստծու տանը չկան խնդիրներ, որոնք հնարավոր չէ լուծել, և Աստծու խոսքերը ցանկացած հարց կարող են լուծել։ Արդյոք ունե՞ս ճշմարիտ հավատք առ Աստված։ Եթե նույնիսկ այս մի փոքր հավատքը չունես, ինչպե՞ս ես որակավորված առաջնորդող լինելու։ Մի՞թե դու անօգուտ թշվառ չես։ Խոսքը միայն կեղծ առաջնորդող լինելու մասին չէ։ Դու չունես անգամ ամենահիմնական հավատքն առ Աստված։ Դու չհավատացո՛ղ ես և արժանի չես առաջնորդող լինելու։

Ինչ վերաբերում է առաջնորդողների և աշխատողների չորրորդ պարտականությանը, մենք թվարկել ենք հինգ իրավիճակ՝ մերկացնելու համար, թե ինչպես են կեղծ առաջնորդողները մոտենում տարբեր աշխատանքներին և վերակացուներին։ Հիմնվելով այս հինգ իրավիճակների վրա՝ մենք մանրամասն վերլուծեցինք կեղծ առաջնորդողների չափազանց ցածր որակի, անիրավասության և իրական աշխատանք կատարելու անկարողության տարբեր դրսևորումները։ Այսկերպ հաղորդակցվելով՝ արդյոք ձեզ համար փոքր-ինչ ավելի պա՞րզ է, թե ինչպես զանազանել կեղծ առաջնորդողներին։ (Այո։) Լավ ուրեմն, եկեք այսօր մեր հաղորդակցությունն այստեղ ավարտենք։ Ցտեսությո՛ւն։

23-ը հունվարի, 2021թ.


Առաջնորդողների և աշխատողների պարտականությունները (4)

Հինգերորդ կետ. ապահովել արդի ըմբռնում և հասկացողություն յուրաքանչյուր աշխատանքի կարգավիճակի և առաջընթացի վերաբերյալ, կարողանալ ժամանակին լուծել աշխատանքի խնդիրները, ուղղել շեղումները և վերացնել թերությունները, որպեսզի այն սահուն կերպով առաջ ընթանա

Այսօրվա հաղորդակցությունն առաջնորդողների և մշակների հինգերորդ պարտականության մասին է. «Ապահովել արդի ըմբռնում և հասկացողություն յուրաքանչյուր աշխատանքի կարգավիճակի և առաջընթացի վերաբերյալ, կարողանալ ժամանակին լուծել աշխատանքի խնդիրները, ուղղել շեղումները և վերացնել թերությունները, որպեսզի այն սահուն կերպով առաջ ընթանա»։ Մենք կկենտրոնանանք այս պարտականության վրա՝ կտրելու կեղծ առաջնորդողների տարբեր դրսևորումները, տեսնելու համար՝ արդյոք կեղծ առաջնորդողները կատարում են իրենց պարտականություններն այս աշխատանքում և արդյոք անշեղորեն են կատարում իրենց պարտականությունները և լավ են իրականացնում աշխատանքը։

Կեղծ առաջնորդողները տրվում են հարմարավետությանը և խորապես չեն ներգրավվում հիմքերում՝ հասկանալու աշխատանքը

Առաջնորդողների և մշակների հինգերորդ պարտականությունը նախ նշում է. «Ապահովել արդի ըմբռնում և հասկացողություն յուրաքանչյուր աշխատանքի կարգավիճակի և առաջընթացի վերաբերյալ»։ Ինչի՞ն է վերաբերում «յուրաքանչյուր աշխատանքի կարգավիճակը»։ Դա վերաբերում է այն բանին, թե ինչպիսին է որոշակի աշխատանքի ներկայիս վիճակը։ Ի՞նչ պետք է առաջնորդողներն ու մշակները հասկանան այստեղ։ Օրինակ՝ ինչ հատուկ առաջադրանքներ է կատարում աշխատակազմը, ինչ գործունեություններով են նրանք զբաղված, արդյոք այդ գործունեություններն անհրաժեշտ են, արդյոք դրանք առանցքային և կարևոր առաջադրանքներ են, որքան արդյունավետ է այս աշխատակազմը, արդյոք աշխատանքը սահուն է առաջ ընթանում, արդյոք աշխատակազմի թվաքանակը համապատասխանում է աշխատանքի ծավալին, արդյոք բոլորին բավարար առաջադրանքներ են տրվել, արդյոք կան դեպքեր, երբ որոշակի առաջադրանքի համար չափազանց շատ աշխատակազմ կա, որտեղ չափազանց շատ աշխատակազմ կա շատ քիչ աշխատանքի համար, և մեծ մասն անգործ է, կամ կան դեպքեր, երբ աշխատանքի ծավալը չափազանց մեծ է, իսկ աշխատակազմը՝ շատ փոքր, և ղեկավարին չի հաջողվում արդյունավետորեն ուղղորդել՝ հանգեցնելով աշխատանքի ցածր արդյունավետության և դանդաղ առաջընթացի։ Սրանք բոլորն իրավիճակներ են, որոնք առաջնորդողներն ու մշակները պետք է հասկանան։ Բացի դրանից՝ յուրաքանչյուր աշխատանք իրականացնելիս արդյոք որևէ մեկը խառնաշփոթ կամ վնասարարություն է առաջացնում, արդյոք որևէ մեկը խոչընդոտում է առաջընթացին կամ թուլացնում այն, արդյոք տեղի է ունենում որևէ տեսակի միջամտություն կամ մակերեսային կատարում. սրանք նույնպես բաներ են, որոնք առաջնորդողներն ու մշակները պետք է հասկանան։ Ուստի, ինչպե՞ս են նրանք հասկացողություն ձեռք բերում այս խնդիրների վերաբերյալ։ Որոշ առաջնորդողներ կարող են երբեմն հեռախոսազանգ կատարել ու հարցնել. «Այս պահին զբաղվա՞ծ եք»։ Լսելով, որ մյուս կողմն ասում է, թե շատ զբաղված են, նրանք կարող են պատասխանել. «Լավ, քանի դեռ զբաղված եք, ես հանգիստ եմ»։ Ի՞նչ եք մտածում աշխատելու այս ձևի մասին։ Ի՞նչ եք մտածում այս հարցի մասին։ Արդյոք սա վճռորո՞շ, անհրաժե՞շտ հարց է տալու համար։ Սա բնորոշ է կեղծ առաջնորդողների աշխատանքին. նրանք պարզապես ի միջի այլոց են անում ամեն ինչ։ Նրանք բավարարվում են մի փոքր մակերեսային աշխատանք կատարելով՝ իրենց խիղճը մի փոքր հանգստացնելու համար, բայց չեն կենտրոնանում իրական աշխատանք կատարելու վրա, առավել ևս, չեն հասնում հիմքերին՝ յուրաքանչյուր թիմի մոտ՝ հասկանալու աշխատանքի ներկայիս կարգավիճակը։ Օրինակ՝ արդյոք աշխատակազմի կարգավորումները հարմար են, ինչպես է կատարվում աշխատանքը, արդյոք որևէ խնդիր է առաջացել. կեղծ առաջնորդողներն այս իրական խնդիրների մասին հարցուփորձ չեն անում, դրա փոխարեն գտնում են աննկատ մի վայր՝ ուտելու, խմելու և վայելելու համար՝ առանց քամուն կամ արևին դիմանալու։ Նրանք լոկ նամակներ են ուղարկում կամ ժամանակ առ ժամանակ ինչ-որ մեկին խնդրում հարցուփորձ անել իրենց անունից՝ կարծելով, թե դրանով իրենց գործն արված է։ Ավելին՝ եղբայրներն ու քույրերը գուցե տասը օր կամ կես ամիս չտեսնեն նրանց։ Երբ եղբայրներին ու քույրերին հարցնում են. «Ինչո՞վ է ձեր առաջնորդողը զբաղված։ Նա կոնկրետ աշխատա՞նք է կատարում։ Նա ձեզ ուղղորդում տալի՞ս է և լուծո՞ւմ է արդյոք խնդիրները»։ Նրանք պատասխանում են. «Էլ մի՛ ասեք, մենք մեր առաջնորդողին մեկ ամիս չենք տեսել։ Այն վերջին հավաքույթից հետո, որ նա անցկացրեց մեզ համար, այլևս երբեք չի այցելել, և հիմա մենք շատ խնդիրներ ունենք, բայց ոչ ոք չկա, որ օգնի մեզ լուծելու դրանք։ Այլ ելք չկա. մեր խմբի ղեկավարը և մեր եղբայրներն ու քույրերը պետք է հավաքվեն՝ աղոթելու և սկզբունքներ փնտրելու, աշխատանքը քննարկելու և միասին աշխատանքի շուրջ համագործակցելու համար։ Առաջնորդողն այստեղ արդյունավետ չէ. մենք այժմ առանց առաջնորդողի ենք»։ Որքա՞ն լավ է այս առաջնորդողը կատարում իր աշխատանքը։ Վերինը հարցնում է այս առաջնորդողին. «Վերջին ֆիլմի ավարտից հետո նոր սցենարներ ստացա՞ք։ Ի՞նչ եք նկարահանում հիմա։ Ինչպե՞ս է աշխատանքն առաջ ընթանում»։ Առաջնորդողը պատասխանում է. «Չգիտեմ։ Վերջին ֆիլմից հետո ես նրանց հետ մեկ հավաքույթ անցկացրի, որից հետո նրանք բոլորն էներգիայով լցվեցին, բացասական չէին տրամադրված և որևէ դժվարություն չունեին։ Այդ ժամանակվանից մենք չենք հանդիպել։ Եթե ուզում ես իմանալ նրանց ներկայիս իրավիճակը, կարող եմ զանգել ու հարցնել քեզ համար»։ «Ինչո՞ւ դու ավելի վաղ չզանգեցիր՝ իրավիճակը հասկանալու համար»։ «Որովհետև չափազանց զբաղված եմ եղել՝ ամենուր հավաքույթների մասնակցելով։ Նրանց հերթը դեռ չի հասել։ Ես կկարողանամ հասկանալ իրավիճակը միայն այն ժամանակ, երբ հաջորդ անգամ հանդիպեմ նրանց»։ Սա է նրա վերաբերմունքը եկեղեցու գործի նկատմամբ։ Այնուհետև, Վերինն ասում է. «Դու տեղյակ չես ներկայիս իրավիճակին կամ այն խնդիրներին, որոնք գոյություն ունեն ֆիլմի արտադրության աշխատանքում, ուստի, ի՞նչ կասես ավետարանի աշխատանքի առաջընթացի մասին։ Ո՞ր երկրի ավետարանի աշխատանքն է ամենալավը, ամենագերազանցը տարածում գտել։ Ո՞ր երկրի մարդիկ ունեն համեմատաբար լավ արժանիք և արագ են ըմբռնում։ Ո՞ր երկիրն ունի ավելի լավ եկեղեցական կյանք»։ «Ա՜խ, ես միայն կենտրոնացած էի հավաքույթների վրա, մոռացել եմ հարցնել այս բաների մասին»։ «Այդ դեպքում, ավետարանի թիմում քանի՞ մարդ է ի վիճակի վկայելու։ Քանի՞ մարդ է կրթվում վկայելու համար։ Ո՞վ որ երկրում է պատասխանատու և հետևում եկեղեցու գործին և եկեղեցական կյանքին։ Ո՞վ է ջրում և հովվում։ Տարբեր երկրների եկեղեցու նոր անդամներն սկսե՞լ են ապրել եկեղեցական կյանքով։ Նրանց պատկերացումներն ու երևակայություններն ամբողջությամբ մեկնաբանվե՞լ են։ Քանի՞ մարդ է հաստատվել ճշմարիտ ճանապարհին՝ այլևս չմոլորվելով կրոնական մարդկանց կողմից։ Աստծուն մեկ կամ երկու տարի հավատալուց հետո քանի՞սը կարող են կատարել իրենց պարտականությունները։ Դու հասկանո՞ւմ և ըմբռնո՞ւմ ես այս հարցերը։ Երբ աշխատանքում խնդիրներ են ծագում, ո՞վ կարող է լուծել դրանք։ Ավետարանի թիմում ո՞ր խումբը կամ անհատներն են պատասխանատու իրենց աշխատանքի համար և ունեն իրական արդյունքներ․ գիտե՞ս»։ «Չգիտեմ։ Եթե ուզում ես իմանալ, կարող եմ հարցնել քեզ համար։ Եթե չես շտապում, ես կհարցնեմ, երբ ժամանակ ունենամ. ես դեռ զբաղված եմ»։ Արդյոք այս առաջնորդողը որևէ կոնկրետ աշխատանք կատարե՞լ է։ (Ո՛չ)։ Նա ամեն ինչին ասում է՝ չգիտեմ. հարցնում է այս կամ այն բանի մասին միայն այն պահին, երբ իրեն հարցնում են, ուստի, ինչո՞վ է զբաղված։ Անկախ այն բանից, թե որ թիմն է գնում՝ հավաքույթների կամ աշխատանքը ստուգելու համար, նրան չի հաջողվում բացահայտել աշխատանքի խնդիրները և չգիտի՝ ինչպես լուծել դրանք։ Եթե չես կարող միանգամից հասկանալ տարբեր մարդկանց վիճակներն ու բնավորությունը, ապա մի՞թե գոնե չպետք է հետևես, հասկանաս և ըմբռնես այն խնդիրները, որոնք առկա են աշխատանքում, թե ինչ աշխատանք է ներկայումս կատարվում և ինչ փուլի է այն հասել։ Սակայն կեղծ առաջնորդողները նույնիսկ այսքանը չեն կարող անել. մի՞թե նրանք կույր չեն։ Նույնիսկ եթե նրանք գնում են եկեղեցու տարբեր թիմեր՝ աշխատանքին հետևելու և այն ստուգելու համար, ամենևին չեն հասկանում իրական վիճակը, չեն կարողանում բացահայտել առանցքային խնդիրները և նույնիսկ եթե նկատում են որոշ խնդիրներ, չեն կարողանում լուծել դրանք։

Կար ֆիլմերի արտադրության մի թիմ, որը պատրաստվում էր նկարահանելու շատ բարդ մի ֆիլմ՝ այնպիսի ժանրի, որը նախկինում երբեք չէր փորձել։ Արդյոք նրանք հարմա՞ր էին այս ֆիլմի սցենարը ստանձնելու համար, արդյոք ռեժիսորն ու ողջ անձնակազմն ունեի՞ն այս աշխատանքն ավարտելու կարողությունը. նրանց առաջնորդողը տեղյակ չէր այս իրավիճակներին։ Նա լոկ ասաց. «Դուք նոր սցենար եք ստանձնել։ Դե ինչ, գնացե՛ք ու նկարահանե՛ք։ Ես կաջակցեմ ձեզ ու կհետևեմ ընթացքին։ Արե՛ք հնարավորինս լավ, իսկ երբ դժվարություններ ծագեն, աղոթե՛ք Աստծուն և լուծե՛ք դրանք Աստծու խոսքերի համաձայն»։ Եվ ապա նա հեռացավ։ Այս առաջնորդողը չէր կարող տեսնել կամ բացահայտել գոյություն ունեցող դժվարություններից և ոչ մեկը. կարո՞ղ է արդյոք աշխատանքը լավ կատարվել այսպես։ Այն բանից հետո, երբ ֆիլմերի արտադրության թիմն ստացավ այս սցենարը, ռեժիսորն ու թիմի անդամները հաճախակի վերլուծում էին սյուժեն և քննարկում հագուստներն ու կադրային լուծումները, բայց պատկերացում անգամ չունեին, թե ինչպես նկարահանել ֆիլմը. նրանք ի վիճակի չէին պաշտոնապես սկսելու արտադրությունը։ Մի՞թե սա ներկայիս վիճակը չէ։ Մի՞թե սրանք գոյություն ունեցող խնդիրներ չեն։ Մի՞թե սրանք այն հարցերը չեն, որոնք առաջնորդողը պետք է լուծի։ Առաջնորդողն ամեն օր անցկացնում էր հավաքույթներում, օրեր շարունակվող հավաքույթներից հետո ոչ մի իրական խնդիր չէր լուծվում, և նկարահանումները դեռևս չէին կարողանում բնականոն կերպով առաջ ընթանալ։ Արդյոք առաջնորդողը որևէ արդյունք ունեցա՞վ։ (Ո՛չ)։ Նա միայն կարգախոսներ էր հնչեցնում՝ բարոյական ոգին բարձրացնելու համար. «Մենք չենք կարող անգործ նստել, չենք կարող ձրիակերություն անել Աստծու տանը»։ Նա նույնիսկ խրատում էր մարդկանց. «Դուք խիղճ չունեք, ձրիակերություն եք անում Աստծու տանը՝ առանց որևէ զգացմունքի. ամոթ չունե՞ք»։ Երբ նա ասաց սա, բոլորը փոքր-ինչ խղճի խայթ զգացին. «Այո՛, աշխատանքն այնքան դանդաղ է առաջ ընթանում, և մենք դեռ օրական երեք անգամ այսպես սնվում ենք. մի՞թե սա ձրիակերություն չէ։ Մենք իրականում ոչ մի աշխատանք չենք արել։ Այդ դեպքում ո՞վ կլուծի այս խնդիրները, որոնք ծագում են աշխատանքում։ Մենք չենք կարողանում լուծել դրանք, ուստի, հարցնում ենք առաջնորդողին, բայց առաջնորդողը մեզ պարզապես ասում է ջանասիրաբար աղոթել, կարդալ Աստծու խոսքերը և ներդաշնակորեն համագործակցել՝ առանց հաղորդակցվելու, թե ինչպես պետք է լուծվեն այս խնդիրները»։ Առաջնորդողն ամեն օր տեղում հավաքույթներ էր անցկացնում, սակայն այդ խնդիրներն այդպես էլ չէին լուծվում։ Ժամանակի ընթացքում որոշ մարդկանց հավատքը սառչեց, և նրանց վիճակները հուսալքված դարձան, որովհետև ելք չէին տեսնում և չգիտեին՝ ինչպես շարունակել նկարահանումները։ Նրանք իրենց վերջին հույսը դրեցին առաջնորդողի վրա՝ հուսալով, որ նա կարող է լուծել որոշ իրական խնդիրներ, բայց, ավա՜ղ, այս առաջնորդողը կույրի պես էր. ո՛չ մասնագիտությունն էր սովորում, ո՛չ էլ հաղորդակցվում, քննարկում կամ փնտրում էր նրանց հետ, ովքեր հասկանում էին այն։ Նա հաճախ բռնում էր Աստծու խոսքերի գիրքը և ասում. «Ես կարդում եմ Աստծու խոսքերը հոգևոր նվիրվածության համար։ Ես զինվում եմ ճշմարտությամբ։ Ոչ ոք ինձ չանհանգստացնի՛, ես զբաղված եմ»։ Ի վերջո, ավելի ու ավելի շատ խնդիրներ կուտակվեցին՝ հանգեցնելով այն բանին, որ աշխատանքը հայտնվեց կիսակաթվածահար վիճակում, սակայն կեղծ առաջնորդողը դեռ կարծում էր, թե ինքը մեծ աշխատանք է կատարում։ Ինչո՞ւ էր այդպես։ Նա հավատում էր, թե քանի որ ինքը հավաքույթներ է անցկացրել, հարցուփորձ է արել աշխատանքի իրավիճակի մասին, բացահայտել խնդիրներ, ուրիշների հետ կիսել Աստծու խոսքերը, մատնանշել մարդկանց վիճակները, և բոլորն իրենց համեմատել են այդ վիճակների հետ ու վճռել լավ կատարել իրենց պարտականությունը, ապա որպես առաջնորդող իր պարտականությունը կատարել է, և ինքն արել է իրենից ակնկալվող հնարավորը. եթե մասնագիտական տեսանկյուններին վերաբերող հատուկ առաջադրանքները չէին կարողանում լավ կառավարվել, դա առաջնորդողի հոգսը չէր։ Ի՞նչ տեսակի առաջնորդող է նա։ Եկեղեցու գործը հայտնվել էր կիսակաթվածահար վիճակում, սակայն նա ամենևին չէր անհանգստանում կամ վշտանում։ Եթե Վերինը չհարցներ կամ չխթաներ, նա պարզապես կշարունակեր ձգձգել՝ երբեք չնշելով, թե ինչ է կատարվում իր ենթակայության տակ, և ոչ մի խնդիր չլուծելով։ Արդյոք նման առաջնորդողը կատարե՞լ էր իր առաջնորդողի պարտականությունները։ (Ո՛չ)։ Ուստի, ինչի՞ մասին էր նա խոսում ողջ օրը հավաքույթներում։ Նա դատարկաբանում էր՝ լոկ քարոզելով վարդապետություններ և հնչեցնելով կարգախոսներ։ Առաջնորդողը չէր լուծում աշխատանքի իրական խնդիրներ, չէր լուծում չէր տալիս մարդկանց ձևական ու բացասական վիճակներին և չգիտեր՝ ինչպես լուծել մարդկանց աշխատանքի հարցերը՝ ճշմարտության սկզբունքների համաձայն։ Արդյունքում ողջ ծրագիրը կանգ առավ, և երկար ժամանակ ոչ մի առաջընթաց տեսանելի չէր։ Սակայն առաջնորդողն ամենևին չէր անհանգստանում։ Մի՞թե սա իրական աշխատանք չկատարող կեղծ առաջնորդողների դրսևորում չէ։ Ո՞րն է կեղծ առաջնորդողների այս դրսևորման էությունը։ Մի՞թե սա պատասխանատվության լուրջ թերացում չէ։ Աշխատանքում լրջորեն թերանալը, սեփական պատասխանատվությունները չկատարելը հենց այն է, ինչ անում են կեղծ առաջնորդողները։ Դու տեղում մնում ես միայն ձևականություն անելու համար՝ չլուծելով իրական խնդիրներ։ Դու տեղում մնում ես միայն մարդկանց խաբելու համար. առանց որևէ իրական աշխատանք կատարելու, նույնիսկ եթե մնայիր այնտեղ ամբողջ ժամանակ, դա ոչ մի օգուտ չէր տա։ Աշխատանքում և մասնագիտական տեսանկյուններում տարբեր խնդիրներ են ծագում, որոնցից մի քանիսը կարող ես լուծել, բայց չես անում. սա արդեն պատասխանատվության լուրջ թերացում է։ Ավելին, դու կույր ես և՛ աչքերով, և՛ մտքով. երբեմն, երբ իսկապես խնդիրներ ես հայտնաբերում, չես կարողանում թափանցել դրանց էության մեջ։ Չես կարողանում լուծել դրանք, բայց ձևացնում ես, թե ի վիճակի ես գլուխ հանելու դրանցից, հազիվ ես դիմանում՝ միաժամանակ կտրականապես հրաժարվելով հաղորդակցվելուց կամ խորհրդակցելուց նրանց հետ, ովքեր իսկապես հասկանում են ճշմարտությունը, և չես զեկուցում ու չես փնտրում Վերինից։ Ինչո՞ւ է այսպես։ Վախենո՞ւմ ես էտվելուց։ Վախենո՞ւմ ես, որ Վերինը կիմանա ճշմարտությունը քո մասին և կհեռացնի քեզ։ Մի՞թե սա կարգավիճակի վրա կենտրոնանալը չէ՝ առանց անգամ փոքր-ինչ պաշտպանելու Աստծու տան գործը։ Այսպիսի մտածելակերպով ինչպե՞ս կարող ես լավ կատարել քո պարտականությունը։

Անկախ այն բանից, թե ինչ կարևոր աշխատանք է կատարում առաջնորդողը կամ մշակը, և ինչպիսինն է այդ աշխատանքի բնույթը, նրանց առաջնային գերակայությունն է հասկանալ և ըմբռնել, թե ինչպես է ընթանում աշխատանքը։ Նրանք պետք է անձամբ այնտեղ լինեն՝ հետևելու գործերին և հարցեր տալու՝ իրենց տեղեկատվությունը ստանալով սկզբնաղբյուրից։ Նրանք չպետք է պարզապես ապավինեն ասեկոսեներին կամ լսեն ուրիշ մարդկանց զեկույցները։ Փոխարենը պետք է սեփական աչքերով զննեն աշխատակազմի իրավիճակը, և թե ինչպես է աշխատանքն առաջ ընթանում, և հասկանան, թե ինչ դժվարություններ կան, արդյոք կան ոլորտներ, որոնք հակասում են Վերինի պահանջներին, արդյոք կան սկզբունքների խախտումներ, արդյոք գոյություն ունեն խաթարումներ կամ անհանգստություններ, արդյոք կա անհրաժեշտ սարքավորումների կամ մասնագիտական աշխատանքին վերաբերող համապատասխան ուսումնական նյութերի պակաս. նրանք պետք է տեղեկացված լինեն այս ամենի մասին։ Անկախ այն բանից, թե որքան զեկույցներ են նրանք լսում կամ որքան բան են քաղում ասեկոսեներից, դրանցից ոչ մեկը չի կարող համեմատվել անձնական այցելության հետ. նրանց համար ավելի ճշգրիտ և հուսալի է իրենց սեփական աչքերով տեսնել ամեն ինչ։ Երբ նրանք ծանոթանան իրավիճակի բոլոր տեսանկյուններին, հստակ պատկերացում կունենան, թե ինչ է կատարվում։ Նրանք հատկապես պետք է հստակ և ճշգրիտ ըմբռնում ունենան, թե ով ունի լավ արժանիք և արժանի է կրթվելու, քանի որ միայն սա է թույլ տալիս նրանց ճշգրտորեն կրթել և օգտագործել մարդկանց, ինչը վճռորոշ է, որպեսզի առաջնորդողներն ու մշակները լավ կատարեն իրենց աշխատանքը։ Առաջնորդողներն ու մշակները պետք է ունենան ուղի և սկզբունքներ, որոնցով կարող են կրթել և ուսուցանել լավ արժանիք ունեցող մարդկանց։ Ավելին, նրանք պետք է ըմբռնում և հասկացողություն ունենան եկեղեցու գործում գոյություն ունեցող տարբեր տեսակի խնդիրների և դժվարությունների վերաբերյալ և իմանան՝ ինչպես լուծել դրանք, և նաև պետք է ունենան իրենց սեփական գաղափարներն ու առաջարկները, թե ինչպես պետք է աշխատանքն առաջ ընթանա կամ դրա ապագա հեռանկարների վերաբերյալ։ Եթե նրանք ի վիճակի լինեն հստակորեն խոսելու այսպիսի բաների մասին փակ աչքերով, առանց որևէ կասկածի կամ վարանման, ապա ավելի հեշտ կլինի իրականացնել աշխատանքը։ Եվ այս կերպ աշխատելով՝ առաջնորդողը կկատարի իր պարտականությունները, այնպես չէ՞։ Նրանք պետք է քաջատեղյակ լինեն, թե ինչպես լուծել աշխատանքում վերը նշված խնդիրները, և պետք է հաճախ մտորեն այս իրողությունների շուրջ։ Երբ նրանք դժվարությունների են բախվում, պետք է հաղորդակցվեն ու քննարկեն այդ հարցերը բոլորի հետ՝ փնտրելով ճշմարտությունը, որպեսզի լուծեն խնդիրները։ Եթե նրանք այս կերպ գործնական և հաստատակամ աշխատանք կատարեն, չեն լինի դժվարություններ, որոնք հնարավոր չի լինի լուծել։ Արդյոք կեղծ առաջնորդողներն անո՞ւմ են սա։ (Ո՛չ)։ Կեղծ առաջնորդողները միայն գիտեն ձևացնել ու խաբել մարդկանց՝ իրենց պահելով այնպես, կարծես, հասկանում են այն, ինչը չեն հասկանում, ի վիճակի չլինելով լուծելու որևէ իրական խնդիր և միայն անօգուտ գործերով զբաղեցնելով իրենց։ Երբ հարցնում են, թե ինչով են զբաղված եղել, նրանք ասում են. «Մեր բնակության վայրին մի քանի բարձ էր պակասում, և ֆիլմերի արտադրության թիմին զգեստների համար մի կտոր գործվածք էր պակասում, ուստի, ես գնացի գնելու։ Մեկ այլ անգամ խոհանոցում սննդամթերքը վերջացել էր, իսկ խոհարարը չէր կարող գնալ, ուստի, ստիպված էի ես դուրս գալ ու գնել և ճանապարհին մի քանի պարկ ալյուր վերցրի։ Այս ամենը ստիպված էի ինքս անել»։ Նրանք իսկապես բավականին զբաղված են եղել։ Մի՞թե նրանք չեն անտեսում իրենց պատշաճ առաջադրանքները։ Նրանց ամենևին չի անհանգստացնում, և հոգս չեն կրում, երբ խոսքը վերաբերում է այն աշխատանքին, որը մտնում է որպես առաջնորդողների նրանց պարտականությունների շրջանակ, ձգտելով միայն գոյությունը քարշ տալ։ Սեփական արժանիքի բավականին ցածր լինելու և թե՛ աչքերով, թե՛ մտքով կույր լինելու խնդիրը բավականին լուրջ է, սակայն նրանք նաև որևէ հոգս չեն կրում և տրվում են հարմարավետությանը՝ հաճախ մի քանի օր անցկացնելով որևէ հարմարավետ վայրում։ Երբ ինչ-որ մեկը խնդիր է ունենում և փնտրում նրանց՝ լուծում գտնելու համար, նրանց ոչ մի տեղ չեն գտնում, և ոչ ոք չգիտե, թե իրականում ինչով են զբաղված։ Նրանք իրենք են կառավարում իրենց ժամանակը։ Այս շաբաթ նրանք մի առավոտ հավաքույթ են անցկացնում մի թիմի համար, կեսօրին հանգստանում են, իսկ երեկոյան հավաքում են ընդհանուր գործերի պատասխանատու մարդկանց՝ հարցեր քննարկելու համար։ Հաջորդ շաբաթ նրանք հավաքույթ են անցկացնում արտաքին գործերի պատասխանատուների համար՝ անփութորեն հարցնելով. «Որևէ դժվարություն կա՞։ Դուք կարդացե՞լ եք Աստծու խոսքն այս ընթացքում։ Անհավատների հետ շփվելիս որևէ սահմանափակման կամ խաթարման բախվե՞լ եք»։ Եվ այս մի քանի հարցերը տալուց հետո նրանք ավարտված են համարում հանդիպումը։ Ակնթարթորեն մեկ ամիս է անցնում։ Ի՞նչ աշխատանք են նրանք կատարել։ Թեև նրանք հերթով հավաքույթներ անցկացրին յուրաքանչյուր թիմի համար, նրանք ոչինչ չգիտեին որևէ թիմի աշխատանքային իրավիճակի մասին, ոչ էլ իմացան կամ հարցուփորձ արեցին դրա մասին կամ, առավել ևս, չմիացան աշխատանքին կամ ուղղություն չտվեցին յուրաքանչյուր թիմին։ Նրանք չմասնակցեցին, չհետևեցին և ուղղություն չտվեցին աշխատանքի հարցում, սակայն կային մի քանի բաներ, որոնք ճշտապահորեն էին անում՝ ժամանակին ուտել, ժամանակին քնել և ժամանակին հավաքույթներ անցկացնել։ Նրանց կյանքը բավականին կանոնավոր է, նրանք լավ են խնամում իրենց, բայց նրանց աշխատանքի արդյունավետությունն անհրաժեշտ մակարդակի վրա չէ։

Որոշ առաջնորդողներ բոլորովին չեն կատարում առաջնորդողների և մշակների պարտականությունները՝ չանելով եկեղեցու էական գործը, այլ փոխարենը կենտրոնանալով բացառապես որոշ աննշան ընդհանուր գործերի վրա։ Նրանք մասնագիտանում են խոհանոցը կառավարելու գործում՝ միշտ հարցնելով. «Ի՞նչ ենք ուտելու այսօր։ Ձու ունե՞նք։ Որքա՞ն միս է մնացել։ Եթե վերջացել է, ես կգնամ ու կգնեմ»։ Նրանք խոհանոցի աշխատանքը համարում են չափազանց կարևոր՝ առանց պատճառի թափառելով խոհանոցում, միշտ մտածելով ավելի շատ ձուկ և ավելի շատ միս ուտելու, ավելի շատ վայելելու, սնունդ ուտելու մասին՝ առանց խղճի խայթի։ Մինչ յուրաքանչյուր թիմի մարդիկ զբաղված են աշխատելով՝ կենտրոնանալով իրենց պարտականությունները լավ կատարելու վրա, այս առաջնորդողները միայն կենտրոնանում են լավ ուտելու վրա՝ ապրելով բավականին հարմարավետ կյանքով։ Առաջնորդող դառնալուց ի վեր նրանք ոչ միայն չեն անհանգստացել եկեղեցու գործով և խուսափել են ցանկացած ծանր ջանքից, այլև հոգ են տարել, որ մնան գեր և վարդագույն այտերով։ Ի՞նչ են նրանք անում ամեն օր. զբաղված են ընդհանուր բնույթի որոշ աշխատանքով, որոշ մանրուքներով՝ լավ չկատարելով որևէ իրական աշխատանք կամ չլուծելով որևէ իրական խնդիր։ Սակայն նրանք իրենց սրտում զղջում չեն զգում։ Բոլոր կեղծ առաջնորդողները չեն անում եկեղեցու առանցքային գործը և չեն լուծում որևէ իրական խնդիր։ Առաջնորդող դառնալուց հետո նրանք մտածում են. «Ես պարզապես պետք է գտնեմ մի քանի մարդու՝ որոշակի աշխատանք կատարելու համար, և ապա կարիք չեմ ունենա այն ինքս անելու»։ Նրանք կարծում են, թե հենց որ ղեկավարներ նշանակեն յուրաքանչյուր աշխատանքի համար, իրենք այլևս անելու ոչինչ չեն ունենա։ Կարծում են, թե սա է առաջնորդողի աշխատանք կատարելը, և իրենք այնուհետև իրավունք ունեն վայելելու իրենց կարգավիճակի օգուտները։ Նրանք չեն մասնակցում որևէ իրական աշխատանքի, չեն հետևում կամ ուղղություն տալիս և չեն անցկացնում ստուգումներ կամ հետազոտություններ՝ խնդիրները լուծելու համար։ Արդյոք նրանք կատարո՞ւմ են առաջնորդողի պարտականությունները։ Կարո՞ղ է արդյոք եկեղեցու գործը լավ կատարվել այս կերպ։ Երբ Վերինը նրանց հարցնում է, թե ինչպես է ընթանում աշխատանքը, նրանք ասում են. «Եկեղեցու գործը լիովին բնականոն է։ Յուրաքանչյուր աշխատանք ունի ղեկավար, որը զբաղվում է դրանով»։ Եթե հետագայում նրանց հարցաքննում են, թե արդյոք աշխատանքում որևէ խնդիր կա՞, պատասխանում են. «Չգիտեմ։ Հավանաբար խնդիրներ չկան»։ Սա է կեղծ առաջնորդողների վերաբերմունքն իրենց աշխատանքի նկատմամբ։ Որպես առաջնորդող՝ լիակատար անպատասխանատվություն ես դրսևորում քեզ հանձնարարված աշխատանքի նկատմամբ. ինքդ այն ամբողջությամբ հանձնել ես ուրիշներին՝ առանց որևէ հետևողականության, հարցուփորձի կամ խնդիրների լուծմանն օգնելու. պարզապես նստում ես այնտեղ՝ որպես միայն հրամաններ արձակող վերակացու։ Մի՞թե չես անտեսում քո պատասխանատվությունը։ Մի՞թե պաշտոնյայի պես չես գործում. ոչ մի որոշակի աշխատանք չես անում, աշխատանքին չես հետևում, իրական խնդիրներ չես լուծում. մի՞թե նման առաջնորդողները պարզապես զարդարանք չեն։ Մի՞թե նրանք կեղծ առաջնորդողներ չեն։ Սա կեղծ առաջնորդողի մարմնացումն է։ Կեղծ առաջնորդողի աշխատանքը պարզապես շուրթերը շարժելն է և հրամաններ տալը՝ առանց իրականում մասնակցելու կամ հետևելու աշխատանքին, ոչ էլ աշխատանքի մեջ խնդիրներ փնտրելու կամ բացահայտելու։ Նույնիսկ երբ խնդիրներ են բացահայտվում, նրանք չեն լուծում դրանք։ Նրանք լոկ գործում են որպես միայն հրամաններ արձակող վերակացու՝ կարծելով, թե դա աշխատանք կատարել է նշանակում։ Եվ այնուամենայնիվ, այս կերպ առաջնորդելը ոչնչով չի խանգարում նրանց մտքի խաղաղությանը. նրանք ամեն օր հարմարավետ ապրում են և մշտապես կենսուրախ են։ Ինչպե՞ս է պատահում, որ նրանք դեռ ի վիճակի են ժպիտ կրելու։ Ես մի փաստ եմ բացահայտել. նման մարդիկ չափազանց անամոթ են։ Նրանք որպես առաջնորդող ոչ մի փաստացի աշխատանք չեն կատարում, պարզապես մի քանի մարդու են նշանակում առաջադրանքներ կատարելու և դա համարում են ավարտված։ Երբեք նրանց չես տեսնում աշխատավայրում. նրանք գաղափար անգամ չունեն եկեղեցու աշխատանքի առաջընթացի կամ արդյունքների մասին, սակայն դեռ կարծում են, որ իրենք իրավասու են և որակավորված՝ լինելու առաջնորդող։ Սա կեղծ առաջնորդողի մարմնացումն է, որը բացարձակապես ոչ մի փաստացի աշխատանք չի կատարում։ Կեղծ առաջնորդողները որևէ բեռ չունեն եկեղեցու գործի համար, նրանք չեն անհանգստանում կամ մտահոգվում, անկախ այն բանից, թե որքան խնդիրներ են ծագում. նրանք բավարարվում են` պարզապես որոշ ընդհանուր գործեր անելով, և հետո կարծում, թե փաստացի աշխատանք են կատարել։ Անկախ այն բանից, թե ինչպես է Վերինը մերկացնում կեղծ առաջնորդողներին, նրանք ներքուստ վատ չեն զգում, ոչ էլ իրենց են տեսնում այդ մերկացման մեջ. նրանք չունեն ո՛չ ինքնաքննություն, ո՛չ ապաշխարություն։ Մի՞թե նման մարդիկ զուրկ չեն խղճից ու ողջամտությունից։ Կարո՞ղ է արդյոք նա, ով իսկապես խիղճ և ողջամտություն ունի, այսպես վերաբերվել եկեղեցու գործին։ Ամենայն հավանականությամբ՝ ոչ։

Ընդհանուր առմամբ, նույնիսկ մի փոքր խիղճ և ողջամտություն ունեցող մարդիկ, լսելով կեղծ առաջնորդողների տարբեր դրսևորումների մերկացումը և իրենց համեմատելով այդ նկարագրությունների հետ, այս կամ այն չափով կկարողանան տեսնել, որ այդ նկարագրություններում իրենցից էլ ինչ-որ բան կա։ Նրանց երեսը կկարմրի, կդառնան անհանգիստ, նրանց սրտերը կխռովվեն՝ իրենց պարտական զգալով Աստծու առաջ, և ծածուկ կվճռեն. «Նախկինում տրվում էի մսեղիի հարմարավետություններին, լավ չէի անում իմ աշխատանքը, չէի կատարում իմ պատասխանատվությունները, իրական աշխատանք չէի անում, հարցաքննվելիս անտեղյակ էի, միշտ ուզում էի խուսափել և միշտ ձևացնում էի՝ վախենալով, որ եթե մյուսները տեսնեն, թե իրականում ինչ է պատահում ինձ, իմ հեղինակությունն ու կարգավիճակը կկորչեն, և առաջնորդողի այն պաշտոնը, որ զբաղեցնում էի, չի պահպանվի։ Միայն հիմա եմ իսկապես տեսնում, որ նման վարքագիծն ամոթալի է և չի կարող շարունակվել։ Պետք է մի փոքր ավելի լուրջ լինեմ գործելիս և ջանք գործադրեմ։ Եթե շարունակեմ լավ չկատարել գործս, դա աններելի կլինի. խիղճս կմեղադրի՜ ինձ»։ Այսպիսի կեղծ առաջնորդողները դեռ ունեն որոշակի մարդկայնություն և խիղճ. առնվազն, նրանց խիղճն արթուն է։ Լսելով Իմ մերկացումը՝ նրանք իրենց տեսնում են այս խոսքերի մեջ և անհանգստանում. խորհում են. «Իսկապես որևէ իրական աշխատանք չեմ կատարել կամ չեմ լուծել որևէ իրական խնդիր։ Արժանի չեմ Աստծու հանձնարարությանը կամ առաջնորդողի կոչմանը։ Ուստի ի՞նչ պետք է անեմ։ Պետք է փոխհատուցեմ. այսուհետ պետք է լրջորեն գործի անցնեմ և լուծեմ իրական խնդիրները, մասնակցեմ յուրաքանչյուր հատուկ առաջադրանքին, խուսափեմ գլուխ պահելուց, խուսափեմ ձևացնելուց և անեմ ամեն ինչ իմ կարողությունների ներածին չափով։ Աստված զննում է մարդկանց սրտերն ու -նվիրական մտքերը, Աստված գիտե յուրաքանչյուրի իրական չափը. անկախ այն բանից՝ գործերը լավ եմ անում, թե վատ, ամենակարևորն այն ամբողջ սրտով անելն է։ Եթե անգամ սա չեմ կարող անել, մի՞թե ինձ դեռ կարելի է մարդ կոչել»։ Այս կերպ խորհել կարողանալը կոչվում է խիղճ ունենալ։ Անխիղճ մարդկանց որքան էլ մերկացնես, նրանց երեսը չի կարմրում, ոչ էլ սրտի զարկն է արագանում. նրանք պարզապես շարունակում են անել այն, ինչ ուզում են։ Նույնիսկ եթե իրենց տեսնում են այն բանում, ինչ Աստված մերկացրել է, անտարբեր են լինում դրա նկատմամբ. «Կարծես թե իմ անունը չի նշվել», մտածում են նրանք։- «Ինչո՞ւ պետք է վախենամ։ Իմ արժանիքը լավն է, ես տաղանդավոր եմ. Աստծու տունն առանց ինձ չի կարող։ Ի՞նչ անենք, որ ոչ մի իրական աշխատանք չեմ անում։ Ինքս դա չեմ անում, բայց ուրիշին եմ դա անել տալիս, այնպես որ, այնուամենայնիվ, այն արվում է, չէ՞։ Համենայն դեպս, յուրաքանչյուր առաջադրանք, որը խնդրում ես անել, անում եմ քեզ համար, անկախ այն բանից, թե ում եմ հանձնարարում անել այն։ Իմ արժանիքը լավն է, ուստի խելացի եմ աշխատում։ Ապագայում կշարունակեմ գլուխ պահել և վայելել կյանքն այնպես, ինչպես ցանկանում եմ»։ Անկախ այն բանից, թե որքան եմ Ես կտրում կամ մերկացնում կեղծ առաջնորդողներին՝ իրական աշխատանք չկատարելու համար, խնդրո առարկա մարդիկ մնում են նույնը՝ լիովին անտարբեր. «Թո՛ղ ուրիշները մտածեն այն, ինչ ուզում են, և տեսնեն ինձ այնպես, ինչպես ուզում են տեսնել. պարզապես չեմ անի դա»։ Արդյոք նման կեղծ առաջնորդողները խիղճ ունե՞ն։ (Ո՛չ)։ Սա չորրորդ անգամն է, որ մենք հաղորդակցվում ենք կեղծ առաջնորդողների տարբեր դրսևորումները մերկացնելու շուրջ, և ամեն անգամ, երբ Ես մերկացնում եմ նման անհատների, նրանք, ովքեր նույնիսկ մի փոքր խիղճ ունեն, իրենց զգում են այնպես, ասես ասեղների վրա նստած լինեն՝ անապահով զգալով իրենց աշխատանքը լավ չկատարելու համար, և ծածուկ վճռում են արագ ապաշխարել ու շրջադարձ կատարել։ Մինչդեռ անխիղճներն արտակարգ անամոթ են. բացարձակապես ոչինչ չեն զգում։ Անկախ այն բանից, թե ինչպես եմ Ես հաղորդակցվում, նրանք պարզապես շարունակում են իրենց օրերն ապրել սովորականի պես՝ վայելելով կյանքն այնպես, ինչպես ցանկանում են։ Երբ հարցնում ես նրանց. «Որոշ մարդիկ պատասխանատու են ավետարանի աշխատանքի համար, ոմանք՝ թարգմանչական աշխատանքի, իսկ մյուսները՝ ֆիլմերի արտադրության. ի՞նչ հատուկ աշխատանքի համար ես պատասխանատու», նրանք ասում են. «Թեև ոչ մի հատուկ աշխատանք չեմ արել, վերահսկում եմ ամեն ինչ։ Հավաքույթներ եմ անցկացնում նրանց համար»։ Եթե այնուհետև հարցնես նրանց. «Ամսվա մեջ քանի՞ հավաքույթ ես անցկացնում», կպատասխանեն. «Առնվազն մեկ մեծ հավաքույթ ամսվա մեջ և մեկ փոքր հավաքույթ՝ երկու շաբաթը մեկ»։ Եվ երբ հարցնում ես նրանց. «Հավաքույթներ անցկացնելուց բացի` ի՞նչ հատուկ աշխատանք ես արել», նրանք կպատասխանեն. «Եթե հավաքույթներն ինձ այսքան զբաղված են պահում, ի՞նչ հատուկ աշխատանք կարող եմ անել։ Բացի դրանից՝ այն ոլորտը, որը կառավարում եմ, այնքան լայն է, որ ժամանակ չունեմ հատուկ աշխատանքի համար»։ Այս կեղծ առաջնորդողներին թվում է, թե լիովին իրավացի են. նրանք իրենց շատ հաստատուն և կայուն առաջնորդողներ են համարում։ Անկախ այն բանից, թե ինչպես են մերկացվում և էտվում, ամենևին չեն տխրում դրանից։ Եթե Ինձ հանձնարարվեր հատուկ առաջադրանք անել, օրինակ՝ ճաշ պատրաստել հինգ հոգու համար, բայց բավարար ուտելիք պատրաստեի միայն չորսի համար, անհարմար կզգայի բավարար չպատրաստելու համար և Ինձ մեղավոր կզգայի բոլորին լավ չկերակրելու համար։ Ապա կմտածեի, թե ինչպես փոխհատուցել դա՝ համոզվելով, որ հաջորդ անգամ ճիշտ հաշվարկեմ, որպեսզի բոլորը բավարար չափով ուտեն։ Եվ եթե որևէ մեկն ասեր, որ ուտելիքը չափազանց աղի է, նույնպես վատ կզգայի։ Կհարցնեի, թե որ ճաշատեսակն է չափազանց աղի, ապա կհարցնեի մյուսներին, թե արդյոք համեմունքը տեղին է եղել։ Թեև դժվար է գոհացնել բոլորին, միևնույն է, պետք է փորձեմ հնարավոր ամեն միջոց՝ Իմ դերը լավ կատարելու համար։ Սա կոչվում է սեփական պատասխանատվությունների կատարում. սա այն ողջամտությունն է, որը մարդիկ պետք է ունենան։ Դու միշտ պետք է կատարես քո պատասխանատվությունները. անկախ այն բանից, թե ինչ առաջադրանք է, անձամբ պետք է մասնակցես դրան։ Եթե որևէ մեկն առաջարկում է այլ կարծիք, անկախ այն բանից, թե ով է նա, և գիտակցում ես, որ սխալվում ես, ու լսելուց հետո վատ ես զգում, ապա պետք է ուղղումներ անես և ապագայում սիրտդ դնես քո արածի մեջ՝ լավ անելով, նույնիսկ եթե դա նշանակում է որոշակի դժվարությունների դիմանալ։ Կեղծ առաջնորդողները չունեն այս զգացումը, ուստի բացարձակապես ոչ մի դժվարության չեն դիմանում։ Լսելով կեղծ առաջնորդողների մերկացման մասին այս փաստերը՝ բացարձակապես ոչինչ չեն զգում, շարունակում են վայելել իրենց ուտելիքը, հանգիստ քնել և լիարժեք ապրել՝ ամեն օր ունենալով նույն ուրախ տրամադրությունը, առանց իրենց ուսերին ծանր բեռ կրելու զգացումի կամ սրտում մեղքի խայթի։ Ի՞նչ տեսակ մարդիկ են սրանք․ նման մարդիկ խնդիր ունեն իրենց բնավորության հետ. զուրկ են խղճից, զուրկ են ողջամտությունից և ունեն վատ բնավորություն։ Չնայած այսքան երկար ժամանակ կեղծ առաջնորդողների տարբեր դրսևորումները մերկացվել են՝ և՛ դրական տեսանկյունից՝ ապահովելով ու հաղորդակցվելով, և՛ բացասական տեսանկյունից՝ մերկացնելով և կտրելով նրանց, կեղծ առաջնորդողների մի մասը դեռ չի կարողանում գիտակցել իրենց սեփական խնդիրները, ոչ էլ երբևէ մտադիր է խորհել և ապաշխարել։ Եթե չլիներ Վերինի վերահսկողությունն ու խթանումը, նրանք դեռ որքան հնարավոր է գլուխ կպահեին իրենց աշխատանքով՝ առանց ընթացքն ամենևին փոխելու։ Անկախ այն բանից, թե ինչպես եմ մերկացնում նրանց, նրանք դեռ նստում են այնտեղ անվրդով և լիովին անտարբեր։ Մի՞թե նրանք չափազանց անամոթ չեն։ Այս տեսակի մարդիկ պիտանի չեն որպես առաջնորդողներ կամ մշակներ. նրանց բնավորությունն այնքան ստոր է, որ ամոթ չունեն։ Բնականոն մարդկանց համար, նույնիսկ երբ պարզապես լսեն, որ ինչ-որ մեկը նշում է իրենց թերությունները, արատները կամ արածի վերաբերյալ որևէ անպատշաճ կամ սկզբունքներին հակասող բան, էլ չենք խոսում հատկապես մերկացվելու մասին, դժվար կլիներ տանելը, և կտխրեին ու խիստ կշփոթվեին, և կմտածեին, թե ինչպես փոխվեն և ուղղեն իրենց։ Մինչդեռ այս կեղծ առաջնորդողներն իրենց աշխատանքը լիակատար խառնաշփոթի են վերածում և դեռ ապրում են մաքուր խղճով, չեն անհանգստանում կամ մտահոգվում և մնում են լիովին անտարբեր` անկախ այն բանից, թե ինչպես են իրենց մերկացնում. նրանք անգամ վայրեր են գտնում՝ թաքնվելու և ժամանց փնտրելու համար, և միշտ անհետանում են տեսադաշտից։ Նրանք իսկապես ամոթ չունեն։

Եկեղեցու առաջնորդողները պետք է առնվազն խիղճ և ողջամտություն ունենան, ինչպես նաև հասկանան որոշ ճշմարտություններ. միայն այդ դեպքում նրանք կարող են հոգս զգալ։ Որո՞նք են հոգս զգալու դրսևորումները։ Եթե նրանք տեսնում են, որ ոմանք բացասական են տրամադրված, ոմանք աղավաղված ըմբռնում ունեն, ոմանք վատնում են Աստծու տան գույքը, ոմանք իրենց աշխատանքում գլուխ են պահում, ոմանք իրենց պարտականությունները կատարելիս չեն զբաղվում պատշաճ առաջադրանքներով, ոմանք միշտ ամպագոռգոռ խոսքեր են շաղ տալիս, բայց իրական աշխատանք չեն անում..., հայտնաբերելով, որ եկեղեցու ներսում չափազանց շատ խնդիրներ կան, որոնք լուծման կարիք ունեն, և տեսնելով այդքան չարված աշխատանք՝ սա նրանց մեջ հոգսի զգացում է առաջացնում։ Առաջնորդող դառնալուց ի վեր թվում է, թե նրանց ներսում անընդհատ կրակ է վառվում. եթե խնդիր են հայտնաբերում և չեն կարողանում լուծել այն, անհանգստանում և մտահոգվում են՝ ի վիճակի չլինելով ուտելու կամ քնելու։ Հավաքույթների ժամանակ, երբ ոմանք զեկուցում են իրենց աշխատանքի խնդիրների մասին, որոնց մեջ առաջնորդողը չի կարողանում թափանցել և անմիջապես լուծել, նա չի հանձնվում. զգում է, որ անպայման պետք է լուծի այդ խնդիրը։ Աղոթելուց, փնտրելուց և երկու օր դրա շուրջ մտածելուց հետո, հենց որ հասկանում է ինչպես լուծել այն, արագորեն լուծում է խնդիրը։ Խնդիրը լուծելուց հետո նա անմիջապես ստուգում է այլ աշխատանքներ և հայտնաբերում մեկ այլ խնդիր չափազանց շատ մարդկանց ներգրավվածությամբ մի աշխատանքում, ինչը պահանջում է աշխատակազմի կրճատում։ Ապա արագորեն հավաքույթ է հրավիրում, հստակ պատկերացում կազմում իրավիճակի մասին, կրճատում աշխատակազմը և խելամիտ կարգավորումներ անում, և այսպիսով խնդիրը լուծվում է։ Անկախ այն բանից, թե որ աշխատանքն են ստուգում, հոգս կրող առաջնորդողները միշտ կկարողանան բացահայտել խնդիրները։ Մասնագիտական գիտելիքի հետ կապված կամ սկզբունքներին հակասող ամեն մի խնդիր նրանք կկարողանան բացահայտել, հարցուփորձ անել դրանց մասին և հասկացողություն ձեռք բերել, իսկ խնդիր հայտնաբերելիս՝ ժամանակին լուծել այն։ Խելացի առաջնորդողներն ու աշխատողները լուծում են միայն եկեղեցու գործի, մասնագիտական գիտելիքի և ճշմարտության սկզբունքների հետ կապված խնդիրները։ Նրանք առօրյա կյանքի մանրուքներին ուշադրություն չեն դարձնում։ Ուշադրություն են դարձնում Աստծու հանձնարարած ավետարանը տարածելու աշխատանքի յուրաքանչյուր առանձնահատկությանը։ Հարցնում և ստուգում են ամեն մի խնդիր, որը կարողանում են նկատել կամ բացահայտել։ Եթե այդ պահին ի վիճակի չեն ինքնուրույն լուծելու խնդիրը, ապա հավաքվում են այլ առաջնորդողների և աշխատողների հետ, հաղորդակցվումնրանց հետ, փնտրում ճշմարտության սկզբունքները և մտածում` այն լուծելու ուղիների մասին։ Եթե բախվում են մեծ խնդրի, որն իսկապես չեն կարողանում լուծել, ապա ժամանակին հարցուփորձ են անում Վերինից և թույլ տալիս, որ Վերինը զբաղվի դրանով և լուծի այն։ Այսպիսի առաջնորդողներն ու աշխատողներն իրենց գործողություններում սկզբունքային մարդիկ են։ Անկախ այն բանից, թե ինչ խնդիրներ կան, քանի դեռ տեսել են դրանք, բաց չեն թողնի. նրանք համառորեն ձգտում են լիովին հասկանալ այդ խնդիրները և ապա լուծել դրանք մեկ առ մեկ։ Նույնիսկ եթե դրանք հիմնովին չեն լուծվում, կարելի է վստահ լինել, որ այդ խնդիրները կրկին չեն առաջանա։ Սա նշանակում է կատարել պարտականությունն ամբողջ սրտով, ուժով և մտքով՝ լիովին կատարելով սեփական պարտականությունները։ Այդ կեղծ առաջնորդողներն ու աշխատողները, որոնք իրական աշխատանք չեն անում կամ չեն կենտրոնանում իրական խնդիրների լուծման վրա, չեն կարողանում նկատել իրենց աչքի առաջ եղած խնդիրները և չգիտեն, թե ինչ աշխատանք պետք է արվի։ Քանի դեռ տեսնում են, որ եղբայրներն ու քույրերը զբաղված են իրենց պարտականությունները կատարելով, լիովին գոհ են՝ զգալով, որ սա իրենց իրական աշխատանքի արդյունքն է. կարծում են, թե աշխատանքի բոլոր տեսանկյունները բավականին դրական են, և որ իրենք անձամբ անելու շատ բան կամ լուծելու խնդիրներ չունեն, ուստի կենտրոնանում են իրենց կարգավիճակի օգուտները վայելելու վրա։ Նրանք միշտ ցանկանում են իրենց ցուցադրել և պարծենալ եղբայրների ու քույրերի շրջանում։ Երբ տեսնում են եղբայրներին ու քույրերին, ասում են. «Լա՛վ հավատացյալ եղեք։ Լա՛վ կատարեք ձեր պարտականությունը։ Գլուխ մի՛ պահեք։ Եթե չարաճճի լինեք կամ խնդիրներ առաջացնեք, կհեռացնե՛մ ձեզ»։ Նրանք միայն մի բան գիտեն՝ հաստատել իրենց կարգավիճակն ու խրատել մարդկանց։ Հավաքույթների ժամանակ միշտ հարցնում են, թե ինչ խնդիրներ կան աշխատանքում, և հարցնում են` արդյոք իրենց ենթակաները որևէ դժվարություն ունեն, բայց երբ մյուսներն արտահայտում են իրենց խնդիրների և դժվարությունների մասին, չեն կարողանում լուծել դրանք։ Չնայած դրան՝ նրանք դեռ ուրախ են և շարունակում են ապրել մաքուր խղճով։ Եթե եղբայրներն ու քույրերը որևէ դժվարություն կամ խնդիր չեն բարձրացնում, զգում են, որ շատ լավ են կատարում իրենց աշխատանքը՝ դառնալով ինքնագոհ։ Կարծում են, թե աշխատանքի մասին հարցնելն այն գործն է, որն իրենց հանձնարարված էր անել, և երբ խնդիրներ են ծագում, և Վերինը պատասխանատվությունը բարդում է իրենց վրա, ապշում են։ Ուրիշներն իրենց առջև դնում են աշխատանքի դժվարություններն ու խնդիրները, սակայն նրանք դեռ բողոքում են, թե ինչու նրանք չեն փնտրում ճշմարտությունը՝ դրանք լուծելու համար։ Ինքնուրույն չլուծելով իրական խնդիրները՝ պատասխանատվությունը գցում են իրենց ենթակա ղեկավարների վրա՝ խստորեն նախատելով կոնկրետ առաջադրանքներ կատարողներին։ Այս նախատինքն օգնում է նրանց թեթևացնելու իրենց զայրույթը, և նրանք նույնիսկ մաքուր խղճով կարծում են, թե իրական աշխատանք են անում։ Նրանք երբեք չեն անհանգստացել կամ մտահոգվել խնդիրներ բացահայտելու կամ լուծելու անկարողության պատճառով, ոչ էլ դրա պատճառով չեն կարողացել լավ ուտել կամ քնել. երբեք չեն կրել այսպիսի նեղություն։

Ամեն անգամ, երբ Ես այցելում եմ ագարակի եկեղեցի, որոշ խնդիրներ եմ լուծում։ Ամեն անգամ գնալուս պատճառն այն չի լինում, որ Ես ինչ-որ կոնկրետ խնդիր եմ գտել լուծելու. պարզապես մի փոքր ազատ ժամանակ ունենալով՝ շրջում և տեսնում եմ, թե ինչպես է ընթանում եկեղեցու տարբեր թիմերի աշխատանքը, և ինչպիսին են յուրաքանչյուր թիմի մարդկանց վիճակները։ Ես հավաքում եմ ղեկավարներին՝ նրանց հետ զրուցելու, հարցնելու, թե ինչ աշխատանք են արել այս ընթացքում, և ինչ խնդիրներ կան․ թույլ եմ տալիս նրանց որոշ հարցեր բարձրացնել, և ապա հաղորդակցվում եմ նրանց հետ, թե ինչպես լուծել դրանք։ Նրանց հետ հաղորդակցվելիս Ես կարող եմ նաև որոշ նոր խնդիրներ բացահայտել։ Խնդիրների մի տեսակը կապված է այն բանի հետ, թե ինչպես են առաջնորդողներն ու աշխատողներն անում իրենց աշխատանքը. մյուսը նրանց պարտականությունների շրջանակում եղած աշխատանքի խնդիրներն են։ Բացի դրանից՝ նաև օգնում և ուղղորդում եմ նրանց, թե ինչպես անել կոնկրետ աշխատանք, ինչպես իրականացնել աշխատանքը, ինչ աշխատանք անել, և ապա հաջորդ անգամ հետևում եմ՝ հարցնելով նրանց, թե ինչպես է ընթացել նախորդ անգամ հանձնարարված աշխատանքը։ Այսպիսի վերահսկումը, խթանումը և հետևելն անհրաժեշտ են։ Թեև սա չի արվում մեծ աղմուկով և բղավոցով՝ բարձրախոսներ օգտագործելով որևէ հայտարարություն անելու համար, այս կոնկրետ գործերն ու առաջադրանքները հաղորդվում և իրականացվում են որոշ առաջնորդողների և աշխատողների միջոցով, որոնք կարող են իրական աշխատանք անել։ Այսպիսով, յուրաքանչյուր թիմի աշխատանքը դառնում է կանոնավոր և առաջ է ընթանում, աշխատանքի արդյունավետությունը բարելավվում է, և արդյունքներն ավելի դրական են լինում։ Ի վերջո յուրաքանչյուր թիմում բոլորը կարողանում են հավատարիմ մնալ իրենց պարտականությանը՝ իմանալով, թե ինչ պետք է անեն և ինչպես անեն։ Առնվազն բոլորը կատարում են իրենց բաժին պարտականությունը, բոլորն ունեն առաջադրանքներ, և այն, ինչ անում են, արվում է Աստծու տան պահանջների համաձայն, ինչպես նաև կարող է արվել սկզբունքների համաձայն։ Մի՞թե սա որոշակի արդյունքների հասնել չէ։ Արդյոք կեղծ առաջնորդողները գիտե՞ն ինչպես աշխատել այս կերպ։ Կեղծ առաջնորդողները կմտորեին. «Ուրեմն այսպես է Վերինն իրականացնում աշխատանքը. կանչում է որոշ մարդկանց՝ նրանց հետ զրուցելու, բոլորը նշումներ են անում փոքրիկ գրքույկում, և նշումներն անելուց հետո Վերինի աշխատանքն ավարտված է։ Եթե այսպես է աշխատանքն իրականացվում Վերինի կողմից, ապա մենք էլ նույն կերպ կանենք»։ Այսպիսով` կեղծ առաջնորդողներն ընդօրինակում են այս կերպ։ Նրանք ընդօրինակում են արտաքին տեսքը, բայց ի վերջո բացարձակապես ոչ մի իրական աշխատանք չեն անում՝ չիրականացնելով այն առաջադրանքներից և ոչ մեկը, որոնք իրենց հանձնարարվել էին, պարզապես անիմաստ վատնելով ժամանակը դատարկաբանելով։ Երբեմն նաև գնում եմ բանջարանոցներ ու ջերմոցներ՝ տեսնելու, թե ինչպես են աճում սածիլները, կամ պարզելու, թե ձմռանը ջերմոցում քանի բերքաշրջան կարելի է աճեցնել և որքան հաճախ ջրել դրանք։ Այս առաջադրանքները, լինեն դրանք մեծ թե փոքր, բոլորը ներառում են բանջարաբուծության հետ կապված տեխնիկական հարցեր, և քանի դեռ մարդը ջանասիրաբար է անում դրանք, կարող է իրագործել դրանք։ Որտե՞ղ են կեղծ առաջնորդողները հիմնականում ցույց տալիս իրենց կեղծիքը. ամենաակնառուն իրական աշխատանք չանելն է. նրանք պարզապես անում են որոշ առաջադրանքներ, որոնք իրենց լավ են ներկայացնում, և ապա դա համարում են ավարտված և հետո սկսում են վայելել իրենց կարգավիճակի օգուտները։ Անկախ այն բանից, թե որքան են նրանք անում այս տեսակի աշխատանք, արդյոք դա նշանակո՞ւմ է, որ նրանք իրական աշխատանք են կատարում։ Կեղծ առաջնորդողների մեծ մասը ճշմարտությունն անմաքուր կերպով է ըմբռնում՝ հասկանալով միայն որոշ բառեր և վարդապետություններ, ինչը շատ է դժվարացնում իրական աշխատանքը լավ անելը։ Կեղծ առաջնորդողների մի մասը չի կարողանում անգամ լուծել ընդհանուր գործերի հետ կապված խնդիրները. նրանք ակնհայտորեն խղճուկ արժանիք ունեն և զուրկ են հոգևոր հասկացողությունից։ Նրանց կրթելը բացարձակապես ոչ մի արժեք չունի։ Որոշ կեղծ առաջնորդողներ իսկապես ունեն մի փոքր արժանիք, բայց իրական աշխատանք չեն անում և տրվում են մսեղիի հարմարավետություններին։ Մսեղիի հարմարավետություններին տրվող մարդիկ շատ չեն տարբերվում խոզերից։ Խոզերն իրենց օրերն անցկացնում են քնելով և ուտելով։ Դրանք ոչինչ չեն անում։ Սակայն մեկ տարի նրանց կերակրելու ծանր աշխատանքից հետո, երբ տարեվերջին ամբողջ ընտանիքն ուտում է նրանց միսը, կարելի է ասել, որ նրանք ծառայություն են մատուցել։ Եթե կեղծ առաջնորդողին պահում են ինչպես խոզը՝ ամեն օր երեք անգամ ձրի ուտեցնելով ու խմեցնելով, գիրացնելով և ուժեղացնելով, բայց նա ոչ մի իրական աշխատանք չի անում և վատնող է, մի՞թե նրան պահելն ապարդյուն չի եղել։ Արդյոք որևէ օգուտ տվե՞լ է։ Նրանք կարող են միայն որպես հակադրություն ծառայել և պետք է դուրս թողնվեն։ Իսկապես ավելի լավ է խոզ պահել, քան կեղծ առաջնորդող։ Կեղծ առաջնորդողները կարող են ունենալ «առաջնորդողի» կոչում, կարող են զբաղեցնել այս պաշտոնը՝ օրական երեք անգամ լավ սնվելով, վայելելով Աստծու բազմաթիվ շնորհքները, տարեվերջին այդքան ուտելուց գիրանալով և վարդագույն այտեր ունենալով, բայց ի՞նչ կասեք աշխատանքի մասին։ Նայի՛ ր այն ամենին, ինչ իրագործվել է քո աշխատանքում այս տարի. արդյոք այս տարի աշխատանքի որևէ ոլորտում արդյունքներ ունեցե՞լ ես։ Ի՞նչ իրական աշխատանք ես արել։ Աստծու տունը չի պահանջում, որ դու յուրաքանչյուր աշխատանք կատարելապես անես, բայց պետք է լավ անես առանցքային աշխատանքը, օրինակ՝ ավետարանի աշխատանքը կամ ֆիլմերի արտադրության աշխատանքը, տեքստային աշխատանքը և այլն։ Սրանք բոլորը պետք է արդյունավետ լինեն։ Բնականոն հանգամանքներում աշխատանքի մեծ մասը պետք է որոշակի արդյունքներ և ձեռքբերումներ տա երեքից հինգ ամիս հետո. եթե մեկ տարի անց ձեռքբերումներ չկան, ապա սա լուրջ խնդիր է։ Քո պատասխանատվության շրջանակում ո՞ր աշխատանքն է եղել ամենաարդյունավետը։ Ո՞ր մեկի համար ես ամենամեծ գինը վճարել և ամենաշատը տառապել ողջ տարվա ընթացքում։ Ներկայացրու՛ այս ձեռքբերումը և խորհի՛ր, թե արդյոք որևէ արժեքավոր ձեռքբերում ունեցել ես Աստծու շնորհքը վայելելու քո տարվա ընթացքում. դու պետք է հստակ զգաս սա քո սրտում։ Ի վերջո ի՞նչ էիր անում, մինչ այս ողջ ընթացքում ուտում էիր Աստծու տան ուտելիքը և վայելում Աստծու շնորհքը։ Որևէ բանի հասե՞լ ես։ Եթե ոչնչի չես հասել, ապա պարզապես գլուխ ես պահում. դու իսկական կեղծ առաջնորդող ես։ Արդյոք նման առաջնորդողները պե՞տք է հեռացվեն և դուրս թողնվեն։ (Այո՛)։ Կարո՞ղ եք զանազանել նման կեղծ առաջնորդողներին, երբ հանդիպումեք նրանց։ Կարո՞ղ եք տեսնել, որ նրանք կեղծ առաջնորդողներ են, որոնք պարզապես գլուխ են պահում՝ ձրի սնունդ ստանալու համար։ Նրանք ուտում են այնքան, մինչև իրենց բերանները յուղոտվեն, բայց երբեք չեն անհանգստանում կամ մտահոգվում աշխատանքի համար՝ չմասնակցելով կամ չհարցնելով որևէ կոնկրետ առաջադրանքի մասին։ Նույնիսկ եթե հարցնում են, դա պատճառ ունի. նրանք դա անում են միայն այն ժամանակ, երբ Վերինը արդյունքների համար ճնշում է գործադրում նրանց վրա, այլապես չէին էլ անհանգստանա։ Նրանք միշտ տրվում են վայելքներին՝ հաճախ ֆիլմեր կամ հեռուստաշոուներ դիտելով։ Նրանք պատվիրակում են աշխատանքը, և մինչ մյուս բոլորը զբաղված են իրենց պարտականությունները կատարելով, նրանք հանգստանում և վայելում են։ Եթե խնդիր կա, և փորձում ես գտնել նրանց՝ այն լուծելու համար, նրանք ոչ մի տեղ չեն երևում, բայց երբեք չեն ուշանում ճաշից։ Եվ ուտելուց հետո, երբ մյուս բոլորը վերադառնում են աշխատանքի, նրանք գնում են ավելի երկար հանգստանալու։ Եթե հարցնում ես նրանց. «Ինչո՞ւ դուրս չես գալիս և չես ստուգում աշխատանքը։ Բոլորը սպասում են քո ուղղորդմանը, քո կարգավորումներին», նրանք ասում են. «Ինչո՞ւ սպասել ինձ։ Դուք բոլորդ կարող եք դա անել, բոլորդ գիտեք ինչպես անել դա. մի՞թե նույնը չէ, երբ ես տարածքում չեմ։ Չե՞մ կարող մի փոքր հանգստանալ»։ «Դա հանգստանա՞լ է։ Դու պարզապես ֆիլմեր ես դիտում»։ «Ես մասնագիտական հմտություններ եմ սովորում, ուսումնասիրում եմ, թե ինչպես են ֆիլմեր նկարահանվում»։ Նրանք նույնիսկ արդարացումներ են հորինում։ Նրանք մեկը մյուսի հետևից ֆիլմեր են դիտում, և երբ գիշերը բոլորը հանգստանում են, նրանք նույնպես հանգստանում են։ Ամեն օր նրանք պարզապես այսպես գլուխ են պահում, բայց ի՞նչ աստիճանի։ Բոլորը նրանց տհաճ են համարում, նրանք ստիպում են բոլորին անհարմար զգալ, և ի վերջո ոչ ոք նրանց ուշադրություն չի դարձնում։ Ասացե՛ք Ինձ, եթե այսպիսի առաջնորդողը չի ղեկավարում, արդյոք աշխատանքը դեռ կարո՞ղ է առաջ ընթանալ։ Առանց նրանց` երկիրը դադարո՞ւմ է պտտվել։ (Այն շարունակում է պտտվել)։ Ուրեմն նրանք պետք է բացահայտվեն, որպեսզի բոլորը տեսնեն` նրանք չեն զբաղվում պատշաճ առաջադրանքներով, և որ ոչ ոք չպետք է սահմանափակվի նրանց կողմից։ Նման կեղծ առաջնորդողները, որոնք չեն զբաղվում պատշաճ առաջադրանքներով, պետք է բացահայտվեն ու կտրվեն, որպեսզի բոլորը զանազանեն, և ապա նրանք պետք է պաշտոնա՜նկ արվեն ու մի կո՜ղմ քաշվեն։ Կարո՞ղ եք զանազանել նման կեղծ առաջնորդողներին, երբ հանդիպում եք նրանց։ Առանց կեղծ առաջնորդողների` արդյոք բոլորդ կզգայի՞ք, որ նավաստիներ եք` առանց նավապետի։ Արդյոք ինքնուրո՞ւյն կավարտեիք աշխատանքը և կիրագործեիք առաջադրանքները։ Եթե ոչ, ապա վտանգի մեջ եք։ Բախվելով այս տեսակի կեղծ առաջնորդողների, որոնք պատշաճ կերպով չեն կատարում իրենց պարտականությունը, օրինակ չեն ծառայում և անիմաստ վատնում են ժամանակը՝ առցանց զրուցելով. արդյոք զանազանում կունենայի՞ք այսպիսի իրավիճակում։ Արդյոք նրանց ազդեցությանը կենթարկվեիք՝ նույնպես ներգրավվելով դատարկ զրույցների մեջ և հետաձգելով ձեր պարտականությունները։ Կարո՞ղ եք դեռ հետևել նման կեղծ առաջնորդողներին։ (Ո՛չ)։

Որոշ կեղծ առաջնորդողներ որկրամոլ են և ծույլ՝ նախընտրելով հարմարավետությունը ծանր աշխատանքից։ Նրանք ո՛չ ուզում են աշխատել, ո՛չ էլ անհանգստանալ՝ խուսափելով ջանքից և պատասխանատվությունից, ցանկանալով միայն տրվել հարմարավետությանը։ Նրանք սիրում են ուտել, զվարճանալ և հատկապես ծույլ են։ Կար մի կեղծ առաջնորդող, որն առավոտյան արթնանում էր միայն այն ժամանակ, երբ բոլորն ավարտել էին ուտելը, իսկ գիշերը դեռ հեռուստասերիալներ էր դիտում, մինչ մյուս բոլորը հանգստանում էին։ Ճաշ պատրաստելու համար պատասխանատու մի եղբայր այլևս չդիմացավ և քննադատեց նրան։ Կարծում եք՝ նա կլսե՞ր մի խոհարարի։ (Ո՛չ:) Ենթադրենք` որևէ առաջնորդող կամ աշխատող նախատեր նրան՝ ասելով. «Դու պետք է ավելի ջանասեր լինես. այն աշխատանքը, որն անհրաժեշտ է անել, պետք է արվի։ Որպես առաջնորդող՝ դու պետք է կատարես քո պատասխանատվությունները` անկախ այն բանից, թե ինչ աշխատանք է. դու պետք է համոզվես, որ դրա հետ կապված խնդիրներ չկան։ Հիմա, երբ խնդիր է հայտնաբերվել, և դու ներկա չես այն լուծելու համար, դա ազդում է աշխատանքի վրա։ Եթե մշտապես այսպես ես աշխատում, մի՞թե սա չի հետաձգում եկեղեցու գործը։ Կարո՞ղ ես կրել այս պատասխանատվությունը»։ Արդյոք նա կլսե՞ր սա․ պարտադիր չէ։ Նման կեղծ առաջնորդողներին որոշում կայացնող խումբը պետք է ժամանակին ազատի և այլ աշխատանքային կարգավորումներ անի նրանց համար՝ թույլ տալով անել այն, ինչին ի վիճակի են։ Եթե նրանք անպիտան են, ցանկանում են ձրիակերություն անել, ուր էլ որ գնան, ի վիճակի չեն որևէ բան անելու, ապա հեռացրեք նրանց՝ թույլ չտալով կատարել որևէ պարտականություն։ Նրանք արժանի չեն պարտականություն կատարելու. նրանք մարդ չեն, զուրկ են բնականոն մարդկայնության խղճից և ողջամտությունից, նրանք անամոթ են։ Նման կեղծ առաջնորդողներին, որոնք թրև եկողների են նման, հենց որ բացահայտվեն, պետք է ուղղակիորեն ազատել. կարիք չկա փորձելու հորդորել նրանց, և նրանց չպետք է ընձեռվի որևէ հնարավորություն՝ դիտարկման ենթարկվելու, ոչ էլ անհրաժեշտ է նրանց հետ հաղորդակցվել ճշմարտությամբ։ Մի՞թե նրանք բավականաչափ ճշմարտություններ չեն լսել։ Եթե նրանք էտվեին, կարո՞ղ էին փոխվել. չէին կարող։ Եթե ինչ-որ մեկը վատ արժանիք ունի, երբեմն անհեթեթ տեսակետներ է ունենում կամ տգիտության պատճառով չի կարողանում տեսնել ամբողջական պատկերը, բայց ջանասեր է, հոգս է կրում և ծույլ չէ, ապա նման մարդը, չնայած իր պարտականությունը կատարելիս ունեցած շեղումներին, կարող է ապաշխարել, երբ բախվում է էտման։ Առնվազն նա գիտե առաջնորդողի պապարտականությունները և գիտե, թե ինչ պետք է անի, նա ունի խիղճ և պատասխանատվության զգացում, նաև սիրտ։ Սակայն նրանք, ովքեր ծույլ են, նախընտրում են հարմարավետությունը ծանր աշխատանքից և հոգս չեն կրում, չեն կարող փոխվել։ Նրանց սրտում հոգս չկա. անկախ այն բանից, թե ով է նրանց էտում, անօգուտ է։ Ոմանք ասում են. «Այդ դեպքում, եթե Աստծու դատաստանը, պատիժը, փորձությունները և զտումը գային նրանց վրա, արդյոք կփոխվե՞ր նրանց՝ հոգս չկրելու խնդիրը»։ Սա չի կարող փոխվել. այն որոշվում է մարդու բնությամբ, ինչպես շունը չի կարող փոխել կեղտ ուտելու իր սովորությունը։ Ամեն անգամ, երբ տեսնում ես մեկին, որ ծույլ է և հոգս չի կրում, ինչպես նաև ծառայում է որպես առաջնորդող, կարող ես վստահ լինել, որ նա կեղծ առաջնորդող է։ Ոմանք կարող են ասել. «Ինչպե՞ս կարող ես նրանց կեղծ առաջնորդող անվանել։ Նրանք լավ արժանիք ունեն, խորաթափանց են, կարող են տեսնել իրական էությունը և կարող են ծրագրեր աշխատողել։ Աշխարհում նրանք կառավարել են բիզնեսներ, ծառայել են որպես գործադիր տնօրեններ. նրանք բանիմաց են, փորձառու և աշխարհիկ իմաստուն»։ Կարո՞ղ են արդյոք այս հատկանիշները լուծել նրանց ծույլ լինելու և հոգս չունենալու խնդիրը։ (Ո՛չ)։

Ի՞նչ դրսևորումներ և բնութագրեր են ցուցաբերում նրանք, ովքեր չափազանց ծույլ են։ Նախ, ինչ էլ որ անեն, գործում են ձևականորեն, դանդաղաշարժ են, ընթանում են հանգիստ տեմպով, հանգստանում ու ամեն ինչ հետաձգում են, երբ հնարավոր է։ Երկրորդ` նրանք ուշադրություն չեն դարձնում եկեղեցու գործին։ Նրանց համար նա, ով սիրում է անհանգստանալ նման բաների համար, կարող է դա անել։ Իրենք չեն անհանգստանա։ Երբ նրանք իսկապես անհանգստանում են ինչ-որ բանի համար, դա հանուն իրենց սեփական փառքի, շահի և կարգավիճակի է. նրանց համար կարևորն այն է, որ կարողանան վայելել կարգավիճակի օգուտները։ Երրորդ` նրանք խուսափում են դժվարություններից իրենց աշխատանքում. նրանք չեն կարող ընդունել, որ իրենց աշխատանքը կարող է նույնիսկ փոքր-ինչ հոգնեցուցիչ լինել, այլապես դառնում են շատ դժգոհ, եթե այդպես է լինում, և նրանք ի վիճակի չեն լինում դիմանալու դժվարություններին կամ գին վճարելու։ Չորրորդ՝ նրանք ի վիճակի չեն համառ լինելու իրենց անելիք ցանկացած աշխատանքում՝ միշտ հանձնվելով կես ճանապարհին և ի վիճակի չլինելով գործը մինչև վերջ հասցնելու։ Եթե նրանք ժամանակավորապես լավ տրամադրություն ունեն, կարող են որոշակի աշխատանք անել հաճույքի համար, բայց եթե ինչ-որ բան պահանջում է երկարաժամկետ նվիրվածություն, և դա նրանց զբաղված է պահում, պահանջում է շատ մտածել և հոգնեցնում է նրանց մսեղին, ժամանակի ընթացքում նրանք կսկսեն տրտնջալ։ Օրինակ` որոշ առաջնորդողներ պատասխանատու են եկեղեցու գործի համար, և սկզբում դա նրանց համար նոր և թարմ է թվում։ Նրանք շատ մոտիվացված են ճշմարտության իրենց հաղորդակցության մեջ և երբ տեսնում են, որ եղբայրներն ու քույրերը խնդիրներ ունեն, կարողանում են օգնել և լուծել դրանք։ Բայց որոշ ժամանակ համառ լինելուց հետո նրանք սկսում են համարել, որ առաջնորդողի աշխատանքը չափազանց հոգնեցուցիչ է, և նրանք դառնում են բացասական տրամադրված. ցանկանում են անցնել ավելի հեշտ աշխատանքի և պատրաստ չեն դիմանալու դժվարություններին։ Նման մարդիկ զուրկ են համառ լինելուց։ Հինգերորդ՝ մեկ այլ բնութագիր, որը տարբերում է ծույլ մարդկանց, նրանց՝ իրական աշխատանք անելու դժկամությունն է։ Հենց որ նրանց մսեղին տառապում է, նրանք արդարացումներ են հորինում՝ խուսափելու և գլուխ պահելու իրենց աշխատանքից, կամ այն փոխանցում են մեկ ուրիշի։ Եվ երբ այդ մարդն ավարտում է աշխատանքը, նրանք անամոթաբար իրենք են քաղում պտուղները։ Սրանք են ծույլ մարդկանց հինգ հիմնական բնութագրերը։ Դուք պետք է ստուգեք՝ տեսնելու, թե արդյոք կան նման ծույլ մարդիկ եկեղեցիների առաջնորդողների և աշխատողների շրջանում։ Եթե գտնեք մեկին, նա պետք է անմիջապես հեռացվի։ Կարո՞ղ են արդյոք ծույլ մարդիկ լավ աշխատանք անել որպես առաջնորդողներ։ Անկախ այն բանից, թե ինչպիսի արժանիք ունեն, կամ ինչպիսին է նրանց մարդկայնության որակը, եթե նրանք ծույլ են, ի վիճակի չեն լինի լավ անելու իրենց աշխատանքը, և նրանք կհետաձգեն աշխատանքը և կարևոր գործերը։ Եկեղեցու գործը բազմակողմանի է. դրա յուրաքանչյուր տեսանկյունկողմ ենթադրում է բազմաթիվ մանրամասն առաջադրանքներ և պահանջում է հաղորդակցվել ճշմարտության շուրջ՝ խնդիրները լուծելու համար, որպեսզի այն լավ արվի։ Հետևաբար առաջնորդողներն ու աշխատողները պետք է ջանասեր լինեն. նրանք պետք է շատ խոսեն ու շատ աշխատեն ամեն օր՝ ապահովելու աշխատանքի արդյունավետությունը։ Եթե նրանք չափազանց քիչ խոսեն կամ քիչ բան անեն, արդյունքներ չեն լինի։ Ուստի, եթե առաջնորդողը կամ աշխատողը ծույլ մարդ է, նա հաստատապես կեղծ առաջնորդող է և ի վիճակի չէ իրական աշխատանք անելու։ Ծույլ մարդիկ իրական աշխատանք չեն անում, առավել ևս, իրենք չեն գնում աշխատավայրեր և պատրաստ չեն լուծելու խնդիրներ կամ ներգրավվելու որևէ կոնկրետ աշխատանքում։ Նրանք չունեն նույնիսկ չնչին հասկացողություն կամ ըմբռնում որևէ աշխատանքի խնդիրների վերաբերյալ։ Նրանք միայն մակերեսային, անորոշ գաղափար ունեն իրենց գլխում՝ լսելով այն, ինչ ուրիշներն են ասել, և նրանք գլուխ են պահում՝ պարզապես մի փոքր վարդապետություն քարոզելով։ Կարո՞ղ եք զանազանել այս տեսակի առաջնորդողին։ Կարո՞ղ եք ասել, որ նրանք կեղծ առաջնորդողներ են։ (Որոշ չափով)։ Ծույլ մարդիկ ձևականորեն են վերաբերվում ցանկացած պարտականության, որ անում են։ Անկախ պարտականությունից՝ նրանք զուրկ են համառությունից, աշխատում են ընդհատումներով և բողոքում են, երբ որոշակի դժվարություններ են կրում՝ անվերջ դժգոհություններ թափելով։ Նրանք վիրավորում են նրան, ով քննադատում կամ էտում է իրենց, ինչպես փողոցներում մարդկանց վիրավորող կին՝ միշտ ցանկանալով իրենց զայրույթը թափել ուրիշների վրա և չցանկանալով կատարել իրենց պարտականությունը։ Ի՞նչ է ցույց տալիս, որ նրանք չեն ցանկանում կատարել իրենց պարտականությունը։ Դա ցույց է տալիս, որ նրանք հոգս չեն կրում, պատրաստ չեն ստանձնելու պարտականություն և ծույլ մարդիկ են։ Նրանք չեն ցանկանում դժվարություններ կրել կամ գին վճարել։ Սա հատկապես վերաբերում է առաջնորդողներին և աշխատողներին. եթե նրանք հոգս չեն կրում, կարո՞ղ են արդյոք կատարել առաջնորդողների և աշխատողների պարտականությունները։ Բացարձակապես ոչ։

Կեղծ առաջնորդողները չեն հետևում աշխատանքին և դրան առնչվող ուղղություն չեն տալիս

Մենք հենց նոր քննարկեցինք առաջնորդողների և մշակների հինգերորդ պատասխանատվության այս տեսանկյունը՝ «ըմբռնել և հասկանալ յուրաքանչյուր աշխատանքի կարգավիճակը»։ Քննարկելով այս տեսանկյունը՝ մենք մերկացրինք կեղծ առաջնորդողների որոշ կոնկրետ դրսևորումներ, ինչպես նաև նրանց մարդկայնությունն ու բնավորությունը։ Այժմ եկեք դիտարկենք «յուրաքանչյուր աշխատանքի առաջընթացն ըմբռնելն ու հասկանալը»։ Իհարկե, աշխատանքի առաջընթացը որոշ չափով կապված է աշխատանքի կարգավիճակի հետ, և այդ կապը համեմատաբար սերտ է։ Եթե մարդը չի կարողանում հասկանալ և ըմբռնել որևէ աշխատանքի կարգավիճակը, ապա նա նմանապես չի կարող հասկանալ և ըմբռնել աշխատանքի առաջընթացը։ Օրինակ՝ ինչպիսի՞ն է աշխատանքի առաջընթացը, ո՞ր փուլին է այն հասել, ինչպիսի՞ն են ներգրավված մարդկանց վիճակները, արդյոք կա՞ն դժվարություններ մասնագիտական հարցերում, արդյոք կա՞ն աշխատանքի այնպիսի ոլորտներ, որոնք չեն համապատասխանում Աստծու տան պահանջներին, ինչպիսի՞ն են ձեռք բերված արդյունքները, արդյոք աշխատող մարդիկ, որոնք այնքան էլ հմուտ չեն աշխատանքի մասնագիտական հարցերում, սովորո՞ւմ են, ո՞վ է կազմակերպում ուսուցումը, ի՞նչ են նրանք սովորում, ինչպե՞ս են սովորում և այլն․ այս բոլոր կոնկրետ հարցերը կապված են առաջընթացի հետ։ Օրինակ՝ մի՞թե օրհներգեր ստեղծելու աշխատանքը բավականին կարևոր չէ։ Մեկ օրհներգի համար՝ սկսած Աստծու խոսքերի էական հատվածների սկզբնական ընտրությունից մինչև երգի ստեղծման ավարտը, ի՞նչ կոնկրետ առաջադրանքներ պետք է իրականացվեն այս գործընթացում։ Նախ՝ անհրաժեշտ է ընտրել Աստծու խոսքերի այնպիսի էական հատվածներ, որոնք հարմար են օրհներգերի համար, և դրանք պետք է նաև համապատասխան երկարություն ունենան։ Երկրորդ քայլը ներառում է խորհելը, թե մեղեդու որ ոճն է համապատասխանում հատվածին, որպեսզի այն հաճելի և վայելելի լինի երգելու համար։ Ապա պետք է գտնվեն ճիշտ մարդիկ՝ օրհներգը երգելու համար։ Մի՞թե սրանք կոնկրետ առաջադրանքներ չեն։ (Այո՛)։ Օրհներգը ստեղծելուց հետո կեղծ առաջնորդողը բացարձակապես չի հարցնում, թե արդյոք ստեղծագործությունը որակավորված է, կամ ոճը՝ համապատասխան։ Երգահանը, նկատելով վերահսկողության բացակայությունը, անձամբ զգում է, որ այն բավարար է, և անցնում է դրա ձայնագրմանը։ Աստծու խոսքերի այն հատվածը, որը բոլորն անհամբեր սպասում էին, որ վերածվի օրհներգի, ի վերջո երաժշտության էստանում և դառնում՝ օրհներգ, բայց մեծամասնությունը կարծում է, որ երգելիս այն դեռ թերություններ ունի։ Ի՞նչ խնդիր է առաջանում․ ստեղծված օրհներգը չի համապատասխանում չափանիշներին․ այն ձայնագրվել է՝ չնայած մեղեդու և գրավչության պակասին։ Կեղծ առաջնորդողը, լսելով այն, հարցնում է․ «Ո՞վ է ստեղծել այս օրհներգը։ Ինչո՞ւ է այն ձայնագրվել»։ Այն ժամանակ, երբ նրանք տալիս են այս հարցը, առնվազն մեկ ամիս արդեն անցել է։ Այս մեկ ամսվա ընթացքում մի՞թե առաջնորդողը չպետք է հետևեր և ժամանակին ըմբռներ այս աշխատանքի առաջընթացը։ Օրինակ՝ ինչպե՞ս էր ընթանում երգի ստեղծումը։ Արդյոք հիմնական նվագ որոշվե՞լ էր։ Արդյոք այն մեղեդի ունե՞ր։ Արդյոք այս օրհներգի մեղեդին և ոճը համապատասխանո՞ւմ էին Աստծու խոսքերին։ Արդյոք համապատասխան փորձ ունեցող անհատներն օգնեցի՞ն ուղղորդմամբ։ Ստեղծվելուց հետո կարո՞ղ էր արդյոք այս օրհներգը լայնորեն երգվել։ Ի՞նչ ազդեցություն այն կունենար։ Արդյոք նվագը լա՞վն էր համարվում։ Կեղծ առաջնորդողը միանշանակորեն չհետևեց այսպիսի հարցերին։ Եվ նա պատճառ ունեն չհետևելու համար․ «Ես ոչինչ չեմ հասկանում օրհներգերի ստեղծումից։ Ինչպե՞ս կարող եմ հետևել մի բանի, որը չեմ հասկանում․ դա անհնար է»։ Արդյոք սա արդարացված պատճա՞ռ է։ (Ո՛չ)։ Դա արդարացված պատճառ չէ․ ուստի, կարո՞ղ է արդյոք մեկը, ով ծանոթ չէ օրհներգեր ստեղծելուն, այնուամենայնիվ հետևել։ (Այո՛)։ Ինչպե՞ս պետք է հետևի․ (Կարող է համագործակցել եղբայրների և քույրերի հետ և ստուգել մեղեդին՝ հիմնվելով սկզբունքների վրա, տեսնելու, թե արդյոք այն հարմար է․ նրանք կարող են գործնականորեն հետևել աշխատանքին՝ դրանից ձեռքերը լվանալու փոխարեն)։ Կեղծ առաջնորդողների աշխատանքի գլխավոր բնութագիրը վարդապետության մասին դատարկաբանելն ու կարգախոսներ կրկնելն է։ Իրենց հրամաններն արձակելուց հետո նրանք պարզապես լվանում են իրենց ձեռքերն այդ գործից։ Նրանք հարցեր չեն տալիս աշխատանքի հետագա զարգացման վերաբերյալ․ չեն հարցնում, թե արդյոք որևէ խնդիր, շեղում կամ դժվարություն առաջացել է։ Նրանք իրենց գործն ավարտված են համարում, հենց որ հանձնարարում են աշխատանքը։ Իրականում որպես առաջնորդող` դու աշխատանքը կարգավորելուց հետո պետք է հետևես աշխատանքի առաջընթացին։ Նույնիսկ եթե ծանոթ չես աշխատանքի այդ ոլորտին, նույնիսկ եթե զուրկ ես դրան վերաբերող որևէ գիտելիքից, կարող ես գտնել քո աշխատանքն անելու ուղին։ Կարող ես գտնել մեկին, ով իսկապես ըմբռնում է այն, ով հասկանում է տվյալ մասնագիտությունը, որպեսզի խիստ վերահսկում իրականացնի և առաջարկություններ անի։ Նրանց առաջարկություններից կարող ես բացահայտել համապատասխան սկզբունքները և այսպիսով կկարողանաս հետևել աշխատանքին։ Անկախ այն բանից՝ ծանոթ ես կամ հասկանում ես տվյալ մասնագիտությունը, թե ոչ, առնվազն պետք է ղեկավարես աշխատանքը, հետևես դրան և շարունակաբար հարցուփորձ անես, հարցեր տաս դրա առաջընթացի վերաբերյալ։ Պետք է ըմբռնես նման հարցերը․ սա քո պատասխանատվությունն է, սա քո գործի մի մասն է։ Աշխատանքին չհետևել, այն հանձնարարելուց հետո այլևս ոչինչ չանել, դրանից ձեռքերը լվանալ․ այսպես են գործում կեղծ առաջնորդողները։ Աշխատանքին չհետևել կամ դրան առնչվող ուղղություն չտալ, առաջացող խնդիրների մասին չհարցնել կամ դրանք չլուծել և աշխատանքի առաջընթացը կամ արդյունավետությունը չըմբռնել․ սրանք նույնպես կեղծ առաջնորդողների դրսևորումներ են։

Կեղծ առաջնորդողները չեն կատարում իրական աշխատանք, ինչի պատճառով աշխատանքի առաջընթացն ուշանում է

Քանի որ կեղծ առաջնորդողները չեն տեղեկանում աշխատանքի առաջընթացի մասին և քանի որ ի վիճակի չեն ժամանակին բացահայտելու, առավել ևս՝ լուծելու դրանում առաջացող խնդիրները, դա հաճախ հանգեցնում է կրկնվող ուշացումների։ Որոշակի աշխատանքում, քանի որ մարդիկ չեն ըմբռնում սկզբունքները, և չկա համապատասխան մեկը, ով պատասխանատու կլինի դրա համար կամ կղեկավարի այն, աշխատանքն իրականացնողները հաճախ բացասական, պասիվ և սպասողական վիճակում են լինում, ինչը լրջորեն ազդում է աշխատանքի առաջընթացի վրա։ Եթե առաջնորդողները կատարեին իրենց պարտավորությունները․ եթե ղեկավարեին աշխատանքը, առաջ մղեին այն, վերահսկեին ու գտնեին մեկին, ով հասկանում է այդ ոլորտը՝ աշխատանքն ուղղորդելու համար, ապա աշխատանքն ավելի արագ առաջ կընթանար՝ կրկնվող ուշացումներ ունենալու փոխարեն։ Ուստի առաջնորդողների համար կենսականորեն անհրաժեշտ է հասկանալ և ըմբռնել աշխատանքի կարգավիճակը։ Իհարկե, առաջնորդողների համար նաև շատ անհրաժեշտ է հասկանալ և ըմբռնել, թե ինչպես է աշխատանքն առաջ ընթանում, քանի որ առաջընթացը կապված է աշխատանքի արդյունավետության և այն արդյունքների հետ, որոնց այն պետք է հասնի։ Եթե առաջնորդողներն ու մշակները չըմբռնեն, թե ինչպես է եկեղեցու գործն առաջ ընթանում, և չհետևեն կամ չվերահսկեն այս կամ այն բանը, ապա եկեղեցու գործի առաջընթացն անխուսափելիորեն դանդաղ կլինի։ Դա պայմանավորված է այն փաստով, որ պարտականություններ կատարող մարդկանց մեծամասնությունը լրջորեն աղտոտված է, հոգսի զգացում չունի և հաճախ բացասական է տրամադրված, պասիվ և մակերեսային է ։ Եթե չկա հոգսի զգացումև աշխատանքային ունակություններ ունեցող մեկը, ով կոնկրետ կերպով պատասխանատվություն կստանձնի աշխատանքի համար, ժամանակին կտեղեկանա աշխատանքի առաջընթացի մասին և կուղղորդի, կվերահսկի, կկարգավարժի և կէտի պարտականություններ կատարող աշխատակազմին, ապա բնականաբար աշխատանքի արդյունավետության մակարդակը շատ ցածր կլինի, իսկ աշխատանքի արդյունքները՝ շատ վատը։ Եթե առաջնորդողներն ու մշակները չեն կարողանում նույնիսկ սա հստակ տեսնել, հիմար և կույր են ։ Ուստի առաջնորդողներն ու մշակները պետք է ժամանակին ուսումնասիրեն, հետևեն և ըմբռնեն աշխատանքի առաջընթացը, ուսումնասիրեն, թե պարտականություններ կատարող մարդիկ ինչ խնդիրներ ունեն, որոնք լուծման կարիք ունեն, և հասկանան, թե որ խնդիրները պետք է լուծվեն՝ ավելի լավ արդյունքների հասնելու համար։ Բոլոր այս բաները շատ վճռորոշ են․ որպես առաջնորդող գործող անձը պետք է այս բաների վերաբերյալ հստակ պատկերացում ունենա ։ Պարտականությունը լավ կատարելու համար չպետք է նման լինել կեղծ առաջնորդողի, որն անում է որոշակի մակերեսային աշխատանք և ապա կարծում, թե լավ է կատարել իր պարտականությունը։ Կեղծ առաջնորդողներն անփույթ և անխոհեմ են իրենց աշխատանքում, պատասխանատվության զգացում չունեն, չեն լուծում խնդիրները, երբ դրանք առաջանում են, և անկախ այն բանից, թե ինչ աշխատանք են անում, միայն սահում են դրա մակերեսով և ձևականորեն մոտենում դրան ․ պարզապես բարձրագոչ խոսքեր են շաղ տալիս, վարդապետություններ ու դատարկ բաներ խոսում և իրենց աշխատանքում պարզապես մեխանիկորեն գործում։ Ընդհանուր առմամբ սա է այն վիճակը, թե ինչպես են կեղծ առաջնորդողներն աշխատում։ Թեպետ հակաքրիստոսների համեմատությամբ կեղծ առաջնորդողները բացահայտ չարիք չեն գործում և միտումնավոր չեն չարիք գործում, երբ նայում ես նրանց աշխատանքի արդյունավետությանը, արդարացի է բնութագրել նրանց որպես մակերեսորեն գործող, հոգս չկրող, անպատասխանատու և իրենց պարտականության հանդեպ հավատարմություն չունեցող անձանց։

Մենք հենց նոր հաղորդակցվեցինք այն բանի մասին, որ կեղծ առաջնորդողներն իրական աշխատանք չեն կատարում,չեն հասկանում, չեն ըմբռնում աշխատանքի յուրաքանչյուր մասի առաջընթացը։ Ինչ վերաբերում է եկեղեցու գործում առաջացող խնդիրներին և դժվարություններին, ապա նույնպես ճիշտ է, որ կեղծ առաջնորդողները պարզապես ուշադրություն չեն դարձնում դրանց կամ պարզապես մի փոքր վարդապետություն են ճառում և մի քանի կարգախոսներ` կրկնում՝ դրանք անտեսելու համար։ Աշխատանքի բոլոր մասերի համար երբեք չես տեսնի, որ նրանք անձամբ գան աշխատավայր՝ փորձելով հասկանալ և հետևել աշխատանքին։ Չես տեսնի, որ նրանք այնտեղ հաղորդակցվեն ճշմարտության մասին՝ խնդիրները լուծելու համար, ու առավել ևս չես տեսնի, որ այնտեղ անձամբ ուղղորդեն և վերահսկեն աշխատանքը՝ կանխելով դրա թերությունների և շեղումների առաջացումը։ Դա այն մակերեսայնության ամենաակնհայտ դրսևորումն է, որով աշխատում են կեղծ առաջնորդողները։ Թեպետ կեղծ առաջնորդողները, ի տարբերություն նեռերի, նպատակ չեն դնում խաթարելու և խանգարելու եկեղեցու գործը, ոչ էլ տարատեսակ չարիքներ են գործում կամ ստեղծում իրենց սեփական անկախ թագավորությունները, նրանց տարբեր մակերեասյին վարքագծերը հսկայական խոչընդոտներ են առաջացնում եկեղեցու գործի համար, այնպես որ տարբեր խնդիրներ են անվերջ ի հայտ գալիս և մնում չլուծված։ Դա լրջորեն ազդում է եկեղեցու աշխատանքի յուրաքանչյուր մասի առաջընթացի վրա և ազդում՝ Աստծու ընտրյալների՝ կյանքի մուտքի վրա։ Մի՞թե նման կեղծ առաջնորդողները չպետք է դուրս թողնվեն։ Կեղծ առաջնորդողներն ի վիճակի չեն իրական աշխատանք կատարելու․ ինչ էլ որ անեն, ուժեղ սկիզբ է ունենում, բայց ի վերջո մարում է։ Նրանց խաղացածը, բացման արարողություն կատարողի դերն է․ կարգախոսներ են վանկարկում և վարդապետություններ` քարոզում, իսկ երբ աշխատանքը հանձնարարում են ուրիշներին և կարգավորում, թե ով պատասխանատու կլինի դրա համար, դրա հետ կապված իրենց գործն ավարտում են ։ Նրանք նման են Չինաստանի գյուղական վայրերում հանդիպող աղմկոտ բարձրախոսներին․ դա է այն դերի չափը, որ խաղում են։ Կատարում են միայն մի փոքր նախնական աշխատանք․ մնացած աշխատանքի համար ոչ մի տեղ չեն երևում։ Ինչ վերաբերում է այնպիսի կոնկրետ հարցերին, թե ինչպես է ընթանում աշխատանքի յուրաքանչյուր մաս, արդյոք այն համապատասխանում է սկզբունքներին, և արդյոք այն արդյունավետ է, նրանք չգիտեն պատասխանները։ Երբեք խորապես չեն ներգրավվում հիմքերում և չեն այցելում աշխատավայր՝ հասկանալու և ըմբռնելու յ աշխատանքի ուրաքանչյուր մասի առաջընթացն ու մանրամասները։ Հետևաբար կեղծ առաջնորդողները գուցե նպատակ չդնեն խաթարող ու խանգարող բաներ առաջացնելու կամ տարբեր չարիքներ գործելու որպես առաջնորդողներ իրենց պաշտոնավարման ընթացքում, բայց, փաստացի, կաթվածահար են անում աշխատանքը, դանդաղեցնում են եկեղեցու աշխատանքի յուրաքանչյուր մասի առաջընթացը և անհնար են դարձնում Աստծու ընտրյալների համար իրենց պարտականությունները լավ կատարելն ու կյանքի մուտք ձեռք բերելը։ Այսպես աշխատելով՝ ինչպե՞ս կարող են Աստծու ընտրյալներին առաջնորդել դեպի Աստծուն հավատալու ճիշտ ուղին։ Դա ցույց է տալիս, որ կեղծ առաջնորդողները որևէ իրական աշխատանք չեն կատարում։ Չեն հետևում այն աշխատանքին, որի համար պետք է պատասխանատու լինեն կամ չեն ապահովում դրա ուղղորդումն ու վերահսկումը՝ երաշխավորելու համար, որ եկեղեցու գործը բնականոն կերպով առաջ ընթանա․ չեն կատարում առաջնորդողների և մշակների համար նախատեսված գործառույթները և չեն իրագործում իրենց հավատարմությունը կամ պարտավորությունները։ Դա հաստատում է, որ կեղծ առաջնորդողները հավատարիմ չեն իրենց պարտականությունները կատարելու հարցում, որ պարզապես մակերեսորեն են գործում․ խաբում են թե՛ Աստծու ընտրյալներին, թե՛ հենց Աստծուն, և ազդում, խոչընդոտում են Նրա կամքի իրագործմանը։ Այս փաստը տեսանելի է բոլորին։ Գուցե կեղծ առաջնորդն իսկապես չի համապատասխանում աշխատանքին․ գուցե նաև խուսափում է իր աշխատանքից և միտումնավոր ՝ մակերեսորեն գործում։ Անկախ ամեն ինչից, փաստն այն է, որ նրանք խառնաշփոթ են ստեղծում եկեղեցու գործում։ Եկեղեցու աշխատանքի յուրաքանչյուր մասում ոչ մի փոքր առաջընթաց չի գրանցվում, և կուտակված խնդիրների մի կիտուկ երկար ժամանակ մնում է չլուծված։ Դա ոչ միայն ազդում է ավետարանչական աշխատանքի տարածման վրա, այլև ծանրորեն խոչընդոտում՝ Աստծու ընտրյալների՝ կյանքի մուտքը։ Այս փաստերը բավարար են ցույց տալու համար, որ կեղծ առաջնորդողները ոչ միայն ի վիճակի չեն իրական աշխատանք կատարելու, այլև դառնում են խոչընդոտներ ավետարանը տարածելու աշխատանքի համար և արգելքներ՝ եկեղեցում Աստծու կամքի իրագործման համար։

Կեղծ առաջնորդողներն իրական աշխատանք չեն կատարում և ի վիճակի չեն լուծելու իրական խնդիրները։ Դա ոչ միայն դանդաղեցնում է աշխատանքի առաջընթացը և ազդում՝ դրա արդյունքների վրա, այլև լուրջ վնասներ է հասցնում եկեղեցու գործին՝ վատնելով մեծ քանակությամբ մարդկային, նյութական և ֆինանսական ռեսուրսներ։ Հետևաբար կեղծ առաջնորդողները պետք է փոխհատուցեն տնտեսական վնասները։ Ոմանք ասում են. «Եթե առաջնորդողներն ու մշակները պետք է փոխհատուցեն իրենց աշխատանքը լավ չկատարելու պատճառով առաջացած վնասները, ապա ոչ ոք չի ցանկանա լինել առաջնորդ կամ աշխատող»։ Նման անպատասխանատու մարդիկ արժանի չեն առաջնորդողներ կամ մշակներ լինելու ։ Նրանք, ովքեր զուրկ են խղճից կամ ողջամտությունից, չար մարդիկ են. մի՞թե խնդրահարույց չէ, եթե չար մարդիկ ցանկանան լինել առաջնորդողներ և մշակներ։ Քանի որ Աստծու տան աշխատանքի մեծ մասը ներառում է տնտեսական ծախսեր, մի՞թե անհրաժեշտ չէ հաշվառել դրանք։ Մի՞թե Աստծու ընծաներն այնպիսի բան են, որ մարդիկ կարող են վատնել ու շռայլել ըստ ցանկության։ Ի՞նչ իրավունք ունեն առաջնորդողներն ու մշակները շռայլելու Աստծու ընծաները։ Տնտեսական վնաս պատճառելը պետք է փոխհատուցվի. դա կատարելապես բնական և արդարացված է, և ոչ ոք չի կարող հերքել դա։ Օրինակ՝ ենթադրենք, կա մի աշխատանք, որը մեկ մարդ կարող է ավարտել մեկ ամսում։ Եթե այս աշխատանքն անելու համար պահանջվում է վեց ամիս, մի՞թե մնացած հինգ ամիսների ծախսերը կորուստ չեն կազմում։ Թույլ տվեք ավետարանը քարոզելու վերաբերյալ օրինակ բերել ։ Ենթադրենք՝ մի մարդ պատրաստակամ է ուսումնասիրելու ճշմարիտ ճանապարհը և հավանաբար նրան հնարավոր է շահել ընդամենը մեկ ամսում, որից հետո կմտնի եկեղեցի և կշարունակի ջրվել և ապահովված կլինի և վեց ամսվա ընթացքում կարող է հիմնավորվել։ Բայց եթե այն վերաբերմունքը, որն ավետարանը քարոզող մարդն ունի այս հարցի նկատմամբ, անտարբեր ու մակերեսային է, և առաջնորդողներն ու մշակները նույնպես անտեսում են իրենց պարտավորությունները, և ի վերջո կես տարի է պահանջվում այդ մարդուն շահելու համար, մի՞թե այս կես տարին կորուստ չի լինի նրա կյանքին։ Եթե բախվեն մեծ աղետներին և դեռ հիմնավորված չլինեն ճշմարիտ ճանապարհի վրա, վտանգի մեջ կհայտնվեն, և մի՞թե այդ մարդիկ նրանց հուսախաբ արած չեն լինի։ Նման վնասը չի կարող չափվել փողով կամ նյութական բաներով։ Եթե այդ մարդու՝ ճշմարտության հասկացողությունը կես տարով հետաձգվի, և նա կես տարով ուշանա հիմնավորվելու և իր պարտականությունը կատարել սկսելու հարցում, ո՞վ պատասխանատվություն կկրի դրա համար։ Ի վիճակի՞ են արդյոք առաջնորդողներն ու մշակները կրելու այս պատասխանատվությունը։ Ոչ ոք ի վիճակի չէ կրելու ինչ-որ մեկի կյանքը դանդաղեցնելու պատասխանատվությունը։ Քանի որ ոչ ոք չի կարող կրել այս պատասխանատվությունը, ի՞նչ պետք է անեն առաջնորդողներն ու մշակները. չորս բառ․ տվեք ձեր ամբողջ ուժը։ Տալ ամբողջ ուժը ի՞նչի համար․ կատարելու սեփական պատասխանատվությունները՝ անելով այն ամենը, ինչ կարող եք տեսնել ձեր աչքերով, մտածել ձեր մտքով և իրագործել ձեր արժանիքով։ Սա ամբողջ ուժը տալն է, սա հավատարիմ, պատասխանատու լինելն է, և սա այն պատասխանատվությունն է, որն առաջնորդողներն ու մշակները պետք է կատարեն։ Որոշ առաջնորդողներ և մշակներ ավետարանը քարոզելուն որպես լուրջ հարցի չեն վերաբերվում։ Նրանք մտածում են․ «Աստծու ոչխարները կլսեն Աստծու ձայնը։ Ով հետազոտում և ընդունում է, օրհնված կլինի․ ով չի հետազոտում և չի ընդունում, օրհնված չի լինի և արժանի է աղետի մեջ մեռնելո՜ւ »։ Կեղծ առաջնորդողները բացարձակապես հաշվի չեն առնում Աստծու մտադրությունները և հոգս չեն կրում ավետարանի աշխատանքի համար․ նաև պատասխանատվություն չեն կրում նորեկների համար, որոնք նոր են մտել եկեղեցի, և լուրջ չեն վերաբերվում Աստծու ընտրյալների՝ կյանքի մուտքին․ միշտ կենտրոնանում են իրենց կարգավիճակի օգուտներով տարված լինելու վրա։ Անկախ այն բանից, թե քանի քանիսն են ուսումնասիրում ճշմարիտ ճանապարհը, նրանք բացարձակապես չեն անհանգստանում՝ միշտ ունենալով պարզապես գլուխ պահելու մտայնություն՝ գործելով պաշտոնաթող կայսեր կամ պաշտոնյայի պես։ Անկախ այն բանից, թե որքան վճռորոշ կամ հրատապ է աշխատանքը, երբեք չեն հայտնվում դեպքի վայրում, հարցուփորձ չեն անում և չեն հասկանում աշխատանքային իրավիճակը, չեն հետևում աշխատանքին և չեն լուծում խնդիրները։ Պարզապես կարգավորում են առաջադրանքները և կարծում, թե իրենց գործն արված և ավարտված է, և հավատում են, թե սա է աշխատանք կատարելը։ Մի՞թե սա ձևականորեն գործել չէ։ Մի՞թե սա և՛ վերադասներին, և՛ ենթականերին խաբել չէ։ Արդյոք նման առաջնորդողներն ու մշակները պիտանի՞ են Աստծու կողմից օգտագործվելու համար։ Մի՞թե նրանք պարզապես մեծ կարմիր վիշապի պաշտոնյաների պես չեն։ Նրանք մտածում են․ «Առաջնորդող կամ աշխատող լինելը ճիշտ նման է պաշտոն զբաղեցնելուն, և մարդ պետք է վայելի այս կարգավիճակի օգուտները։ Պաշտոն զբաղեցնելն ինձ տալիս է այս արտոնությունը՝ ազատելով ինձ բոլոր հարցերի համար ներկա լինելուց։ Եթե ես միշտ դեպքի վայրում լինեի՝ հետևելով աշխատանքին ու հասկանալով իրավիճակը, որքա՜ն հոգնեցուցիչ կլիներ դա, որքա՜ն նվաստացուցիչ։ Ես չեմ կարող հանդուրժել նման հոգնածություն»։ Սա հենց այն է, թե ինչպես են աշխատում կեղծ առաջնորդողներն ու կեղծ մշակները՝ մտահոգված լինելով միայն հարմարավետություն տենչալով և կարգավիճակի օգուտները վայելելով՝ առանց որևէ իրական աշխատանք կատարելու, և լիովին զուրկ լինելով խղճի որևէ խսյթից կամ ողջամտությունից։ Նման մակաբույծներն իսկապես պետք է դուրս թողնվեն և նույնիսկ եթե պատժվեն, արժանի են դրան։ Որոշ առաջնորդողներ և մշակներ, չնայած երկար տարիներ եկեղեցու գործն անելուն, չգիտեն ինչպես ավետարանը քարոզել, առավել ևս՝ վկայել։ Եթե խնդրես նրանց Աստծու գործի տեսիլքներին վերաբերող բոլոր ճշմարտությունների մասին հաղորդակցվել ավետարանը հավանական ընդունողների հետ, ի վիճակի չեն լինի։ Երբ նրանց հարցնում են․ «Երբևէ ջանք գործադրե՞լ ես՝ քեզ տեսիլքների ճշմարտությամբ զինելու համար», կեղծ առաջնորդողները մտորում են․ «Ինչո՞ւ պետք է նման ջանք գործադրեմ։ Իմ բարձր կարգավիճակում այդ առաջադրանքն ինձ համար չէ․ դրա համար կան շատ ուրիշներ »։ Ասա՛ Ինձ, նրանք ի՞նչ տեսակի արարածներ են։ Երկար տարիներ եկեղեցու գործն են անում, սակայն չգիտեն ինչպես ավետարանը քարոզել։ Եվ երբ բանը հասնում է վկայելուն, պետք է գտնեն ավետարանի քարոզիչ, որպեսզի դա իրենց փոխարեն անի։ Եթե, դու՝ որպես առաջնորդող կամ աշխատող, չես կարող ավետարանը քարոզել, վկայել կամ հաղորդակցվել մարդկանց հետ տեսիլքներին վերաբերող ճշմարտությունների մասին, ապա ի՞նչ կարող ես անել։ Որո՞նք են քո պատասխանատվությունները։ Արդյոք կատարե՞լ ես դրանք։ Արդյոք պարզապես գլուխ չես պահում այն բանով, ինչ արդեն ունես։ Իսկ ի՞նչ ունես։ Ո՞վ է լիազորել քեզ գլուխ պահել այն բանով, ինչ արդեն ունես։ Ավետարանի թիմի որոշ ղեկավարներ երբեք նույնիսկ չեն դիտել ու լսել, թե ինչպես են ուրիշներ ավետարանը քարոզում։ Նրանց պետքը չէ, որ լսեն. նեղություն չեն քաշում, դա չափազանց տաժանակիր են համարում և համբերություն չունեն։ Չէ՞ որ առաջնորդողներ են, իսկական պաշտոնյաներ, ուստի չեն անում այս կոնկրետ առաջադրանքները. հանձնարարում են եղբայրներին և քույրերին անել դրանք։ Ենթադրենք՝ ավետարանի որոշ մշակներ հանդիպում են բարձր արժանիք ունեցող մի մարդու, ով ամեն ինչին մոտենում է լրջությամբ և ցանկանում հասկանալ տեսիլքներին վերաբերող որոշ կոնկրետ ճշմարտություններ։ Ավետարանի մշակները չեն կարողանում լիովին հստակ հաղորդակցվել, ուստի խնդրում են իրենց առաջնորդողներին անել դա։ Առաջնորդողները բառեր չեն գտնում ասելու և նույնիսկ դիմում են արդարացումների՝ ասելով. «Ես ինքս երբեք չեմ արել այս աշխատանքը։ Գնացեք և արեք դա. ես կաջակցեմ ձեզ։ Եթե որևէ խնդիր առաջանա, կօգնեմ լուծելու դրանք. ես աջակցում եմ ձեզ։ Մի՛ անհանգստացեք։ Ի՞նչ կա վախենալու, երբ մենք ունենք Աստծուն։ Երբ ինչ-որ մեկը փնտրում է ճշմարիտ ճանապարհը, կարող եք վկայել կամ հաղորդակցվել տեսիլքների ճշմարտությունների մասին։ Ես պատասխանատու եմ միայն կյանքի մուտքի ճշմարտությունների մասին հաղորդակցվելու համար։ Վկայելու աշխատանքը ձեր կրելու ծանր բեռն է, հույսներդ ինձ վրա մի՛ դրեք»։ Ամեն անգամ, երբ բանը հասնում է ավետարանը քարոզելիս վկայելու վճռորոշ պահին, նրանք թաքնվում են։ Լիովին գիտակցում են, որ զուրկ են ճշմարտությունից, ուստի ինչո՞ւ ջանք չեն գործադրում՝ զինելու իրենց դրանով։ Քաջ գիտակցելով, որ զուրկ են ճշմարտությունից, ինչո՞ւ են միշտ հուսահատորեն ձգտում դառնալ առաջնորդողներ։ Նրանք բացարձակապես ոչ մի տաղանդ չունեն և, այնուամենայնիվ, հանդգնություն ունեն ստանձնելու ցանկացած պաշտոնական դիրք. նույնիսկ կստանձնեին կայսեր դերը, եթե թույլ տրվեր. չափազանց անամո՜թ են։ Անկախ այն բանից, թե առաջնորդողի ինչ մակարդակ են զբաղեցնում, չեն կարող իրական աշխատանք կատարել, սակայն համարձակվում են վայելել կարգավիճակի օգուտները՝ առանց խղճի որևէ խայթ զգալու։ Մի՞թե նրանք ծայրաստիճան անամոթ մարդիկ չեն։ Հասկանալի կլիներ, եթե խնդրեին խոսել օտար լեզվով, և չկարողանայիր. բայց մայրենի լեզվով տեսիլքների ճշմարտությունների և Աստծու մտադրությունների մասին հաղորդակցվելը պետք է որ հնարավոր լինի, այնպես չէ՞։ Մարդիկ, ովքեր հավատացել են ընդամենը երեքից հինգ տարի, կարող են ներվել ճշմարտության մասին հաղորդակցվել չկարողանալու համար։ Բայց ոմանք հավատացել են Աստծուն գրեթե 20 տարի և ինչ-որ կերպ դեռ ի վիճակի չեն հաղորդակցվելու տեսիլքներին վերաբերող ճշմարտությունների մասին. մի՞թե նման մարդիկ անօգուտ անհատներ չեն։ Մի՞թե անպիտան չեն։ Ինձ ապշեցնում է, երբ լսում եմ, որ ինչ-որ մեկը երկար տարիներ հավատացել է Աստծուն, սակայն չգիտե ինչպես հաղորդակցվել տեսիլքների ճշմարտությունների մասին։ Ի՞նչ եք բոլորդ զգում սա լսելուց հետո։ Մի՞թե դա աներևակայելի չէ։ Ինչպե՞ս են նրանք կատարել իրենց աշխատանքն այս բոլոր տարիներին։ Երբ խնդրում են ուղղորդում տրամադրել երաժշտություն ստեղծելու համար, չգիտեն՝ ինչպես և ասում են, թե այս մասնագիտացված ոլորտը չափազանց դժվար է, թե դա այնպիսի բան չէ, որը սովորական մարդը կարող է հասկանալ։ Երբ խնդրում են ուղղորդում տրամադրել արվեստի ստեղծման աշխատանքում կամ ֆիլմերի արտադրության աշխատանքում, պնդում են, թե այս աշխատանքները պահանջում են տեխնիկական հմտությունների չափազանց բարձր մակարդակ, որպեսզի կարողանան գլուխ հանել դրանցից։ Երբ խնդրում են գրել փորձառական վկայության հոդվածներ, ասում են, որ իրենց կրթության մակարդակը չափազանց ցածր է, և չգիտեն ինչպես գրել դրանք և որ երբեք այդ ոլորտում չեն ուսուցանվել ։ Եթե չեն կարող կատարել այս տեսակի աշխատանքները, դա ներելի է, բայց ավետարանի աշխատանքն ի բնե նրանց պարտականության մի մասն է։ Չէին կարող ավելի ծանոթ լինել այս աշխատանքին. մի՞թե դա չպետք է հեշտ լիներ նրանց համար։ Տեսիլքներին վերաբերող ճշմարտությունների մասին հաղորդակցվելու ամենակարևոր տեսանկյունը աշխատանքի երեք փուլերի ճշմարտության մասին հստակ հաղորդակցվելն է։ Սկզբում մարդիկ դա անելու մեծ փորձառություն չունեն և գուցե այնքան էլ լավ չհաղորդակցվեն, բայց ժամանակի ընթացքում դրա ոռնչությամբ ուսուցանվելով՝ ի վիճակի են ավելի լավ հաղորդակցվելու, որքան շատ են դա անում, այնպես որ ի վիճակի են խոսքը ճշգրիտ, հստակ լեզվով ու գեղեցիկ արտահայտություններով կառուցելու ։ Մի՞թե սա մասնագիտացված աշխատանքի կոնկրետ ոլորտ չէ, որին առաջնորդողները պետք է տիրապետեն։ Սա նման չէ ձկանը ցամաքում ապրել ստիպելուն, այնպես չէ՞։ (Ո՛չ, այդպես չէ)։ Բայց նման կեղծ առաջնորդողները ձեռնհաս չեն անելու նույնիսկ այս մի փոքր աշխատանքը։ Եվ այնուամենայնիվ, դեռ ծառայում են որպես առաջնորդողնե՞ր։ Ի՞նչ են անում՝ դեռ զբաղեցնելով այդ պաշտոնը։ Ոմանք ասում են. «Ես մեկն եմ, ում մտածողությունը բթացած է և անհստակ, զուրկ է տրամաբանությունից, և ես այնքան էլ լավ չեմ խոսում տեսիլքներին վերաբերող ճշմարտությունների մասին»։ Այդպիսին լինելով ՝ կարո՞ղ ես բացահայտել և լուծել տարբեր թերություններն ու շեղումները, որոնք առաջանում են ավետարանի աշխատանքում։ Եթե չես կարող բացահայտել դրանք, ապա հաստատապես չես կարող նաև լուծել դրանք։ Երբ կեղծ առաջնորդողները պատասխանատու են ավետարանի աշխատանքի համար, ոչ մի դեր չեն խաղում ստուգման կամ վերահսկման հարցում. պարզապես թույլ են տալիս իրենց ենթակայության տակ եղողներին անել այն, ինչ ցանկանում են, այնպես որ յուրաքանչյուրը կարող է այս կամ այն բանն այնպես անել, ինչպես ցանկանում է, և քարոզել նրան, ում ցանկանում է. բացարձակապես ոչ մի սկզբունք կամ չափանիշ չի կիրառվում։ Որոշ մարդիկ գործում են քմահաճույքով՝ զուրկ լինելով ողջամտությունից և հատկապես սկզբունքներից, երբ այս կամ այն բանն են անում, և անխոհեմաբար չարագործություններ կատարում։ Կեղծ առաջնորդողները բացարձակապես չեն նկատում կամ բացահայտում այս խնդիրները։

Ասում են, որ Հարավային Ամերիկայում և Աֆրիկայում որոշ աղքատ մարդիկ ավետարանի աշխատանքի միջոցով բերվել են հոտի մեջ ։ Այս մարդիկ կայուն եկամուտ չունեն, և նույնիսկ բավարար սնունդ հայթայթելն ու գոյատևելը խնդիր է նրանց համար։ Ուստի ի՞նչ պետք է արվի։ Կային առաջնորդողներ, որոնք ասում էին. «Աստծու մտադրությունն է փրկել մարդկությանը, և փրկվելու համար մարդ նախ պետք է բավարար ուտելիք ունենա, այնպես չէ՞։ Մի՞թե Աստծու տունն ուրեմն չպետք է օգնություն տրամադրի։ Եթե հավատում են Աստծուն, կարող ենք նրանց բաժանել Աստծու խոսքերի մի քանի գիրք։ Համակարգիչներ կամ հեռախոսներ չունեն, ուստի ի՞նչ պետք է անենք, եթե խնդրեն պարտականություններ կատարել։ Որոշ հարցումներ արեք, տեսեք, թե արդյոք անկեղծորեն պատրաստակամ են պարտականություններ կատարելու»։ Հարցումների միջոցով պարզվեց, որ այս մարդիկ ներկայումս փող չունեին, բայց եթե փող ունենային և կարողանային կուշտ ուտել, պատրաստակամ կլինեին դուրս գալու, քարոզելու ավետարանը և կատարելու իրենց պարտականությունը։ Այս հանգամանքները հասկանալուց հետո առաջնորդողները սկսեցին բաժանել օգնության միջոցներ՝ դրանք տրամադրելով ամեն ամիս։ Այս մարդկանց սնունդի և կացարանի, նույնիսկ համացանցի վճարները և հեռախոսների, համակարգիչների ու այլ սարքավորումների գնումը արվում էին Աստծու տան փողերով։ Այս մարդկանց փող բաժանելը նպատակ չուներ տարածելու ավետարանի աշխատանքը, այլ ավելի շուտ՝ օգնություն տրամադրելու նրանց գոյատևման համար։ Արդյոք սա համապատասխանո՞ւմ էր սկզբունքներին։ (Ո՛չ, չէր համապատասխանում)։ Արդյոք Աստծու տունն ունի՞ կանոն, որ ավետարանը քարոզելիս և ապրուստի միջոցներ չունեցող աղքատ մարդկանց հանդիպելիս, քանի դեռ կարող են ընդունել աշխատանքի այս փուլը, պետք է օգնություն ստանան։ Կա՞ արդյոք նման սկզբունք։ (Ո՛չ)։ Այդ դեպքում, ի՞նչ սկզբունքով այս առաջնորդողները նրանց օգնության միջոցներ բաժանեցին։ Արդյոք դա այն պատճառով էր, որ կարծում էին, թե Աստծու տունը փող ունի, բայց ծախսելու տեղ չունի, թե՞ այն պատճառով, որ այս մարդկանց չափազանց խղճալի էին համարում, թե՞ այն հույսով, որ կօգնեն տարածելու ավետարանը։ Ի՞նչ էր կոնկրետ նրանց մտադրությունը։ Ինչի՞ էին փորձում հասնել։ Երբ բանը հասավ հեռախոսներ, համակարգիչներ և ապրուստի ծախսեր բաժանելուն, մեծ ոգևորություն ցուցաբերեցին. հաճույք էին ստանում նման աշխատանքով զբաղվելուց, որը նպաստներ էր տրամադրում ուրիշներին, քանի որ դա թույլ էր տալիս շահել այս մարդկանց բարեհաճությունը և գրավել նրանց սրտերը, և նրանք հատկապես նվիրված էին այս տեսակի առաջադրանքներին՝ գնալով ավելի ու ավելի հեռուն և չունենալով ամոթի նույնիսկ մի նշույլ։ Սա Աստծու փողն օգտագործելն է՝ մարդկանց բարեհաճությունը շահելու և նրանց սերը գնելու համար։ Իրականում այս աղքատ անհատներն իսկապես չէին հավատում Աստծուն. պարզապես փորձում էին լցնել իրենց ստամոքսները և ապրուստ վաստակելու միջոց գտնել։ Նման մարդիկ չէին ձգտում ձեռք բերել ճշմարտությունը կամ փրկությունը։ Արդյոք Աստված կփրկե՞ր այս մարդկանց։ Ոմանք, նույնիսկ եթե պատրաստակամ էին պարտականություն կատարելու, անկեղծ չէին, այլ ավելի շուտ առաջնորդվում էին հեռախոսների և համակարգիչների, կյանքի հարմարավետությունների ցանկությամբ։ Բայց կեղծ առաջնորդողները չէին անհանգստանում դրա համար. քանի դեռ ինչ-որ մեկը պատրաստակամ էր պարտականություն կատարելու, հոգ էին տանում նրանց համար՝ ոչ միայն փող տրամադրելով բնակարանի և սննդի համար, այլև գնելով համակարգիչներ, հեռախոսներ և տարբեր սարքավորումներ։ Բայց պարզվեց, որ այս մարդիկ կատարում էին իրենց պարտականությունները՝ առանց որևէ արդյունքի հասնելու։ Մի՞թե կեղծ առաջնորդողները պարզապես փողը քամուն չէին տալիս։ Մի՞թե չէին օգտագործում Աստծու տան փողը՝ իրենց առատաձեռնությունը ցույց տալու համար։ (Այո՛)։ Արդյոք սա այն աշխատա՞նքն է, որն առաջնորդողներն ու մշակները պետք է անեն։ (Ո՛չ)։ Մի՞թե սրանք կեղծ առաջնորդողներ չէին։ Կեղծ առաջնորդողները սիրում են բարի, բարեգործ և բարեսիրտ երևալ։ Եթե ցանկանում ես բարեսրտություն ցուցաբերել, դա լավ է, պարզապես օգտագործիր քո սեփական փողը։ Եթե հագուստ չունեն, հանիր քոնը և տուր նրանց. մի՛ ծախսիր Աստծու ընծաները։ Աստծու ընծաները նախատեսված են ավետարանը տարածելու աշխատանքի համար, ոչ թե բարեկեցության նպաստներ բաժանելու և հաստատապես ոչ աղքատներին օգնություն տրամադրելու համար։ Աստծու տունը բարեգործական հաստատություն չէ։ Կեղծ առաջնորդողներն ի վիճակի չեն իրական աշխատանք կատարելու, և առավել ևս ի վիճակի չեն ապահովելու ճշմարտությունը կամ կյանքը։ Կենտրոնանում են միայն Աստծու ընծաներն օգտագործելու վրա՝ բարեկեցության նպաստներ բաժանելու համար, որպեսզի շահեն մարդկանց բարեհաճությունը և պահպանեն իրենց սեփական հեղինակությունն ու կարգավիճակը։ Նրանք անամոթ վատնողներ են, այնպես չէ՞։ Եթե նման կեղծ առաջնորդողներ հայտնաբերվեն, կարո՞ղ է արդյոք որևէ մեկը ժամանակին մերկացնել ու կանգնեցնել նրանց։ Ոչ ոք ոտքի չկանգնեց՝ կանգնեցնելու նրանց։ Եթե Վերինը չպարզեր և վերջ չդներ դրան, Աստծու փողն օգտագործելու կիրարկումը՝ մարդկանց նպաստներ տրամադրելու համար, երբեք չէր ավարտվի։ Այդ աղքատ մարդիկ ավելի ու ավելի հեռու են մեկնում իրենց ձեռքերը՝ միշտ ավելին ցանկանալով։ Նրանք անկուշտ են. անկախ այն բանից, թե որքան ես տալիս, երբեք բավարար չէ։ Նրանք, ովքեր անկեղծորեն հավատում են Աստծուն, ի վիճակի են թողնելու իրենց ընտանիքներն ու կարիերան՝ իրենց պարտականությունը կատարելու համար, որպեսզի փրկվեն, և նույնիսկ եթե կյանքում բախվում են դժվարությունների, կարող են գտնել ուղիներ՝ դրանք ինքնուրույն լուծելու համար՝ առանց անընդհատ ինչ-որ բաներ պահանջելու Աստծու տնից։ Ինքնուրույն լուծում են այն, ինչ կարող են, իսկ այն, ինչ ի վիճակի չեն լուծելու, աղոթում են Աստծուն և ապավինում իրենց հավատքին՝ փորձառելու համար։ Նրանք, ովքեր միշտ մուրում են Աստծուց՝ ակնկալելով, որ Աստծու տունը կտրամադրի իրենց ապրուստի ծախսերը և կպահի իրենց, լիովին զուրկ են ողջամտությունից։ Չեն ցանկանում կատարել որևէ պարտականություն, սակայն ցանկանում են վայելել կյանքը՝ իմանալով միայն իրենց ձեռքերը մեկնելու մասին ՝ Աստծու տնից ինչ-որ բաներ պահանջելու համար, և նույնիսկ այդ դեպքում դա երբեք բավարար չէ։ Մի՞թե նրանք մուրացկաններ չեն։ Իսկ կեղծ առաջնորդողները՝ այս ապուշները, պարզապես շարունակում էին նպաստներ բաժանել և կանգ չէին առնում՝ շարունակաբար հաճեցնելով մարդկանց՝ նրանց երախտագիտությունը շահելու համար, և նույնիսկ կարծելով, թե նման գործողությունները փառավորում են Աստծուն։ Սրանք այն բաներն են, որոնք կեղծ առաջնորդողներն ամենամեծ հաճույքով են անում։ Ուստի, կա՞ արդյոք որևէ մեկը, ով կարող է բացահայտել այս խնդիրները, ով կարող է թափանցել այս խնդիրների էության մեջ։ Առաջնորդողների մեծ մասն աչք է փակում՝ մտածելով. «Համենայն դեպս ես պատասխանատու չեմ ավետարանի աշխատանքի համար, ինչո՞ւ պետք է անհանգստանամ այս բաների համար։ Իմ փողը չէ, որ ծախսվում է։ Քանի դեռ իմ սեփական գրպանի կանխիկ փողին ձեռք չեն տալիս, ամեն ինչ լավ է։ Կարող եք տալ ում ցանկանում եք, ի՞նչ կապ ունի դա ինձ հետ։ Բանն այն չէ, թե այդ փողն ի վերջո հայտնվում է իմ դրամապանակում»։ Շուրջբոլորը կան բազմաթիվ նման անպատասխանատու մարդիկ, բայց քանի՞սը կարող են պաշտպանել Աստծու տան աշխատանքը։

Այժմ արտասահմանում ավետարանի աշխատանքը համատարած կերպով ընթանում է։ Որոշ երկրներում ավելի շատ մարդիկ կան, որոնք կարող են ընդունել ճշմարտությունը, մինչդեռ այլ երկրներում մարդիկ ավելի ցածր արժանիք ունեն, ինչի արդյունքում ճշմարտությունն ընդունողներն ավելի քիչ են։ Որոշ երկրներում հավատքի ազատություն չկա, ուժեղ դիմադրություն է ցուցաբերվում ճշմարիտ ճանապարհին և Աստծու գործին, ու շատ մարդիկ չեն կարող ընդունել ճշմարտությունը։ Ավելին, որոշ երկրների բնակչությունն չափազանց հետամնաց է և այնքան վատ արժանիք ունի, որ չի կարող հասկանալ ճշմարտությունը, որքան էլ դրա մասին հաղորդակցվեն, և թվում է, թե այնտեղի մարդիկ անկարող են հասնել ճշմարտությանը։ Նման վայրերում ավետարանը չպետք է քարոզվի։ Սակայն ավետարանը քարոզողները չեն տեսնում խնդրի էությունը. չեն քարոզում նրանց, ովքեր կարող են ընդունել ճշմարտությունը, փոխարենը համառորեն փնտրում են դժվար դեպքերը՝ անտեսելով ավելի հեշտերը։ Չեն քարոզում այն վայրերում, որտեղ ավետարանի աշխատանքն արդեն տարածվում է, և որտեղ հեշտ է քարոզել։ Փոխարենը համառորեն ավետարանը քարոզում են այդ աղքատ և հետամնաց վայրերում, քարոզում են ամենավատ արժանիք ունեցող մարդկանց խմբերին, որոնք չեն կարող ըմբռնել ճշմարտությունը, և այն էթնիկ խմբերին, որոնք ունեն ամենածանր կրոնական պատկերացումները և ամենաուժեղն են հակադրվում Աստծուն։ Մի՞թե սա շեղում չէ։ Վերցնենք, օրինակ, հուդայականությունը և որոշ խորապես արմատացած ռասայական կրոններ, որոնք քրիստոնեությունը համարում են թշնամի և նույնիսկ հալածում` այն։ Այս տեսակի երկրների և էթնիկ խմբերի դեպքում ավետարանը պարզապես չպետք է քարոզվի։ Ինչո՞ւ ոչ. որովհետև քարոզելն ապարդյուն է։ Նույնիսկ եթե ներդնես ողջ մարդկային, ֆինանսական և նյութական ռեսուրսները, կարող է անցնել երեք, հինգ կամ նույնիսկ տասը տարի՝ առանց որևէ նշանակալի արդյունք տեսնելու։ Այս իրավիճակում ի՞նչ կարելի է անել։ Սկզբում, իրավիճակին լավ չտիրապետելով, կարելի էր փորձել, բայց հանգամանքները հստակ տեսնելուց հետո, որ մեծ գնով նրանց ավետարանը քարոզելը պարտադիր չէ, որ ի վերջո լավ արդյունքների հանգեցնի, պետք է ընտրել մեկ այլ ճանապարհ, մի ճանապարհ, որը կարող է արդյունքների հասցնել։ Մի՞թե սա մի բան չէ, որի մեջ առաջնորդողներն ու մշակները պետք է թափանցեն։ (Այո՛)։ Բայց կեղծ առաջնորդողները չեն հասկանում սա։ Երբ խոսքը վերաբերում է այն բանին, թե որտեղից սկսել ավետարանի տարածումն արտասահմանում, ոմանք ասում են. «Սկսեք Իսրայելից։ Քանի որ Իսրայելն Աստծու գործի առաջին երկու փուլերի հենակետն էր, այն պետք է քարոզվի այնտեղ։ Որքան էլ դժվար լինի, պետք է համառորեն քարոզենք նրանց»։ Սակայն երկար ժամանակ քարոզելուց հետո նշանակալի արդյունքներ չկան, ինչը հանգեցնում է հիասթափության։ Ի՞նչ պետք է անեն առաջնորդողներն այս ժամանակ։ Եթե դա լիներ արժանիք և հոգս ունեցող առաջնորդող, կասեր. «Մեր ավետարան քարոզելը սկզբունք չունի. չգիտենք, թե ինչպես հարմարվել իրավիճակին, այլ պարզապես նայում ենք բաներին՝ հիմնվելով մեր պատկերացումների վրա. դա չափազանց միամիտ է մեր կողմից։ Այս մարդկանց հիմարությունը, համառությունն ու անհեթեթությունն այն չէին, ինչ սպասում էինք։ Կարծում էինք, թե քանի որ հազարավոր տարիներ հավատում են Աստծուն, պետք է առաջինը լսեն Աստծու ավետարանը, բայց սխալ էինք կարծում. չափազանց անհեթեթ են։ Իրականում, երբ Աստված կատարում էր փրկագնման գործը, Նա արդեն հրաժարվել էր նրանցից։ Հիմա վերադառնալն ու նրանց քարոզելը կնշանակեր ապարդյուն ջանքեր գործադրել. դա կլիներ իզուր տքնել և հիմարաբար վարվել։ Սխալ ենք հասկացել Աստծու մտադրությունները։ Աստված չի գործում այս հարցում, ուստի ի՞նչ միջոցներով կարող ենք մենք՝ մարդիկս, անել դա։ Փորձեցինք, բայց որքան էլ քարոզենք, չեն ընդունում ճշմարիտ ճանապարհը։ Առայժմ պետք է հրաժարվենք դրանից, մի կողմ թողնենք նրանց և ժամանակավորապես ուշադրություն չդարձնենք նրանց։ Եթե կան այնպիսիք, ովքեր պատրաստ են փնտրել, ապա կընդունենք նրանց և կվկայենք նրանց Աստծու գործի մասին։ Եթե չկան փնտրողներ, ապա կարիք չկա, որ նախաձեռնողաբար փնտրենք նրանց»։ Մի՞թե սա ավետարանը քարոզելու սկզբունք չէ։ (Այո՛)։ Ուրեմն, կարո՞ղ է արդյոք կեղծ առաջնորդողը հավատարիմ մնալ սկզբունքներին։ (Ո՛չ)։ Կեղծ առաջնորդողները վատ արժանիք ունեն և չեն կարող թափանցել խնդրի էության մեջ. կասեն. «Աստված ասել է, որ իսրայելացիներն Իր ընտրյալ ժողովուրդն են։ Երբեք չենք կարող հրաժարվել նրանցից ոչ մի ժամանակ։ Պետք է առաջին տեղում լինեն. պետք է նախ նրանց քարոզենք՝ նախքան այլ երկրների մարդկանց քարոզելը։ Եթե Աստծու գործը տարածվեր Իսրայելում, ինչպիսի՜ մեծ փառք կլիներ դա։ Աստված փառքն Իսրայելից բերեց Արևելք, և պետք է այդ փառքն Արևելքից վերադարձնենք Իսրայել և թույլ տանք նրանց տեսնել, որ Աստված վերադարձել է»։ Մի՞թե սա պարզապես կարգախոս չէ։ Արդյոք սա համապատասխանո՞ւմ է փաստերին։ Սա այն է, ինչ կասեին նրանք, ովքեր չունեն հոգևոր հասկացողություն։ Իսկ ի՞նչ կասեք այն կեղծ առաջնորդողների մասին, որոնք իրական աշխատանք չեն անում։ Ուշադրություն չեն դարձնում այս բաներին։ Ավետարանը քարոզող մարդիկ երկար ժամանակ անհանգստացած են եղել այս խնդրով՝ տատանվելով հրաժարվելու և քարոզելը շարունակելու միջև, վստահ չլինելով՝ ինչպես կիրարկել։ Կեղծ առաջնորդողները լիովին անտեղյակ են, որ սա խնդիր է։ Տեսնելով, որ այս մարդիկ անհանգստանում են ճանապարհ չունենալու պատճառով, ասում են. «Անհանգստանալու ի՞նչ կա։ Ունենք ճշմարտությունը և փորձառական վկայություն. պարզապես քարոզե՛ք նրանց»։ Ինչ-որ մեկն ասում է. «Չես հասկանում, այս մարդկանց իսկապես դժվար է քարոզել»։ Երբ աշխատանքում ծագում են նշանակալի խնդիրներ, որոնք պահանջում են, որ առաջնորդողները լուծեն դրանք, առաջնորդողները դեռ պարզապես կարգախոսներ են բղավում և դատարկաբանում։ Մի՞թե սա այն վարքագիծն է, որն ակնկալվում է առաջնորդողներից։ Երբ հարցնում են, թե արդյոք ավետարանը հավանական ընդունող նման մարդկանց պետք է քարոզել, ասում են. «Բոլորին պետք է քարոզել, հատկապես իսրայելացիներին, նրանց անպայման պետք է քարոզել»։ Այս խոսքերում որևէ խնդիր լսո՞ւմ եք։ Արդյոք գիտե՞ն, որ սա ավետարանի աշխատանքում շեղում է, թերություն, որով պետք է զբաղվեն իրենք։ Այս անպիտանները չգիտեն և դեռ այնտեղ բարձրագոչ խոսքեր են շաղ տալիս ու կարգախոսներ՝ բղավում. իսկապես անօգուտ աղբ են։ Եվ այնուամենայնիվ, կարծում են, թե խորաթափանց են, արժանիք ունեն և խելացի են։ Նույնիսկ տեղյակ չեն, որ աշխատանքում նման մեծ թերություն և շեղում է ի հայտ եկել. կարո՞ղ են արդյոք սկսել լուծել այն։ Դա է՛լ ավելի անհավանական է։ Ավետարանը քարոզողները խիստ անհանգստացած են. ավետարանի աշխատանքն ազդեցություն է կրել, խոչընդոտվել և չի կարող սահուն ընթանալ, իսկ կեղծ առաջնորդողները զարմանալիորեն գաղափար անգամ չունեն աշխատանքում տեղի ունեցող շեղման մասին։ Մարդկանց մեծ մասը աշխատանքում խնդիրների կամ շեղումների հանդիպելիս հաճախ չի անհանգստանում, չի նկատում և դեռ անխոհեմաբար համառորեն շարունակում է սխալ մոտեցումը ։ Եթե առաջնորդողներն ու մշակները նույնպես ժամանակին չեն հասկանում և ըմբռնում իրավիճակը, ապա մինչև խնդիրը լրջանա և ազդի աշխատանքի առաջընթացի վրա, և մարդկանց մեծ մասը կարողանա բացահայտել խնդիրը, առաջնորդողներն ու մշակներն ապշած կմնան։ Սա առաջնորդողների և մշակների կողմից իրենց պարտականությունները թերի անալու հետևանքն է։ Ուրեմն, ինչպե՞ս կարող են խուսափել նման ծանր հետևանքներից․ առաջնորդողներն ու մշակները պետք է կանոնավոր կերպով ստուգեն աշխատանքը և ժամանակին հասկանան աշխատանքի ներկայիս կարգավիճակն ու առաջընթացը։ Եթե պարզվի, որ աշխատանքի արդյունավետությունը բարձր չէ, պետք է տեսնեն, թե որ մասն ունի թերություններ և խնդիրներ, և մտորեն. «Հիմա այս մարդիկ զբաղված են թվում, բայց ինչո՞ւ ակնհայտ արդյունավետություն չկա։ Ինչպես ավետարանի թիմի աշխատանքը. այնքան շատ մարդիկ ամեն օր ավետարան են քարոզում և վկայում, ինչպես նաև որոշ մարդիկ, որոնք համագործակցում են այս աշխատանքում, ուրեմն ինչո՞ւ ամեն ամիս շատ մարդիկ ձեռք չեն բերվում։ Ո՞ր մասում խնդիր կա։ Ո՞վ է առաջացնում խնդիրը։ Ինչպե՞ս է առաջացել այս շեղումը։ Ե՞րբ է այն սկսվել։ Պետք է գնամ յուրաքանչյուր խումբ՝ պարզելու, թե ինչ են անում բոլորը հիմա, ինչպիսին են ավետարանը հավանական ընդունողները ներկայումս, և արդյոք ավետարանը քարոզելու ուղղությունը ճշգրիտ է. պետք է պարզեմ այս ամենը»։ Խորհրդակցելու, հաղորդակցվելու և քննարկելու միջոցով աշխատանքի շեղումներն ու թերություններն աստիճանաբար ակնհայտ են դառնում։ Խնդիրը բացահայտելուց հետո այն չի կարելի անտեսել. այն պետք է լուծվի։ Ուրեմն ինչպիսի՞ առաջնորդողներ կարող են բացահայտել աշխատանքում ի հայտ եկող որոշ խնդիրներ, շեղումներ և թերություններ։ Այս առաջնորդողները պետք է հոգս կրեն, ջանասեր լինեն ու ներգրավվեն կոնկրետ աշխատանքի յուրաքանչյուր մանրամասնության. հետևեն, հասկանան և ըմբռնեն յուրաքանչյուր մասը. պարզեն, թե ինչ է անում յուրաքանչյուրը, քանի հոգի է հարմար այս կամ այն առաջադրանքն անելու համար, ովքեր են վերահսկիչները, ինչպիսին է այդ մարդկանց արժանիքը, և արդյոք լավ են կատարում իրենց աշխատանքը, թե ոչ, և ինչպիսին է նրանց արդյունավետությունը, ինչպես է առաջ ընթանում աշխատանքը և այլն. այս բոլոր բաները պետք է պարզվեն։ Բացի դրանից, ավետարանի աշխատանքի ամենավճռորոշ մասն այն է, թե արդյոք ավետարանը քարոզողներն ունեն ճշմարտությունը, թե ոչ, արդյոք կարող են հստակորեն հաղորդակցվել տեսիլքների ճշմարտությունների մասին՝ մարդկանց պատկերացումներն ու խնդիրները լուծելու համար, արդյոք կարող են լրացնել այն, ինչ պակասում է ավետարանը հավանական ընդունողներին՝ նրանց լիովին համոզելու համար, և արդյոք կարող են զրուցելու ոճ որդեգրել ճշմարտության իրենց հաղորդակցության համար, որպեսզի ավետարանը հավանակan ընդունողները կարողանան ավելի շատ լսել Աստծու ձայնը։ Օրինակ, եթե ավետարանը հավանական ընդունողը ցանկանում է իմանալ Աստծու մարմնացման նշանակության վերաբերյալ ճշմարտությունների մասին, բայց ինչ-որ ավետարան քարոզող միշտ խոսում է Աստծու գործի նշանակության և այն բանի մասին, թե ինչ են կրոնական պատկերացումները, մի՞թե սա խնդիր չէ։ Եթե մարդը պարզապես ցանկանում է իմանալ, թե ինչպես կարող է փրկվել, և որն է մարդկությանը փրկելու Աստծու կառավարման ծրագրի բովանդակությունը, մի՞թե ժամանակը չէ հաղորդակցվելու Աստծու գործի երեք փուլերի վերաբերյալ տեսիլքների ճշմարտությունների մասին։ (Այո՛)։ Բայց այս ավետարան քարոզողը շարունակ խոսում է Աստծու պատժի, դատաստանի և Նրա այն բացահայտման մասին, որ մարդկանց ապականված խառնվածքները ներառում են ամբարտավանություն, խաբեբայություն, չարություն, և նման այլ թեմաների մասին։ Նախքան դիմացինը Աստծու գործը կընդունի, ավետարան քարոզողը սկսում է նրանց հետ խոսել պատժի և դատաստանի մասին՝ մերկացնելով նրանց ապականված խառնվածքները։ Արդյունքում մարդը վանված է զգում, չի ստանում այն, ինչ ցանկանում է, և նրա լուծում պահանջող խնդիրները մնում են չլուծված. կորցնում է հետաքրքրությունը և պատրաստ չէ շարունակելու ուսումնասիրությունը։ Մի՞թե սա ավետարան քարոզողի խնդիրը չէ։ Ավետարան քարոզողը չի հասկանում ճշմարտությունը կամ չունի հոգևոր հասկացողություն, ուստի լիովին անտեղյակ է, թե ինչի կարիք ունի դիմացինը, խոսելիս չի կարողանում բուն իմաստն արտահայտել, երկար-բարակ դատարկաբանում է և բացարձակապես չի լուծում ավետարանը հավանական ընդունողի խնդիրները. ինչպե՞ս կարող է մարդկանց շահել՝ այսպես ավետարան քարոզելով։

Կեղծ առաջնորդողներն անտեսում են ամեն մի խնդիր, որին բախվում են իրենց աշխատանքում։ Անկախ այն բանից, թե ինչ խնդիրներ են ծագում ավետարանի աշխատանքում, և անկախ այն բանից, թե ինչպես են չար մարդիկ անհանգստացնում և ազդում այս աշխատանքի վրա, ուշադրություն չեն դարձնում դրանցից ոչ մեկին, ասես դա իրենց հետ կապ չունի։ Կեղծ առաջնորդողներն իրենց աշխատանքում բթամիտ են. անկախ այն բանից, թե արդյոք որևէ անհատ արդյունքներ ունի կամ համապատասխանում է ճշմարտության սկզբունքներին իր պարտականությունները կատարելիս, չեն ապահովում վերահսկողություն կամ ստուգում՝ թույլ տալով մարդկանց ազատ գործել՝ անկախ հետևանքներից։ Սա հանգեցնում է այն բանին, որ ավետարանի աշխատանքում ի հայտ եկող շեղումներն ու թերությունները երբեք չեն լուծվում, և ճշմարիտ ճանապարհը փնտրող անթիվ մարդիկ ի վերջո հեռանում են՝ ի վիճակի չլինելով հնարավորինս շուտ բերվել Աստծու առաջ։ Որոշ մարդիկ վերջին օրերին Աստծու գործն ընդունելուց հետո ասում են. «Իրականում, երեք տարի առաջ ինչ-որ մեկն ինձ ավետարան քարոզեց։ Այնպես չէր, թե չէի ուզում ընդունել այն կամ թե հավատում էի բացասական քարոզչությանը. ինձ քարոզողն ուղղակի այնքան անպատասխանատու էր։ Չէր կարողանում պատասխանել իմ տված հարցերին և անհասկանալի էր հաղորդակցվում, երբ ճշմարտություն էի փնտրում, ասելով միայն որոշ անօգուտ խոսքեր։ Արդյունքում, ինձ մնում էր միայն հիասթափված հեռանալ»։ Երեք տարի անց` առցանց ուսումնասիրելուց և ապա եղբայրների ու քույրերի հետ փնտրելուց և հաղորդակցվելուց հետո, այս մարդիկ մեկ առ մեկ լուծում են իրենց սրտերում եղած բոլոր պատկերացումների ու խառնաշփոթի խնդիրները՝ լիովին հաստատելով, որ Աստված է հայտնվում և գործում, և ընդունում են այն։ Այսպիսով նրանք Աստծու գործն ընդունում են իրենց սեփական փնտրտուքի և ուսումնասիրության միջոցով։ Եթե ավետարան քարոզողը կարողանար հստակորեն հաղորդակցվել ճշմարտության մասին և լուծել նրանց պատկերացումների խնդիրն ու հարցերը երեք տարի առաջ, նրանք այն կընդունեին երեք տարի շուտ։ Որքա՜ն կյանքի աճ հետաձգվեց այս երեք տարվա ընթացքում։ Սա պետք է համարվի ավետարան քարոզողների կողմից իրենց պարտականությունները թերանալու հետևանք և ուղղակիորեն կապված է այն բանի հետ, որ նրանք ճշմարտությունը չեն հասկանում։ Որոշ ավետարանի մշակներ պարզապես չեն կենտրոնանում ճշմարտությամբ զինվելու վրա, ի վիճակի են միայն որոշ վարդապետություններ շաղ տալ՝ առանց կարողանալու լուծել մարդկանց պատկերացումների խնդիրը կամ իրական խնդիրները։ Արդյունքում շատ մարդիկ ժամանակին չեն ընդունում ավետարանը, երբ լսում են այն՝ մի քանի տարով հետաձգելով իրենց կյանքի աճը։ Պետք է ասել, որ ավետարանի աշխատանքի համար պատասխանատու առաջնորդողներն են պատասխանատու դրա համար՝ իրենց ոչ բավարար ուղղորդման և անբավարար վերահսկողության պատճառով։ Եթե առաջնորդողներն ու մշակներն իսկապես հոգս են կրում և ի վիճակի են մի փոքր ավելի շատ տառապանք կրելու, ավելի շատ կիրարկելու ճշմարտության մասին հաղորդակցվելը և մի փոքր ավելի շատ հավատարմություն ցուցաբերելու՝ հստակորեն հաղորդակցվելով ճշմարտության բոլոր տեսանկյունների մասին, որպեսզի այդ ավետարանի մշակներն ի վիճակի լինեն հաղորդակցվելու ճշմարտության մասին՝ մարդկանց պատկերացումներն ու կասկածները լուծելու համար, ապա ավետարան քարոզելու արդյունքները գնալով կլավանան։ Սա թույլ կտար ավելի շատ մարդկանց, ովքեր ուսումնասիրում են ճշմարիտ ճանապարհը, ավելի շուտ ընդունել Աստծու գործը և վերադառնալ Աստծու առաջ՝ ավելի շուտ ստանալու Նրա փրկությունը։ Եկեղեցու գործը հապաղում է պարզապես այն պատճառով, որ կեղծ առաջնորդողները լրջորեն թերանում են իրենց պարտականությունների մեջ, իրական աշխատանք չեն անում կամ չեն հետևում և վերահսկում աշխատանքը և ի վիճակի չեն հաղորդակցվելու ճշմարտության մասին՝ խնդիրները լուծելու համար։ Իհարկե, դա նաև այն պատճառով է, որ այս կեղծ առաջնորդողները տարված են կարգավիճակի օգուտներով, բացարձակապես չեն ձգտում ճշմարտությանը և պատրաստ չեն հետևելու, վերահսկելու կամ ուղղորդելու ավետարանի տարածման աշխատանքը, ինչի արդյունքում աշխատանքը դանդաղ է առաջ ընթանում, և բազմաթիվ մարդածին շեղումներ, անհեթեթություններ և անխոհեմ սխալ արարքներ ժամանակին չեն շտկվում կամ լուծվում, ինչը լրջորեն ազդում է ավետարանի տարածման արդյունավետության վրա։ Միայն այն ժամանակ, երբ այս խնդիրները բացահայտվում են Վերինից, և առաջնորդողներին ու մշակներին ասվում է, որ պետք է շտկեն դրանք, այդ խնդիրներն ուղղվում են։ Կույրերի պես այս կեղծ առաջնորդողներն ի վիճակի չեն բացահայտելու որևէ խնդիր, և նրանց գործելակերպում բացարձակապես սկզբունքներ չկան, և այնուամենայնիվ, նրանք անկարող են գիտակցելու իրենց սեփական սխալները և ընդունում են իրենց սխալները միայն այն ժամանակ, երբ էտվում են Վերինից։ Ուրեմն ո՞վ կարող է պատասխանատվություն ստանձնել այս կեղծ առաջնորդողների պատճառած վնասների համար։ Նույնիսկ նրանց պաշտոնանկ անելով՝ ինչպե՞ս կարելի է փոխհատուցել նրանց պատճառած վնասները։ Ուստի, երբ բացահայտվում է, որ կան կեղծ առաջնորդողներ, որոնք ի վիճակի չեն որևէ իրական աշխատանք անելու, նրանք պետք է ժամանակին ազատվեն։ Որոշ եկեղեցիներում ավետարանի աշխատանքը հատկապես դանդաղ է առաջ ընթանում, և սա պարզապես կեղծ առաջնորդողների կողմից իրական աշխատանք չանելու, ինչպես նաև նրանց կողմից իրենց պարտականությունները թերանալու և սխալներ թույլ տալու չափազանց շատ դեպքերի պատճառով է։

Կեղծ առաջնորդողների կատարած բոլոր տարբեր աշխատանքներում իրականում կան բազմաթիվ խնդիրներ, շեղումներ և թերություններ, որոնք նրանք պետք է լուծեն, շտկեն և վերացնեն։ Սակայն, քանի որ այս կեղծ առաջնորդողները հոգս չեն կրում՝ տարված լինելով միայն իրենց կարգավիճակի օգուտներով՝ առանց որևէ իրական աշխատանք անելու, ի վերջո խառնաշփոթ են ստեղծում աշխատանքում։ Որոշ եկեղեցիներում մարդիկ միասնական չեն իրենց մտքերում. բոլորը կասկածում են, զգուշանում և խարխլում են միմյանց՝ միաժամանակ վախենալով Աստծու տան կողմից դուրս թողնվելուց։ Բախվելով այս իրավիճակներին՝ կեղծ առաջնորդողները քայլեր չեն ձեռնարկում դրանք լուծելու համար՝ չկատարելով որևէ իրական, կոնկրետ աշխատանք։ Եկեղեցու գործը կանգ է առնում, սակայն կեղծ առաջնորդողներն ամենևին չեն անհանգստանում դրանից՝ դեռ հավատալով, որ իրենք շատ աշխատանք են արել և չեն դանդաղեցրել եկեղեցու գործը։ Նման կեղծ առաջնորդողները հիմնովին անկարող են կատարելու կյանք մատակարարելու աշխատանքը, ոչ էլ կարող են լուծել իրական խնդիրները՝ ճշմարտության համաձայն։ Նրանք միայն կատարում են ընդհանուր գործերի մի փոքր աշխատանք, որը հատուկ հանձնարարված և նշված է Վերինից, ասես իրենց աշխատանքն արվում է բացառապես Վերինի համար։ Երբ խոսքը վերաբերում է եկեղեցու հիմնարար աշխատանքին, որը Վերինը միշտ պահանջ է դարձրել, ինչպես օրինակ՝ կյանք մատակարարելու աշխատանքը և մարդկանց կրթելու աշխատանքը կամ Վերինի կողմից ուղղորդված որոշ հատուկ առաջադրանքներ, նրանք չգիտեն ինչպես անել դա և չեն կարող անել։ Նրանք միայն հանձնարարում են այս առաջադրանքներն ուրիշներին և ապա համարում են իրենց աշխատանքն ավարտված։ Նրանք անում են ճիշտ այնքան, որքան իրենց հրահանգված է Վերինից, և մի փոքր գործում են միայն այն ժամանակ, երբ նրանց դրդում են. հակառակ դեպքում նրանք անգործունյա են և ձևականորեն են մոտենում. սրանք կեղծ առաջնորդողներ են։ Ի՞նչ է կեղծ առաջնորդողը։ Մի խոսքով՝ դա մեկն է, ով իրական աշխատանք չի անում, ով չի կատարում իր գործը որպես առաջնորդող՝ ցուցաբերելով պատասխանատվության կոպիտ թերացում վճռորոշ և հիմնարար աշխատանքում և ոչ մի քայլ չձեռնարկելով. սա կեղծ առաջնորդող է։ Կեղծ առաջնորդողները զբաղվում են միայն մակերեսային ընդհանուր գործերով՝ սխալմամբ կարծելով, թե դա իրական աշխատանք անել է, և իրականում, երբ խոսքը վերաբերում է նրանց՝ որպես առաջնորդողի աշխատանքին և Աստծու տան կողմից նրանց հանձնարարված վճռորոշ աշխատանքին, նրանք դրանցից ոչ մեկը լավ չեն անում։ Բացի դրանից՝ եկեղեցու տարբեր աշխատանքներում հաճախ ծագում են խնդիրներ, որոնք պահանջում են առաջնորդողի լուծումը, սակայն նրանք չեն կարողանում լուծել դրանք՝ հաճախ որդեգրելով խուսափողական վերաբերմունք, և եղբայրներն ու քույրերը չեն կարողանում գտնել նրանց, երբ ցանկանում են խնդիր լուծել։ Եթե նրանց հաջողվում է գտնել առաջնորդողին, առաջնորդողը խուսափում է նրանցից՝ պատրվակ բերելով, թե չափազանց զբաղված է աշխատանքով, և խնդրում է եղբայրներին ու քույրերին ինքնուրույն կարդալ Աստծու խոսքերը և փնտրել ճշմարտությունը՝ իրենց խնդիրներն ինքնուրույն լուծելու համար, որդեգրելով չմիջամտելու մոտեցում։ Սա ի վերջո հանգեցնում է չափազանց շատ չլուծված խնդիրների կուտակման՝ կանգնեցնելով առաջընթացը բոլոր աշխատանքներում և կանգնեցնելով եկեղեցու գործը։ Սա կեղծ առաջնորդողների կողմից իրական աշխատանք չանելու հետևանքն է։ Կեղծ առաջնորդողները երբեք լուրջ կամ ջանասեր չեն իրենց հիմնական պատասխանատվությունների նկատմամբ, ոչ էլ փնտրում են ճշմարտությունը՝ տարբեր խնդիրներ լուծելու համար։ Սա նշանակում է, որ կեղծ առաջնորդողներն անխուսափելիորեն անկարող են իրական աշխատանք անելու և որևէ խնդիր լուծելու։ Այն, ինչում կեղծ առաջնորդողները գերազանցում են, խոսքեր և վարդապետություններ քարոզելն է, կարգախոսներ բղավելը և ուրիշներին հորդորելը՝ կենտրոնանալով միայն ընդհանուր գործերով զբաղվելու վրա։ Ինչ վերաբերում է Աստծու տան կողմից նրանց վստահված եկեղեցու հիմնարար աշխատանքին, ինչպիսիք են կյանք մատակարարելը և ճշմարտության մասին հաղորդակցվելը՝ խնդիրները լուծելու համար, նրանք չգիտեն ինչպես անել դրանք, չեն սովորում, թե ինչպես անել, և չեն կարող լուծել որևէ իրական խնդիր. սրանք կեղծ առաջնորդողներ են։

Որոշ կեղծ առաջնորդողներ, երբ նրանց խնդրում են ուղղորդել տեքստային աշխատանքը, ինչպիսիք են սցենարներ գրելը, փորձառական վկայության հոդվածներ գրելը և այլ կոնկրետ առաջադրանքներ, կարծում են, թե քանի որ դա պարզապես ուղղորդում է, իրենք ստիպված չեն որևէ կոնկրետ աշխատանք անել, ուստի փոխարենը պարզապես թափառում են։ «Չժա՛ն»,- ասում են նրանք,- «ինչպե՞ս է առաջ գնում հոդվածդ»։ «Գրեթե ավարտել եմ»։ «Լի՛, որևէ դժվարություն ունե՞ս այդ սցենարը գրելիս»։ «Այո, կարո՞ղ ես օգնել ինձ լուծել դրանք»։ «Բոլորդ միասին քննարկեք դա։ Մի փոքր ավելի շատ աղոթեք»։ Այս կեղծ առաջնորդողները ոչ միայն չեն ուղղորդում և օգնում եղբայրներին ու քույրերին, այլև չեն կենտրոնանում իրենց սեփական աշխատանքը լավ կատարելու վրա՝ միշտ թափառելով և ապրելով հանգիստ ու հարմարավետ կյանքով։ Արտաքուստ թվում է, թե նրանք ստուգում են աշխատանքը, բայց իրականում նրանք ոչ մի խնդիր չեն լուծում. նրանք իսկապես թղթեր տեղափոխողներ են։ Անհավատ աշխարհի որոշ երկրների այդ իրավասու պաշտոնյաները հավասարապես ապականված մարդիկ են, բայց նույնիսկ նրանք շատ ավելի բարձր են այս կեղծ առաջնորդողներից, որոնք զուրկ են պատասխանատվության այն զգացումից, որն ունեն այս պաշտոնյաները։ Օրինակ՝ համավարակի բռնկումից հետո աշխարհի երկրները սկսեցին կանխարգելիչ միջոցառումներ իրականացնել։ Ի վերջո այս երկրների մեծամասնությունը համաձայնեց, որ Թայվանի կանխարգելիչ ջանքերն արդյունավետ էին, ինչը ցույց է տալիս, որ Թայվանի կառավարության պաշտոնյաներն համավարակի դեմ պայքարի իրենց առաջադրանքները կատարել են ամենաբարձր չափանիշներով և առավելագույն մանրամասնությամբ։ Ոչ հոգևոր աշխարհի երկրի համար, ապականված մարդկության պաշտոնյաների և քաղաքական գործիչների համար առաջադրանքն ամենաբարձր չափանիշներով և նման մանրամասնությամբ իրականացնելն իսկապես հիացմունքի է արժանի։ Եվրոպացի շատ պաշտոնյաներ պատրաստ էին այցելել և սովորել Թայվանից. այս տեսանկյունից Թայվանի կառավարության պաշտոնյաները շատ ավելի բարձր էին այլ ազգերի պաշտոնյաներից։ Հենց այն փաստը, որ նրանց պաշտոնյաների մեծ մասն ի վիճակի էր կոնկրետ աշխատանք անել և կարողանում էր սրտանց կատարել իրենց պարտականությունները, ապացուցում է, որ այս պաշտոնյաները չափանիշներին համապատասխան էին։ Եկեղեցու որոշ առաջնորդողներ և մշակներ միշտ ձևականորեն են մոտենում իրենց պարտականությունները կատարելուն, և որքան էլ նրանց էտեն, անարդյունավետ է։ Կարծում եմ, որ այս առաջնորդողների և մշակների բնավորությունը նույնիսկ չի համապատասխանում անհավատ աշխարհի այն պաշտոնյաների բնավորությանը, որոնք կարող են իրական աշխատանք անել։ Նրանց մեծ մասը պնդում է, թե հավատում է Աստծուն և ձգտում է ճշմարտությանը, բայց իրականում պատրաստ չէ գին վճարելու։ Այնքան շատ ճշմարտություն է տրամադրվում նրանց, սակայն այսպիսին է նրանց վերաբերմունքն իրենց պարտականությունը կատարելու նկատմամբ։ Արդյունքն այն է, որ բոլորը դառնում են կեղծ առաջնորդողներ, որոնք շատ են զիջում՝ համեմատած կառավարության բարձրաստիճան պաշտոնյաների հետ։ Մարդկանցից Իմ պահանջներն իրականում բարձր չեն. չեմ պահանջում, որ մարդիկ չափազանց շատ ճշմարտություններ հասկանան կամ չափազանց բարձր արժանիք ունենան։ Նվազագույն չափանիշը խղճով գործելն ու սեփական պատասխանատվությունները կատարելն է։ Եթե ոչինչ չես կարող անել, ապա առնվազն պետք է արդարացնես քո հանապազօրյա հացը և այն հանձնարարությունը, որն Աստված տվել է քեզ. դա բավարար է։ Բայց Աստծու գործն արվել է մինչև հիմա, և արդյոք շա՞տ մարդիկ կարող են խղճով գործել։ Տեսնում եմ, որ ժողովրդավարական երկրների որոշ պաշտոնյաներ խոսում և գործում են անկեղծությամբ։ Չափազանցություններ չեն անում կամ վեհ տեսություններ չեն ասում, նրանց խոսքը հատկապես խիստ և անկեղծ է, և ի վիճակի են հոգ տանելու բազմաթիվ իրական հարցերի համար։ Նրանց աշխատանքն իսկապես բավականին լավն է՝ ճշմարտապես արտացոլելով նրանց ազնվությունն ու մարդկայնությունը։ Երբ նայում ես եկեղեցու առաջնորդողների և մշակների մեծամասնությանը հիմա, իրենց աշխատանքին ձևականորեն են մոտենում, շատ լավ արդյունքների չեն հասել և լիովին չեն կատարել իրենց պատասխանատվությունները։ Առաջնորդողներ դառնալուց հետո վերածվում են կրոնական պաշտոնյաների, նստում` իրենց բարձր ձիերի վրա և հրամաններ` տալիս և դառնում` թղթատարներ։ Պարզապես կենտրոնանում են իրենց կարգավիճակի օգուտներով տարված լինելու վրա և սիրում են, երբ բոլորը հետևում են իրենց և պտտվում՝ իրենց շուրջը։ Հազվադեպ են խորապես ներգրավվում եկեղեցու հիմքերին՝ իրական խնդիրներ լուծելու համար։ Իրենց սրտերում ավելի ու ավելի են հեռանում Աստծուց։ Այս տեսակի կեղծ առաջնորդողներն ու կեղծ մշակները լիովին անուղղելի են։ Ես այնքան տքնաջանորեն եմ հաղորդակցվել ճշմարտության մասին, սակայն այս առաջնորդողներն ու մշակները չեն ընդունում այն, համառորեն կառչում են իրենց սխալ գաղափարներից և անդրդվելի են։ Նրանց վերաբերմունքն իրենց պարտականությունների նկատմամբ միշտ ձևական է, և ապաշխարելու նույնիսկ չնչին մտադրություն չունեն։ Տեսնում եմ, որ այս մարդիկ անխի՜ղճ են, անողջամի՜տ, բոլորովին մարդ չե՜ն։ Ապա մտորում եմ. արդյոք դեռ անհրաժեշտություն կա՞ այս տեսակի մարդկանց հետ կրկին ու կրկին հաղորդակցվելու այս ճշմարտությունների մասին ։ Կարիք կա՞ արդյոք հաղորդակցությունն այդքան կոնկրետ դարձնելու։ Կարիք կա՞ արդյոք հանդուրժելու այս տառապանքը։ Արդյոք այս խոսքերն ավելո՞րդ են։ Որոշ ժամանակ մտածելուց հետո որոշում եմ, որ դեռ պետք է խոսեմ, քանի որ թեև այս խոսքերը ոչ մի ազդեցություն չունեն նրանց վրա, ովքեր զուրկ են նույնիսկ չնչին խղճից կամ ողջամտությունից, դրանք օգտակար են նրանց համար, ովքեր, չնայած մի փոքր ավելի ցածր արժանիք ունենալուն, կարող են ընդունել ճշմարտությունը և անկեղծորեն կատարել իրենց պարտականությունները։ Կեղծ առաջնորդողներն իրական աշխատանք չեն անում և չեն կատարում իրենց պատասխանատվությունները, բայց նրանք, ովքեր ձգտում են ճշմարտությանը, դասեր կքաղեն, կոգեշնչվեն ու կգտնեն կիրարկելու ճանապարհ այս խոսքերից և հարցերից։ Կյանքի մուտքն այնքան էլ հեշտ չէ. առանց մեկի, ով կաջակցի և կապահովի, առանց ճշմարտության յուրաքանչյուր տեսանկյունը վերլուծելու և պարզաբանելու, մարդիկ շատ թույլ են լինում՝ հաճախ հայտնվելով անօգնականության և շփոթության, բացասական տրամադրվածության և պասիվության վիճակում։ Հետևաբար շատ անգամներ, երբ տեսնում եմ այս կեղծ առաջնորդողներին, կորցնում եմ նրանց հետ հաղորդակցվելու ցանկությունը։ Սակայն, երբ մտածում եմ այն անձանց կրած տառապանքի և վճարված գների մասին, ովքեր անկեղծորեն հավատում են Աստծուն և հավատարմորեն կատարում իրենց պարտականությունները, փոխում եմ Իմ միտքը։ Դա ոչ այլ ինչի համար է, եթե ոչ սրա. նույնիսկ եթե 30- 50 հոգի, կամ առնվազն 8 կամ 10 հոգի կարող են անկեղծորեն ծախսվել ու հավատարիմ լինել իրենց պարտականությունները կատարելիս և պատրաստ են լսելու և հնազանդվելու, ապա այս խոսքերն ասելն արժե։ Իմ մեջ ոչ մի շարժառիթ չէի ունենա խոսելու և հաղորդակցվելու նրանց հետ, ովքեր խիղճ և ողջամտություն չունեն. այս մարդկանց հետ զրուցելը հոգնեցուցիչ է և անարդյունավետ։ Ձեզանից շատերը չեն ձգտում ճշմարտությանը և գին չեն վճարում իրենց պարտականությունները կատարելիս. դուք հոգս կամ հավատարմություն չունեք, պարզապես ձևականորեն եք մոտենում ձեր արարքներում և դժկամությամբ եք ինչ-որ բան անում ՝ օրհնություններ ստանալու հույսով։ Այս խոսքերը լսելն իրականում անարժան շնորհ է ձեզ համար։ Դուք օգտվում եք նրանցից, ովքեր անկեղծորեն կատարում են իրենց պարտականությունները, ովքեր իսկապես գին են վճարում, ովքեր ունեն հավատարմություն ու հոգս, և ովքեր պատրաստ են կիրարկելու ճշմարտությունը։ Այս խոսքերը նախատեսված են այդ մարդկանց համար, իսկ դուք անարժան շնորհ եք ստանում՝ լսելով դրանք։ Եթե դիտարկենք այս տեսանկյունից, այն է՝ որ ձեզանից շատերն ունեն ձևականորեն մոտենալու վերաբերմունք՝ առանց որևէ լրջության իրենց պարտականություններում, ապա արժանի չեք լսելու այս խոսքերը։ Ինչո՞ւ եք անարժան․ որովհետև նույնիսկ եթե լսեք, ամեն ինչ իզուր է. որքան էլ ասվի կամ որքան էլ մանրամասն լինի, պարզապես ձևականորեն եք լսում՝ չկիրարկելով այս խոսքերը, որքան էլ հասկանաք դրանք լսելուց հետո։ Ո՞ւմ պետք է ասվեն այս խոսքերը։ Ո՞վ է արժանի լսելու դրանք։ Միայն նրանք, ովքեր պատրաստ են գին վճարելու, ովքեր կարող են անկեղծորեն ծախսվել, և ովքեր հավատարիմ են իրենց պարտականություններին և իրենց հանձնարարությանը, արժանի են լսելու։ Ինչո՞ւ եմ ասում, որ նրանք արժանի են լսելու։ Որովհետև լսելուց հետո մի փոքր ճշմարտություն հասկանալուն պես կարող են այն կիրարկել և կիրարկում են այն, ինչ հասկանում են. խորամանկ չեն և չեն ծուլանում. և ճշմարտությանն ու Աստծու պահանջներին վերաբերվում են անկեղծության և փափագի վերաբերմունքով՝ ի վիճակի լինելով սիրել և ընդունել ճշմարտությունը։ Այսպիսով, երբ նրանք լսում են, այս խոսքերն ազդեցություն են ունենում նրանց վրա և արդյունքի՝ հասնում։

https://www.holyspiritspeaks.org

Facebook: https://l.kingdomsalvation.org/en/facebook
E-mail: info @almightygod.church






OEBPS/Images/cover.png
3USSLUNFU E UUBNhNFY
3usnr s
o
unuaLNrNILErk 64 Uchuusnauerh
aursuuuLnNrR3nFLLEre
13
i
(e UUBLUYULNA UUSENE BUENEShL )
@ o
9L
AMINOS) b






